
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐱᖓᑦᓯᖅ, ᕕᕝᕗᐊᕆ 25, 2015 
 

 

ᖁᑉᐱᕐᓂᓖᑦ 1679ᒥᒃ 1740ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᕕᕝᕗᕆ 25, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᐊᐃᓴᑭ 

ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ 

ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ)(ᑐᓵᔨᑎᒍᑦ): 

ᒥᔅᑕ ᑕᑉᑐᓇ ᑐᒃᓯᐊᕐᓂᒃᑯᑦ ᒪᑐᐃᕈᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

(ᑐᓵᔨᒃᑰᖏᑦᑐᖅ) ᐅᓐᓄᒃᓴᒃᑯᑦ, ᑐᓐᖓᓱᒋᑦᑎ 

ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ, ᒥᓂᔅᑕᐃᑦ, 

ᓯᕗᓕᖅᑎ ᑕᑉᑐᓇ ᐊᒻᒪᓗ ᓄᓇᕗᒥᐅᑕᓕᒫᑦ, ᐊᒻᒪ 

ᖃᐅᔨᒪᖁᔨᓪᓗᖓ ᐃᓕᒃᓯᓐᓂᒃ ᐅᓪᓗᒥ ᑖᒃᑯᐊ 

ᒪᓕᒐᓕᐅᖅᑏᒃ, ᒪᕐᕉᒃ ᓯᒥᐊᓐ ᒥᑭᓐᖑᐊᖅ, 

ᖃᒪᓂᑦᑐᐊᕐᒧᑦ ᑭᒡᒐᖅᑐᐃᔪᖅ ᐊᒻᒪᓗ ᔫ ᓴᕕᑲᑖᖅ, 

ᐊᕐᕕᐊᕐᒧᑦ, ᑎᑭᑦᑐᓐᓇᓐᖏᑲᓚᐅᕐᒥᖕᒪᑕ ᐅᓪᓗᒥ 

ᓯᓚ ᐱᔾᔪᑎᒋᓪᓗᒍ. 

 

(ᑐᓵᔨᑎᒍᑦ) 2. ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒃ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒃ 

 

ᐊᖓᔪᖅᑳᑉ ᐅᖃᐅᓯᖓ 092 - 4(2): 

ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒃ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ. ᐅᖃᖅᑏ, ᐅᓪᓗᒥ 

ᓇᖏᖅᓯᔪᖓ ᐅᖃᐅᓯᕆᒍᒪᓪᓗᒋᑦ ᒐᕙᒪᒃᑯᑦ 

ᑮᓇᐅᔭᐃᑦ ᐊᑐᖅᑐᑦᓴᖏᑦ ᐊᕐᕌᒍᖓᓂ 2015-16. 7-

ᒋᓕᖅᑕᖏᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ ᓴᖅᑭᖅᑎᓯᒪᔭᒃᑲ 

ᑕᕝᕙᓂ ᒪᓕᒐᓕᐅᕐᕕᖕᒥ. ᖁᔭᓐᓇᒦᖅᑕᒃᑲ 

ᒪᓕᒐᓕᐅᖅᑎᓕᒫᑦ ᐃᑲᔪᖅᓱᐃᖏᓐᓇᖃᑦᑕᕐᖓᑕ. 

ᓂᕆᐅᑦᓯᐊᖅᑐᖓ ᐱᓕᕆᖃᑎᒌᒍᓐᓇᕐᓂᐊᕋᑦᑕ 

ᓱᓕᔪᓂᒃ ᑕᑯᑦᓴᓂᓪᓗ ᐱᕙᓪᓕᐊᑎᑦᓯᒍᒪᓪᓗᑕ 

ᑐᙵᕕᓕᐅᕐᓗᑕ ᓄᓇᕗᑦ ᑲᔪᓯᑦᓯᐊᕈᓐᓇᖁᓪᓗᒍ, 

ᓯᕗᓂᔅᓴᑎᓐᓂᓗ ᖃᑭᒍᓐᓇᖅᓯᖁᓪᓗᑕ. 
 

ᑮᓇᐅᔭᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ 

ᓇᐃᓈᖅᓯᒪᔪᑦ 
 

ᑖᒃᑯᐊ ᑐᒡᓕᕆᓕᖅᑕᖏᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ 

ᒪᓕᑦᑐᑎᒍ ᓯᕗᒧᑦᐊᑉᓗᖅᑕ. 

ᑮᓇᐅᔭᖃᖅᑎᑦᓯᒍᑕᐅᓂᐊᖅᑐᑦ ᐱᓕᕆᐊᓂᒃ ᐊᑐᓂᑦ 

ᓯᑕᒪᐅᓕᖓᔪᓂᒃ ᓯᕗᓪᓕᐅᑎᓂᐊᖅᓯᒪᔭᑦᑎᓐᓂᒃ: 

ᐱᔪᓐᓇᕐᓂᖃᑦᓯᐊᖅᑐᓂᒃ ᐃᖅᑲᓇᐃᔭᖅᑎᖃᕐᓂᖅ, 

ᒪᑭᑕᔪᓐᓇᑦᓯᐊᖅᑐᓂᒃ ᓄᓇᓕᖃᕐᓂᖅ, 

ᐅᔾᔨᖅᓱᑦᓯᐊᕐᓗᑎᒃ ᐱᕙᓪᓕᐊᑎᑦᓯᓂᖅ ᐊᒻᒪᓗ 

ᐊᑑᑎᖃᑦᓯᐊᕐᓂᖅ ᒐᕙᒪᒃᑯᑦ ᐱᓕᕆᔾᔪᑎᑦᓴᖏᓐᓂᒃ. 
 

ᓇᓗᓇᐃᔭᕐᓂᐊᖅᑕᒃᑲ ᑮᓇᐅᔭᖃᖅᑎᑦᓯᕕᒋᓂᐊᖅᑕᕗᑦ 

ᐊᑐᓂᑦ ᓯᕗᓪᓕᐅᑎᓂᐊᖅᓯᒪᔭᑦᑎᓐᓄᑦ, ᑭᓯᐊᓂ 

ᓯᕗᓪᓕᕐᒥ ᓇᓗᓇᐃᔭᖅᑳᕐᓂᐊᖅᑕᒃᑲ ᒐᕙᒪᒃᑯᑦ 

ᐊᑕᖏᖅᑐᓄᑦ ᐱᓕᕆᔾᔪᓯᕆᕙᑦᑕᖏᑦ 

ᐋᖅᑭᑦᓱᐃᕙᓪᓕᐊᓪᓗᑎᒃ ᑖᒃᑯᓂᖓ ᑮᓇᐅᔭᐃᑦ 

ᐊᑐᖅᑐᑦᓴᓂᒃ. ᑕᕝᕙᓂ ᐊᕐᕌᒍᒥ ᐃᓱᐊᓄᑦ 

ᑕᖅᑭᐅᓛᖅᑑᑉ, ᓂᕆᐅᑦᑐᒍᑦ ᐊᒥᐊᒃᑯᓯᒪᓂᐊᕋᑦᑕ 

$35.7 ᒥᓕᐊᓐᓂᒃ. ᐊᕐᕌᒎᓛᖅᑐᒥ, ᓂᕆᐅᑦᑐᒍᑦ 

ᑮᓇᐅᔭᐃᑦ ᐃᓯᓛᖅᑐᑦ $1.72 ᐱᓕᐊᓐ, 

ᐊᖏᓪᓕᒋᐊᖅᓯᒪᔪᑦ 5 ᐳᓴᓐᑎᓂᒃ ᑕᕝᕙᓂ ᐊᕐᕌᒍᒥ 

ᑮᓇᐅᔭᐃᑦ ᐊᑐᖅᑐᑦᓴᑎᓐᓂᒃ. 
 

ᑮᓇᐅᔭᖅᑐᕈᑎᒋᓛᖅᑕᕗᑦ ᐊᕐᕌᒎᓛᖅᑐᒥ 

ᐊᖏᓪᓕᒌᓛᖅᑐᑦ 9 ᐳᓴᓐᑎ ᐅᖓᑖᓄᑦ $1.67 

ᐱᓕᐊᓐᓄᑦ. ᐸᕐᓇᓯᒪᔪᒍᑦ ᑮᓇᐅᔭᖅᑐᕈᑎᖃᕐᓂᐊᕐᓗᑕ 

ᖃᑦᓰᓐᓇᐅᓂᖅᓴᓂᒃ ᐃᓯᖅᑎᐸᑦᑕᑦᑕ. ᐊᕐᕌᒎᓛᖅᑐᒥ 

ᐊᒥᐊᒃᑯᖃᓛᖅᑐᑦ $22.8 ᒥᓕᐊᓐᓂᒃ. ᑕᑯᓪᓗᒋᑦ 

ᑮᓇᐅᔭᖅᑐᕈᑕᐅᓛᖅᑐᑦ $1.67 ᐱᓕᐊᓐ, 

ᒪᓕᒐᓕᐅᖅᑏᑦ ᖃᐅᔨᓂᐊᖅᑐᑦ ᐊᑭᑐᔫᑎᓄᑦ 

ᐸᕐᓇᐅᑎᕗᑦ ᓂᕆᐅᓇᕐᓂᖏᓐᓂᒃ $205 ᒥᓕᐊᓐᓂᒃ 

ᑮᓇᐅᔭᖃᖅᑎᑦᓯᒍᑕᐅᓛᕐᖓᑕ. ᑕᐃᒫᑦᓴᐃᓐᓇᒐᓚᒃ 

ᐊᕐᕌᓂᓂᑦ. ᑖᒃᑯᐊ ᑮᓇᐅᔭᐃᑦ ᐊᑭᓕᖅᓱᐃᒍᑕᐅᓛᖅᑐᑦ 

ᐱᓕᕆᐊᓂᒃ ᓯᕗᓂᑦᓴᓕᐅᕈᑕᐅᔪᓂᒃ ᓄᓇᕗᒻᒥᒃ, ᓲᕐᓗ 

ᐃᓕᓐᓂᐊᕐᕕᓐᓂᒃ, ᓄᓇᓕᓐᓂ ᐱᓐᖑᐊᕐᕕᓐᓂᒃ, 

ᐊᓯᖏᓐᓂᓪᓗ ᒐᕙᒪᒃᑯᑦ ᐃᓪᓗᕐᔪᐊᖁᑎᖏᓐᓂᒃ 

ᐱᓕᕆᕕᖏᓐᓂᓪᓗ. 

ᐊᑕᐅᓯᕐᒥᒃ ᒪᕐᕉᓐᓂᓪᓘᓐᓃᑦ ᐅᖃᐅᓯᑦᓴᖃᑲᐃᓐᓇᕐᓚᖓ 

ᓇᑭᖔᖃᑦᑕᕐᓂᖏᓐᓂᒃ ᑮᓇᐅᔭᐃᑦ 

ᓇᓗᓇᐃᔭᐃᓚᐅᓐᖏᓐᓂᕐᓂ ᖃᓄᖅ 

ᐸᕐᓇᐅᑎᖃᖅᓯᒪᒻᒪᖔᑦᑕ ᐊᑐᖅᑕᐅᓂᐊᕐᓂᖏᓐᓂᒃ. 

ᖃᐅᔨᒃᑲᕈᒪᔭᑦᓯ ᑮᓇᐅᔭᐃᑦ ᐃᓯᖅᐸᓪᓕᐊᕙᑦᑐᓂᒃ 

ᒐᕙᒪᑦᑎᓐᓄᑦ. ᐊᕐᕌᒎᓂᐊᖅᑐᒥ, ᓇᒻᒥᓂᖅ 

ᐃᓯᖅᐸᓪᓕᐊᑎᓐᓂᐊᖅᑕᕗᑦ ᑎᑭᐅᑎᓂᐊᖅᑐᑦ $187 

ᒥᓕᐊᓐᑲᓴᓐᓄᑦ. 11 ᐳᓴᓐᑎᑲᓴᖏᑦ ᑲᑎᓕᒫᖅᑐᒋᑦ 

ᑮᓇᐅᔭᐃᑦ ᐃᓯᖅᐸᑦᑐᑦ. ᐱᕈᖅᐸᓪᓕᐊᓯᒪᑦᓯᐊᖅᑐᑦ 

ᓇᒻᒥᓂᖃᖅᑎᐅᔪᓄᑦ ᑮᓇᐅᔾᔭᑦᓵᓄᓪᓗ 

ᑖᒃᓰᔭᕈᑕᐅᕙᑦᑐᑦ, ᐃᖅᑲᓇᐃᔭᖅᑏᓪᓗ 

ᑮᓇᐅᔾᔭᑦᓵᖏᓐᓂᒃ ᑖᒃᓰᔭᕈᑎᒥᓂᕐᓂᓪᓗ, ᖁᔭᓐᓇᒦᒃ 

ᐱᓗᐊᖅᑐᒥ ᐱᕈᖅᐸᓪᓕᐊᓯᒪᓂᖏᓐᓄᑦ 

ᐅᔭᕋᕐᓂᐊᖅᑐᓕᕆᓂᕐᒧᑦ ᐱᕙᓪᓕᐊᑎᑦᓯᓂᖅ. ᐊᓪᓛᑦ, 

ᐅᔭᕋᕐᓂᐊᖅᑐᓕᕆᓂᕐᒧᑦ ᐱᕙᓪᓕᐊᑎᑦᓯᔪᑦ ᐊᒻᒪᓗ 

ᑲᓇᑕᒥ ᖁᑦᑎᑦᑐᕐᒥ ᖃᐅᔨᓴᕐᕕᒃ ᐱᓗᐊᓐᖑᐊᕈᑕᐅᔫᒃ 

ᐱᕈᖅᐸᓪᓕᐊᓯᒪᓂᕐᒧᑦ. ᐃᑲᔪᕐᓂᖃᖅᓯᒪᔪᑦ ᓄᓇᕗᒻᒥ 

ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ 3.5 ᐳᓴᓐᑎᓄᑦ 

ᐊᕐᕌᓂᐅᓚᐅᖅᑐᖅ. 
 

>>ᐸᑦᑕᑐᖅᑐᑦ 
 

ᓇᐃᓈᕐᓗᒍ, ᐱᔾᔪᑎᑦᓴᖃᑦᓯᐊᖅᑐᒍᑦ ᖁᕕᓇᖅᑐᒥᒃ 

ᓂᕆᐅᔾᔪᑎᑦᓴᖃᕈᓐᓇᓂᕐᒧᑦ. ᐊᑕᐅᑦᓯᒃᑯᑦ, ᑭᓯᐊᓂ, 

ᒫᓐᓇᐅᔪᖅ ᓄᓇᕐᔪᐊᒥ ᑲᑕᑦᓯᒪᓂᖏᑦ ᐅᖅᓱᐊᓗᐃᑦ 

ᐊᑭᖏᑦ ᐊᑦᑐᐃᓂᖃᑐᐃᓐᓇᕆᐊᓖᑦ 

ᑮᓇᐅᔭᖃᖅᑎᑕᐅᒍᓐᓇᓂᕐᒥᒃ 

ᐆᒻᒪᖅᑯᑎᓕᕆᓂᕐᒨᖓᔪᓄᑦ ᓲᕐᓗ ᐅᖅᓱᐊᓗᓕᕆᓂᕐᒧᑦ. 

ᖃᐅᔨᓚᐅᕋᑦᑕ ᖃᓄᖅ ᖃᐅᔨᓴᖃᑦᑕᕐᓂᖅ 

ᐱᕚᓪᓕᕈᑎᑦᓴᓂᒃ ᑲᑕᑉᐹᓪᓕᓚᐅᖅᓯᒪᒻᒪᑦ ᐊᕐᕌᒍᒐᒪᐃᑦ 

ᖄᖏᖅᓯᒪᓕᖅᑐᑦ ᑮᓇᐅᔭᓕᕆᓂᕐᒧᑦ 

ᓂᐅᕐᕈᑎᖃᖅᐸᑦᑐᑦ ᑲᑕᑦᓯᒪᑎᓪᓗᒋᑦ. ᑕᐃᒪᐃᒻᒪᑦ, 

ᐅᔾᔨᖅᓱᑦᑎᐊᕐᓂᖅ ᓱᓕ ᐊᑐᐊᒐᕆᓂᐊᖅᑕᕋ. 
 

ᓯᕗᒧᑦ ᐊᑉᓗᖅᑕ: ᑎᓴᒪᐃᑦ ᓯᕗᓪᓕᐅᔪᒃᓴᐃᑦ 
 

ᓇᓗᓇᐃᔭᓚᐅᖅᑐᒋᑦ ᐊᑕᖏᖅᑐᒋᑦ 

ᖃᓄᐃᓕᖓᒍᑎᖃᕐᓂᑎᓐᓂᒃ ᑮᓇᐅᔭᖅᑎᒍᓪᓗ 

ᐱᓕᕆᔾᔪᑎᑦᓴᑎᓐᓂᒃ, ᐅᖃᐅᓯᖃᕐᓂᐊᓕᕐᒥᔪᖓ 

ᖃᓄᐃᓕᐅᕈᑎᖃᕐᓂᐊᕐᒪᖔᑦ ᑮᓇᐅᔭᐃᑦ 

ᐊᑐᖅᑐᑦᓴᖏᓐᓂ. 
 

ᒐᕙᒪᐅᓕᖅᑎᓪᓗᑕ, ᑕᑯᓐᓇᓐᖑᐊᓚᐅᖅᑐᒍᑦ ᐊᕐᕌᒍᓄᑦ 

ᐊᕙᑎᓄᑦ ᓇᓗᓇᐃᔭᐃᓪᓗᑕᓗ ᓄᓇᕗᒻᒥ ᑲᑐᔾᔨᓪᓗᑕ 

ᑐᙵᕕᓕᐅᕈᑎᑦᑎᓐᓂᒃ. 
 

ᑲᔪᖏᕈᑎᖃᖅᑐᒍᑦ ᑕᑯᔪᒪᔭᑦᑎᓐᓂᒃ. ᑕᑯᔪᒪᒐᑦᑕ 

ᓄᓇᕗᒻᒥ ᐃᓄᖏᑦ ᖁᕕᐊᓱᓪᓗᑎᒃ 

ᐃᓕᓐᓂᐊᖅᓯᒪᓗᑎᒃ, ᐱᔪᓐᓇᕐᓂᖃᕐᓗᑎᒃ ᓇᒻᒥᓂᕐᓗ 

ᒪᑭᑕᒍᓐᓇᕐᓗᑎᒃ ᐊᑲᐅᓈᖅᑐᒦᖁᓪᓗᑕ ᓄᓇᕐᔪᐊᒥ 

ᑮᓇᐅᔭᓕᐅᕈᑎᖃᕈᓐᓇᕐᓗᑕ. 

 

ᑕᑯᔪᒪᔪᒍᑦ ᑲᔪᓯᑦᓯᐊᕐᓂᖃᖅᑐᒥᒃ ᐃᓕᖅᑯᓯᑕᖃᑦᑎᓐᓂᒃ 

ᐅᓪᓗᒥᐅᓕᖅᑐᓪᓗ ᐃᓅᓯᑦᑎᓐᓂᒃ, 

ᐊᑲᐅᓈᕐᓂᖅᓴᒦᓪᓗᑕ. ᐊᕝᕕᐊᕈᑎᐅᔪᓪᓗ ᐃᓅᓯᑦᑎᓐᓂ 

ᐊᔪᓕᕈᑎᖃᖅᓯᒪᔪᑦ, ᐃᒻᒥᓃᖅᐸᑦᑐᑦ ᐃᓄᓕᕆᔨᒃᑯᓂᓪᓗ 

ᐃᑲᔫᓯᐊᖅᐸᑦᑐᑦ ᐱᑕᖃᕈᓐᓃᕐᓗᑎᒃ. 
 

ᑕᑯᔪᒪᔪᒍᑦ ᓄᓇᕗᒻᒥᐅᑦ ᖃᑭᕙᓪᓕᐊᓂᖏᓐᓂᒃ 

ᓄᓇᒦᖔᖅᑐᓂᒃ ᐱᕙᓪᓕᐊᔪᓕᕆᓂᒃᑯᑦ 

ᖃᐅᔨᒪᓂᑦᑎᓂᓪᓗ, ᐅᐱᒋᔭᖃᕐᓗᑕᓗ 

ᒪᑭᑕᔪᓐᓇᕐᓂᑎᓐᓂᒃ ᐃᓅᓯᑦᑎᓐᓂ 

ᐱᕚᓪᓕᕈᑎᖃᕈᓐᓇᕐᓗᑎᓪᓗ ᑭᖑᕚᑦᓴᕆᔭᕗᑦ. 
 

ᑕᑯᔪᒪᓪᓗᑕᓗ ᒐᕙᒪᒋᔭᕗᑦ ᐱᓕᕆᐊᖃᑦᓯᐊᕐᓗᑎᒃ 

ᐊᑑᑎᖃᖅᑐᓂᒃ ᐊᐅᓚᓂᖃᑦᓯᐊᖅᑐᓂᓪᓗ 

ᐱᔨᑦᓯᕋᐅᑎᓂᒃ ᐃᓄᖁᑎᑦᑕ ᐱᔭᕆᐊᓕᖏᓐᓂᒃ. 
 

ᑕᕝᕙᐅᑯᐊ ᓯᑕᒪᐃᑦ ᓯᕗᓪᓕᐅᑎᓂᐊᖅᓯᒪᔭᕗᑦ ᓯᕗᒧᑦ 

ᐊᑉᓗᖅᑕᒥ. ᓴᖅᑭᕋᑦᑎᒍᑦ ᑖᒃᑯᐊ ᑐᕌᒐᕆᓂᐊᖅᑕᕗᑦ, 

ᐅᖃᓚᐅᖅᑐᒍᑦ ᑕᑯᑦᓴᓪᓚᕆᓐᓂᒃ ᓱᓕᔪᓂᒃ 

ᖃᓄᐃᓕᒋᐊᕈᑎᖃᕈᒪᓪᓗᑕ 

ᓯᕗᓪᓕᐅᑎᓂᐊᖅᓯᒪᔭᑦᑎᓐᓄᑦ ᓯᑕᒪᖓᓐᓂ 

ᒪᓕᒐᓕᐅᖅᑎᐅᓪᓗᑕ. ᑖᓐᓇ ᑐᕌᒐᕗᑦ ᑐᙵᕕᒋᔭᕗᑦ 

ᐊᑐᖅᑐᑦᓴᓕᐅᕈᑎᖃᖅᓯᒪᓂᕐᒧᑦ ᑖᒃᑯᓇᓂ ᑮᓇᐅᔭᐃᑦ 

ᐊᑐᖅᑐᑦᓴᓂ. 
 

ᐃᓕᓐᓂᐊᖅᑐᓕᕆᓂᖅ ᐱᓕᒻᒪᑦᓴᐃᖃᑦᑕᓂᕐᓗ 
 

ᓯᕗᒧᑦ ᑕᑯᒋᐊᕐᓗᓂ, ᓄᓇᕗᒻᒥ 

ᐱᕈᖅᑐᒻᒪᕆᐊᓘᒍᓐᓇᖅᑐᖅ ᐱᕙᓪᓕᐊᔪᓕᕆᓂᖅ. 

ᐊᔾᔨᖅᓱᑦᓯᐊᕐᓗᑕ ᐱᕙᓪᓕᐊᑎᑦᓯᓗᑕ 

ᓇᓕᒧᒌᓐᓂᖃᕐᓗᑎᒃ ᐃᓄᐃᑦ ᐱᖅᑯᓯᖏᓐᓂᒃ, 

ᑐᙵᕕᓕᐅᕈᓐᓇᖅᑐᒍᑦ ᐱᐅᓂᖅᓴᒥᒃ ᓯᕗᓂᑦᓴᑎᓐᓂᒃ 

ᐃᓘᓐᓇᑎᓐᓄᑦ. ᑎᑭᐅᑎᒍᓐᓇᕐᓂᐊᕈᑦᑎᒍᑦ ᑖᓐᓇ 

ᑐᕌᒐᖅ, ᐃᑲᔪᕆᐊᓕᕗᑦ ᐅᓪᓗᒥᐅᔪᖅ 

ᐃᖅᑲᓇᐃᔭᖅᑎᖏᑦ ᐱᐅᓯᕚᓪᓕᕈᑕᐅᒍᓐᓇᖁᓪᓗᒋᑦ 

ᐃᖅᑲᓇᐃᔮᑦᓴᖅᑖᕈᓐᓇᕐᓂᖏᑦ, ᐃᑲᔪᕐᓗᑎᒍᓗ 

ᕿᑐᕐᖓᕗᑦ ᐅᐸᓗᖓᐃᔭᖅᓯᒪᑦᓯᐊᖁᓪᓗᒋᑦ 

ᓯᕗᓂᑦᓴᖏᓐᓂ ᐃᖅᑲᓇᐃᔮᑦᓴᕆᓂᐊᖅᑕᖏᓐᓂ. 
 

ᐅᓪᓗᒥᔪᖅ ᓄᓇᕗᒻᒥᐅᑦ ᐱᖓᔪᖏᑦ ᐅᑭᐅᓖᑦ 15 

ᑐᖔᓂ. ᒫᓐᓇᐅᔪᖅ ᐃᓕᓐᓂᐊᖅᑎᐅᔪᑦ, ᑭᓯᐊᓂ 

ᖃᐅᑉᐸᑦ ᐃᖅᑲᓇᐃᔭᖅᑎᓐᖑᓛᖅᑐᑦ 

ᐃᑲᔪᖅᑎᐅᓕᕐᓗᑎᒃ ᐊᑕᖏᖅᑐᑕ ᓯᕗᓂᑦᓴᑎᓐᓄᑦ. 

ᑲᔪᓯᑦᓯᐊᕈᑎᖃᕈᓐᓇᕐᓂᖏᑦ ᑐᙵᕕᖃᖅᑐᖅ 

ᐱᒻᒪᕆᐅᔪᓄᑦ ᐱᔪᓐᓇᕐᓂᖅᑖᕈᓐᓇᕐᓂᖏᓐᓄᑦ, 

ᖃᐅᔨᒪᓂᖃᕐᓂᖏᓐᓄᑦ, ᐃᓕᓐᓂᐊᕈᓐᓇᕐᓂᖏᓐᓄᓪᓗ 

ᐃᖅᑲᓇᐃᔭᕈᓐᓇᖅᓯᓕᖅᑎᓪᓗᒋᑦ. 
 

ᐊᕐᕌᒍᒐᓚᐅᓯᒪᔪᓂ, ᐃᓕᓐᓂᐊᕐᕕᖁᑎᕗᑦ 

ᐱᒻᒪᕆᐅᔪᓂᒃ ᐱᕚᓪᓕᕈᑎᖃᖅᓯᒪᔪᑦ. 

ᓯᕗᓪᓕᖅᐹᖏᓐᓂ 14-ᓂᒃ ᐊᕐᕌᒍᓂᒃ 

ᓄᓇᕗᓐᖑᖅᓯᒪᓕᖅᑎᓪᓗᒍ, ᐊᒥᓲᖃᑦᑕᕐᓂᖏᑦ 

ᐃᓕᓐᓂᐊᕐᕕᐊᓗᒻᒥ ᐱᔭᕇᖅᐸᑦᑐᑦ 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᓱᕐᖑᕆᐊᖅᓯᒪᔪᑦ ᒪᕐᕈᐊᖅᑎᒻᒪᕆᑦᑐᒋᑦ. ᑕᒪᓐᓇ 

ᓯᕗᒧᒋᐊᖅᓯᒪᑦᓯᐊᕈᑎᐅᔪᖅ. 

 

>>ᐸᑦᑕᑐᖅᑐᑦ 

 

ᑭᓯᐊᓂ ᓱᓕ ᓯᕗᓪᓕᖅᐹᖅᓯᐅᑎᑐᐃᓐᓇᐅᒻᒪᑦ 

ᐱᒋᐊᕈᑎᒋᒋᐊᓕᑦᑎᓐᓄᑦ ᑲᑐᔾᔨᓗᑕ. ᑕᐃᒪᐃᒻᒪᑦ 

ᒐᕙᒪᒋᔭᕗᑦ ᑮᓇᐅᔭᖃᖅᑎᑦᓯᓂᐊᖅᑐᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ 10 ᐳᓴᓐᑎᖏᓐᓂᒃ 

ᐊᒥᓱᕐᖑᕆᐊᖅᑕᐅᓗᑎᒃ ᑮᓇᐅᔭᐃᑦ ᐊᑐᖅᑐᑦᓴᖏᑦ, 

ᑎᑭᐅᑎᑲᓴᑦᓯᒪᔪᑦ $203 ᒥᓕᐊᓐᓄᑦ. ᑮᓇᐅᔭᐃᓪᓗ 

ᐊᑐᖅᑐᑦᓴᐃᑦ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ 

ᐊᒥᓱᕐᖑᕆᐊᖅᓯᒪᔪᑦ 5 ᐳᓴᓐᑎᓂᒃ $48 ᒥᓕᐊᓐᓄᑦ. 

ᑲᑎᑦᑐᒋᑦ, ᑖᒃᑯᐊ ᒪᕐᕉᒃ ᑎᒥᐅᔫᒃ 

ᑮᓇᐅᔭᖃᖅᑎᑕᐅᓂᐊᖅᑑᒃ ᓯᕗᓂᑦᓴᑎᓐᓄᑦ $250 

ᒥᓕᐊᓐᓂᒃ. 

 

>>ᐸᑦᑕᑐᖅᑐᑦ 

 

ᐊᒥᓱᕐᖑᕆᐊᖅᑕᕗᑦ ᑮᓇᐅᔭᖃᖅᑎᑦᓯᓂᕗᑦ 

ᐃᓕᓐᓂᐊᖅᑎᑦᓯᖃᑦᑕᓂᕐᒧᑦ, ᐊᕕᑦᑐᖅᓯᒪᓂᐅᔪᓂ 

ᐃᓕᓐᓂᐊᕐᕕᓐᓂ ᐊᐅᓚᑦᓯᓂᕐᒧᑦ, 

ᐃᓕᓐᓂᐊᖅᑎᑦᓯᔨᓄᓪᓗ ᐃᓕᓐᓂᐊᒃᑲᓐᓂᕈᑎᑦᓴᓄᑦ - 

ᖄᒃᑲᓐᓂᖓᒍᑦ $15 ᒥᓕᐊᓐ ᑖᒃᑯᓄᖓ 

ᐱᖓᓲᓕᖓᔪᓄᑦ. ᐱᐅᓯᕚᓪᓕᖅᑎᓐᓂᐊᕐᒥᔭᕗᑦ 

ᑐᕌᒐᖃᕐᓂᕗᑦ ᐃᓕᓐᓂᐊᕈᑎᐅᒍᓐᓇᖅᑐᓂᒃ 

ᕿᑐᕐᖓᕆᔭᑦᑎᓐᓄᑦ, ᓴᖅᑭᖅᑕᐅᓗᑎᓪᓗ ᓄᑖᑦ 

ᐱᔭᕇᕈᓐᓇᓂᕐᒧᑦ ᒪᓕᑦᑕᐅᒋᐊᓖᑦ ᖃᓪᓗᓈᑎᑐᑦ, 

ᓈᓴᐅᓯᕆᓂᕐᒧᑦ ᖃᐅᔨᓴᖅᑐᓕᕆᓂᕐᒧᓪᓗ. 

ᐱᓕᕆᖃᑎᒋᑦᓯᐊᕐᓂᖅᓴᕆᓂᐊᖅᑕᕗᑦ ᐃᓚᒌᑦ 

ᓴᖅᑭᔮᖅᑎᑦᓯᒋᐊᕐᓗᑕ 

ᐃᓕᓐᓂᐊᕆᐊᑦᓯᐊᖃᑦᑕᕆᐊᖃᕐᓂᕐᒥᒃ 

ᐃᓕᓐᓂᐊᖅᑏᓪᓗ ᑲᔪᓯᑦᓯᐊᕈᑎᖃᖁᓪᓗᒋᑦ. 

 

ᓱᕈᓯᓛᓄᑦ ᐃᓕᓐᓂᐊᕆᐅᖅᓴᖅᑐᓕᕆᓂᖅ ᐱᒻᒪᕆᐅᒻᒪᑦ 

ᑲᔪᓯᑦᓯᐊᕈᓐᓇᖁᓪᓗᒋᑦ ᓱᕈᓰᑦ ᐱᒋᐊᑲᐅᑎᒋᒍᓐᓇᖅᑐᑦ 

ᐅᐸᓗᖓᐃᔭᖅᐸᓪᓕᐊᓂᕐᒧᑦ ᐅᓪᓗᒥᐅᓕᖅᑐᖅ 

ᐃᓅᓯᕐᒧᑦ. ᐊᖏᔪᖅᑳᕆᔭᐅᔪᑦ 

ᐃᖅᑲᓇᐃᔭᕈᓐᓇᖅᓯᓗᑎᒃ ᐱᓕᒻᒪᑦᓴᒍᓐᓇᖅᓯᓗᑎᓪᓗ. 

ᑖᒃᑯᓇᓂ ᑮᓇᐅᔭᐃᑦ ᐊᑐᖅᑐᑦᓴᓂ ᒐᕙᒪᕗᑦ 

ᐃᑲᔪᕆᐊᕐᓂᖅᓴᐅᓂᐊᖅᑐᑦ ᓱᕈᓯᓛᓄᑦ 

ᐃᓕᓐᓂᐊᕆᐅᖅᓴᖅᑐᓕᕆᓂᕐᒧᑦ 14 ᐳᓴᓐᑎᖏᓐᓂᒃ 

$7.4 ᒥᓕᐊᓐᓄᑦ. ᐃᓕᓐᓂᐊᕐᓂᓕᕆᔨᒃᑯᑦ ᐊᑕᖏᖅᑐᒋᑦ 

ᕿᒥᕐᕈᐃᕙᓪᓕᐊᒻᒥᔪᑦ ᐃᓘᓐᓇᖏᓐᓂᒃ ᓱᕈᓯᓛᓄᑦ 

ᐃᓕᓐᓂᐊᕆᐅᖅᓴᖅᑎᑦᓯᒍᑎᑦ ᐱᓕᕆᐊᓂᒃ 

ᐱᔨᑦᓯᕋᐅᑎᓂᓪᓗ ᑲᔪᓯᑦᓯᐊᒃᑲᓐᓂᕈᑕᐅᖃᑦᑕᖁᓪᓗᒋᑦ. 

 

ᑖᒃᑯᓄᖓ ᑮᓇᐅᔭᖃᖅᑎᑦᓯᓂᒃᑯᑦ, ᖃᐅᔨᒪᒻᒥᔪᒍᑦ 

ᐱᓕᕆᐊᑦᓴᖃᕐᓂᑎᓐᓂᒃ ᓇᓗᓇᐃᑦᓯᓯᒪᒋᐊᖃᕐᓂᕐᒧᑦ 

ᓄᓇᕗᒻᒥ ᐸᐃᕆᕕᖏᓐᓂᒃ ᐃᓕᓐᓂᐊᕐᕕᖏᓐᓂᓪᓗ  

ᐊᑦᑕᓇᖅᑐᒦᒍᑕᐅᖁᓇᒋᑦ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, 

ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᓕᐅᓚᐅᕐᖓᑦ ᐊᕐᕌᓂ 

ᓇᓗᓇᐃᖅᓯᓪᓗᓂ ᐊᑲᐅᓐᖏᓕᐅᕈᑕᐅᔪᓂᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᐱᓕᕆᖃᑎᒌᑦᑐᑦ 

ᖃᐅᔨᓴᖅᑕᐅᑦᓯᐊᖃᑦᑕᖁᓪᓗᒋᑦ 

ᐊᑦᑕᓇᖅᑐᒦᒍᑕᐅᖁᓇᒋᓪᓗ ᐱᓕᕆᕕᖏᓐᓂ. ᓄᓇᕗᒻᒥ 

ᐃᓕᓐᓂᐊᖅᑎᑦᓯᔩ ᑲᑐᔾᔨᖃᑎᒌᖏᑦ ᐃᓚᐅᖃᑕᐅᓕᖅᑐᑦ 

ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐱᓕᕆᔾᔪᓯᕐᓂᒃ 

ᐃᓕᓐᓂᐊᕐᕕᓐᓂ ᐊᑦᑕᓇᖅᑐᒦᑦᑕᐃᓕᒍᑎᓂᒃ 

ᐱᓕᒻᒪᑦᓴᐃᓂᕐᒧᓪᓗ ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᓂᒃ. ᑕᒪᒃᑯᐊ 

ᐊᑦᑕᓇᖅᑐᒦᑦᑕᐃᓕᑎᑦᓯᓂᕐᒧᑦ ᐱᐅᓯᕚᓪᓕᕈᑕᐅᓯᒪᔪᑦ, 

ᑮᓇᐅᔭᖃᖅᑎᓯᓂᐅᔪᓪᓗ ᐱᐅᓂᖅᓴᓂᒃ 

ᐃᓕᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑎᓂᒃ, 

ᐃᑲᔪᕐᓂᖃᕐᓂᐊᖅᑐᑦ ᒪᒃᑯᑦᑐᓂᒃ ᓄᓇᕗᒻᒥᐅᓂᒃ 

ᑲᔪᓯᑦᓯᐊᕈᑎᖃᕈᓐᓇᖁᓪᓗᒋᑦ 

ᐊᑦᓱᕈᕐᓇᓕᖅᐸᓪᓕᐊᑐᐃᓐᓇᖅᑐᒥ ᓄᓇᕐᔪᐊᒥ. 
 

ᑭᓯᐊᓂᓕ ᖃᓄᖅ ᐃᓐᓇᐃᑦ ᓄᓇᕗᒻᒥᐅᑦ? ᖃᓄᕐᓕ 

ᐃᑲᔪᕐᓂᐊᖅᐱᑎᒍ ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ 

ᐊᑭᑐᓂᖅᓴᓂᒃ ᑮᓇᐅᔭᑦᓴᖅᑖᖃᑦᑕᕈᓐᓇᖅᓯᓗᑎᒃ? 

ᓄᑦᑎᕐᓂᖅ ᐃᓕᖅᑯᓯᑐᖃᖅᑎᒍᑦ 

ᑮᓇᐅᔭᓕᐅᕈᓐᓇᓂᕐᒧᑦ ᐅᓪᓗᒥᐅᓕᖅᑐᖅ ᓄᓇᕐᔪᐊᒥ 

ᓇᒻᒥᓂᖃᖅᑎᐅᔪᓄᑦ ᐊᔪᕐᓇᖅᑐᖅ 

ᐃᓕᓐᓂᐊᕐᓂᖃᑦᓯᐊᖅᓯᒪᓐᖏᓪᓗᓂ 

ᐱᓕᒻᒪᑦᓴᑦᓯᐊᖅᓯᒪᓐᖏᓪᓗᓂᓗ. ᖃᐅᔨᒪᔭᐅᓪᓗᓂ 

ᑕᒪᓐᓇ ᐅᕙᑦᓯᐊᕈᐊᓗᒃ, ᒐᕙᒪᒃᑯᑦ 

ᑐᕌᒐᖃᓕᖅᓯᒪᓚᐅᖅᑐᑦ ᐃᑲᔪᕈᒪᓂᕐᒧᑦ ᐃᓐᓇᕐᓂᒃ 

ᐱᓕᒻᒪᑦᓴᒍᓐᓇᖁᓪᓗᒋᑦ ᐃᖅᑲᓇᐃᔮᑦᓴᓄᑦ 

ᐅᔭᕋᕐᓂᐊᖅᑐᓕᕆᓂᕐᒥ ᐃᓪᓗᓕᐅᖅᑎᐅᓂᕐᒧᓪᓗ. 

ᑲᔪᓯᑦᓯᐊᕈᑎᖃᖅᓯᒪᔪᒍᑦ, ᑭᓯᐊᓂᓕ ᖃᐅᔨᒪᓇᖅᓯᔪᖅ 

ᓱᓕ ᐱᔭᑦᓴᖃᖅᑐᒻᒪᕆᐅᔪᒍᑦ. 

ᑮᓇᐅᔭᓕᐅᕈᑎᖃᕈᓐᓇᕐᓂᕗᑦ ᐱᕈᖅᐸᓪᓕᐊᑎᓪᓗᒍ 

ᐊᔾᔨᐅᓐᖏᑦᑑᓕᖅᐸᓪᓕᐊᑎᓪᓗᒍᓗ, ᓇᓗᓇᐃᖅᓯᒪᔪᓂᒃ 

ᐱᔪᓐᓇᕐᓂᖅᑖᑐᐃᓐᓇᕆᐊᖃᓐᖏᑦᑐᒍᑦ ᑭᓯᐊᓂᑦᑕᐅᖅ 

ᐃᓕᑉᐸᓪᓕᐊᖏᓐᓇᕆᐊᖃᖅᑐᒍᑦ 

ᐃᖅᑲᓇᐃᔭᕈᓐᓇᕐᓂᓕᒫᑦᑎᓐᓂ. 
 

ᐃᖅᑲᓇᐃᔮᖅᑖᕋᓱᐊᕐᓂᖅ ᐅᕝᕙᓗ 

ᐱᒋᐊᖅᑎᑦᓯᒐᓱᐊᕐᓂᖅ ᓇᒻᒥᓂᖁᑎᒋᔭᐅᔪᒥᒃ 

ᐊᔪᕐᓇᖅᑑᒃ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᒪᓐᖏᓪᓗᓂ. 

ᖁᕝᕙᕆᐊᖃᑦᑕᕐᓂᖅ ᕿᑎᐊᓂ ᖁᕝᕙᓯᓐᓂᖅᐹᓄᓪᓗ 

ᐊᖏᔪᖅᑲᐅᑎᐅᖃᑕᐅᓂᕐᒧᑦ ᐊᔪᕐᓇᖅᑐᖅ 

ᓯᓚᑦᑐᓴᕐᕕᒻᒥ ᓯᓚᑦᑐᓴᕐᕕᔾᔪᐊᒥᓘᓐᓃᑦ 

ᐃᓕᓐᓂᐊᖅᓯᒪᓐᖏᓪᓗᓂ. ᐊᐅᓚᑦᓯᒍᓐᓇᕐᓂᕗᑦ 

ᓯᕗᓂᑦᓴᑎᓐᓂᒃ ᑐᙵᕕᖃᖅᑐᖅ 

ᐱᔪᓐᓇᕐᓂᖅᑖᖅᑎᑦᓯᒍᓐᓇᓂᑦᑎᓐᓂᒃ ᑭᒃᑯᑐᐃᓐᓇᕐᓂᖅ 

ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ. ᐅᓪᓗᒥ, ᐃᓚᖓᑦ 

ᐊᑕᐅᓯᖅ ᐃᓄᒃ 50-ᐅᑉᐸᑕ ᓯᓚᑦᑐᓴᕐᕕᔾᔪᐊᒥ 

ᐱᔭᕇᖅᓯᒪᒍᑎᓕᒃ. ᒪᕐᕉᒃ ᑕᓪᓕᒪᐅᑉᐸᑕ ᐃᓄᐃᑦ 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᕕᐊᓗᒻᒥ ᐱᔭᕇᕈᑎᑖᖅᓯᒪᔪᑦ. 

ᐊᐅᓚᑦᓯᒍᓐᓇᖅᓯᓂᐊᕈᑦᑕ ᓯᕗᓂᑦᓴᑎᓐᓂᒃ, ᑖᒃᑯᐊ 

ᖃᑦᓯᐅᓂᖏᑦ ᖁᕝᕙᕆᐊᕆᐊᖃᕐᓂᐊᖅᑐᑦ. 
 

ᑖᒃᑯᑑᓐᖏᑦᑐᑦ, ᑭᓯᐊᓂ ᐊᕝᕙᓪᓗᐊᖏᑦ ᐃᓐᓇᐃᑦ 

ᐃᓄᐃᑦ ᐃᖅᑲᓇᐃᔮᖃᓐᖏᑦᑐᑦ. 

ᐃᓚᐅᖃᑕᐅᒍᓐᓇᕐᓂᖏᑦ ᐱᕚᓪᓕᕈᑕᐅᒐᔭᖅᑐᑦ 

ᓄᓇᕗᒻᒥ. ᑕᐃᒪᐃᒻᒪᑦ ᐃᓄᓕᕆᔨᒃᑯᑦ 

ᐋᖅᑭᑦᓱᐃᕙᓪᓕᐊᔪᑦ ᐱᐅᓂᖅᓴᓂᒃ ᑐᑭᓯᒋᐊᕈᑎᓂᒃ 

ᓄᓇᕗᒻᒥ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ - 

ᐃᖅᑲᓇᐃᔮᑦ ᐅᓪᓗᒥᐅᔪᖅ ᓇᒦᒻᒪᖔᑕ 

ᓇᒦᓐᓂᐊᕐᒪᖔᑕᓗ ᓯᕗᓂᑦᓴᑎᓐᓂ. ᑕᒪᑐᒥᖓ 

ᖃᐅᔨᒪᓗᑎᒃ ᐃᑲᔪᕐᓂᖃᕈᓐᓇᖅᑐᖅ ᓄᓇᕗᒻᒥᐅᓄᑦ 

ᐅᐸᓗᖓᐃᖅᓯᒪᓂᖅᓴᐅᖁᓪᓗᒋᑦ ᐱᐅᓂᖅᓴᓄᑦ 

ᐃᖅᑲᓇᐃᔮᓄᑦ, ᐱᓕᒻᒪᑦᓴᕐᓗᑎᓪᓗ 

ᐱᓕᒻᒪᑦᓴᕆᐊᓕᖏᓐᓂᒃ. ᐱᓕᕆᕕᖓᓐᓂ ᓂᕆᐅᑦᑐᑦ 

ᓴᖅᑭᖅᑎᑦᓯᕙᓪᓕᐊᓕᓛᕐᓂᖏᓐᓂᒃ 

ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ ᑐᑭᓯᒋᐊᕈᑎᓂᒃ 

ᐊᐅᔭᐅᓂᐊᖅᑐᖅ. 
 

ᐊᒥᓲᓂᖅᓴᓂᒃ ᐃᓐᓇᕐᓂᒃ ᐊᖑᒻᒪᑎᓕᖅᑎᑦᓯᒐᓱᐊᕐᓂᖅ 

ᐃᓕᓐᓂᐊᕐᕕᐊᓗᒻᒥ ᐱᔭᕇᕈᑎᓂᒃ 

ᐸᐃᑉᐹᖅᑖᕈᓐᓇᖅᓯᖁᓪᓗᒋᑦ ᐱᔾᔪᑕᐅᔪᖅ “PASS” 

ᐱᓕᕆᐊᖅ. ᐊᖅᑯᑎᖃᕐᓂᖅ ᐃᓐᓇᕐᓄᑦ 

ᐃᓕᓐᓂᐊᕐᕕᐊᓗᒻᒥ ᐱᔭᕇᕈᓐᓇᐅᑎᑖᖁᓪᓗᒋᑦ 

ᐱᓕᕆᐊᖅ ᐊᐅᓚᓂᖃᑦᓯᐊᖅᑐᖅ. ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐅᖃᖅᓯᒪᔪᑦ 

ᐊᒥᓱᓐᖑᕆᐊᖅᓯᒪᓂᖏᓐᓂᒃ ᐃᓚᐅᖃᑕᐅᒍᒪᔪᑦ 

ᐱᔨᑦᓯᕋᐅᑎᖏᓐᓄᑦ ᓄᓇᕗᓕᒫᒥ. ᒫᓐᓇᐅᔪᖅ 74 

ᐃᓕᓐᓂᐊᖅᑏᑦ ᐃᓕᓐᓂᐊᖃᑕᐅᔪᑦ ᖃᕆᓴᐅᔭᒃᑯᑦ. 
 

ᓯᕗᒧᑦ ᑕᑯᒋᐊᕐᓗᑕ, ᐃᑲᔪᕆᐊᓕᕗᑦ ᓄᓇᕗᒻᒥᐅᑦ 

ᑲᔪᓯᑦᓯᐊᕈᑎᖃᕈᓐᓇᖁᓪᓗᒋᑦ ᓯᓚᑦᑐᓴᕐᕕᒻᒥ 

ᓯᓚᑦᑐᓴᕐᕕᔾᔪᐊᒥᓗ. ᓴᓇᑐᓕᓴᕐᕕᒃ ᑲᖏᖅᖠᓂᕐᒥ 

ᓯᕗᒧᒋᐊᕈᑎᖃᖅᓯᒪᑦᓯᐊᖅᑐᑦ ᐋᖅᑭᑦᓱᐃᓪᓗᑎᒃ 

ᐃᓕᓴᕆᔭᐅᓯᒪᔪᓂᒃ ᐃᓕᓐᓂᐊᕈᑎᓂᒃ 

ᐃᖅᑲᓇᐃᔭᖅᓯᓐᓈᖅᑐᓄᑦ. ᑕᐃᒪᓕ ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐸᕐᓇᐅᑎᖃᖅᐸᓪᓕᐊᓂᐊᓕᖅᑐᑦ 

ᓯᓚᑦᑐᓴᕐᕕᔾᔪᐊᖑᓯᓐᓈᕐᓗᑎᒃ ᓯᓚᑦᑐᓴᕐᕕᐅᓂᕐᒧᑦ. 

ᑐᕌᒐᖃᖅᑐᑦ ᓯᓚᑦᑐᓴᕐᕕᔾᔪᐊᒥᑎᑐᑦ ᖁᕝᕙᓯᓐᓂᓕᓐᓂᒃ 

ᐸᐃᑉᐹᓂᒃ ᐱᔭᕇᕈᑎᑖᖅᑎᓯᔨᐅᓂᕐᒧᑦ ᐊᕐᕌᒎᐃᑦ 

ᐱᖓᓱᑦ ᑐᖔᓂ. 
 

>>ᐸᑦᑕᑐᖅᑐᑦ 
 

ᒪᑭᑕᑦᓯᐊᖅᑐᑎᒃ ᓴᐱᖃᑦᑕᐃᓕᒐᑎᓪᓗ ᓄᓇᖅᑲᑎᒌᑦ 
 

ᐅᖃᐅᓯᖃᕐᓂᐊᓕᕐᒥᔪᖓ ᑐᒡᓕᐊᓂᒃ ᓯᕗᒧᑦ ᐊᑉᓗᖅᑕ 

ᑐᕌᒐᑦᑎᓐᓂ ᓯᕗᓪᓕᐅᑎᓂᐊᖅᓯᒪᔭᑦᑎᓐᓂᒃ, 

ᒪᑭᑕᑦᓯᐊᕈᓐᓇᖅᓯᖁᓪᓗᒋᑦ ᓄᓇᓕᕗᑦ. 

ᐱᓗᐊᓐᖑᐊᖅᑕᖅ ᑕᕝᕙᓂ “ᓴᐱᖃᑦᑕᐃᓕᓂᖅ.” ᑖᓐᓇ 

ᐅᖃᐅᓯᖅ ᓇᓗᓇᐃᔭᐃᒍᑎᐅᔪᖅ ᖃᓄᖅ 

ᒪᑭᒃᑲᓐᓂᕈᓐᓇᓂᑦᑎᓐᓂᒃ, ᖃᓄᖅ  

ᐊᓂᒎᔾᔨᒍᓐᓇᓂᑦᑎᓐᓂᒃ ᐊᔪᕐᓇᖅᑐᒃᑰᓚᐅᖅᑐᑕ. 

ᓴᐱᖃᑦᑕᐃᓕᓂᖅ ᑐᑭᓕᒃ ᐃᑲᔪᖃᑎᒌᖃᑦᑕᓂᕐᒥᒃ, 

ᐱᖃᓐᓇᕇᑦᑐᑕ, ᓴᓂᓪᓕᕇᑦᑐᑕ, ᐃᓚᒌᑦᑐᑕᓗ. 

ᒐᕙᒪᒋᔭᕗᑦ ᐃᑲᔪᕐᒥᔪᑦ, ᐱᐅᓯᕚᓪᓕᖅᑎᑦᓯᓂᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔾᔪᓯᖏᓐᓂᒃ, 

ᖃᓄᐃᓕᒋᐊᕈᑎᖃᕐᓂᒃᑯᑦ ᐋᓐᓂᖅᑎᕆᓪᓗᑎᒃ 

ᐱᕋᔭᓐᓂᐅᕙᑦᑐᓂᒃ, ᐱᔪᓐᓃᕐᔫᒥᑎᑦᓯᓂᒃᑯᑦ 

ᐃᓪᓗᑭᑦᓴᕐᓂᑦᑎᓐᓂᒃ. 
 

ᐱᐅᓯᕚᓪᓕᖅᑎᑦᓯᓂᖅ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 

ᐱᒻᒪᕆᐅᔪᖅ ᓯᕗᓂᑦᓴᑎᓐᓄᑦ, ᐊᒥᒐᖅᓯᓗᐊᕐᓂᖏᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓗᓇᐃᕈᑕᐅᕙᑦᑐᑦ 

ᓄᓇᕗᒻᒥ ᑲᓇᑕᐅᓪᓗ ᐊᓯᖏᓐᓂ. 

ᓇᓗᓇᐃᔭᖅᑕᐅᓯᒪᒍᑎᕗᑦ ᐊᑉᐸᓯᓐᓂᖅᐹᒻᒪᕆᐅᔪᑦ 

ᑲᓇᑕᐅᑉ ᐊᓯᖏᓐᓂ ᖃᓄᐃᓕᖓᓂᖏᓐᓂᒃ. 

ᖁᕝᕙᕆᐊᕈᓐᓇᖅᑕᕗᑦ ᑕᒪᒃᑯᐊ ᓇᓗᓇᐃᔭᕈᑎᐅᔪᑦ 

ᑮᓇᐅᔭᖃᖅᑎᑦᓯᓂᒃᑯᑦ ᑕᒪᒃᑮᓐᓂᒃ ᓯᕗᕐᖓᒍᑦ 

ᐱᒋᐊᑦᑕᐃᓕᖃᑦᑕᖅᑎᑦᓯᓂᒃᑯᑦ ᐊᒻᒪᓗ 

ᐃᓅᓕᓴᐃᖃᑦᑕᓂᕐᒧᑦ. ᑮᓇᐅᔭᖃᖅᑎᑦᓯᓂᖅ ᓯᕗᕐᖓᒍᑦ 

ᐱᒋᐊᖅᑕᐃᓕᑎᑦᓯᓂᕐᒧᑦ ᑐᕌᖓᒐᔭᖅᑐᖅ 

ᓄᖅᑲᖓᑎᑦᓯᒐᓱᐊᕐᓂᕐᒥᒃ ᐋᓐᓂᐊᑖᕆᔭᐅᕙᑦᑐᓂᒃ, 

ᐃᓅᓕᑦᓯᖃᑦᑕᓂᕐᒥᒃ, ᐱᔪᓐᓃᕐᔫᒥᑎᑦᓯᓂᕐᒧᓪᓗ 

ᓯᕗᓂᑦᓴᑎᓐᓂ ᐊᑦᓱᕈᕐᓇᓕᕈᑕᐅᓂᐊᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᔾᔪᓯᑦᑎᓐᓄᑦ. ᑭᒃᑯᓕᒫᑦ 

ᐃᓚᐅᖃᑕᐅᒍᓐᓇᖅᑐᑦ, ᐱᓗᐊᖅᑐᒥ 

ᐃᖃᐃᓕᓴᖃᑦᑕᕐᓗᑎᒃ ᓯᒡᒐᓕᐊᖅᑐᖃᑦᑕᓂᕐᒥᓪᓗ 

ᓄᖅᑲᕐᓗᑎᒃ. 
 

>>ᐸᑦᑕᑐᖅᑐᑦ 
 

ᑖᒃᑯᓇᓂ ᐊᑐᖅᑐᑦᓴᓂ ᐱᐅᓯᕚᓪᓕᕈᑕᐅᓂᐊᖅᑐᖅ 

ᐃᑲᔪᖅᓱᐃᓂᑦᑎᓐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 6 

ᐳᓴᓐᑎᖏᑕ ᐅᖓᑖᓄᑦ $317 ᒥᓕᐊᓐᓄᑦ. 

ᐃᑲᔪᕈᑕᐅᒃᑲᓐᓂᕐᓂᐊᖅᑐᑦ ᐋᓐᓂᐊᕐᕕᐊᓗᓐᓄᑦ, 

ᓘᑦᑖᓄᑦ, ᓄᓇᓕᓐᓂᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

ᐱᐅᓯᕚᓪᓕᖅᑎᑦᓯᒍᑕᐅᓂᐊᖅᑐᑦ ᑮᓇᐅᔭᖃᖅᑎᑦᓯᓂᕐᒧᑦ 

ᐃᓱᒪᓕᕆᓂᕐᒧᑦ ᐃᑉᐱᒋᔭᖃᕐᓂᕐᒧᑦ ᐊᒻᒪᓗ 

ᐊᖏᕐᕋᖃᖅᑎᑕᐅᓗᑎᒃ ᐊᑯᓂᐅᔪᒧᑦ 

ᐃᑉᐱᒋᔭᖃᖃᑦᑕᓂᕐᒥᒃ. 
 

ᐊᕐᕌᒎᓂᐊᖅᑐᒥ, ᒐᕙᒪᒃᑯᑦ ᓴᖅᑭᖅᑎᑦᓯᓛᖅᑐᑦ ᓄᑖᒥᒃ 

ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐱᖁᔭᕐᒥ. ᒫᓐᓇᐅᔪᖅ ᐱᖁᔭᖅ 

ᐊᓯᔾᔨᖅᑕᐅᓚᐅᖅᓯᒪᓐᖏᒻᒪᑦ ᐊᕐᕌᒍᓂᒃ 60-ᑲᓴᓐᓂᒃ. 

ᐱᑐᖃᐅᓗᐊᓕᖅᑐᖅ. ᓄᑖᖅ ᒪᓕᒐᓕᐅᖅᑕᐅᓛᖅᑐᖅ 

ᓴᐳᒻᒥᒍᑕᐅᑦᓯᐊᕐᓂᖅᓴᐅᓛᖅᑐᖅ ᐋᓐᓂᐊᕐᕕᓕᐊᖅᐸᑦᑐᑦ 

ᐱᔪᓐᓇᐅᑎᖏᓐᓂᒃ ᐃᑲᔪᕈᑕᐅᓂᖅᓴᐅᓗᓂᓗ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑐᓴᐅᒪᑎᑦᓯᒋᐊᖃᑦᑕᓂᕐᒧᑦ ᐱᓕᕆᐊᓂᒃ. 
 

ᓂᕆᐅᑦᓯᐊᕐᒥᔪᒍᑦ ᓴᖅᑭᖅᑎᑦᓯᒍᓐᓇᓛᕐᓂᑎᓐᓂᒃ 

ᐃᓱᒪᓕᕆᓂᕐᒧᑦ ᖃᓄᐃᑦᑕᐃᓕᑎᑦᓯᓂᕐᒧᑦ 

ᐊᔪᓕᕈᑎᖃᖅᓯᒪᔪᓄᓪᓗ ᐸᕐᓇᐅᑎᓂᒃ ᑕᕝᕙᓂ  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᒥ. ᐱᐅᓯᕚᓪᓕᖅᑎᒍᒪᒐᑦᑎᒍᑦ ᐃᓄᓐᓂᒃ 

ᐃᑲᔪᖅᐸᑦᑐᑦ ᓵᖓᓐᓂ ᐱᔨᑦᓯᕋᐅᑎᖃᖃᑦᑕᓂᑦᑎᓐᓂᒃ 

ᓄᓇᕗᓕᒫᒥ. ᐃᑲᔪᕆᐊᒃᑲᓐᓂᕐᓂᐊᕐᒥᔭᕗᑦ 

ᐃᓱᒪᓕᕆᓂᕐᒧᑦ ᐊᔪᓕᕈᑎᖃᖅᓯᒪᔪᓂᓪᓗ 

ᐱᓕᕆᐊᖃᖅᑎᑦᓯᓂᕐᒥᒃ 35 ᐳᓴᓐᑎᓂᒃ, $20 

ᒥᓕᐊᓐᓄᑦ. ᓄᓇᓕᓕᒫᑦ ᐱᕚᓪᓕᕈᑎᖃᕐᓂᐊᖅᑐᑦ 

ᐱᐅᓯᕚᓪᓕᖅᑕᐅᑉᐸᑕ ᐃᓱᒪᓕᕆᔨᓂᒃ 

ᐋᓐᓂᐊᓯᐅᖅᑎᖃᕐᓂᒃᑯᑦ, ᐃᓄᓕᕆᔭᐅᖃᑦᑕᓂᒃᑯᑦ 

ᐱᓕᕆᐊᖃᖅᑎᑕᐅᓂᒃᑯᓪᓗ. 
 

>>ᐸᑦᑕᑐᖅᑐᑦ 
 

ᑮᓇᐅᔭᖃᖅᑎᑦᓯᓂᐊᕐᒥᔪᒍᑦ $4 ᒥᓕᐊᓐᑲᓴᓐᓂᒃ 

ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐱᔨᑦᓯᕋᐅᑎᓄᑦ, ᐱᒋᐊᕈᑎᖃᕐᓗᑕᓗ 

ᓇᓗᓇᐃᔭᐃᒋᐊᕐᓂᕐᒧᑦ ᐊᑐᐃᓐᓇᐅᑎᑦᓯᓂᕐᒥᓪᓗ 

ᐊᖏᕐᕋᖅᓯᒪᔪᓂᒃ ᐃᑉᐱᒋᔭᖃᖃᑦᑕᓂᕐᒧᑦ 

ᐱᔨᑦᓯᕋᐅᑎᓂᒃ ᐃᓄᑐᖃᕆᔭᑦᑎᓐᓄᑦ. ᖄᒃᑲᓐᓂᖓᒍᑦ 

ᑖᒃᑯᐊ ᑮᓇᐅᔭᖃᖅᑎᑦᓯᒍᑎᕗᑦ 

ᐱᐅᓯᕚᓪᓕᖅᑕᐅᖁᓪᓗᒍ ᐋᓐᓂᐊᖃᕐᓇᖏᑦᑐᓕᕆᓂᖅ, 

ᒐᕙᒪᒋᔭᕗᑦ ᓴᖅᑭᔮᖅᑎᑦᓯᒋᐊᕐᒥᔪᑦ 

ᖃᓄᐃᑦᑕᐃᓕᒪᓂᕐᒥᒃ ᐃᑲᔪᕐᓂᒃᑯᑦ ᓄᓇᕗᒻᒥᐅᓂᒃ 

ᖁᕕᐊᒋᔭᖃᕐᓗᑎᒃ ᕿᑲᑐᐃᓐᓇᖃᑦᑕᓂᓪᓗᑎᒃ 

ᐃᓅᔾᔪᓯᖃᖁᓪᓗᒋᑦ. 
 

ᑖᒃᑯᓇᓂ ᑮᓇᐅᔭᐃᑦ ᐊᑐᖅᑐᑦᓴᓂ ᐊᑐᖅᑐᑦᓴᓕᐅᖅᑐᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ 39 

ᐳᓴᓐᑎᖏᓐᓂᒃ ᑮᓇᐅᔭᖃᖅᑎᑦᓯᓂᕐᒧᑦ 

ᐊᒥᓱᓐᖑᕆᐊᖅᑕᐅᓪᓗᑎᒃ ᐱᓐᖑᐊᖅᑐᓕᕆᓂᕐᒧᑦ 

ᑭᐱᓐᖑᐃᔭᐃᖃᑦᑕᓂᕐᒧᓪᓗ ᐊᐅᓚᑦᓯᓂᕐᒧᑦ. ᑖᒃᑯᐊ 

ᑮᓇᐅᔭᖃᖅᑎᑦᓯᒍᑎᐅᔪᑦ ᑐᕌᕈᑕᐅᓂᐊᖅᑐᑦ 

ᐱᐅᓂᖅᓴᓄᑦ ᐱᓕᕆᐊᓄᑦ ᐱᓐᖑᐊᖅᑐᓕᕆᓂᕐᒧᑦ, 

ᑭᐱᓐᖑᐃᔭᐃᖃᑦᑕᓂᕐᒧᑦ ᑎᒥᒥᒍᓪᓗ 

ᐃᖃᐃᓕᓴᖅᑎᑦᓯᖃᑦᑕᓂᕐᒧᑦ. ᑐᓂᓂᐊᖅᑕᕗᑦ ᑕᒪᒃᑯᐊ 

ᐱᓕᕆᐊᑦ $4 ᒥᓕᐊᓐᓂᒃ ᐊᕐᕌᒎᓛᖅᑐᒥ, 

ᕿᒥᕐᕈᓛᖅᑐᑎᒍᓗ ᑮᓇᐅᔭᖃᖅᑎᑦᓯᓂᕗᑦ 

ᐱᔨᑦᓯᕋᐅᑎᖃᕐᓂᕗᑦ ᐊᑑᑎᖃᑦᓯᐊᕐᓂᖅᓴᐅᖁᓪᓗᒍ. 
 

ᑐᙵᕕᓕᐅᕐᓂᒃᑯᑦ ᓴᓐᖏᔪᓂᒃ 

ᒪᑭᑕᑦᓯᐊᕈᓐᓇᖅᑐᓂᓪᓗ ᓄᓇᓕᓐᓂᒃ, 

ᐊᑭᕋᖅᑐᕆᐊᓕᕗᑦ ᐱᕋᔭᓐᓂᐅᕙᑦᑐᑦ. ᓄᓇᕗᒻᒥᐅᓄᑦ, 

ᑕᒪᓐᓇ ᐃᓱᒫᓗᓐᓇᖅᑐᒻᒪᕆᐊᓗᒃ. ᓄᓇᕗᒻᒥ 

ᖃᑦᓯᐅᓂᖏᑦ ᐋᓐᓂᖅᓱᐃᖃᑦᑕᕐᓂᒃᑯᑦ 

ᐱᕋᔭᓐᓂᐅᕙᑦᑐᑦ ᓯᑕᒪᐅᔪᖅᑐᐃᕋᖅᑐᒋᑦ ᐊᒥᓲᓂᖅᓴᐃᑦ 

ᐊᓯᖏᓐᓂ ᑲᓇᑕᒥ ᑕᑯᓪᓗᒋᑦ. 

ᐱᕕᔾᔪᐊᖑᖃᑦᑕᕐᓂᖏᓪᓗ ᐱᕋᔭᓐᓂᐅᕙᑦᑐᑦ 

ᐊᒥᓲᓂᖅᐹᖑᒻᒥᔪᑦ ᐊᓯᖏᓐᓂ ᑲᓇᑕᒥ ᑕᑯᓪᓗᒋᑦ. 

ᑭᓯᐊᓂᑦᑕᐅᖅ ᑐᓴᕈᒥᓇᖅᑐᖃᕐᒥᔪᖅ ᖃᑦᓯᐅᓂᖏᓐᓂᒃ. 

ᑕᑯᓪᓗᒋᑦ ᖃᑦᓯᐅᓂᕋᖅᑕᐅᓯᒪᔪᑦ 2013-ᒥ, 

ᖃᑦᓯᐅᓂᖏᑦ ᒫᓐᓇᕋᑖᖑᓂᖅᐹᖅ ᐊᑐᐃᓐᓇᐅᔪᑦ, 

ᑕᑯᓇᖅᑐᖅ ᓄᓇᕗᒻᒥ ᐱᕋᔭᑉᐸᑦᑐᑦ ᖃᑦᓯᐅᓂᖏᑦ 

ᑲᑕᑉᐹᓪᓕᖅᓯᒪᔪᑦ 15 ᐳᓴᓐᑎᖏᓐᓂᒃ ᐊᕐᕌᓂᓂᑦ.  

ᐋᓐᓂᖅᑎᕆᓪᓗᑎᒃ ᐱᕋᔭᓐᓂᐅᕙᑦᑐᑦ ᑲᑕᑉᐹᓪᓕᖅᓯᒪᔪᑦ 

11 ᐳᓴᓐᑎᖏᓐᓂᒃ, ᐱᖁᑎᒋᔭᐅᔪᓂᒃ 

ᐱᕋᔭᐃᖃᑦᑕᕐᓂᖅ ᑲᑕᑉᐹᓪᓕᖅᓯᒪᓪᓗᑎᒃ 20 

ᐳᓴᓐᑎᖏᓐᓂᒃ. 
 

ᑕᒪᒃᑯᐊ ᐊᓯᔾᔨᖅᐸᓪᓕᐊᓯᒪᓂᖏᑦ 

ᑐᓴᕈᒥᓇᖅᑐᒻᒪᕆᐅᔪᑦ. 

ᐱᐅᓯᕙᓪᓕᐊᑎᑕᐅᖏᓐᓇᕐᓗᑎᓪᓗ 

ᐱᕋᔭᑦᑕᐃᓕᑎᑦᓯᓂᕐᒧᑦ ᐱᔨᑦᓯᕋᐅᑎᓂᒃ, 

ᐃᑲᔪᕐᓂᐊᖅᑐᒍᑦ ᓄᓇᓕᕗᑦ ᓴᓐᖏᓂᖅᓴᐅᖁᓪᓗᒋᑦ 

ᐊᑦᑕᓇᓐᖏᓂᖅᓴᐅᖁᓪᓗᒋᓪᓗ. 
 

ᓲᕐᓗ, ᐋᖅᑭᑦᓱᐃᒐᓱᐊᖅᑐᒍᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ 

ᐊᓄᓪᓚᑦᓰᕕᒻᒨᖅᑕᐅᖃᑦᑕᖁᓇᒋᑦ ᑐᕌᖅᑎᑕᐅᖔᕐᓗᑎᒃ 

ᓄᑖᒧᑦ ᒪᒃᑯᑦᑐᓂᒃ ᐃᑲᔪᕈᑎᖃᕐᓂᕐᒧᑦ 

ᐊᓯᐊᒎᖔᖅᑎᑦᓯᓂᕐᒧᓪᓗ ᐱᓕᕆᐊᑎᒍᑦ. ᑐᕌᒐᖃᖅᑐᖅ 

ᐲᔭᖅᑕᐅᖁᓪᓗᒋᑦ ᐱᕋᔭᑦᑐᓕᕆᓂᕐᒧᑦ 

ᐃᖅᑲᖅᑐᐃᕕᒃᑰᖅᑕᐅᖃᑦᑕᕐᓂᖏᓐᓂᒃ ᒪᒃᑯᑦᑐᐃᑦ 

ᐊᑦᑕᓇᖅᓱᕆᔭᐅᓐᖏᑦᑐᑦ. ᐊᓪᓛᑦ ᐱᕋᔭᑦᑐᒥᓃᑦ 

ᐊᑦᑕᓇᖅᑐᒦᓐᓂᖅᓴᐅᔪᐃᑦ 

ᓯᕗᓂᑦᓴᖃᑦᓯᐊᕐᓂᖅᓴᐅᓂᐊᖅᑐᑦ ᑲᒪᒋᖃᑦᑕᕈᑦᑎᒍ 

ᓄᓇᓕᓐᓂ ᐱᔨᑦᓯᕋᐅᑎᑎᒍᑦ 

ᐊᓄᓪᓚᑦᓰᕕᒻᒨᖅᑕᐅᓐᖏᖔᕐᓗᑎᒃ. 
 

ᑕᒪᒃᑯᐊ ᐊᒃᓱᕉᑎᐅᔪᑦ ᐃᑲᔪᕐᓂᖃᕐᓂᐊᖅᑐᑦ 

ᐊᒥᓲᓗᐊᕐᓂᖏᓐᓄᑦ ᓂᓐᓂᐅᕈᑎᓂᖏᓐᓄᑦ ᕿᑭᖅᑖᓗᒃ 

ᐃᑲᔪᖅᑕᐅᕕᒻᒥ. ᓂᓐᓂᐅᕈᑎᓗᐊᕐᓂᖏᑦ ᓱᓕ 

ᐊᑲᐅᓐᖏᓕᐅᕈᑎᒻᒪᕆᐅᔪᖅ, ᑭᓯᐊᓂ ᓄᑖᖅ 

ᐊᓄᓪᓚᑦᓰᕕᒃ ᒫᓐᓇᒫᒃ ᒪᑐᐃᖅᑕᐅᓛᓕᖅᑐᖅ. ᑖᒃᑯᓇᓂ 

ᑮᓇᐅᔭᐃᑦ ᐊᑐᖅᑐᑦᓴᓂ ᒪᕐᕈᐊᖅᑎᖅᑐᒍ 

ᐊᒥᓱᓐᖑᕆᐊᖅᑕᐅᔪᑦ ᓄᑖᒧᑦ ᐊᓄᓪᓚᑦᓰᕕᒻᒧᑦ. 

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ 

ᒫᓐᓇᓗ ᐱᓕᒻᒪᓴᔭᐅᓕᖅᑐᑎᒃ. ᐅᐸᓗᖓᐃᔭᓕᖅᑐᑦ 

ᐊᓄᓪᓚᑦᓰᕕᒻᒧᑦ ᓄᑦᑎᖅᑕᐅᓛᕐᓂᖏᓐᓂᒃ 

ᑕᖅᑭᒐᓚᐅᓂᐊᖅᑐᓂ. 
 

ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ ᐃᓪᓗᐃᑦ 

ᓴᓇᒪᓂᖏᓐᓂᒃ ᑎᑎᖅᑐᒐᖅᑎᓂᒃ ᑎᑎᖅᑐᒐᖅᓯᒪᔪᓂᒃ 

ᓇᓖᕌᕈᑎᑦᓴᓕᐅᖁᓪᓗᒋᑦ 

ᓄᑖᕐᖑᕆᐊᖅᑕᐅᒐᔭᕐᓂᖓᓄᑦ ᐃᑲᔪᖅᑕᐅᕕᒃ. 

ᓯᕗᓪᓕᐅᑎᓂᐊᖅᑕᕗᑦ ᐃᓂᑦᓴᓕᐅᒃᑲᓐᓂᕈᒪᓪᓗᑕ 

ᐃᓪᓕᓂᒃ ᐃᒻᒥᒃᑰᖓᓕᖅᑎᑕᐅᖁᓪᓗᒋᑦ 

ᐃᓱᒫᓗᓐᓇᕐᓂᖅᓴᓂᒃ ᐱᔾᔪᑎᖃᖅᑐᑎᒃ 

ᐊᓄᓪᓚᑦᓯᖅᑕᐅᔪᑦ ᐊᓯᖏᓐᓂᒃ ᕿᑭᖅᑖᓗᒻᒥ 

ᐃᑲᔪᖅᑕᐅᕕᒻᒥ ᑎᒍᔭᐅᓯᒪᔪᓂᒃ. 

ᐃᓂᑦᓴᓕᐅᕆᒍᒪᒻᒥᔪᒍᑦ ᐅᑎᖅᑎᑕᐅᒍᓐᓇᖁᓪᓗᒋᑦ 

ᓄᓇᕗᒻᒥᐅᑦ ᐊᓄᓪᓚᑦᓯᖅᑕᐅᔪᑦ ᐊᓯᖏᓐᓂ ᑲᓇᑕᒥ 

ᐊᕕᑦᑐᖅᓯᒪᓂᐅᔪᓂ. 
 

ᑐᙵᕕᓕᐅᑦᓯᐊᕐᓂᖅ ᓄᓇᓕᓐᓂ ᑐᑭᖃᕐᒥᔪᖅ 

ᖃᐅᔨᒐᓱᐊᖃᑦᑕᕐᓂᕐᒥᒃ ᖃᓄᖅ 

ᓱᕐᕋᐸᓪᓕᐊᔫᔮᓐᖏᑦᑐᖅ ᐃᓪᓗᓕᕆᓂᕐᒧᑦ 

ᐊᑲᐅᓐᖏᓕᐅᕈᑎᒋᔭᕗᑦ. ᓯᕗᒧᐊᖅᐸᓪᓕᐊᒍᑎᖃᖅᑐᒍᑦ. 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑐᑭᓯᓇᖅᑐᖅ ᖄᒃᑲᓐᓂᖓᒍᑦ 

ᐱᓕᕆᔾᔪᑎᑦᓴᖅᑖᕆᐊᖃᖅᑐᒍᑦ. 
 

ᑕᕝᕙᓂ ᐊᕐᕌᒍᒥ ᑮᓇᐅᔭᐃᑦ ᐊᑐᖅᑐᑦᓴᖏᓐᓂ, 

ᐃᑲᔪᖅᓱᐃᓂᕗᑦ ᐃᓪᓗᓕᕆᓂᕐᒧᑦ ᖁᕝᕙᕆᐊᖅᓯᒪᔪᖅ 

6 ᐳᓴᓐᑎᖏᓐᓂᒃ $184 ᒥᓕᐊᓐᓄᑦ. 

ᐃᓚᒋᓕᐅᑎᓪᓗᒋᑦ $8 ᒥᓕᐊᓐ ᐆᒻᒪᖅᑯᑎᕈᔪᓐᓄᑦ 

ᐊᑭᓕᖅᓱᕆᐊᓕᓐᓄᑦ. 
 

ᑐᓴᕈᒥᓇᖅᑐᖅ ᑕᑯᒍᓐᓇᕋᑦᑕ ᐃᓚᕙᓪᓕᐊᓂᖏᓐᓂᒃ 

ᐃᓪᓗᖁᑎᕗᑦ. ᓴᓂᑭᓗᐊᕐᒥ ᐊᕐᕕᐊᓂᓗ 

ᑭᒃᑯᑐᐃᓐᓇᐃᑦ ᐊᑐᖅᑐᐊᕋᑦᓴᖏᑦ ᐃᓪᓗᓕᐅᖅᑕᐅᔪᑦ 

ᐱᔭᕇᖅᑕᐅᕕᑦᓴᓖᑦ ᑎᓯᐱᕆᒥ. ᓄᓇᕗᒻᒥᓗ 

ᐃᒡᓗᓕᕆᔨᕐᔪᐊᒃᑯᑦ ᑭᖑᕙᖅᓯᒪᓐᖏᑦᑐᑦ 

ᐱᔭᕇᕋᓱᐊᖅᑕᖏᓐᓂᒃ 258 ᑭᒃᑯᑐᐃᓐᓇᐃᑦ 

ᐊᑐᖅᑐᐊᕋᑦᓴᖏᓐᓂᒃ ᐃᓪᓗᓕᐅᖅᐸᓪᓕᐊᓂᖏᓐᓂᒃ 

ᐅᖓᑕᐅᔾᔨᓯᒪᒐᑎᓪᓗ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ. 

ᒐᕙᒪᒃᑯᑦ ᑮᓇᐅᔭᖃᖅᑎᑦᓯᓂᐊᕐᒥᔪᑦ $20 ᒥᓕᐊᓐᓂᒃ 

ᐃᓪᓗᓕᐅᕈᑎᑦᓴᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

ᐊᑕᖏᖅᑐᒥᒃ ᑕᑯᓐᓇᕐᓗᒍ, 

ᐃᓚᓯᒍᓐᓇᖅᓯᓯᒪᓂᐊᖅᑐᒍᑦ 1,300-ᑲᓴᓐᓂᒃ ᐃᓪᓗᓂᒃ 

ᐊᕐᕌᒎᓯᒪᓂᒃ ᖁᓕᓂᒃ. 
 

>>ᐸᑦᑕᑐᖅᑐᑦ 
 

ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᓯᓐᖑᐊᖅᑕᖅᓯᓐᓇᓯᒪᓂᖏᓐᓄᑦ 

ᓇᒻᒥᓂᕐᓗ ᐅᕙᑦᑎᓐᓃᖔᖅᑐᓂᒃ 

ᑮᓇᐅᔭᖃᖅᑎᑦᓯᖃᑦᑕᓂᒃᑯᑦ. 

ᓯᕗᒧᐊᖅᐸᓪᓕᐊᑦᓯᐊᖅᑐᒍᑦ. 
 

ᑖᒃᑯᑑᓐᖏᑦᑐᑦ, ᑭᓯᐊᓂ ᐃᓱᒪᒋᔭᖃᕆᐊᒃᑲᓐᓂᕐᓗᑕ 

ᐱᓕᕆᔾᔪᓯᑦᑎᓐᓂᒃ ᐃᓪᓗᐃᑦ ᓴᓇᔭᐅᒪᖃᑦᑕᕐᓂᖏᓐᓂᒃ 

ᐱᕚᓪᓕᕈᑕᐅᓯᒪᒻᒥᔪᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓄᑖᖅ ᑕᓪᓕᒪᓂᒃ ᑲᑎᙵᔪᓕᒃ ᑎᑎᖅᑐᒐᖅᓯᒪᔭᖓᑦ 

ᑮᓇᐅᔭᖅᑐᓐᖏᓂᖅᓴᐅᒍᑕᐅᕙᑦᑐᖅ 

ᐊᐅᓚᑦᓯᐊᕐᓂᖅᓴᐅᓪᓗᓂᓗ ᐊᑭᖃᕋᔭᓐᖑᐊᖅᑐᓂᒃ 

$700,000 ᐊᑐᓂᑦ ᐃᓪᓗᕐᔪᐊᒧᑦ. ᐱᐅᓯᕚᓪᓕᕈᑕᐅᔪᑦ 

ᐊᐅᓚᑦᓯᓂᐊᕐᓂᖅᓴᐅᔪᓪᓗ ᑐᓴᕈᒥᓇᖅᑐᐃᑦ, ᑭᓯᐊᓂ 

ᐃᓚᐃᓐᓇᕆᒻᒪᕆᑦ ᑐᕌᒐᑦᑎᓐᓄᑦ ᐊᑐᐃᓐᓇᐅᑎᑦᓯᓂᕐᒧᑦ 

ᓄᓇᕗᒻᒥᐅᓄᑦ ᓇᓖᕌᕈᑎᑦᓴᓂᒃ ᐊᑭᑐᓗᐊᓐᖏᑦᑐᓂᒃ 

ᓈᒻᒪᑦᑐᓂᓪᓗ ᐃᒡᓗᖃᖅᑎᑦᓯᓂᕐᒧᑦ. 
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᖃᖅᓯᒪᔪᑦ 

ᐱᖓᔪᒋᔭᖏᑦ ᒫᓐᓇᐅᔪᖅ ᐊᖏᕐᕋᕆᔭᐅᔪᑦ 

ᐊᒥᓲᓗᐊᖅᑐᓂᒃ ᐃᒡᓗᒥᐅᖃᑎᒌᖃᖅᑐᑦ, ᓯᑕᒪᐅᑉᐸᑕᓗ 

ᐃᓚᖓᑦ ᓲᕐᓗ ᐊᑕᐅᓯᖅ ᓴᓇᔭᐅᒋᐊᕆᐊᖃᒻᒪᕆᑦᑐᑦ. 

ᐱᔪᒪᓂᖏᑦ ᐱᐅᓂᖅᓴᓂᒃ ᐃᓪᓗᑦᓴᓂᒃ, 

ᐊᒥᓲᓂᖅᓴᓂᓪᓗ ᐃᓪᓗᓂᒃ, ᓱᓕ ᓴᓐᖏᔪᒻᒪᕆᐊᓗᒃ. 

ᐊᖑᒻᒪᑎᒍᓐᓇᕈᑦᑕ ᐊᒥᒐᖅᓯᔪᓂᒃ 

ᐱᐅᓯᕚᓪᓕᕈᑕᐅᒐᔭᖅᑐᖅ ᐃᓅᓯᓕᕆᓂᕐᒧᑦ 

ᑮᓇᐅᔭᓕᐅᕈᓐᓇᓂᕐᒧᓪᓗ ᖃᓄᐃᓕᖓᒍᑎᖃᕐᓂᑎᓐᓂᒃ.  

ᐱᐅᓂᖅᓴᓂᒃ ᐃᓪᓗᑦᓴᖃᖅᑎᑦᓯᓂᖅ ᐃᓚᒌᓄᑦ 

ᐊᑲᕐᕆᔮᓕᕈᑕᐅᒐᔭᖅᑐᖅ, ᑎᒥᒥᒍᑦ ᐃᓱᒪᒥᒍᓪᓗ 

ᖃᓄᐃᓐᖏᓂᖅᓴᐅᓗᑎᒃ, 

ᐃᓕᓐᓂᐊᑦᓯᐊᕐᓂᖅᓴᐅᖃᑦᑕᕐᓗᑎᒃ, 

ᒪᑭᑕᑦᓯᐊᕐᓂᖅᓴᐅᓗᑎᒃ ᓄᓇᖅᑲᑎᒌᑦ, ᐊᒻᒪᓗ 

ᐃᖅᑲᓇᐃᔭᖅᑎᑦᓴᖃᑦᓯᐊᕐᓂᖅᓴᐅᒍᓐᓇᕐᓗᑕ. 

ᓇᐃᓈᕐᓗᒍ, ᐱᐅᓂᖅᓴᓂᒃ ᐃᓪᓗᖃᖅᑎᑦᓯᓂᖅ 

ᑐᕌᒐᑦᑎᓐᓂᒃ ᑲᒪᑦᓯᐊᕐᓂᖅᓴᐅᓕᕈᑕᐅᒐᔭᖅᑐᖅ. 
 

ᐊᒥᓱᐊᖅᑎ ᑐᑦᓯᕋᖃᑦᑕᖅᑐᒍᑦ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖃᖅᑎᑕᐅᒍᒪᓪᓗᑕ ᐃᓪᓗᓕᕆᓂᕐᒧᑦ 

ᓄᓇᕗᒻᒥᐅᓄᑦ, ᑲᔪᓯᒍᑎᖃᕐᓂᐊᖅᑐᑕᓗ 

ᐊᑦᓱᕉᑎᒋᔭᑦᑎᓐᓂᒃ ᐊᕐᕌᒎᓂᐊᖅᑐᒥ. ᐊᑕᐅᑦᓯᒃᑯᑦ 

ᐃᓪᓗᓕᕆᔨᕐᔪᐊᒃᑯᑦ ᐱᔭᕇᖅᓯᓂᐊᖅᑐᑦ 

ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᒥᒃ 

ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐊᑯᓂᐅᔪᒧᑦ 

ᐃᓪᓗᓕᕆᓂᕐᒧᑦ ᖃᓄᖅᑑᕈᑎᑦᑎᓐᓂᒃ. 
 

ᐅᔾᔨᖅᓱᑦᓯᐊᕐᓂᒃᑯᑦ ᐱᕙᓪᓕᐊᑎᑦᓯᓂᖅ 
 

ᒪᑭᑕᔪᓐᓇᖅᓯᑦᓯᐊᖁᓪᓗᒋᑦ ᓄᓇᓕᕗᑦ, 

ᐃᓕᓐᓂᐊᖅᑎᑕᐅᑦᓯᐊᖁᓪᓗᒋᑦ 

ᐱᓕᒻᒪᑦᓴᔭᐅᖁᓪᓗᒋᓪᓗ ᓄᓇᕗᒻᒥᐅᑦ, 

ᐊᑐᐃᓐᓇᐅᑎᑦᓯᒍᒪᔪᒍᑦ ᑐᙵᓇᑦᓯᐊᖅᑐᓂᒃ 

ᐱᓕᕆᕕᑦᓴᓂᒃ ᒪᑭᑕᔾᔪᑕᐅᑦᓯᐊᕈᓐᓇᖁᓪᓗᒍ 

ᐱᕙᓪᓕᐊᔪᓕᕆᓂᖅ. ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ 

ᐱᕈᖅᐸᓪᓕᐊᑎᑦᓯᓂᒃᑯᑦ, ᓴᖅᑭᖅᓯᕙᓪᓕᐊᓂᐊᖅᑐᒍᑦ 

ᐃᖅᑲᓇᐃᔮᑦᓴᓂᒃ, ᐊᔪᖅᓴᓗᐊᖅᐸᑦᑐᓂᒃ 

ᐱᔪᓐᓃᕐᔫᒥᑎᑦᓯᓗᑕ, ᐊᑲᕐᕆᔮᕐᓂᖅᓴᐅᓗᑕᓗ 

ᐃᓅᔾᔪᓯᑦᑎᓐᓂ. 
 

ᐃᑦᑎᒋᔭᐅᔪᒻᒪᕆᐅᒻᒪᑕ ᐱᑕᖃᖅᑐᒻᒪᕆᐅᓂᖏᑦ 

ᖃᑭᒍᑕᐅᒍᓐᓇᖅᑐᑦ ᓄᓇᒦᖔᖅᑐᑦ ᐱᕚᓪᓕᕈᑎᑦᓴᐃᑦ. 

ᐱᕙᓪᓕᐊᑎᑦᓯᓂᐊᖅᑐᒍᑦ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ 

ᐅᔾᔨᖅᓱᑦᓯᐊᕐᓗᑕ ᓴᐳᒻᒥᔭᐅᓯᒪᑦᓯᐊᕐᓗᓂ ᐊᕙᑎᕗᑦ, 

ᐊᐅᓚᑕᐅᑦᓯᐊᕐᓗᑎᒃ ᓂᕐᔫᑏᑦ, 

ᓄᖑᓗᐊᑦᑕᐃᓕᑎᑕᐅᓗᑎᓪᓗ ᐱᕚᓪᓕᕈᑎᑦᓴᕗᑦ 

ᑭᖑᕚᑦᓴᑎᓐᓄᑦ. 
 

ᑖᒃᑯᐊ ᑮᓇᐅᔭᐃᑦ ᐊᑐᖅᑐᑦᓴᐃᑦ 

ᐊᑐᖅᑐᑦᓴᓕᐅᕈᑕᐅᓂᐊᖅᑐᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ 12 ᐳᓴᓐᑎᓂᒃ 

ᐊᒥᓱᕐᖑᕆᐊᖅᑕᐅᓗᑎᒃ ᑮᓇᐅᔭᖃᖅᑎᑕᐅᓂᖏᑦ. 

ᑮᓇᐅᔭᐃᑦ ᐊᑐᖅᑐᑦᓴᖏᑦ $68 ᒥᓕᐊᓐ, ᐱᓕᕆᕕᖓᑦ 

ᐊᑲᐅᓈᖅᑐᒦᓐᓂᐊᖅᑐᑦ ᐃᑲᔪᖅᓱᐃᒍᓐᓇᕐᓗᑎᒃ 

ᐱᓕᕆᐊᓂᒃ ᐱᒻᒪᕆᐅᔪᓂᒃ ᐱᕈᖅᐸᓪᓕᐊᒍᑎᑦᑎᓐᓄᑦ. 
 

ᐊᑐᓕᖅᑎᑦᓯᓂᐊᕐᒥᔪᒍᑦ ᓄᑖᓐᖑᕆᐊᖅᑕᐅᓯᒪᔪᒥᒃ 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎ ᐊᑐᐊᒐᕐᒥᒃ 

ᓇᓗᓇᐃᖅᑕᐅᓯᒪᖁᓪᓗᒍ ᓄᓇᕗᒻᒥᐅᑦ 

ᐊᑭᑦᑐᕋᐅᑎᖃᑕᐅᒍᓐᓇᖁᓪᓗᒋᑦ ᒐᕙᒪᒃᑯᓐᓂᒃ 

ᐱᓕᕆᐊᑦᓴᓂᒃ. 
 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔪᓕᕆᓂᕐᒧᑦ ᐊᑐᐊᒐᕗᑦ ᐃᑲᔪᖅᓱᐃᒍᑕᐅᔪᑦ 

ᐅᔭᕋᕐᓂᐊᖅᑐᓕᕆᓂᕐᒧᑦ ᐅᖅᓱᐊᓗᑦᓯᐅᕐᓂᒧᓪᓗ 

ᖃᐅᔨᓴᕐᓂᕐᒥᒃ ᐱᕙᓪᓕᐊᑎᑦᓯᓂᕐᒥᓪᓗ. 

ᐃᑲᔪᖅᓱᐃᒍᑕᐅᒻᒥᔪᑦ ᐊᔾᔨᐅᓐᖏᑦᑐᒃᑯᑦ 

ᐱᕙᓪᓕᐊᑎᑦᓯᓂᕐᒧᑦ ᑐᕌᒐᖃᕐᓗᑎᒃ 

ᓇᓗᓇᐃᔭᖅᓯᒪᔪᓂᒃ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ. 
 

ᐊᕐᕌᒎᓂᐊᖅᑐᒥ, ᒪᕐᕈᐊᖅᑎᕐᓗᐊᖅ 

ᐊᖏᓪᓕᒋᐊᕐᓂᐊᖅᑕᕗᑦ ᑮᓇᐅᔭᖃᖅᑎᑦᓯᖃᑦᑕᕐᓂᕗᑦ 

ᐱᕙᓪᓕᐊᑎᑦᓯᓂᕐᒧᑦ ᐳᓚᕋᑦᑐᓕᕆᓂᕐᒥᒃ 

ᐃᓕᖅᑯᓯᑦᑎᓂᓪᓗ ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ 

ᓄᓇᕗᓕᒫᒥ. 
 

>>ᐸᑦᑕᑐᖅᑐᑦ 
 

ᐋᖅᑭᑦᓱᐃᓂᐊᕐᒥᔪᒍᑦ ᓄᑖᒥᒃ ᐃᓕᖅᑯᓯᑦᑎᓐᓂᒃ 

ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ ᖃᓄᖅᑑᕈᑎᒥᒃ 

ᑭᖑᕝᕖᒍᑕᐅᓂᐊᕐᓗᓂ ᓴᓇᐅᒐᓕᕆᓂᕐᒧᑦ 

ᒥᖅᓱᒐᕐᓄᓪᓗ ᖃᓄᖅᑑᕈᑎᒥᒃ, ᓴᖅᑭᖅᓯᓂᐊᖅᑐᑕᓗ 

ᑲᓇᑕᓕᒫᒥ ᓂᐅᕐᕈᑎᖃᕋᓱᐊᕐᓂᕐᒧᑦ 

ᑐᓴᐅᒪᑎᑦᓯᒋᐊᕐᓂᕐᒥᒃ ᐊᔾᔨᐅᓐᖏᑦᑑᒻᒪᑕ ᓴᓇᐅᒐᕗᑦ 

ᑐᓴᐅᒪᑎᑦᓯᖃᑦᑕᕐᓂᕗᓪᓗ. 
 

ᑲᔪᓯᒍᑎᖃᕐᓂᐊᖅᑐᒍᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᐊᑭᑐᔫᑎᓄᑦ ᓄᓇᕗᒻᒥᐅᑦ 

ᑲᓲᑎᖃᑎᒌᑦᓯᐊᒃᑲᓐᓂᖃᑦᑕᖁᓪᓗᒋᑦ ᓄᓇᕐᔪᐊᒧᓪᓗ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑮᓇᐅᔭᖃᖅᑎᑕᐅᕙᑦᑐᑦ ᖄᒃᑲᓐᓂᖓᒍᑦ $1 ᒥᓕᐊᓐ 

ᑖᒃᑯᓇᓂ ᑮᓇᐅᔭᐃᑦ ᐊᑐᖅᑐᑦᓴᓂ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓄᑦ ᑐᕌᖓᓂᐊᖅᑐᓂᒃ 

ᐊᒻᒪᓗ, ᐱᔭᕇᖅᓯᓂᐊᕐᒥᔪᒍᑦ ᓴᓇᔭᐅᒋᐊᕐᓂᖏᓐᓂᒃ 

ᑲᖏᖅᖠᓂᕐᒥ ᐃᖃᓗᑦᑑᑦᑎᐊᕐᒥᓗ ᖃᖓᑕᔫᒃᑯᕕᖏᑦ 

ᑕᕝᕙᓂ ᐊᕐᕌᒍᒥ. ᐃᑲᔪᖅᓱᐃᓂᐊᕐᒥᔪᒍᑦ 

ᐃᖃᓗᒐᓱᐊᖅᐸᑦᑐᓂᒃ ᕿᓂᕐᓗᑕ ᒐᕙᒪᑐᖃᒃᑯᓐᓂᒃ 

ᑮᓇᐅᔭᒃᑲᓐᓂᕐᓂᒃ ᓄᓇᓕᓐᓂ ᐅᒥᐊᒃᑯᕕᑦᓴᖏᓐᓄᑦ. 
 

ᐊᑕᖏᖅᑐᒍ ᐃᖃᓗᓕᕆᓂᕐᒧᑦ ᖃᓄᖅᑑᕈᑎ 

ᓄᑖᕐᖑᕆᐊᖅᑕᐅᓂᐊᖅᑕᖅ ᐊᕐᕌᒎᓂᐊᖅᑐᒥ. 

ᒐᕙᒪᒋᔭᕗᑦ ᓄᑖᕐᖑᕆᐊᖅᓯᓂᐊᕐᒥᔪᑦ ᐊᖑᓇᓱᑦᑎᓄᑦ 

ᐃᑲᔫᑎᓂᒃ ᐱᓕᕆᐊᓂᒃ 

ᐊᑑᑎᖃᑦᓯᐊᒃᑲᓐᓂᕈᓐᓇᖁᓪᓗᒋᑦ. ᖄᒃᑲᓐᓂᖓᒍᑦ, 

ᐊᕙᑎᓕᕆᔨᒃᑯᑦ ᐱᔭᕇᖅᓯᓛᖅᑐᑦ ᐆᒪᔪᓕᕆᓂᕐᒧᑦ 

ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᕿᑭᖅᑖᓗᒻᒥ 

ᑐᑦᑐᖏᓐᓄᑦ, ᓇᓄᕐᓄᑦ ᐊᒃᖤᓄᓪᓗ. 
 

ᑖᒃᑯᐊ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐃᓕᓴᖅᓯᒍᑕᐅᓯᒪᔪᑦ 

ᐱᒻᒪᕆᐅᓂᖏᓐᓂᒃ ᓂᕐᔪᑎᓂᒃ ᓴᐳᒻᒥᔭᖃᕆᐊᖃᕐᓂᕐᒥᒃ. 

ᐊᑐᖅᑐᑦᓴᓕᐅᖅᑐᑦ $25 ᒥᓕᐊᓐᕈᔪᓐᓂᒃ 

ᐊᕙᑎᓕᕆᔨᒃᑯᓐᓄᑦ. ᐊᑕᖏᖅᑐᒋᑦ 

ᑮᓇᐅᔭᖅᑐᖅᓯᒪᓂᖏᑦ ᐊᒥᓱᕐᖑᕆᐊᖅᓯᒪᔪᑦ 7 

ᐳᓴᓐᑎᐅᑉ ᐅᖓᑖᓄᑦ, ᑭᓯᐊᓂ ᑮᓇᐅᔭᖃᖅᑎᑕᐅᓂᖏᑦ 

ᐊᕙᑎᓕᕆᓂᕐᒧᑦ ᓴᐳᒻᒥᑦᓯᓂᕐᒨᖓᔪᓂᒃ 

ᐊᒥᓱᕐᖑᕆᐊᖅᓯᒪᔪᑦ ᐊᖏᔪᒻᒪᕆᐊᓗᓐᓂᒃ 43 ᐳᓴᓂᒃ. 

ᑮᓇᐅᔭᖃᖅᑎᑦᓯᓂᐊᕐᒥᔪᒍᑦ ᓄᑖᒧᑦ ᐱᓕᕆᐊᒧᑦ 

ᐊᐅᓚᑦᓯᓂᕐᒧᑦ ᓱᕈᕐᓇᖅᑐᖃᖅᑐᓂᒃ ᓄᓇᓂᒃ. 

ᓯᕗᓪᓕᖅᐹᒥ ᑮᓇᐅᔭᖃᖅᑎᑦᓯᓛᕐᓂᕗᑦ $1 ᒥᓕᐊᓐᓂᒃ 

ᐊᕐᕌᒎᓛᖅᑐᒥ ᖁᕝᕙᕆᐊᓛᕐᒥᔪᖅ ᑭᖑᓂᐊᒍᑦ $1.5 

ᒥᓕᐊᓐᓄᑦ ᐊᕐᕌᒍᑕᒫᑦ. 
 

ᐅᔾᔨᖅᓱᑦᓯᐊᕐᓗᓂ ᐊᑑᑎᖃᑦᓯᐊᕐᓂᖅ ᒐᕙᒪᒃᑯᑦ 

ᐱᓕᕆᔾᔪᑎᑦᓴᖏᓐᓂᒃ 
 

ᖃᓄᐃᓕᒋᐊᕈᑎᖃᕐᓂᕐᒧᑦ ᐃᑲᔪᖅᓱᐃᑦᓯᐊᒃᑲᓐᓂᕐᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᒻᒪᑦᓴᐃᖃᑦᑕᓂᕐᒧᓪᓗ, 

ᒪᑭᑕᑦᓯᐊᕈᓐᓇᕐᓂᖅᓴᐅᖁᓪᓗᒋᑦ ᓄᓇᓖᑦ 

ᐅᔾᔨᖅᓱᑦᓯᐊᕐᓂᒃᑯᓪᓗ ᐱᕙᓪᓕᐊᑎᑦᓯᓂᕐᒧᑦ, 

ᐱᒻᒪᕆᐅᓂᐊᖅᑐᖅ ᐊᑑᑎᖃᑦᓯᐊᕆᐊᖃᕐᓂᕗᑦ 

ᐱᓕᕆᔾᔪᑎᑦᓴᑎᓂᒃ ᐅᔾᔨᖅᓱᑦᓯᐊᕐᓗᑕ. ᑮᓇᐅᔭᐃᑦ 

ᐊᑑᑎᒋᔭᐅᑦᓯᐊᕆᐊᓖᑦ ᒐᕙᒪᒃᑯᓐᓃᖔᖅᑐᑦ. 

ᑕᐃᒪᐃᒻᒪᑦ ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᑦᓯᐊᖅᑐᑦ 

ᒐᕙᒪᓕᕆᔨᒃᑯᓐᓂᒃ ᑐᑭᒧᐊᖅᑎᑦᓯᖃᑎᒌᑦᑐᑎᒃ 

ᕿᒥᕐᕈᐃᓂᕐᒧᑦ ᒐᕙᒪᒃᑯᑦ ᐱᓕᕆᐊᖏᓐᓂᒃ. 

ᐃᓚᐅᖃᑕᐅᓕᖅᑎᑦᓯᓂᐊᖅᑐᒍᑦ ᓯᓚᑖᓃᖔᖅᑐᒥᒃ 

ᐃᒻᒥᒃᑰᖓᔪᒥᒃ ᕿᒥᕐᕈᔨᒥᒃ ᐊᕐᕌᒎᓂᐊᖅᑐᒥ. 
 

ᐱᓕᕆᕕᕗᑦ ᐃᖅᑲᓇᐃᔭᖃᑎᖃᕐᒥᔪᑦ ᒐᕙᒪᒃᑯᑦ 

ᐱᓕᕆᕕᓕᒫᖏᓐᓂᒃ ᑎᒥᖁᑎᖏᓐᓂᓪᓗ 

ᐱᐅᓯᕚᓪᓕᖅᑕᐅᖁᓪᓗᒍ ᑮᓇᐅᔭᓂᒃ 

ᐊᑐᖅᑐᑦᓴᓕᐅᖃᑦᑕᕐᓂᖅ ᓴᖅᑭᖅᑕᐅᒋᐊᓕᓐᓂᓪᓗ 

ᐊᐅᓚᑦᓯᓂᕐᒧᑦ. ᐋᖅᑭᑦᓯᓂᐊᖅᑐᒍᑦ 

ᐸᕐᓇᐅᑎᖃᖃᑦᑕᓂᕐᒥᒃ ᓯᕗᒧᑦ ᐊᕐᕌᒍᓄᑦ ᐱᖓᓱᓄᑦ. 

ᑕᐃᒪᓐᓇ ᓇᓗᓇᐃᖅᓯᖃᑦᑕᕈᓐᓇᕐᓂᐊᕋᑦᑕ 

ᖃᓄᖅᑑᕈᑎᐅᓯᒪᔪᓂᒃ ᐅᐸᓗᖓᐃᔭᖃᑦᑕᕐᓗᒋᓪᓗ 

ᐊᑑᑎᖃᑦᓯᐊᕐᓂᖅᓴᒃᑯᑦ. 
 

ᐊᑕᐅᑦᓯᒃᑯᑦ, ᒐᕙᒪᒃᑯᑦ ᐊᑐᓕᖅᑎᑦᓯᕙᓪᓕᐊᔪᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅᑑᕈᑎᒥᒃ. 

ᐃᖅᑲᓇᐃᔭᖅᑎᑖᕋᓱᐊᖃᑦᑕᕐᓂᕐᒧᑦ 

ᐱᕙᓪᓕᐊᑎᑦᓯᓂᕐᒧᓪᓗ ᐃᖅᑲᓇᐃᔭᖅᑎᑦᑎᓐᓂᒃ 

ᐱᐅᓯᕚᓪᓕᖅᑎᑦᓯᓂᕐᒥᓪᓗ ᐃᑲᔪᖅᑕᐅᒋᐊᓕᓐᓂᒃ 

ᐱᔨᑦᓯᕋᖃᑦᑕᓂᕐᒥᒃ. ᐱᐅᓯᕚᓪᓕᖅᑕᐅᒋᐊᖃᕐᒥᔪᑦ 

ᖃᕆᓴᐅᔭᒃᑯᑦ ᑐᖅᑯᖅᑕᐅᓯᒪᔪᑦ ᐃᑲᔪᕈᑎᑦᓴᐅᓗᑎᒃ 

ᐸᕐᓇᐅᑎᖃᖃᑦᑕᓂᕐᒧᑦ ᐃᓱᒪᓕᐅᕈᑎᖃᖃᑦᑕᓂᕐᒧᓪᓗ. 

ᖄᒃᑲᓐᓂᖓᒍᑦ, ᖃᓄᖅᑑᕈᑎ ᐊᑐᐊᒐᐅᓂᐊᖅᑐᖅ 

ᐊᑦᓱᕉᑎᒋᔭᑦᑎᓐᓄᑦ 

ᐃᖅᑲᓇᐃᔭᖅᑎᑖᒃᑲᓐᓂᕋᓱᐊᕐᓂᕐᒧᑦ ᐃᓄᓐᓂᒃ 

ᒐᕙᒪᒃᑯᓐᓂ. 
 

ᑎᑭᑦᑐᒍ ᓯᑎᐱᕆ 30-ᒧᑦ ᐊᕐᕌᓂ, ᓄᓇᕗᑦ 

ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖃᓚᐅᖅᑐᑦ 3,955-ᓂᒃ. 

ᑖᒃᑯᓇᙵᑦ, 50 ᐳᓴᓐᑎᖏᑦ ᐃᓅᓪᓗᑎᒃ. 

ᐊᒥᓲᓂᖅᐹᖑᐃᓐᓇᖅᑐᑦ ᐃᓄᐃᑦ ᐃᖅᑲᓇᐃᔭᖅᑐᑦ 

ᐊᓪᓚᕝᕕᓐᓂ ᐃᑲᔪᖅᑎᐅᓪᓗᑎᒃ. ᑭᓯᐊᓂ 

ᐊᒥᓱᕐᖑᕆᐊᕆᐊᓖᑦ ᐃᓄᐃᑦ 

ᐊᖏᔪᖅᑲᐅᑎᐅᖃᑕᐅᓗᑎᒃ ᖁᕝᕙᓯᓐᓂᖅᓴᓂᓪᓗ 

ᐊᐅᓪᓚᑦᓯᔨᐅᓗᑎᒃ ᐃᖅᑲᓇᐃᔮᓂ, ᐊᒻᒪᓗ 

ᖃᐅᔨᒪᔨᑕᐅᓗᑎᒃ ᐃᖅᑲᓇᐃᔭᖅᑎᑕᐅᒃᑲᓐᓂᕆᐊᓖᑦ. 
 

ᓱᓕ ᓂᕈᐊᖔᕈᒪᖃᑦᑕᖅᑕᕗᑦ ᐃᓄᐃᑦ 

ᐃᖅᑲᓇᐃᔭᖅᑎᑦᓴᖅᓯᐅᖅᑎᓪᓗᑕ, ᒪᓕᑦᑐᒍ 

ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑏᑦ. ᓂᕆᐅᑦᑐᒍᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 

ᖁᕝᕙᕆᐊᓛᕐᓂᖏᓐᓂᒃ 51 ᐳᓴᓐᑎᓄᑦ ᓄᓐᖑᐊᓂ 

ᐊᕐᕌᒎᓛᖅᑑᑉ. 
 

>>ᐸᑦᑕᑐᖅᑐᑦ 
 

ᒐᕙᒪᒋᔭᕗᑦ ᐱᓕᕆᐊᖃᖅᐸᓪᓕᐊᒻᒥᔪᑦ 

ᐱᐅᓯᕚᓪᓕᖁᓪᓗᒍ ᓱᓕᔪᕐᓇᕆᐊᖃᕐᓂᖏᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᕗᑦ 

ᑎᒃᑯᐊᖅᑕᐅᓂᐊᖅᑐᓂ 

ᐃᖅᑲᓇᐃᔭᕐᕕᑦᑎᐊᕙᐅᒋᐊᖃᕐᓂᕐᒥᒃ 

ᐅᓐᓂᕐᓗᕝᕕᒻᒥᒃ. ᓂᕆᐅᑦᓯᐊᖅᑕᒍᑦ 

ᓇᓗᓇᐃᖅᓯᓛᕐᓂᑎᓐᓂᒃ ᑭᓇ 

ᑎᒃᑯᐊᖅᑕᐅᓂᐊᕐᒪᖔᑦ ᒫᓐᓇᕈᓗᒃ, ᑖᓐᓇᓗ 

ᐱᒋᐊᕋᔭᕐᓗᓂ ᐃᖅᑲᓇᐃᔮᒥᓂᒃ ᐃᐳᕈ 1-ᒥ. 
 

ᐱᔭᕇᕈᑎᖏᑦ 
 

ᐅᖃᖅᑏ, ᑕᒡᒐᐅᑯᐊ. ᓇᓗᓇᐃᕐᕕᒋᔭᑦᓯ 

ᐸᕐᓇᐅᑎᓐᓂᒃ ᑐᕌᒐᔪᓂᒃ ᒐᕙᒪᒃᑯᑦ 

ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ 

ᑕᑯᒍᒪᓯᒪᔭᖏᓐᓂᒃ ᒪᓕᒐᓕᐅᖅᑏᑦ ᑐᕌᒐᑦᑎᓐᓂ 

ᓯᕗᒧᑦ ᐊᑉᓗᖅᑕ. 

ᑕᑯᔪᒪᔭᑦᑎᓐᓂ, ᓄᓇᕗᒻᒥᐅᑦ ᖁᕕᐊᓱᓪᓗᑎᒃ 

ᓂᕆᐅᓐᓂᖃᑦᓯᐊᕐᓗᑎᒃ ᐃᓅᓯᕐᒥᓂᒃ ᓴᓐᖏᔪᒥ, 

ᒪᑭᑕᔪᓐᓇᑦᓯᐊᖅᑐᒥ ᓄᓇᕗᒻᒥ. ᑕᑯᔪᒪᔭᕗᑦ 

ᑲᔪᓯᒍᑎᒋᔭᕗᑦ ᑮᓇᐅᔭᖃᖅᑎᑦᓯᓂᒃᑯᑦ ᓄᓇᓕᓐᓄᑦ 

ᐃᓄᖁᑎᑦᑎᓄᓪᓗ, ᐱᕙᓪᓕᐊᑎᓪᓗᑎᒍ 

ᑮᓇᐅᔭᓕᐅᕈᓐᓇᕐᓂᕗᑦ ᐱᓕᕆᔾᔪᑎᑦᓴᑎᓐᓂᒃ 

ᐊᑐᑦᓯᐊᕐᓗᑕ. 
 

ᐱᔭᕇᕈᑎᒋᓗᒍ, ᒪᕐᕈᓪᓗᐊᓐᓂᒃ ᑭᖑᓪᓕᖅᐹᒥ 

ᓇᓗᓇᐃᖅᓯᒋᐊᕈᒪᔪᖓ. ᓯᕗᓪᓕᖅ 

ᐃᓕᓴᖅᓯᖃᑦᑕᕆᐊᖃᕐᓂᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᑦᑎᓐᓂ. ᑐᙵᕕᒋᒐᑦᑎᒍᑦ 

ᐊᐅᓚᑦᓯᔨᐅᖁᓪᓗᒋᑦ ᓴᖅᑭᕐᕕᐅᖃᑦᑕᖁᓪᓗᒋᑦ 

ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. 3. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᓐᖏᓐᓇᒪ. 4. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ 

ᐋᖁᐊᖅ. 

 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 202 - 4(2): 

ᐅᐱᒋᔭᐅᓂᖓ ᓗᐃ ᖃᒧᒃᑲᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓐᓄᓴᒃᑯᑦ. ᐅᓪᓗᒥ, ᐅᖃᖅᑏ. 

 

ᓂᑯᕕᑦᑐᖓ ᐃᓕᓴᕆᒍᒪᓪᓗᒋᑦ ᓂᕈᐊᖅᑕᐅᕕᒐᓂ 

ᓗᐃ ᖃᒧᒃᑲᖅ. 

 

ᐅᖃᖅᑏ, ᐃᖅᑲᐅᒪᓂᐊᕐᓂᐊᖅᑐᔅᓴᐅᔪᑎᑦ ᒥᔅᑕ 

ᖃᒧᒃᑲᖅ ᐱᓕᕆᖃᑎᖃᑦᑎᐊᓚᐅᖅᓯᒪᒻᒪᑦ 

ᒐᕙᒪᒃᑯᓐᓂ ᐊᒻᒪᓗ ᒐᕙᒪᑐᖃᒃᑯᓐᓂ ᑕᐃᓐᓇ 

ᔭᒐᓯᒪᔪᖅ ᕿᓂᖅᑕᐅᑎᓪᓗᒍ ᕗᕋᐃᓐᑭᓕᓐ 

ᖃᐅᔨᓴᕆᐊᖅᑏᑦ. ᑕᒪᓐᓇ ᖃᐅᔨᓴᕐᓂᖅ ᐃᓄᐃᑦ 

ᖃᐅᔨᒪᔭᖏᓐᓂ ᐃᓚᐅᓂᖃᒻᒪᕆᓚᐅᖅᑐᖅ ᑖᒃᑯᐊ 

ᓇᓂᔭᐅᑎᓪᓗᒋᑦ ᐃᓚᖓᑦ ᒪᕐᕉᒃ ᐅᒥᐊᕐᔪᐊᑦ 

ᔭᒐᐅᖅᑲᓚᐅᖅᓯᒪᔪᑦ. ᑕᒪᓐᓇ ᐱᒻᒪᕆᐅᓂᐊᖅᑐᖅ 

ᓄᓇᕗᒧᑦ ᑲᓇᑕᒧᓪᓗ. 

 

ᐅᖃᖅᑏ, ᑖᓐᓇ 50-ᒋᔭᖓᓂᒃ 

ᓇᓪᓕᐅᓂᖅᓯᐅᕈᑕᐅᓂᖓ ᑲᓇᑕᐅᑉ ᓴᐃᒻᒪᑎᖓ 

ᖁᕕᐊᓲᑕᐅᓵᓚᐅᕐᒪᑦ ᑕᕝᕙᓂ ᑕᖅᑭᕆᔭᑦᑎᓐᓂ. 

ᑖᓐᓇ ᑲᓇᑕᐅᑉ ᐊᖏᔪᖅᑳᓪᓚᕆᐊ 

ᓴᖅᑭᑦᑎᓚᐅᖅᑐᖅ 50-ᓂᑦ ᑖᒃᑯᓂᖓ ᓴᐃᒻᒪᑎᕐᓂᑦ 

ᐃᓕᓴᕆᒍᒪᓪᓗᒋᑦ ᑖᒃᑯᐊ 50 ᑲᓇᑕᒥᐅᑦ 

ᐃᑲᔪᓚᐅᕐᓂᖏᑦ.  

 

ᐅᖃᖅᑏ, ᐅᐱᒍᓱᑦᑎᐊᖅᑐᖓ ᖁᕕᐊᓲᑎᕙᕋ ᒥᔅᑕ 

ᖃᒧᒃᑲᖅ, ᑖᓐᓇ ᑐᓂᔭᐅᓚᐅᕐᒪᑦ ᐃᒪᓐᓇ 

ᐃᓕᓴᖅᓯᔾᔪᑎᒥ. ᑖᒃᑯᓄᖓ ᐃᑲᔪᒻᒪᕆᓚᐅᕐᓂᖓᓂᑦ 

2014-ᒥᑦ ᓇᓂᔭᐅᑎᓪᓗᒍ ᕗᕌᓐᑭᓕᓐ 

ᓇᕈᓇᒃᑎᓪᓗᒍ ᐅᒥᐊᕐᔪᐊᖓ.  

 

ᐅᔾᔨᕈᓱᒃᑭᕗᖓ ᑕᒫᓂ ᐅᑭᐅᖅᑕᖅᑐᒥᐅᒥᑦ ᓇᓕ 

ᑯᐊᖑᐊᔭᐃ, ᑐᓂᔭᐅᓚᐅᕐᒥᔪᖅ ᑖᔅᓱᒥᖓ 

ᓴᐃᒻᒪᑎᒥᑦ, ᑖᓐᓇ ᐃᑲᔪᖅᓱᐃᖏᓐᓇᖅᑐᓂ 

ᐃᓄᓐᓂᑦ ᖁᕕᐊᓲᑎᒻᒥᔭᕋ ᑖᓐᓇ.  

 

ᐅᖃᖅᑏ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐃᓚᓕᐅᑎᖁᕙᒃᑲ ᖁᕕᐊᓲᑎᖃᖅᑎᓪᓗᖓ ᒥᔅᑕ 

ᖃᒧᒃᑲᕐᒥᑦ, ᐊᒻᒪᓗ ᑕᐃᒃᑯᐊ ᑐᓂᔭᐅᓚᐅᖅᑐᓕᒫᑦ 

ᓴᐃᒻᒪᑎᓂᑦ. ᖁᔭᓐᓇᒦᒃ, ᐅᖃᖅᑎ.  

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᐃᓄᒃ.  
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 203 - 4(2): 

ᐅᐱᒋᔭᐅᓂᖏᖅ ᒥᑦᑎᒪᑕᓕᒻᒥᐅᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᑦᑎᒪᑕᓕᖕᒥᐅᑦ, 

ᓄᓇᕗᑦᒥᐅᓪᓗ ᐅᓐᓄᓴᒃᑯᑦ. 
 

ᐅᖃᖅᑎᑦᑎᔩ, ᒫᓐᓇ ᓂᑯᕕᑦᑐᖓ 

ᐃᓕᓴᖅᓯᔪᒪᓪᓗᖓ ᑕᐃᒃᑯᓂᖓ 

ᐱᓕᕆᓪᓚᕆᒃᑐᐊᓘᖃᑦᑕᓚᐅᖅᑐᓂᑦ ᐊᒻᒪᓗ 

ᐊᒃᓱᕉᓴᓪᓚᕆᖃᑦᑕᓚᐅᖅᑐᓂᑦ ᒥᑦᑎᒪᑕᓕᖕᒥ, 

ᐃᓗᖏᖅᓱᓪᓚᕆᒃᑐᐊᓘᑎᓪᓗᑕ.  
 

ᐅᑯᐊ ᐅᓄᑲᓪᓚᖕᒪᑕ ᑕᐃᓂᐊᖅᑕᒃᑲ, 

ᑕᐃᔪᒪᓪᓗᒋᓪᓗ ᐃᓕᓴᕆᔭᐅᓪᓚᕆᖁᒐᒃᑭᑦ 

ᐊᑎᖏᓪᓗ ᑐᓴᖅᑕᐅᖁᓪᓗᒋᑦ, ᐱᒃᑯᓇᕐᒪᑕ. ᑖᒃᑯᐊ 

ᓯᕗᓪᓕᕐᒥ ᑕᐃᓂᐊᖅᑕᒃᑲ ᓄᓇᑦᑎᓐᓂ 

ᒐᕙᒪᒋᔭᑦᑎᓐᓂ ᐃᖅᑲᓇᐃᔭᖅᑐᑦ. ᑖᒃᑯᐊ 

ᐱᓕᕆᖃᑦᑕᓚᐅᖅᑐᑦ ᓄᓇᒃᑰᕈᑎᓂᒃ 

ᐊᖅᑯᑎᒦᑎᑦᑎᓇᓱᐊᖅᖢᑎᑦ, 

ᐃᖏᕐᕋᔪᓐᓇᖅᑎᑦᑎᓇᓱᐊᖅᖢᑎᑦ, ᐊᒻᒪᓗ 

ᐊᖑᒻᒪᑎᓯᒪᓇᓱᐊᖅᖢᑎᑦ ᐱᔨᑦᑎᕆᐊᖃᖅᑕᒥᖕᓄᑦ.  

ᐅᑯᐊᖑᖕᒪᑕ ᕼᐋᒻᓚᒃᑯᓐᓂᑦ ᐱᔨᑦᑎᕋᖅᑏᑦ, 

ᐃᑲᔪᖅᑏᓪᓗ ᑕᐃᓚᐅᕐᓚᒃᑲ: 
 

ᓵᓐᑎ ᖃᐅᓐᓇᖅ 

ᐊᐃᓴ ᑯᓐᓇᒃ 

ᐅᐃᓕ ᐃᓄᒍ 

ᓯᒥᐅᓂ ᐃᓄᒃ 

ᔮᓯᐸ ᓯᖒᕆᖅ 

ᐃᓚᓕ ᐅᓈᓕᒃ 

ᐊᐃᕙᓚᕼᒻ ᑯᓄᒃ 

ᑕᒡᓚᔅ ᐃᓄᐊᕋᖅ 

ᐅᐃᓕᐊᒻ ᐅᓈᓕᒃ 

ᒫᓇᓯ ᐊᒃᐸᓕᐊᐱᒃ 

ᓵᓐᑎ ᐊᕐᓇᑦᑎᐊᖅ 

ᓯᑎᕚᓐ ᐃᓄᐊᕋᖅ, ᐊᒻᒪᓗ ᓯᑎᕚᓐ ᕿᓗᖅᑭᓵᖅ. 

 

ᐅᑯᐊᓗ: 

 

ᓛᓂ ᐊᕐᓇᑲᓪᓚᒃ 

ᔪᐊᔾ ᑭᐳᒦ 

ᑖᒥ ᐊᒡᓚᒃ 

ᐋᓐᓄᓗ ᑕᒑᖅ 

ᕗᕌᓐᑕᓐ ᕿᓕᖅᑎ 

ᓗᐃ ᐃᖅᖢᒃ, ᐊᒻᒪᓗ 

ᓇᐃᑕᓐ ᑎᒍᓪᓚᒐᖅ. 

 

ᐊᒻᒪᓗ ᐅᖃᖅᑏ ᒪᒥᐊᑉᐳᖓ ᑭᑭᑦᑎᓐᓂᕈᒪ 

ᑖᒃᑯᓇᖖᒐᑦ ᐃᓚᒋᔭᐅᓚᐅᖅᑐᓂᑦ.  

 

ᐊᒻᒪᑦᑕᐅᖅ ᐅᖃᖅᑏ, ᐅᖃᓚᐅᕐᒥᒐᒪ ᑕᒪᓐᓇ 

ᐊᒃᓱᕈᕐᓇᖅᑐᐊᓘᓚᐅᖅᑐᖅ 

ᐃᓗᐊᓐᖏᓕᐅᕈᑕᐅᓚᐅᖅᑐᖅ ᒫᓐᓇ ᓱᓕ 

ᑲᔪᓯᒐᓗᐊᖅᑎᓪᓗᒍ ᐊᒃᓱᔾᔫᒥᐅᑎᓪᓗᒍ 

ᐅᖃᓚᐅᕐᒥᒐᒪ ᒪᐅᖓᑐᐃᓐᓈᓗᒃ 

ᑯᕕᖅᑕᖅᑐᐊᓘᖃᑦᑕᓕᓚᐅᕐᒪᑕ 

ᑕᑕᓗᐊᕈᑎᔪᐊᓗᐃᓪᓗ. 

 

ᐅᑯᐊ ᐅᖃᐅᓯᕆᔪᒪᓗᐊᕐᒥᔭᒃᑲ 

ᖁᔭᓐᓇᒦᕈᒪᓪᓗᒋᓪᓗ, ᐃᓕᓴᕆᔭᐅᖁᓪᓗᒋᑦ 

ᐃᒡᓗᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ, ᑖᒃᑯᐊ 

ᓄᖅᑲᔪᐃᑦᑐᓪᓚᕆᐅᔭᕆᐊᖃᓕᓚᐅᕐᒥᔪᑦ. ᐅᖃᖅᑏ, 

ᐅᑯᐊᖑᔪᑦ: 

 

ᑕᐃᕕᑎ ᐱᑦᑎᐅᓛᖅ 

ᕼᐋᕕ ᓄᑕᕋᖅ 

ᓇᐃᑕᓐ ᐆᑦᑐᕙᒃ 

ᕗᓗᐃᑦ ᒥᐅᓪᑕᓐ 

ᓕᐅ ᒪᒃᑖᖅ 

ᐊᐃᕙᓐ ᓴᖑᔭ 

ᕗᕋᐃᔭᓐ ᓴᐃᒨᓂ 

ᑖᓂᐅ ᖁᐊᓴ 

ᕌᓂ ᕿᔪᐊᐱᒃ 

ᐊᐃᒧ ᕿᓕᖅᑎ 

ᓯᒥᐅᓂ ᐃᓅᑎᖅ, ᐊᒻᒪᓗ 

ᓵᒻᓴᓐ ᐊᒃᐸᓕᐊᐱᒃ. 

 

ᐅᖃᖅᑎ, ᐊᖏᖅᑕᐅᔪᒪᒐᓗᐊᖅᐳᖓ ᐅᖃᐅᓯᕐᓂᑦ 

ᐱᔭᕇᕈᓐᓇᕈᒪᓪᓗᖓ. ᖁᔭᓐᓇᒦᒃ.  

 

ᐅᖃᖅᑎ: ᒪᓕᒐᓕᐅᖅᑎ ᑐᓄᓂᕐᒧᑦ 

ᐊᖏᖅᑕᐅᔪᒪᖕᒪᑦ, ᑲᔪᓯᒃᑲᓐᓂᖁᓪᓗᒍ 

ᐅᓂᒃᑳᖅᑕᖏᑦ. ᐋᒡᒑᖅᑐᖃᖅᐸ? ᐋᒡᒑᖅᑐᒥᑦ 

ᑐᓴᓐᖏᓐᓇᒪ, ᒥᔅᑕ ᐃᓄᒃ ᑲᔪᓯᒋᑦ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ.  

ᐅᖃᖅᑏ, ᑖᒃᑯᐊ ᑕᐃᕋᑖᖅᑕᒃᑲ ᐊᒻᒪᓗ ᐊᓯᖏᑦ, 

ᐊᒃᓱᓪᓚᕆᐊᓗᒃ ᐱᔨᑦᑎᖅᓯᒪᖕᒪᑕ ᓄᓇᑦᑎᓐᓂᒃ. 

ᐊᒃᓱᓪᓚᕆᐊᓗᒡᓗ ᐃᖅᑲᓇᐃᔭᖃᑦᑕᖅᓯᒪᓪᓗᑎᒃ 

ᐊᒃᓱᕈᕐᓇᖅᑐᖅᓯᐅᓪᓚᕆᒃᑐᐊᓘᕋᑖᖅᑎᓪᓗᑕ. 

 

ᐃᓚᒃᑲ ᐅᕙᓂ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ 

ᐃᓕᓴᖅᓯᖃᑎᒋᓚᐅᕐᓚᔅᓯ ᐊᒻᒪᓗ ᖁᔭᓐᓇᒦᕐᓗᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

ᑭᒻᒥᕈᒻᒥ ᓈᓚᐅᑎᖃᕐᕕᒃ ᓈᒻᒪᓈᑦᑎᐊᖅᐳᖅ 

ᖁᕕᐊᓱᕝᕕᒻᒧᑦ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᓯᔨ. ᐅᖃᖅᑎᑦᓯᔩ 

ᐅᓪᓗᒥ ᓇᖏᖅᓯᕗᖓ ᑐᙵᓱᑦᑎᒍᒪᓪᓗᒍ ᐊᒻᒪᓗ 

ᐃᓛᒃ ᓂᐱᖃᒃᑲᓐᓂᓕᕐᒪᑦ ᑭᒻᒥᕈᑎᐅᑉ 

ᓈᓚᐅᑎᖃᕐᕕᖓ.  

 

ᐅᖃᖅᑎᑦᑎᔩ, ᑭᒻᒥᕈᑎᐅᑉ ᓈᓚᐅᑎᖓ 

ᐊᔪᓕᖅᓯᒪᓚᐅᕐᒪᑦ ᐊᑯᓂᑲᓪᓚᕈᓗᒃ, 2014 

ᐊᕐᕌᒍᖓᑕ ᐃᓗᐊᓂ, ᐊᔾᔨᒌᓐᖏᑦᑐᓂᑦ 

ᐱᔾᔪᑎᖃᖅᑐᓂ ᐊᔪᕈᑎᖃᓚᐅᕐᒪᑦ. ᑖᓐᓇ ᓄᓇᓕᐅᑉ 

ᑐᓴᐅᒪᖃᑎᒌᒍᑎᖓ ᓈᓚᐅᑎ 

ᐃᓱᒫᓗᒍᑕᐅᒻᒪᕆᓚᐅᕐᒪᑦ ᓄᓇᓕᒥᐅᓄᑦ. 

 

ᐊᒻᒪ, ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲᓘᓐᓃᑦ 

ᐊᖏᖃᑎᖃᖅᑐᓴᐅᒻᒪᑕ ᑖᓐᓇ ᓈᓚᐅᑎ 

ᐊᔅᓱᒻᒪᕆᐊᓗᒃ ᐊᑑᑎᖃᕐᒪᑦ ᓄᓇᓕᓐᓂ 

ᑐᓴᐅᒪᖃᑎᒌᓐᓂᕐᒧᑦ. ᓄᓇᕗᒻᒥᐅ ᑖᒃᑯᐊ 

ᓈᓚᐅᑎᓂᒃ ᐊᑐᖅᐸᒻᒪᑕ ᑐᓴᐅᒪᖃᑎᒌᓐᓂᕐᒥᑦ 

ᓄᓇᓕᐅᑉ ᐃᓗᐊᓂ ᐊᒻᒪᓗ ᐊᔾᔨᒌᓐᖏᑦᑐᓂ 

ᐊᓯᖏᓐᓂᑦ ᓄᓇᓕᓐᓄ. 

ᐊᓪᓛᓘᓐᓃᑦ ᐅᖄᓚᕋᖅᑎᑦᑎᓂᖅ ᑕᒪᓐᓇ 

ᐊᑐᖅᑕᐅᖃᑦᑕᖅᓯᒪᔪᑐᖃᐅᓪᓗᓂ ᓈᓚᐅᑎᓄᒃ, ᐊᒻᒪ 

ᐃᓛᓪᓘᓐᓃᑦ ᒪᓕᒐᓕᐅᖅᑏᑦ 

ᐊᑐᖅᑕᔅᓴᕆᖃᑦᑕᕐᒪᒍᐃᓛᒃ ᐊᐱᖅᓱᖅᑐᖃᕈᒪᑎᓪᓗᒍ 

ᑭᐅᖃᑦᑕᕈᑎᒋᓪᓗᓂᒋᓪᓗ ᑭᒡᒐᖅᑐᖅᑕᒋᔭᖏᓐᓄᑦ. 

 

ᐅᖃᖅᑎᑦᑎᔩ, ᑖᓐᓇᑦᑕᐅᖅ ᐱᕚᓪᓕᕈᑎᒋᔭᐅᒻᒪᑦ, 

ᐱᒻᒪᕆᐅᓂᖃᖅᑐᓂᓗ ᓈᓚᐅᑎᖃᕐᓂᖅ, 

ᓴᖅᑭᔮᖅᑎᑦᑎᓂᕐᒥᑦ, ᐊᒻᒪᓗ ᓴᐳᒻᒥᑎᖃᑦᑕᕐᒪᐃᓛᒃ 

ᐅᖃᐅᓯᕆᔭᑦᑎᓐᓂᑦ ᓄᓇᕗᑦᒥ ᐃᓄᒃᑎᑐᑦ ᑖᓐᓇ 

ᐅᖃᐅᓯᕗᑦ.  

 

ᐅᖃᖅᑎᑦᑎᔩ, ᖁᕕᐊᓱᕝᕕᕈᓚᐅᖅᑎᓐᓇᒍ ᑖᓐᓇ 

ᓈᓚᐅᑎᖓ ᑭᒻᒥᕈᕐᒥ ᐃᓱᒫᓗᒍᑎᒋᔭᐅᓚᐅᖅᑎᓪᓗᒍ 

ᐱᕙᓪᓕᐊᔪᓕᕆᓂᒃᑯᑦ, ᐊᒻᒪᑦᑕᐅᖅ 

ᑲᓚᓯᒪᓰᖃᑦᑕᕈᑕᐅᖃᑦᑕᓲᖑᒻᒪᓪᓗ ᐊᓪᓛᓘᓐᓃᑦ, 

ᖃᓄᐃᒃᑯᐊ ᓈᓚᐅᑦᑖᑎᑦᑎᓪᓗᑎᑦ ᓈᓚᐅᑎᒃᑯᑦ, 

ᑕᒪᓐᓇ ᓂᕆᐅᒋᔭᐅᑦᑎᐊᓚᐅᕐᒪᑦ.  

 

ᐊᓱᐃᓪᓛᒃ ᖁᕕᐊᓱᕝᕕᕈᕐᓂᐊᓕᖅᑎᓪᓗᒍ 

ᑭᒻᒥᕈᒻᒥᐅᑦ ᑕᒪᔅᓱᒪᖓ ᓂᕆᐅᓐᓂᖃᖅᑎᓪᓗᒍ 

ᓈᓚᐅᑎᖓ ᑐᓴᖅᓴᕈᒃᑲᓂᕐᓂᐊᓕᖅᑎᓪᓗᒍ 

ᐋᖅᑭᒃᑕᐅᓚᑐᓚᐅᕐᒪᑦ. 

 

ᐅᖃᖅᑎᑦᑎᔩ, ᖁᔭᓐᓇᒦᖃᑎᒋᓚᐅᖅᓯᖓ ᑖᒃᑯᐊ 

ᐃᑲᔪᓚᐅᖅᑐᑦ ᑕᒪᔅᓱᒪᖓ ᓴᓇᑎᓪᓗᒋᑦ, 

ᐋᖅᑭᒃᑕᐅᖁᓪᓗᓂᐅᒃ ᐊᒻᒪᓗ 

ᑐᓴᖅᓴᕈᑲᓂᖅᑎᑕᐅᓪᓗᓂ ᓈᓚᐅᑎᖓ ᑭᒻᒥᕈᕐᒥ. 

ᖁᔭᓐᓇᒦᒃ, ᐅᖃᖅᑎᖅᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᐊᑎᖁᑎᖃᕈᓐᓃᕋᒪ. ᒪᒥᐊᓇᖅ ᑕᑯᓚᐅᓐᖏᓇᒃᑭᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ.  

ᑐᑦᑐᓕᕆᓂᖅ ᕿᑭᖅᑖᓗᒻᒥ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᓄᓇᕘᒥᑦ, 

ᓄᓇᖅᑲᑎᒃᑲᓗ ᓯᕗᓪᓕᕐᒥ ᐅᓪᓗᒃᑰᖅᐸᒃᑲ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

ᓇᖏᖅᓯᕗᖓ, ᓇᖏᖅᓯᔾᔪᑎᖃᖅᑐᖓ ᐅᑭᐊᒃᓵᖅ 

ᑲᑎᒪᑎᓪᓗᑕ ᑐᓴᖅᑎᑕᐅᓚᐅᕋᑦᑕ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᑐᒃᑐᐃᑦ ᒥᒃᓵᓄᑦ. ᐅᖃᖅᑎᑦᑎᔩ, 

ᐅᓪᓗᒥ ᕿᑭᖅᑖᓗᖕᒥ ᑐᒃᑐᐃᑦ 

ᐅᓄᕈᓐᓃᖅᓯᒪᓂᖏᓐᓂᑦ, ᐃᓱᒫᓗᖕᓇᖅᓯᓂᖏᓐᓄᑦ 

ᑐᓴᓚᐅᕋᑦᑕ. 

 

ᒪᕐᕈᐃᓕᖓᔪᓂᒃ ᑰᑕᖃᓕᕐᓗᑎᒡᓘᓐᓃᑦ, ᐅᕝᕙᓘᓐᓃᑦ 

ᓄᓇᓖᑦ ᑐᒃᑐᑐᕐᓇᕐᓗᑎᑦ ᑭᒡᓕᖃᖅᑐᒥᒃ, ᓲᕐᓗ 

ᐃᒪᓐᓇ ᐃᓄᒃ ᐊᑕᐅᓯᕐᒥ ᑐᒃᑐᑐᕐᓇᕐᓗᓂ. ᑕᒪᑐᒥᖓ 

ᑐᓴᖅᑎᑕᐅᑎᓪᓗᑕ ᓯᕗᒧᑦ ᖃᓄᖅ, ᖃᖓ 

ᐊᑐᓛᕐᒪᖔᑦ ᑕᒪᓐᓇ ᐃᓱᒪᓇᓚᐅᕐᒪᑦ. ᐅᕝᕙᓘᓐᓃᑦ 

ᓄᖅᑲᑎᐊᒻᒪᕆᒡᓗᓂ ᑕᒪᓐᓇ ᑐᒃᑐᓐᓇᓱᖕᓂᖅ. 

 

ᐊᓱᐃᓪᓛᒃ ᖁᕕᐊᓱᒡᕕᐅᑉ ᑕᖅᑭᖓᓂ ᐅᖃᓘᑎᒃᑯᑦ 

ᑕᓚᕘᓐᑯᑦ ᑲᑎᒪᑎᑕᐅᓕᓚᐅᖅᓯᒪᔪᒍᑦ 

ᑕᓪᓕᒪᐅᓪᓗᑕ ᓄᓇᓖᑦ, ᑎᓴᒪᓪᓗᑭᐊᖅ. 

ᑐᓴᖅᑎᑕᐅᓕᓚᐅᖅᑐᒍᑦ ᔮᓐᓄᐊᕆ ᐱᒋᐊᕐᓂᖓᓂᑦ 

ᑕᒪᓐᓇ ᑐᒃᑐᓐᓇᓱᖕᓂᖅ ᓄᖅᑲᓚᐅᑲᖕᓂᐊᕐᓂᖓᓂᒃ. 

 

ᑕᐃᒪ ᑕᒪᓐᓇ ᐊᓱᐃᓪᓛᒃ ᐅᓪᓗᒥ ᐊᑐᓕᕐᒪᑦ, 

ᑕᕝᕙᓂ ᑐᓴᖅᑎᑕᐅᓚᐅᖅᑎᓪᓗᑕ ᓈᓚᐅᑎᒃᑯᑦ 

ᐅᖃᐱᕈᓘᔭᖅᑐᓂᑦ ᐱᑕᖃᖃᑦᑕᓚᐅᕐᒪᑦ ᓄᓇᓕᓐᓂ 

ᑐᓴᐅᒪᓐᖏᓐᓂᕋᑦᑎᐊᒻᒪᕆᑦᑐᓪᓗ. ᑕᐃᒃᑯᐊ 

ᑲᑎᒪᔭᖅᑐᖅᑐᑦ ᐃᓱᒪᒋᓕᓚᐅᕋᒃᑭᑦ ᐃᒃᑯᐊᖃᐃ 

ᑐᓴᖅᑎᑦᑎᖃᑦᑕᓂᖏᒻᒪᑕᐃ ᑕᒪᒃᑯᓄᖓ 

ᑐᒃᑐᓕᕆᓪᓗᑎᒃ ᓄᓇᖁᑎᒥᓐᓂᒃ,  

ᐅᓄᖅᑐᒻᒪᕆᐊᓗᐃᑦ ᓈᓚᐅᑎᒃᑯᑦ 

ᐅᖃᓪᓚᖃᑦᑕᓚᐅᕐᒪᑕ ᑐᓴᐅᒪᓐᖏᓐᓂᕋᖅᑐᑦ.  

 

ᑕᒪᓐᓇ ᐆᒪᔪᖁᑎᕗᑦ 

ᐅᖃᐱᓘᑕᐅᔭᕆᐊᖃᓐᖏᓐᓂᖓ ᐱᔾᔪᑎᒋᓪᓗᒍ 

ᐃᓱᒫᓗᓐᖏᑦᑎᐊᒻᒪᕆᒃᑲᒪ ᑖᔅᓱᒧᖓ 

ᓄᖅᑲᖓᑎᑕᐅᓚᐅᑲᓐᓂᑎᓐᓄᑦ, ᐱᕕᖃᓕᓛᕋᑦᑕ  

ᖃᖓᒃᑯᑐᐃᓐᓇᖅ. ᑕᒪᓐᓇ 

ᐃᓱᒫᓗᒋᓐᖏᑎᐊᒻᒪᕆᑦᑐᒍ, ᑕᒪᓐᓇ 

ᓂᓪᓕᐅᑎᒋᔪᒪᖅᑲᐅᒐᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ (ᑐᓵᔨᑎᒍᑦ) 5. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᓄᑦ. 6. ᐃᓕᓴᖅᓯᓂᖅ 

ᐳᓛᕆᐊᖅᑐᓂᒃ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ 

ᐅᒡᔪᒃ.  

 

ᑲᑎᒪᔾᔪᑎᒃᓴᖅ 6: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓄᓇᖅᑲᑎᒃᑲᓗ, ᑰᒑᕐᔪᒥᐅᑕᓪᓗ ᐅᓪᓗᒃᑰᖅᐸᒃᑲ. 

ᐅᓪᓗᒥ ᓇᓗᓇᐃᖅᓯᒍᒪᕗᖓ ᑖᓐᓇ ᔭᐃᒥᓯ 

ᐃᑦᑐᓗᒃ, ᓄᓇᕗᑦ ᑐᙵᕕᒃ ᑐᓪᓕᐊᑕ ᐊᖏᔪᖅᑳᖓ 

ᑕᕝᕙᓃᒻᒪᑦ ᐃᓪᓗᒥ, ᑐᙵᓱᖁᓪᓗᒍ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᑐᙵᓱᒃᑎᐊᕆᑦ. 6. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ.  

ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᑦ 

ᑐᙵᓱᑦᑎᐊᕆᔅᓯ ᐃᓘᓐᓇᓯ. 7. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ 

ᐊᑯᐊᖅ.  

 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 332 - 4(2): 

ᓂᕿᖃᑦᑎᐊᖏᓐᖏᓗᐊᕐᓂᖅ ᐅᑭᐅᖅᑕᖅᑐᒥ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᒥᓂᔅᑕᖓᓄᑦ ᐃᓚᔮᕇᓕᕆᔩᑦ 

ᐃᓄᓕᕆᔨᒃᑯᓐᓂᑦ. 

 

ᐅᖃᖅᑏ, ᑕᒪᒃᑯᐊ ᓂᕿᖃᑦᑎᐊᕆᐊᖃᕐᓂᖅ ᓱᓕ 

ᐃᓱᒫᓘᑕᐅᖏᓐᓇᕐᖓᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ, 

ᐊᒻᒪᓗ ᓴᖅᑭᑎᑕᐅᖃᑦᑕᖅᑐᒥ ᑕᕝᕙᓂ 

ᒪᓕᒐᓕᐅᕐᕕᒻᒥ ᐊᑕᐅᓯᐊᕋᓂ.  

 

ᒥᓂᔅᑕ ᖃᐅᔨᒪᒻᒪᑦ ᑲᓇᑕ ᐊᑐᐊᒐᖃᕐᒪᑦ, ᐃᓛᒃ 

ᑕᐃᒃᑯᐊ ᐊᑐᐊᒐᓕᕆᔩᑦ ᑲᑎᒪᓂᐊᕐᒪᑕ ᔭᓗᓇᐃᕝᒥ, 

ᐊᒻᒪᓗ ᐃᖃᓗᓐᓂ ᑕᖅᑭᐅᓂᐊᖅᑐᒥ. ᑖᒃᑯᐊ 

ᐅᖃᐅᓯᖃᕐᓂᐊᕐᓗᑎ ᓂᕿᖃᑦᑎᐊᕆᐊᖃᕐᓂᖓᓐᓂ 

ᐅᑭᐅᖅᑕᖅᑐᖓᓂᑦ ᑲᓇᑕᐅᑉ. ᑕᒪᒃᑯᐊ 

ᑐᑭᓯᒋᐊᕈᑎᔅᓴᑦ ᐱᑕᖃᖅᑎᑕᐅᔪᑦ ᑲᑎᒪᔪᓂ 

ᐅᖃᖅᓯᒪᔪᑦ ᑕᒪᒃᑯᐊ ᑲᑎᒪᔨᐅᓂᐊᖅᑐᐃᑦ 

ᐃᑲᔪᖅᑎᒌᒍᑕᐅᓂᐊᕐᒪᑕ ᖃᑦᑎᑲᓪᓚᓐᓄᑦ 

ᑲᑐᔾᔨᖃᑎᒌᓄᑦ, ᐃᓚᐅᓗᑎ ᑖᒃᑯᐊ ᓄᓇᕗᑦᒥ 

ᓂᕿᖃᑦᑎᐊᕆᐊᖃᕐᓂᕐᒧᑦ ᑲᑐᔾᔨᔾᔪᑦ.  

 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᕐᓂᐊᕐᒪᖔᑕ 

ᑕᒪᒃᑯᐊ ᐊᑐᖅᑕᐅᓂᐊᖅᑐᑦ, ᓴᖅᑭᓂᐊᖅᑐᓪᓗ 

ᑐᓴᖅᑎᑕᐅᑦᑎᐊᕈᓐᓇᕐᓂᐊᖁᓪᓗᒋᑦ ᑕᖅᑯᒃᑯᓄᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓯᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᑖᒃᑯᐊ ᓄᓇᕗᑦ 

ᓂᕿᖃᑦᑎᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᐅᓚᑕᐅᓯᒪᒻᒪᑕ, 

ᐅᕙᒍᑦ ᐃᔅᓯᕙᖃᑕᐅᖃᑦᑕᖅᑐᒍᑦ ᑕᕝᕙᓂ 

ᐊᔪᖅᓴᖅᑕᐃᓕᒪᓂᕐᒧᑦ ᑲᑎᒪᔩᑦ, Poverty 

Reduction ᑖᒃᑯᐊ ᖃᓄᐃᓕᐅᕆᐊᕐᓂᐊᖅᐸᑕ 

ᑐᑭᓯᑎᑦᑎᐊᕐᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, 

ᐊᒻᒪᓗ ᖁᔭᓐᓇᒦᒃ, ᑖᓐᓇ ᑭᐅᒐᓐᓂ. ᕖᕝᕗᐊᕆ 10, 

2015-ᖑᑎᓪᓗᒍ ᓂᕿᖃᑦᑎᐊᖃᑦᑕᖏᓐᓂᖅ 

ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᓂᓪᓕᐊᑎᒋᔭᐅᓚᐅᖅᓯᒪᔪᖅ ᓄᓇᑦᑎᐊ ᒐᕙᒪᒃᑯᖏᑕ 

ᒪᓕᒐᓕᐅᕐᕕᖓᓐᓂ, ᐊᒻᒪᓗ ᑐᓴᐅᒪᓂᐊᕋᔅᓯ 

ᐊᐱᖅᓱᕐᓇᐅᓕᖅᑎᓪᓗᒍ ᓂᓪᓕᐅᑎᖃᓚᐅᖅᓯᒪᒻᒥᔪᖅ 

ᐅᖅᓱᖅᑑᖅ ᑕᐃᔭᐅᖃᑕᐅᓪᓗᓂ. ᑕᐃᔅᓱᒪᓂ ᑕᐃᓐᓇ 

ᓄᓇᑦᑎᐊᑉ ᓯᕗᓕᖅᑎᖓᑦ ᐅᖃᓚᐅᖅᓯᒪᔪᖅ 

ᒐᕙᒪᒡᒍᒃᑰᖅ ᐃᖅᑲᓇᐃᔭᖃᑎᖃᖅᑐᑦ ᔫᑳᓐ ᐊᒻᒪ 

ᓄᓇᕗᑦ ᒐᕙᒪᒃᑯᖏᓐᓂᒃ ᐱᔾᔪᑎᒋᓪᓗᒋᑦ 

ᓂᕿᖃᑦᑎᐊᖃᑦᑎᐊᖃᑦᑕᓐᖏᓐᓂᖅ ᑕᒫᓂ. 

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᑭᓱᓂᒃ 

ᑲᑎᒪᔾᔪᑎᖃᖃᑦᑕᓚᐅᕐᒪᖔᑕ ᑕᒪᑐᒪᓂ ᐊᕐᕌᒍᒥ 

ᔫᑳᓐ ᐊᒻᒪᓗ ᓄᓇᑦᑎᐊᖅ ᒐᕙᒪᒃᑯᖏᑦ 

ᐱᖃᑎᒋᓪᓗᒋᑦ ᓂᕿᖃᑦᑎᐊᖃᑦᑕᖏᓐᓂᖅ 

ᐊᓯᖏᓪᓗ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᓯᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᒻᓇ ᒪᓕᒐᓕᐅᖅᑎᖃᑎᒃᑯᑦ ᑖᔅᓱᒥᖓ 

ᐊᐱᖅᑯᑎᖃᒻᒪᑦ. ᑖᒃᑯᐊ ᓄᓇᕗᑦ 

ᓂᕿᖃᑦᑎᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᑎᒪᐅᔪᑦ 

ᑕᐃᒃᑯᓄᖓ Nutrition North ᑲᑎᒪᔨᓄᑦ 

ᑎᑎᕋᕐᒪᑕ ᐊᓯᔾᔩᖁᔨᓪᓗᑎᒃ ᑖᒃᑯᐊ 

ᐃᓄᓕᕆᔨᒃᑯᓐᓂ ᐃᑲᔪᖅᑐᖅᑕᐅᓪᓗᑎᒃ ᑖᔅᓱᒥᖓ 

ᓇᓗᓇᐃᖅᓯᔪᒪᓪᓗᖓ. ᑕᐃᑉᑯᐊ ᒐᕙᒪᑐᖃᒃᑯᓐᓄᑦ 

Nutrition North ᐊᐅᓚᑕᐅᓯᒪᒻᒪᑦ. 

 

ᓂᕿᓕᕆᔩᑦ ᑕᒡᕙᓂ ᓄᓇᕗᒻᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᐅᓚᑕᐅᒻᒪᑦ. 

ᑖᑉᑯᐊ ᖃᓄᐃᓘᕐᓂᖏᑦ ᑐᓴᖅᑎᑕᐅᖃᖅᑕᖅᑐᒍᑦ,  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᑉᑯᐊᓗ ᐊᓯᔾᔨᖅᑕᐅᖁᔭᐅᔪᑦ ᓈᓴᐃᓪᓗᐊᑎᓪᓗᒋᑦ 

ᓈᓴᐃᔨᕐᔪᐊᒃᑯᑦ ᑐᓴᖅᑎᑦᑎᖅᑳᖅᑎᓪᓗᒋᑦ ᑕᐃᒪᓐᓇᒃ 

ᐃᑲᔪᖅᑐᖅᓯᓐᓇᒻᒪᕆᒻᒥᔭᒃᑯᑦ. ᑕᐃᒪᓐᓇᒃ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ, ᐊᒻᒪ ᑭᖑᓪᓕᖅᐹᖅ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᖃᐅᔨᒪᒐᓗᐊᖅᑐᖓ ᑖᓐᓇ ᒥᓂᔅᑕᐅᑉ 

ᐱᓕᕆᕝᕕᐊ ᐊᑕᐅᓯᐅᓐᖏᑦᑐᓂᒃ ᐱᓕᕆᐊᖃᕐᒪᑦ 

ᓂᕿᖃᑦᑎᐊᖃᑦᑕᖏᓐᓂᖅ ᐱᔾᔪᑎᒋᓪᓗᒍ. 

ᐃᓚᓕᐅᒡᖢᒍ ᓄᓇᕗᒻᒥ ᓂᖀᑦ ᐊᑭᖏᑕ 

ᖃᐅᔨᓴᖅᑕᐅᓂᖓ ᐊᒻᒪᓗ ᓄᓇᕗᒻᒥ 

ᓂᕿᖃᑦᑎᐊᓂᕐᒧᑦ ᑲᑐᔾᔨᖃᑎᒌᑦ. 

 

ᐅᑐᐱᕆ 27, 2014-ᖑᑎᓪᓗᒍ ᒥᓂᔅᑕ 

ᐊᐱᕆᓚᐅᖅᓯᒪᔭᕋ ᖃᓄᐃᓕᐅᕐᒪᖔᑕ ᑖᓐᓇ ᒥᓂᔅᑕ 

ᐱᔾᔪᑎᒋᓪᓗᒋᑦ ᓂᖃᐃᓱᕈᑏᑦ ᐊᑭᑭᓗᐊᕐᒪᑕ ᒫᓐᓇ 

ᐃᓅᔾᔪᑏᑦ ᑮᓇᐅᔭᖅᑐᕈᑎᖏᑦ ᖁᕝᕙᓯᑦᑑᑎᓪᓗᒋᑦ 

ᓄᓇᕗᒻᒥ. ᑖᒃᑯᐊ ᐱᓕᕆᕖᑦ ᑲᑎᒪᕈᓘᔭᖃᑦᑕᕐᒪᑕ 

ᓱᓖᓛᒃ ᑖᓐᓇ ᒥᓂᔅᑕ ᐅᖃᓚᐅᖅᓯᒪᔪᖅ 

ᐱᔭᕇᖅᑕᐅᖏᑦᑐᑦ ᓱᓕᒎᖅ ᐸᕐᓇᐅᓯᐊᕆᔭᐅᓯᒪᔪᑦ 

ᐊᐅᓚᔾᔭᐃᔾᔪᑎᔅᓴᓪᓗ ᐊᒻᒪᓗ ᐃᖃᓗᓐᓂ 

ᑲᑎᒪᒃᑲᓐᓂᖅᐸᑕ ᖃᓄᐃᓕᖓᓂᐊᕐᒪᖔᑦ 

ᑐᑭᓯᒃᑲᓐᓂᕐᓂᐊᖅᑐᒡᒎᖅ, ᑕᐃᒪᐃᓕᓚᐅᖅᓯᒪᔪᖅ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ 

ᖃᓄᐃᓘᖅᓯᒪᓕᕐᒪᖔᑦ ᑕᐃᒃᑯᐊ ᓂᖃᐃᓲᑎᑦ ᒫᓐᓇ 

ᐊᓐᖑᑎᔾᔫᒥᓂᐊᕐᒪᑕ ᓄᓇᕗᒻᒥ ᐃᓅᔾᔪᑏᑦ 

ᑮᓇᐅᔭᖅᑐᕈᑎᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᒻᒪᑦ, ᐅᖅᓱᖅᑑᕐᒥᐅᑦ ᒪᓕᒐᓕᐅᖅᑎᐊ. 

ᑖᑉᑯᐊ ᐃᓄᓕᕆᔨᒃᑯᑦ ᑕᒡᕚᕉᑕᕆᔪᖅ ᒥᑭᔪᓂᒃ 

ᐊᓯᔾᔩᕙᓪᓕᐊᔪᑦ. ᑕᒡᕙᓂ ᐅᑭᐅᒥ ᓄᑖᒥ ᑮᓇᐅᔭᐃᑦ 

ᓄᑖᖑᖅᑎᓯᒪᔪᑦ ᓂᕆᐅᒋᓂᐊᖅᖢᑎᒍ. ᑭᓯᐊᓂ  

ᑕᐃᒃᑯᐊ ᐊᓰᑦ ᐊᖏᓂᖅᓴᒻᒪᕇᑦ ᖃᐅᔨᓴᑦᑎᐊᕐᓗᑎᒍ 

ᑕᐃᒪᓐᓇᒃ ᐊᑐᕈᒪᒐᑉᑎᒍ ᐊᒥᕋᖅᑐᐸᓇᓗᐃᑦ 

ᓂᕿᑦᓴᐅᒻᒥᒃ ᐊᑐᕐᒪᑕ ᐊᖏᔪᒥᓪᓗ ᑮᓇᐅᔭᒻᒥᒃ 

ᐊᑐᕋᔭᕋᑉᑕ ᐅᔾᔨᖅᓱᑦᑎᐊᕐᓗᑕ ᑭᓯᐊᓂ 

ᑲᒪᒋᔪᓐᓇᕋᑉᑎᒍ. ᑕᐃᒪᓐᓇᒃ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᓴᒻᒧᖅᑑᖅ. 

 

ᐊᐱᖅᑯᑦ 333 - 4(2): ᑐᔪᕐᒥᑎᑕᐅᕙᓐᓂᖏᑦ 

ᐋᓐᓂᐊᕕᓕᐊᕈᔾᔭᐃᑦ ᑲᖏᖅᖠᓂᕐᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᐊᐱᖅᑯᑎᖃᕈᒪᔪᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᑕᐃᒃᑯᐊ ᐋᓐᓂᐊᕕᓕᐊᖅᑐᑦ 

ᓇᒧᓐᖓᐅᔭᕆᐊᖃᓕᕌᖓᒥᒃ ᑲᖏᖅᖠᓂᒃᑯᑦ 

ᐊᖅᑯᓵᖃᑦᑕᕐᒪᑕ ᐃᓅᓕᓴᖅᑕᐅᓂᐊᕋᒥᒃ. ᑖᓐᓇᖃᐃ 

ᒥᓂᔅᑕ ᓇᓗᐃᖅᓯᔪᓐᓇᖅᐳᖅ ᓯᓂᑦᑕᕐᕕᖏᑦ ᖃᓄᖅ 

ᐋᖅᑭᓱᖅᑕᐅᓯᒪᖃᑦᑕᕐᒪᖔᖏᑦ ᑕᐃᒃᑯᓄᖓ 

ᐋᓐᓂᐊᕕᓕᐊᖅᑐᓄᑦ, ᒪᓕᒃᑎᖏᓐᓄᓪᓗ. 

ᑲᖏᖅᖠᓂᒃᑯᑦ ᐊᖅᑯᓵᕋᖓ ᖃᓄᖅ 

ᐋᖅᑭᒃᓱᖅᑕᐅᓯᒪᖃᑦᑕᖅᐸ ᓯᓂᑦᑕᕐᕕᖏᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖃᐅᔨᒪᔭᒃᑯᑦ ᑖᒃᑯᐊ ᑐᔪᕐᒥᕕᒻᒦᐸᑦᑐᑦ 

ᐃᓚᖏᓪᓗ ᐃᓪᓗᓂ ᓇᒻᒥᓂᓕᓐᓂ ᑐᔪᕐᒥᕙᒃᑭᓪᓗᑎ 

ᐃᑲᔪᖅᑕᐅᕙᑦᑐᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ.  

 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑏ, ᒫᓐᓇᐅᔪᖅ ᑐᔪᕐᒥᕕᑦᑕᖃᓐᖏᑦᑐᖅ 

ᑕᒪᒃᑯᓄᖓ ᐋᓐᓂᐊᕕᓕᐊᖅᑐᓄᑦ 

ᐊᑐᖅᑕᐅᖃᑦᑕᕐᓂᐊᖅᑐᓂᑦ ᑲᖏᖅᖠᓂᕐᒥᑦ, ᒫᓂᓕ 

ᐃᖃᓗᓐᓂ ᑐᔪᕐᒥᕕᖃᕐᒪᑕ. ᑐᔪᕐᒥᕕᖃᑦᑎᓪᓗᒋᑦ 

ᐋᓐᓂᐊᕕᓕᐊᖅᑐᑦ ᐊᔅᓱᐊᓗᒃ ᐃᑲᔫᑕᐅᒃᑲᓐᓂᓲᖑᔪᖅ 

ᑕᐃᒃᑯᓄᖓ ᐋᓐᓂᐊᕕᓕᐊᖅᑐᓄᑦ, ᓲᕐᓗ 

ᓄᑦᑕᖅᑕᐅᖃᑦᑕᖅᑐᑎ, ᐊᔾᔭᖅᑐᖅᑕᐅᖃᑦᑕᖅᑐᑎᓪᓗ 

ᑕᐃᑯᖓ ᒥᕝᕕᒻᒥᑦ ᑐᔪᕐᒥᕕᒻᒧᑦ, ᐋᓐᓂᐊᕕᒻᒧᑦ 

ᓂᕿᖃᖅᑎᑕᐅᑦᑎᐊᖅᑐᑎᑦ 

ᐅᐸᑦᑎᑕᐅᖃᑦᑕᖅᑐᑎᓪᓗ 

ᐃᓂᔅᓴᓕᐅᖅᑕᐅᓯᒪᔭᕌᖓᒥ ᐊᒻᒪᓗ ᐃᓱᖅᑭᖢᑎᒃ 

ᐊᑦᑕᓇᕐᔭᐃᖅᑕᐅᓯᒪᓪᓗᑎᓪᓗ. ᑖᓐᓇᖃᐃ 

ᒪᓕᒐᓕᐅᖅᑎ ᓇᓗᓇᐃᖅᓯᔪᓐᓇᖅᐸ 

ᐃᓱᒪᔅᓴᖅᓯᐅᕈᑎᒋᔭᐅᓯᒪᒻᒪᖔᖅ 

ᑐᔪᕐᒥᕕᓕᐅᖅᑕᐅᓗᑎᒃ ᐋᓐᓂᐊᕕᓕᐊᖅᐸᑦᑐᑦ 

ᑲᖏᖅᖠᓂᕐᒥᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ, ᑖᓐᓇ 

ᐊᐱᖅᑯᑎᑦᑎᐊᕙᒃ. ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐅᖃᖃᑎᖃᕆᐊᐸᓪᓕᐊᓯᒪᔪᑦ ᑖᒃᑯᓂᖓ 

ᒐᕙᒪᑐᖃᒃᑯᓐᓂ. ᑖᒃᑯᐊ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓲᖑᒻᒪᑕ ᑕᒪᒃᑯᓄᖓ 

ᐊᐅᓚᓐᓂᐊᕋᐃᒻᒪᑕ ᑐᑦᑕᕐᕕᐅᓲᑦ ᑕᒪᒃᑯᓄᖓ 

ᐋᓐᓂᐊᕕᓕᐊᖅᑐᓄᑦ ᓇᒥᑐᐃᓐᓇᖅ. ᑕᒫᓂ 

ᐃᖃᓗᓐᓄ, ᐊᒻᒪᓗ ᑕᐅᓇᓕ ᐋᑐᕚᒥ, ᐅᐊᓂᐸᒡᒥ, 

ᐃᐊᑦᒪᓐᑕᓐ, ᐊᒻᒪᓗ ᔭᓗᓇᐃᕝᒥ ᑖᒃᑯᐊ ᐅᐸᒐᐅᓲᑦ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᕙᒻᒪᑕ. ᑕᐃᒫᒃ 

ᑖᒃᑯᐊ ᑲᔪᓯᑦᑎᐊᓚᐅᖅᑎᓪᓗᒋᑦ ᑭᓯᐊᓂ ᑕᒪᒃᑯᐊ 

ᐊᓚᒃᑲᐸᓪᓕᐊᒍᓐᓇᕐᖓᑕ, ᑖᒃᑯᐊ 

ᐱᒋᐊᖅᐸᓪᓕᐊᓕᖅᑑᒐᓗᐊᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᒥᔅᑐ 

ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑖᓐᓇ ᒥᓂᔅᑕ ᖃᐅᔨᒪᔪᔅᓴᐅᕗᖅ ᑳᓐᑐᕌᒃᑎᖃᕋᑦᑕ 

ᐊᒻᒪᓗ ᑖᓐᓇ ᑐᔅᓯᕋᐅᓯᐅᓚᐅᖅᑐᓂ 

ᒪᑐᐃᖅᓯᔪᒪᓪᓗᓂ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᔅᓴᒥᑦ ᑲᖏᖅᖠᓂᕐᒥᑦ. ᑖᓐᓇ ᒥᓂᔅᑕ  

ᑭᐅᓚᐅᖅᑐᖅ ᓯᐊᓛᖏᒡᒎᖅ 

ᐃᖅᑲᓇᐃᔭᖃᑎᖃᕐᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓂᑦ ᑖᓐᓇ 

ᐃᓱᒪᔅᓴᖅᓯᐅᕈᑕᐅᓂᐊᕐᒪᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᑕᐃᒃᑯᐊ 

ᑎᑎᖅᑲᑦ ᖃᖓ ᑎᑎᕋᖅᑕᐅᓂᐊᕐᒪᖔᖅ, 

ᑐᓐᓂᖁᑕᐅᓗᑎᓪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐅᑲᓕᖅ.  
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᓐᓇᐃᓛᒃ 

ᐱᑐᐃᓐᓇᐅᖏᑦᑎᐊᕐᖓᑦ. ᑕᐃᒪ ᑕᒪᒃᑯᐊᓗ 

ᐃᖅᑲᓇᐃᔭᖅᑎᑖᕆᐊᖃᕋᔭᕐᖓᑕ 

ᐸᕐᓇᐸᓪᓕᐊᓯᒪᒋᐊᖃᖅᑐᑕᓗ 

ᐃᓪᓗᓴᖃᕆᐊᖃᕋᔭᕆᓪᓗᑎᓪᓗ ᑕᒪᒃᑯᐊ 

ᐃᖅᑲᓇᐃᔭᖅᑎᐅᓂᐊᖅᑐᑦ. ᑕᒪᒃᑯᐊ 

ᐱᒋᐊᖅᐸᓪᓕᐊᓕᑕᐃᓐᓇᕐᖓᑕ ᖃᖓᓪᓚᕆᒃ 

ᐱᔭᕇᕐᓂᐊᕐᒪᖔᑕ ᑭᐅᔪᓐᓇᖏᑕᕋ ᒫᓐᓇ, ᑭᓯᐊᓂ 

ᐸᕐᓇᐃᕙᓪᓕᐊᔪᒍᑦ, ᐊᒻᒪᓗ ᒐᕙᒪᑐᖃᒃᑯᑦ 

ᐅᖃᖃᑎᒋᕙᓪᓕᐊᒐᑦᑎᒍ ᑖᒃᑯᐊ 

ᑲᔪᓯᕙᓪᓕᐊᔫᒐᓗᐊᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᙴᖅ, ᒥᓯᔅ 

ᐊᕐᓇᒃᑲᖅ.  
 

ᐊᐱᖅᑯᑦ 334 - 4(2): ᐱᔨᑦᑎᕋᐅᑎᑦ 

ᓄᓇᕗᒻᒥᐅᓄᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄ. 
 

ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᓄᑦ 

ᐅᖃᐅᓯᕆᖅᑲᐅᔭᖏᑦ ᐃᓗᓕᖃᐅᕈᓘᔭᖅᑲᐅᒻᒪᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᓄᓇᕗᑦᒥ ᐱᔨᑦᑎᕈᑎᓂᑦ ᑭᙴᒪᔭᒥᓐᓂᑦ 

ᓴᖅᑭᔮᕐᕕᐅᒐᓗᐊᕐᒪᖔᖅ, ᐊᒻᒪᓘᓐᓃᑦ 

ᒪᑐᐃᖓᑦᑎᐊᕐᓗᓂ ᑕᒪᒃᑯᐊ ᐱᔨᒃᑎᕈᑏᑦ 

ᓴᖅᑭᑎᑕᐅᖃᑦᑕᕋᓗᐊᕐᒪᖔᖏᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑏ, ᐱᓇᓱᐊᕈᓯᖃᐃ ᐱᓇᓱᐊᕈᓯᕐᓂᒃ  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐱᓕᕆᐊᕆᓚᐅᕐᓗᒋᑦ, ᐅᖃᓕᒫᓚᐅᕐᓗᒋᑦ 

ᐱᔭᕆᐊᖃᕐᓂᐊᑐᔅᓴᐅᔪᖓ. ᑖᓐᓇ, ᒪᑯᐊ 

ᑐᓐᓂᖅᑯᑏᑦ ᐃᑲᔫᓯᐊᖅᑖᕆᔭᐅᖃᑦᑕᖅᑐᓪᓗ 

ᕿᒥᕐᕈᓇᑦᑎᐊᓚᐅᕐᓗᒋᑦ, ᑕᐃᒃᑯᐊᓗ ᑮᓇᐅᔭᑦ 

ᓴᖅᑭᑕᐅᖃᑦᑕᖅᑐᑦ ᒐᕙᒪᒃᑯᓪᓗ ᓯᓚᑖᓃᙶᖅᑐᑦ 

ᑲᑎᒪᔨᕋᓛᖅᑎᒎᓚᐅᕐᒥᓗᑎ, ᒪᓕᒐᓕᐅᖅᑏᓪᓗ 

ᑕᐃᒃᑯᐊ, ᐊᐱᖅᓱᖃᑦᑕᕈᓐᓇᕐᓂᐊᖅᑐᑦ 

ᑲᑎᒪᑐᐃᓐᓇᓕᕌᖓᑕ ᑮᓇᐅᔭᖅᑖᕆᔭᐅᔪᓄᑦ 

ᑭᓱᓄᓪᓗ ᐊᑐᖅᑕᐅᖃᑦᑕᕐᓂᐊᒪᖔᖅ ᓯᕗᓂᔅᓴᑎᓐᓂ. 

ᑕᒪᓐᓇ ᐱᕙᓪᓕᐊᔾᔪᓰᑦ, ᐱᕙᓪᓕᐊᔪᓄᑦ 

ᐊᑐᖅᑕᐅᓲᑦ. 

 

ᑮᓇᐅᔭᓕᕆᔨᒃᑰᓪᓗ ᐃᖅᑲᓇᐃᔭᖃᑎᖃᖃᑦᑕᖅᑐᑎ 

ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂᑦ, ᑕᐃᒃᑯᐊ 

ᑮᓇᐅᔭᖅᑐᕈᑎᒋᒍᒪᔭᖏᑦ, ᑭᙴᒪᔭᖏᓪᓗ ᑕᒪᒃᑯᐊ 

ᐋᖅᑭᒃᑎᐊᖅᓯᒪᒐᓗᐊᕐᒪᖔᖏᑦ. ᑕᕝᕙᖔᓚᐅᖅᑐᑎᑦ 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑐᓐᓂᖁᑕᐅᖃᑦᑕᖅᑐᑦ, ᒐᕙᒪᒃᑯᓪᓗ 

ᐱᓕᕆᕝᕕᓕᒫᖏᑦ ᑮᓇᐅᔭᓕᕆᔨᖃᐅᕐᒪᑕ, 

ᑕᐃᒃᑯᐊᓗ ᐃᓄᓐᓂᑦ ᑕᑯᖅᑳᓲᑦ, ᑕᐃᒃᑯᐊ 

ᐅᖃᖃᑎᒋᓚᐅᖅᑳᕐᓗᑎᒃᑯ ᒐᕙᒪᒃᑯᑦ ᐱᓕᕆᕝᕕᖏᑦ 

ᑮᓇᐅᔭᖅᑖᕆᔭᖏᓐᓂᑦ ᑭᓱᓄᑦ 

ᐊᑐᖅᑐᔅᓴᐅᑕᐅᓚᐅᖅᑐᓄᑦ ᐊᑐᕋᓗᐊᕐᒪᖔᖏᑦ, 

ᑕᐃᒪᓐᓇᐅᓲᖅ. 

 

ᐱᕕᖃᑦᑎᑕᐅᒃᑲᓂᕐᓗᖓ ᑭᓯᐊᓂᐅᓇᔭᖅᑐᖅ ᑖᓐᓇ 

ᑭᐅᔪᓐᓇᕐᓂᐊᕈᒃᑯ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᑐᐃᓐᓇᐅᓪᓗᖓ ᑕᒪᒃᑯᓂᖓ 

ᐊᐱᖅᑯᑎᖃᖃᑦᑕᕋᑦᑕ ᒪᓕᒐᓕᐅᕐᕕᐅᑉ ᐃᓗᐊᓂ, 

ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, ᐊᒻᒪᓗ 

ᑲᑎᒪᑐᐃᓐᓇᖅᑎᓪᓗᒋᑦ. ᐊᒥᓱᐊᖅᑎᐊᓗᒃ 

ᑭᐅᔭᖃᑦᑕᓐᖏᑦᑐᒍᑦ ᐊᐱᖅᓱᖃᑦᑕᓕᕋᓗᐊᕌᖓᑦᑕ, 

ᐊᒻᒪᓗ ᑭᐅᔭᐅᔭᕌᖓᑦ ᕿᒥᕐᕈᓇᑦᑕᐅᒪᒡᒎᖅ, 

ᐅᕝᕙᓘᓐᓃᑦ ᑲᖑᓇᖅᑑᑎᒋᔭᐅᒻᒪᑦ. ᑕᐃᒪᑦᑑᔭᕌᖓ  

ᐊᑐᕈᒫᕐᓂᐊᖅᑐᓕᕆᑎᓪᓗᑕ ᑖᓐᓇ ᐊᐱᖅᑯᑎᒋᔭᕋ, 

ᑕᒪᓐᓇ ᐱᔾᔪᑎᒋᓪᓗᒍ. 

 

ᑭᓱᓗᑦᑖᑦᑎᐊᖅ ᒫᓐᓇ ᕿᒥᕐᕈᓇᑦᑕᐅᒻᒪᑕ, ᑕᐃᒪ 

ᖃᓄᖅ ᖃᐅᔨᒪᕕᓯ ᑕᐃᒃᑯᐊ ᑮᓇᐅᔭᑦ 

ᐊᑐᖅᑕᐅᑦᑎᐊᓚᐅᕋᓗᐊᕐᒪᖔᖏᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓂᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᑐᒍ ᒥᓯᔅ ᐊᕐᓇᒃᑲᖅ, 

ᐊᐱᖅᑯᑎᖃᕐᒪᑦ ᑕᒪᑐᒥᖓ. ᑮᓇᐅᔭᑦ, ᒐᕙᒪᒃᑯᑦ 

ᑮᓇᐅᔭᖁᑎᖏᑦ ᑖᔅᓰᔭᐃᔨᓄᑦ ᑮᓇᐅᔭᖃᖅᑎᑕᐅᒻᒪᑦ, 

ᒥᓂᔅᑕᐃᑦ ᑮᓇᐅᔭᖁᑎᒋᓐᖏᑕᖏᑦ, ᑖᔅᓯᔭᐃᔨᓄᑦ 

ᑕᒃᑯᐊ ᐅᕙᑦᑎᓐᓄᑦ ᖃᐃᑕᐅᖃᑦᑕᕐᒪᑕ, 

ᑐᓂᔭᐅᖃᑦᑕᕐᒪᑕ. ᑲᑎᒪᔨᕋᓛᓪᓗ ᒪᑐᓯᒪᓪᓗᑎ 

ᑕᖅᑭᓕᒫᖅ ᑲᑎᒪᓯᒪᔪᑦ. ᑕᐃᒃᑯᓇᙵᑦ 

ᑐᓴᖅᑎᑕᐅᓯᒪᔪᕕᓂᐅᔪᔅᓴᐅᕗᓯ 

ᓯᕗᓪᓕᖅᐹᖅᓯᐅᑕᐅᒐᓗᐊᖅᑎᓪᓗᒋᑦ.  

 

ᐃᓗᓕᑯᓘᔭᖏᓐᓂᑦ ᖃᐅᔨᒪᓐᖏᑦᑐᖓᐅᒐᓗᐊᖅ 

ᑭᓯᐊᓂ ᒥᓂᔅᑕᐃᑦ, ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 

ᓯᐊᓛᕆᔭᐅᔪᑦ ᑭᐅᔪᓐᓇᖅᑐᔅᓴᐅᕗᑦ ᑖᒃᑯᓄᖓ, 

ᑲᑎᒪᑐᐃᓐᓇᓕᖅᑎᓪᓗᓯ ᐃᓗᓕᑯᓘᔭᖏᓐᓂᑦ 

ᑕᒪᒃᑯᓄᖓ ᐱᔪᒪᓇᔭᖅᑐᓴᐅᓐᖏᓇᔅᓯ, ᒪᑯᑎᒎᓇᖅ 

ᐱᓕᕆᐊᖑᓂᐊᖅᑐᑦ, ᐸᕐᓇᐅᑎᖏᑎᒍᑦ 

ᓇᓗᓇᐃᔭᖅᑕᐅᓯᒪᓇᔭᕐᒪᑕ. 

 

ᑕᐃᒪᐃᒃᑲᓗᐊᖅᑎᓪᓗᒍ ᑐᓐᓂᖅᑯᑏᑦ ᐃᑲᔫᑏᓪᓗ 

ᐅᑎᖅᑎᒋᐊᑐᓐᖏᑦᑑᓪᓗᑎᑦ ᐊᖏᕈᑎᑎᒍᑦ 

ᐱᔭᐅᖃᑦᑕᕐᒪᑕ, ᒥᓂᔅᑕᐃᑦ ᑐᖏᓕᖏᑦ 

ᑕᒪᐃᑦᑐᓕᕆᔨᐅᔪᑦ. ᒪᓕᒐᓕᐅᕐᕕᖕᒥᓗ ᑕᒪᒃᑯᐊ 

ᐊᐱᖅᑯᑎᒋᔭᐅᔪᓐᓇᖅᖢᑎᒃ. ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ ᑖᒃᑯᐊ ᓄᑖᖑᖕᒪᑕ 

ᕿᒥᕐᕈᓇᒃᑕᐅᖁᔪᑦ. 

ᒥᓂᔅᑕᓄᑦ ᐊᐱᖅᑯᑎᒋᖃᑦᑕᕐᓗᒋᑦ ᐃᓗᑯᓘᔭᖏᓐᓂᑦ 

ᑐᑭᓯᒃᑲᓐᓂᕈᒪᒍᕕᑦ, ᐅᕝᕙᓘᓐᓃᑦ ᒐᕙᒪᒃᑯᑦ 

ᓯᐊᓛᖏᑦ, ᐊᖓᔪᖅᑲᐅᑎᖏᓂᓛᒃ 

ᐊᐱᖅᓱᖅᑕᐅᖃᑦᑕᕈᓐᓇᕐᓂᐊᕐᒥᔪᑦ. 

ᖃᐅᑕᒫᖅᓯᐅᑎᓕᕆᖃᑦᑕᖏᓐᓇᑦᑕ, ᑕᐃᒃᑯᐊᓕ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖓᔪᖅᑲᐅᑏᑦ 

ᑭᒡᒍᑎᒃᓴᖃᖅᑐᒃᓴᐅᑕᐅᔪᑦ. 

 

ᒪᓕᒐᓕᐅᖅᑎᐅᓪᓗᑎᑦ ᓴᓐᖏᓂᓕᐊᓘᒐᓗᐊᖅᑐᑎᑦ 

ᒐᕙᒪᒃᑯᑦ ᐅᑯᓂᖓ ᑐᓂᓯᓚᐅᕆᔅᓰᓚᕕᒋᔪᓐᓇᕋᔅᓯ. 

ᑲᓐᖑᓇᖅᑑᑎᑕᐅᔪᓪᓗᐃᒃᑯᐊ ᓱᖕᒪᑦᑕᐅᑭᐊᖅ 

ᑕᐃᒪᐃᓕᔭᐅᓇᔭᖅᐸ ᒥᓂᔅᑕᒧᑦ, ᐅᑯᐊ 

ᑲᓐᖑᓇᕐᒪᑖᓚᔭᐅᓗᐊᓐᖏᓐᓇᕕᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᖑᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᑐᐃᓐᓇᐅᓪᓗᑕ ᐃᓛᓐᓂᒃᑯᑦ 

ᓂᓐᖓᓇᖅᓯᓲᖑᒻᒪᑦ ᑕᐃᒪᓐᓇ ᑭᐅᔭᐅᓱᐃᑦᑑᓪᓗᓂ, 

ᐊᒻᒪᓗ ᕿᒥᕐᕈᓇᑦᑕᐅᔪᑦ ᑕᒪᒃᑯᐊ 

ᐱᓕᕆᐊᖑᖅᑎᑕᐅᓯᒪᔪᑦ, ᐱᔨᑦᑎᕈᑏᓪᓗ 

ᑕᖅᑲᐅᖓᖅᓯᔪᖃᖅᓯᒪᓕᖅᑐᓂᓗ ᑳᓐᑐᕌᒃᓴᓂᑦ. 

ᖃᖓ ᑕᐃᒪ ᐱᔭᕇᖅᑕᐅᓛᖅᐸᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᐃᒻᒪᐅᖃᓯᒪᔪᕈᓘᒐᒪ… 

ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎᐅᓇ 

ᐃᖅᑲᓇᐃᔭᖃᑎᒋᔭᕋ, ᒐᕙᒪᓕᕆᓂᕐᒧᑦ, 

ᓄᓇᓕᓕᕆᓂᕐᒧᓪᓗ ᐱᓕᕆᕝᕕᖏᑦ, 

ᒪᑐᕕᒃᓴᓕᐅᒐᓕᐊᖅ ᑭᓯᐊᓂ ᐊᑕᐅᓯᐅᖏᑦᑐᓂᑦ 

ᐱᓯᒪᔪᒍᑦ ᑳᓐᑐᕌᒃᑖᖃᑕᐅᒍᒪᔪᓂᑦ. 

 

ᕿᒥᕐᕈᓇᒃᑕᐅᓚᐅᕐᓗᑎᒃ, ᑕᒪᑐᒪᓂ ᐊᕐᕌᒍᒥ 

ᐱᔭᕇᖅᑐᒃᓴᓂᒃ ᐱᑕᖃᖦᖤᖅᐳᖅ ᐅᑭᐊᒃᓵᕐᓗ 

ᐃᓚᖏᑦ ᑕᐃᒃᑯᐊ 

ᐃᓕᐅᖅᑲᖅᐸᓪᓕᐊᔪᓐᓇᖅᓯᓂᐊᖅᑐᑦ ᐊᓯᔾᔨᕐᓃᑦ 

ᐊᒻᒪᓗ 2016-17 ᐸᕐᓇᐅᑎᖏᓐᓃᖦᖤᕆᕗᑦ ᐊᒻᒪ 

ᐅᑭᐊᒃᓵᖑᓚᐅᕐᓗᓂ ᐊᕐᕌᒍᒧᑦ ᐊᑕᐅᓯᒃᑲᓐᓂᕐᒧᑦ 

ᖃᓄᐃᓕᐅᕐᓂᐊᕐᓂᕗᑦ ᑕᐃᑲᓂ 

ᐃᓕᔭᐅᖃᓯᐅᔾᔭᐅᓯᒪᓇᔭᖅᑐᑦ. ᕿᒥᕐᕈᓇᖕᓂᐅᑉ 

ᑕᒪᔾᔭ ᐸᕐᓇᐅᓯᐊᕆᔭᐅᓯᒪᔭᖏᑦ ᓯᕗᓂᒃᓴᑦᑎᓐᓂ 

ᐅᓂᒃᑳᒃᑲᓐᓂᕈᓐᓇᕐᓂᐊᕋᓗᐊᖅᑐᖓ ᑕᒪᑐᒪᐅᑉ 

ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᓲᔪᖅ. 

 

ᐊᐱᖅᑯᑦ 335 - 4(2): ᕿᑭᖅᑖᓗᒻᒥ 

ᑐᒃᑐᓕᕆᓂᖅ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᖅᑎᑕᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᑐᒃᑐᓐᓇᓱᖕᓂᒃ ᐅᓪᓗᒥ ᓄᖅᑲᖓᓕᖅᑎᓪᓗᒍ 

ᓄᓇᓕᖕᓄᑦ 7-ᓄᑦ ᕿᑭᖅᑖᓗᖕᒥ. ᑐᒃᑐᐃᑦ 

ᐅᓄᕈᓐᓃᕐᓂᕋᖅᑕᐅᓯᒪᑎᓪᓗᒋᑦ 

ᐃᓱᒫᓗᖕᓇᖅᑐᖃᕈᓘᔭᓚᐅᕐᒪᑦ ᖃᓄᖅ ᑕᒪᓐᓇ 

ᐋᖅᑭᒃᓯᒪᓂᐊᕐᒪᖔᖅ. 

 

ᖃᓄᖅ ᑐᕌᒐᖃᖅᐱᑕ ᑕᒪᑐᒥᖓ ᐅᑕᖅᑭᔭᑦᑎᓐᓂᒃ  

ᖃᖓᒃᑯᑦ ᑕᒪᓐᓇ ᐸᕐᓇᒃᑕᐅᓂᖅ ᐋᖅᑭᒃᓯᒪᓛᕐᒪᖔᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᕕᐊᓱᑉᐳᖓᐃᓛᖅ ᑖᓐᓇ ᐊᐱᖅᑯᑕᐅᒻᒪᑦ 

ᕿᑭᖅᑖᓗᒻᒥ ᑐᑦᑐᓕᕆᓂᖅ ᖃᓄᐃᓕᖓᓂᖓᓂᒃ. 

ᐊᒻᒪ ᖁᕕᐊᓱᑦᑐᖓ ᕿᑭᖅᑖᓗᒻᒥ ᒪᓕᒐᓕᐅᖅᑎᒧᑦ 

ᐊᐱᖅᑯᑕᐅᑕᐃᓐᓇᑦᑎᐊᕐᖓᑦ ᑕᐃᒪᓐᖓᑦ 

ᓴᖅᑭᔮᖃᑦᑕᓕᕐᖓᑦ. ᓯᕗᓪᓕᖅᐹᒥᓪᓗ ᑖᓐᓇ 

ᐃᓐᓇᕆᔭᐅᔪᖅ ᑕᒫᓂ ᐃᓐᓇᕆᒻᒪᕆᑦᑕᕗᑦ 

ᒪᓕᒐᓕᐅᖅᑎᓂᒃ ᐊᐱᕆᑦᑎᐊᕐᒪᑕ ᑖᔅᓱᒧᖓ 

ᖁᕕᐊᓱᑦᑎᐊᖅᑯᖓ. 

 

ᐄ, ᑖᓐᓇ ᑐᑦᑐᓕᕆᓂᖅ ᕿᑭᖅᑖᓗᒻᒥ 

ᐊᑯᓂᒐᓚᐅᓕᖅᑐᖅ ᑲᒪᒋᔭᐅᓯᒪᓕᕐᖓᑦ. ᐅᑯᓇᓐᖓᑦ 

ᕿᑭᖅᑖᓗᒻᒥ ᐆᒪᔪᕐᓂᐊᑎᒃᑯᓐᓄᑦ QWB-ᑯᓄᓪᓗ 

ᐃᓱᒫᓘᑕᐅᓪᓗᓂ ᓴᖅᑭᑕᐅᓯᒪᓂᖓ 

ᓇᓗᓇᐃᖅᑳᕌᕐᔪᒍᒪᓪᓗᒍ ᑖᓐᓇ. ᑕᒫᓐᖓᑦ 

ᐊᖑᓇᓱᑦᑎᓂᒃ ᐃᓱᒫᓘᑕᐅᓪᓗᓂ 

ᓴᖅᑭᑕᐅᖅᑳᖅᓯᒪᒻᒪᑦ ᑕᐃᒪᐃᑦᑑᒻᒪᑦ ᑖᓐᓇ 

 

ᑕᐃᒪ ᐅᓪᓗᒥᒧᑦ ᑎᑭᑦᑐᒍ ᕿᑭᖅᑖᓗᒻᒧᑦ 

ᐱᓗᐊᖅᑐᒥ 2013-ᒥᓗ ᐊᕐᕌᒍᖓᓂ ᐊᒻᒪᓗ 2014-

ᒥ ᑐᑦᑐᓕᕆᓂᖅ ᐆᒪᑦᑎᐊᓪᓚᕆᓚᐅᖅᑐᖅ 

ᖃᐅᔨᓴᖅᑕᐅᓂᒃᑯᑦ ᓈᓴᖅᑕᐅᓂᖏᑎᒍᓪᓗ 

ᑲᑎᒪᐅᑕᐅᖃᑦᑕᕐᓂᖓᓄᓪᓗ ᑕᒫᓂ ᕿᑭᖅᑖᓗᒻᒥ 

ᐆᒪᔪᕐᓂᐊᖅᑎᕈᔪᓐᓄᑦ ᓄᓇᕗᑦ ᑐᓐᖓᕕᒃᑯᓄᓪᓗ 

ᐆᒪᔪᓕᕆᔨᕐᔪᐊᑯᓐᓄᓪᓗ 

ᐱᓕᕆᐊᖑᔭᖅᓯᒪᓚᐅᖅᑐᓂ. 

 

ᑕᐃᒪ ᒫᓐᓇ ᐊᑐᓕᖅᑐᖅ ᑕᒪᓐᓇ 

ᑐᑦᑐᑦᑕᐃᓕᑲᐃᓐᓇᖅᓯᒪᓂᖅ 

ᐃᓱᒪᖅᓴᖅᓯᐅᕈᑎᔅᓴᔭᐅᓪᓗᓂ ᐅᕙᓐᓄᑦ 

ᖃᐃᑕᐅᓚᐅᕐᒥᒻᒪᑦ ᖁᕕᐊᒋᓚᐅᖅᑐᒍᓗ ᑕᐃᒫᒃ 

ᖃᐃᑦᑎᔭᐅᒐᒪ ᐆᒪᔪᓕᕆᔨᕐᔪᐊᑯᓐᓄᑦ ᐊᒻᒪ  

ᑖᒃᑯᓄᖓ ᓄᓇᕗᑦ ᑐᓐᖓᕕᒃᑯᓐᓄᑦ 

ᐃᑲᔪᖅᑐᖅᑕᐅᓪᓗᓂ. 

 

ᑕᐃᒪ ᒫᓐᓇᐅᔪᖅ ᑕᒪᓐᓇ ᐆᒪᔪᓕᕆᔨᕐᔪᐊᑯᓐᓄᑦ 

ᓈᓚᒃᑎᑦᑎᒐᓱᓐᓂᖏᓐᓂ ᕿᑭᖅᑖᓗᒻᒥᐅᓂᒃ 

ᑐᑦᑐᓕᕆᓂᐅᑉ ᒥᔅᓵᓄᑦ 

ᑐᑭᑖᖅᑐᖃᓚᐅᓐᖏᓐᓂᖓᓂ 

ᑐᑦᑐᑦᑕᐃᓕᑲᐃᓐᓇᕐᓂᖅ. ᑖᓐᓇ 

ᐊᑲᐅᒋᔭᐅᓯᒪᓚᐅᕐᖓᑦ ᐊᒻᒪᓗ ᑕᒪᒃᑯᓄᖓ 

ᑲᑎᒪᔭᖅᑐᖃᑦᑕᖅᑐᓄᑦ ᑐᑦᑐᓕᕆᓂᕐᒧᑦ 

ᕿᑭᖅᑖᓗᒻᒥ ᐃᑲᔪᖅᑐᖅᑕᐅᓯᒪᕙᓗᓪᓚᕆᓚᐅᖅᑐᓂ 

ᑕᒪᓐᓇ ᑐᑦᑐᐃᑦ ᐃᓱᒫᓗᓐᓇᕐᓂᖓ ᐱᔾᔪᑎᒋᓪᓗᒍ.  

 

ᐄ, ᑕᐃᒪ ᓈᓚᑦᑎᑦᑎᓂᖅᑕᖃᓚᐅᖅᑎᓪᓗᒍ 

ᐃᓱᒪᖅᓴᖅᓯᐅᕈᑎᔅᓴᒥᒃ ᑐᓂᔭᐅᓂᐊᕐᒥᒐᒪ 

ᐆᒪᔪᓕᕆᔨᕐᔪᐊᑯᓐᓃᖔᖅᑐᒥᒃ. ᑕᐃᒪ ᑕᐃᑲᓂ 

ᖃᓄᐃᓕᖓᓂᐊᕐᒪᖔᑕ 

ᑐᓴᖅᑎᖃᑕᐅᑐᐃᓐᓇᖅᑯᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᒥᓂᔅᑕᖁᑎᑯᓗᒐ ᑐᑭᓯᑎᑦᑎᐊᕐᒪᑦ ᖁᔭᓐᓇᒦᒃ. 

 

ᓱᓕ ᐊᐱᕆᒃᑲᓐᓂᕐᓗᖓ. ᒥᓂᔅᑕᐅᑎᓪᓗᑎᑦ ᖃᓄᖅ 

ᐊᑯᓂᐊᑎᒋᔪᒥᒃ ᑕᒪᓐᓇ, ᐃᓛᒃ ᐱᔭᕐᓂᖏᑦᑐᖅ 

ᖃᐅᔨᒪᔭᕋᓗᐊᕋ, ᑐᒃᑐᑦᑕᐃᓕᒪᓂᖅ 

ᓄᖅᑲᖓᓂᐊᖅᐸ ᓯᕗᓂᒃᓴᑦᑎᓐᓂ, 

ᐅᐱᕐᖓᒃᓵᖑᓂᐊᖅᑐᒧᑦ, ᐅᕝᕙᓘᓐᓃᑦ ᐊᕐᕌᒍᓄᑦ 

ᖃᔅᓯᓄᑦ ᑕᒪᓐᓇ ᒪᑐᓯᒪᓚᐅᑲᖕᓂᐊᕐᒪᖔᖅ, 

ᑕᒪᑐᒧᖓ ᑐᑭᑖᖅᓯᒪᓐᖏᓚᓰ? ᒫᓐᓇ ᐅᓪᓗᒥ 

ᐸᕐᓇᒃᐸᓪᓕᐊᑐᐃᓐᓇᖅᐱᓰ ᑕᒪᑐᒥᖓ, ᖃᓄᖅ 

ᑕᒪᓐᓇ ᐊᐅᓚᓕᓛᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎᑦᑎᔩ, ᑕᐃᒪ ᐅᖃᕋᑖᕋᒪ ᐆᒪᔪᓕᕆᔨᕐᔪᐊᒃᑯᑦ 

ᓈᓚᑎᑦᑎᓂᖃᒪᐅᖅᑎᓪᓗᒋᑦ ᑐᑭᑖᕈᑎᔅᓴᒥᑦ 

ᓇᓗᓇᓐᖏᑦᑐᖅ ᓴᖅᑭᖅᑐᖃᕐᓂᐊᖅᑐᖅ, ᑕᕝᕙᓂ 

ᑕᖅᑭᐅᓂᐊᖅᑐᒥᑦ ᓈᓚᑦᑎᑦᑎᔪᖃᕐᓂᐊᕐᓂᖓᓄᑦ. 

 

ᐊᒻᒪ ᑕᐃᔅᓱᒪᓂ ᐃᓱᒪᔅᓴᖅᓯᐅᕈᔪᓕᖅᑎᓪᓗᑕ 

ᑖᒃᑯᓄᖓ ᑐᒃᑐᑕᐃᓕᓂᕈᔫᑉ ᒥᔅᓵᓄᑦ 

ᐆᒪᔪᓕᕆᔨᕐᔪᐊᒃᑯᑦ 

ᓇᓗᓇᐃᖅᓯᓯᒪᓚᐅᖅᓯᒪᓐᖏᒻᒪᑕ ᖃᖓᒃᑯᑦ 

ᓈᓚᒃᑎᑦᑎᓛᕐᒪᖔᕐᒥᒃ. ᐅᖃᓚᐅᖅᓯᒪᒐᓗᐊᖅᑐᖓ 

ᑕᒪᐅᖓᖃᐃ ᐅᐱᕐᖔᒧᑦ ᓇᓗᓇᐃᓯᒪᔪᖃᖅᑎᓐᓇᒍ, 

ᐅᐱᕐᖓᔅᓵᒧᖅᑲᐃ, ᐅᐱᕐᖓᔅᓵᒧᖃᐃ 

ᑕᐃᒪᐃᓕᖓᑲᐃᓐᓇᓂᐊᖅᑐᖅ. ᑕᐃᒪ 

ᓈᓚᒃᑎᑦᑎᓂᖅᑕᖃᕐᓂᐊᖅᑐᓂ ᑕᖅᑭᐅᓂᐊᖅᑐᒥ 

ᕿᑭᖅᑖᓘᑉ ᑐᒃᑐᖓᓄᑦ. ᑕᐃᒪ ᑕᐃᑲᓂ 

ᓈᓚᒃᑎᑦᑎᒌᖅᓯᒪᓕᖅᑲᑕ ᑐᑭᑖᕈᑎᒥᓂᕐᒥᑦ 

ᖃᐃᑦᑎᔭᐅᓛᖅᑐᖓ ᓇᓗᓇᕋᓂ. 

 

ᒫᓐᓇᑦᑕᐅᖅ ᐅᖃᐅᓯᕆᒃᑲᓐᓂᕈᒪᓪᓗᒍ ᑖᒃᑯᐊ 

ᕿᑭᖅᑖᓗᒻᒥ ᑐᒃᑐᓕᕆᓂᕐᒧᑦ ᑲᑎᒪᔨᓂᑦ 

ᐱᑕᖃᐅᔭᓚᐅᕐᒥᒻᒪᑦ. ᑕᐃᒪ ᑖᒃᑯᐊ 

ᓇᓗᓇᐃᖅᓯᓯᒪᓪᓚᕆᖃᑦᑕᓚᐅᕐᖓᑕ ᕿᑭᖅᑖᓗᒻᒥ 

ᐆᒪᔪᓕᕆᔩᑦ ᑲᑎᒪᓂᒃᑯᑦ. ᑖᒃᑯᐊ ᑕᒪᓐᓇ ᑐᒃᑐᓂ 

ᖃᐅᔨᓴᕐᓂᐅᓚᐅᖅᑐᕉᖅ ᕿᑭᖅᑖᓗᒻᒥ ᑖᒃᑯᓄᖓ 

ᑲᑎᒪᔭᖅᑐᖅᓯᒪᔪᓄᑦ-ᖃᑦᑕᓚᐅᖅᑐᓄᑦ 

ᑐᒃᑐᓕᕆᓂᕐᒧᑦ ᓇᓗᓇᐅᖅᑕᐅᓚᐅᕐᒪᑦ ᑕᒪᓐᓇ 

ᖃᐅᔨᓴᖅᑕᐅᓂᖓ, ᓈᓴᖅᑕᐅᓂᖓ ᑐᒃᑐᐃᑦ 

ᑕᐃᒫᒃᑎᐊᓪᓚᕆᒃ ᐊᐅᓚᔪᒥᓂᐅᓂᕋᖅᑕᐅᓪᓗᓂ.  

 

ᑕᐃᒪᐃᑦᑐᓂ ᑐᓴᖅᑎᑕᐅᖃᑦᑕᓚᐅᖅᑐᒍᑦ, 

ᐊᒻᒪᑦᑕᐅᖅ ᑕᒪᓐᓇ ᐊᐅᓚᔾᔭᒋᐊᕈᑎᔅᓴᓂᒃ ᑐᒃᑑᑉ 

ᑲᒪᒋᔭᐅᓂᔅᓴᖓᓄᑦ ᐊᖏᖃᑎᒌᓪᓚᕆᑦᑐᑎᒃ, 

ᓴᓐᖏᓈᖅᓯᒪᓪᓗᑎᒃ ᑕᒪᒃᑯᐊ ᑐᒃᑐᐃᑦ 

ᑲᒪᒋᔭᐅᓪᓚᕆᒋᐊᖃᕐᓂᖏᓐᓂᑦ 

ᑕᐃᒪᐃᓕᐅᕈᑕᐅᖃᑦᑕᓚᐅᕐᖓᑦ. ᑕᒪᒃᑯᐊ  

ᐱᔾᔪᑎᒋᓪᓗᒋᑦ ᑕᐃᒫᒃ ᐅᓪᓗᒥ 

ᑐᒃᑐᑕᐃᓕᑲᐃᓐᓇᕐᓂᖅ ᐃᓚᖓᓂᑦ ᑐᑭᖃᕐᖓᑦ. 

ᐅᖃᖅᑎᑦᑎᔩ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. ᖃᓄᖅ ᑐᒃᑐᓐᓇᓱᖕᓂᖅ ᑕᒪᓐᓇ ᐃᓛᒃ 

ᐊᐱᖅᑯᑎᒌᓐᓇᕋᒃᑯ. ᑕᐃᒪ ᑐᒃᑐᑦᑕᐃᓕᒐᑦᑕ ᑕᒫᓂ 

ᕿᑭᖅᑖᓗᖕᒥ, ᖃᖓᒃᑯᓪᓗ 

ᑐᒃᑐᓐᓇᓱᒍᓐᓇᖅᓯᓛᕐᒪᖔᑦᑕ ᓇᓗᓇᖅᖢᓂ.  

 

ᑕᐃᒪᓕ ᐊᖕᓇ ᐃᓗᐃᓕᖅ ᑐᑭᓯᕗᑎᓪᓗ ᑖᓐᓇ 

ᓄᓇᓕᒃ ᑕᐅᕙᖕᓇ, ᑐᒃᑐᓕᐊᓘᖕᒪᑦ, ᑐᒃᑐᕗᓪᓗ 

ᑖᕙᓃᖦᖢᑎᒃ ᐃᓚᖏᑦ, ᑕᐅᕙᓃᓪᓚᕆᖕᒪᑕ. ᑕᐃᒪ 

ᐅᕙᒍᑦ ᐃᒃᐱᐊᕐᔪᖕᒥ ᖃᓂᒃᓴᕋᑦᑕ ᓯᑭᑑᒃᑯᑦ. ᑕᒪᓐᓇ 

ᐊᖏᖃᑎᒌᒃᓯᒪᕕᓰ ᐸᒃᑯᐊ ᑭᕙᓪᓕᖅ 

ᑐᒃᑐᓐᓇᓱᒍᓐᓇᖅᐹᑦ ᑕᒫᓂ ᓄᓇᑦᑎᓐᓂᒥᐅᑦ 

ᕿᑭᖅᑖᓗᖕᒥ ᑕᐅᕙᖓ ᑐᒃᑐᓕᐊᕈᒪᒍᑎᒃ, 

ᐅᕝᕙᓘᓐᓃᑦ ᑕᒪᓐᓇ ᐊᔪᕐᓇᑦᑎᐊᒻᒪᕆᒃᑭᕙ 

ᐱᖁᔨᓐᖏᑉᐸᑕ ᑕᒪᓐᓇ ᐊᔪᕐᓇᕋᔭᕆᕚ? ᖃᓄᕐᓕ 

ᑕᒪᓐᓇ ᑐᕌᒐᖃᖅᐸ? ᓄᓇᕕᒃ ᑕᐅᕙᖕᓇ ᑐᒃᑐᖏᑦ, 

ᐃᓛᒃ ᑐᒃᑐᓕᐊᕈᓐᓇᖅᑎᑕᐅᓐᖏᓚᒍᓪᓘᓐᓃᑦ-ᖃᐃ 

ᐅᕝᕙᓘᓐᓃᑦ ᐃᓱᒪᖅᓱᖅᐱᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛᒃ ᕿᑭᖅᑖᓗᑐᐊᖅ ᑖᓐᓇ ᑐᒃᑐᖓ ᒪᑐᓯᒪᒻᒪᑦ 

ᐊᓯᖏᑦ ᒪᑐᐃᖓᒻᒪᑕ. ᐅᖃᖅᓯᒪᔪᖅᑕᖃᓐᖏᒻᒪᑦ 

ᑕᕝᕙᓂ ᑐᒃᑐᑦᑕᐃᓕᓂᕐᒥᑦ ᕿᑭᖅᑖᓗᒻᒥᐅᑦ  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᑐᒐᓱᒃᑎᖏᑦ ᑐᒃᑐᓕᐊᕈᓐᓇᐃᓕᔪᑦ 

ᑭᕙᓪᓕᕐᒧᓪᓘᓐᓃᑦ ᐅᕝᕙᓘᓐᓃᑦ ᑕᐅᕗᖓ ᓇᐅᔮᑦ 

ᒥᔅᓵᓄᑦ, ᐃᒪᐃᓕᖓᔪᖅᑕᖃᖏᑎᐊᕐᖓᑦ. 

ᐊᔪᓐᖏᑎᐊᖅᑐᑦ ᑕᐅᕗᖓ ᑐᒃᑐᓕᐊᕈᒪᒍᑎᒃ, 

ᖃᐅᔨᒪᓪᓗᖓᓗ ᑕᒪᒃᑯᐊ ᐃᓪᓗᓕᒻᒥᐅᓪᓗ 

ᓴᓂᕋᔭᒻᒥᐅᓪᓗ ᑮᓇᖏᑎᒍᑦ ᖁᐊᕐᓂᖃᐅᔭᖅᐸᑦᑐᑦ 

ᑐᒃᑐᓕᐊᕐᓂᑯᒥᓂᕐᒧᖅᑲᐃ ᑕᐅᕗᖓᖔᖅ, 

ᑕᐃᒪᐃᑦᑑᒻᒪᑦ. ᐊᒻᒪᑦᑕᐅᖅ ᐅᓇ ᓴᖅᑭᑲᓐᓂᕈᒪᓪᓗᒍ. 

 

ᑕᐃᒪ ᒐᕙᒪᒃᑯᑦ ᐃᒪᐃᓕᖓᐅᔭᖅᑐᒥᒃ 

ᑐᑦᑐᓕᕆᓂᐅᑉ ᒥᔅᓵᓄᑦ ᕿᑭᖅᑖᓗᒻᒥ 

ᐋᖅᑭᔅᓯᓯᒪᐃᓐᓇᓚᐅᕋᓗᐊᕐᖓᑕ 

ᐊᑐᐃᓐᓇᐅᑎᑦᑎᕕᐅᓪᓗᑎᒃ ᑖᒃᑯᐊ ᐆᒪᔪᓕᕆᔩᑦ 

ᕿᑭᖅᑖᓗᒻᒥ, ᑖᒃᑯᐊ ᓇᒻᒥᓂᖅ ᐊᐅᓚᑦᑎᔪᓐᓇᕐᓗᑎᒃ 

ᑐᑦᑐᑭᓐᓂᖅ ᐱᔾᔪᑎᒋᓪᓗᒍ. ᑖᓐᓇ 

ᐅᖃᐅᓯᐅᒻᒪᕆᑉᐸᓚᐅᕐᒥᔫᒐᓗᐊᖅ, ᑭᓯᐊᓂ 

ᐊᑐᖅᑕᐅᒋᐊᖅᓯᒪᓐᖏᒻᒪᑦ. ᑖᒃᑯᐊ ᓇᒻᒥᓂᖅ 

ᓄᓇᓕᓐᓂ ᐆᒪᔪᕐᓂᐊᖅᑎᒃᑯᓘᓐᓃᑦ ᑕᒪᔅᓱᒥᖓ 

ᐃᓱᒫᓘᑎᒋᔭᒥᓂᒃ ᑲᑎᒪᐅᑎᖃᖃᑦᑕᑎᓪᓗᒋᑦ ᑖᓐᓇ 

ᓴᖅᑭᓐᓂᑰᒋᓪᓗᓂ. 

ᑕᐃᒪᐃᒍᓐᓇᖅᓯᒪᑦᑎᐊᓚᐅᕋᓗᐊᖅᑐᑎᒃ ᑕᒪᓐᓇ 

ᑐᒃᑐᑦᑕᐃᓕᓂᕐᒧᑦ ᑎᑭᓕᓚᐅᕐᖓᑦ. ᐅᓪᓗᒥᒧᑦ ᑖᒃᑯᐊ 

ᓴᖅᑮᓯᒪᔫᒐᓗᐊᑦ ᑕᐃᒫᒃ ᐅᖃᕆᐊᖅᓯᒪᔫᒐᓗᐊᑦᑕᐅᖅ 

ᐊᑐᐃᓐᓇᐅᑎᑦᑎᕕᐅᓂᕐᒥᓂᒃ ᓇᒻᒥᓂᖅ ᑐᒃᑐᓂᒃ 

ᐊᐅᓚᑦᑎᔪᓐᓇᕐᓗᑎᒃ ᑐᑦᑐᒍᓇᖁᐃᓐᓇᕋᓗᐊᖅᑐᒋᑦ. 

ᑕᐃᒪ ᐅᓪᓗᒥᒧᑦ ᓇᓗᓇᐃᖅᑐᖃᓚᐅᕋᓂ ᑕᒪᔅᓱᒪ 

ᒥᔅᓵᓄᑦ. 

 

ᐃᒫᒃ ᐅᖃᓕᖅᑐᖃᖅᐸᒻᒪᑦ ᓈᓚᐅᑎᒃᑯᑦ 

ᑐᓵᖃᑦᑕᓚᐅᕐᒥᒐᒪ ᒐᕙᒪᒃᑯᒡᒎᖅ 

ᐊᐅᓚᑦᑎᔪᒪᑐᐃᓐᓇᕐᖓᑕ. ᑖᓐᓇ 

ᑕᐃᒪᐃᓕᖓᓇᓱᔾᔭᓚᐅᓐᖏᑦᑑᒐᓗᐊᖅ 

ᐊᑐᐃᓐᓇᐅᑎᑦᑎᕕᐅᓚᐅᖅᑐᑦ ᑕᒪᒃᑯᐊ ᐆᒪᔪᓕᕆᔩᑦ 

ᓄᓇᓕᓐᓃᖔᖅᓯᒪᔪᑦ ᐊᐅᓚᑦᑎᐊᕐᔪᒍᓐᓇᕐᓗᑎᒃ 

ᑐᑦᑐᑦᑕᐃᓕᓂᕐᒥᒃ ᑕᐃᔭᐅᔪᖃᓚᐅᖅᑎᓐᓇᒍ. ᑕᒪᓐᓇ 

ᐃᓕᓴᕆᔭᐅᓯᒪᑦᑎᐊᕐᖓᑦ ᓄᓇᕗᑦ ᒐᕙᒪᒃᑯᓐᓄᑦ 

ᑕᒪᒃᑯᐊ ᓇᒻᒥᓂᖅ ᐆᒪᔪᓂᒃ 

ᐊᐅᓚᑦᑎᕙᐊᒍᓐᓇᖁᒐᓗᐊᖅᑐᒋᑦ, ᑭᓯᐊᓂ 

ᐅᓪᓗᒥᒧᑦ ᑐᓴᓚᐅᓐᖏᑦᑐᖓ ᓇᓕᐊᑦ ᐆᒪᔪᕐᐊᑎᒃᑯᑦ 

ᑲᑎᒪᔨᖏᑦ ᐊᐅᓚᑦᑎᒍᒪᒻᒪᖔᑕ ᑕᒫᓂ 

ᕿᑭᖅᑖᓗᒻᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 336 - 4(2): ᐳᔫᓗᐊᖅᑕᐃᓕᓕᕆᓂᖅ 

ᓄᓇᕗᑦ ᓄᓇᓕᖏᓐᓂ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓐᓄᓴᒃᑯᑦ. ᐅᖃᖅᑏ ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕ 

ᓄᓇᓕᓐᓂ ᒐᕙᒪᓕᕆᓂᕐᒧᑦ. 

 

ᐅᖃᖅᑏ, ᐃᑉᐸᒃᓴᖅ ᑲᑎᒪᑐᓪᓗᑕ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᖃᑦᑕᓚᐅᕐᒪᑕ 

ᐳᔫᖃᑦᑕᖅᑐᓄᑦ ᐊᐅᔭᒃᑯᑦ ᐊᖅᑯᑎᒦᓐᖔᖅᑐᓂᒃ. 

ᑭᐅᑎᓪᓗᓂ ᑖᓐᓇ ᒥᓂᔅᑕ ᐅᖃᓚᐅᕐᒪᑦ 

ᕿᒥᕐᕈᐃᓇᕋᖅᑐᓂ ᐊᔾᔨᒋᓐᖏᑕᖓᓂᒃ 

ᓴᐃᒻᒪᐅᑎᔅᓴᒥᒃ ᕿᒥᕐᕈᐃᓂᕆᓪᓗᑎᒃ, ᑖᒃᑯᐊ 

ᓯᐅᖅᑲᒧᑦ ᑲᑎᖅᓱᖅᑕᐅᒍᑎᒃ ᕿᑯᔮᕈᓐᓇᕐᒪᑦ. 

ᒥᓂᔅᑕᖃᐃ ᓇᓗᓇᐃᖅᓯᒃᑲᓐᓂᕈᓐᓇᖅᐸ ᑖᒃᑯᐊ 

ᖃᓄᖅ ᑭᓱᒻᒪᖔᓪᓗ ᖃᓄᕐᓗ 

ᐃᓕᖅᑯᓯᖃᓐᓂᐊᕐᒪᖔᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪᓗ 

ᒐᕙᒪᒃᑯᓄᑦ ᐱᔨᑦᑎᕋᓐᓂᕐᒧᑦ ᒥᓂᔅᑕᐅᔪᖅ, ᒥᔅᑕ  

ᓴᒻᒧᖅᑕᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᑉᐸᒃᓴᕈᓇ 

ᐱᔭᕐᔫᒥᖅᑰᔨᓚᐅᖅᑕᕋᓗᐊᕋ ᐅᕙᓐᓂᒃ 

ᐅᑎᕐᔫᒥᑐᐃᓐᓇᖅᑐᖅ. 

 

>>ᐃᓪᓚᖅᑐᑦ 

 

ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᔭᓐᓂ. ᑖᓐᓇ 

ᑐᑭᓕᐅᑎᑐᐃᓐᓇᓚᐅᖅᑕᕋᓗᐊᕋ ᐃᑉᐸᒃᓴᖅ 

ᓇᓗᓇᐃᖅᓯᓇᓱᒃᖢᖓ ᑖᒃᑯᐊ ᐱᓕᕆᕝᕕᐅᓪᓗᑕ 

ᕿᒥᕐᕈᐃᒐᑦᑕ ᐊᓯᖏᓐᓂᒃ ᑖᓱᒪᑐᐊᖅ 

ᑕᕆᐅᒍᓐᖏᑦᑐᖅ, ᓇᓪᓕᐊᓪᓗ 

ᐊᑑᑎᖃᓛᖃᕈᓐᓇᔭᕋᕐᒪᖔᑕ ᓄᓇᓕᑦᑎᓐᓂ 

ᐱᓕᕆᖃᑎᒋᓪᓗᑎᒍ ᑖᒃᑯᐊ ᓄᓇᓖᑦ. 

ᐅᖃᓚᐅᕋᒪᐃᓛᖅ ᐃᑉᐸᒃᓴᖅ ᐊᓯᖏᓐᓂᒃ 

ᕿᒥᕐᕈᐃᒐᑦᑕ ᑕᑯᓇᒃᖢᑕᓗ ᑭᓱᑦ 

ᐊᑐᕈᓐᓇᕋᔭᕐᒪᖔᑦᑎᒍ ᒫᓐᓇ ᓴᓂᕌᒍᑦ 

ᐊᑐᖅᐸᑦᑕᑦᑎᓐᓂᒃ ᑖᒃᑯᐊ ᑕᕆᐅᓐᖑᔭᐅᔭᐃᑦ. 

ᕿᒥᕐᕈᐃᕙᓐᓂᐊᓇᓱᒃᑲᓗᐊᖅᑐᒍᑦ ᐊᔾᔨᒋᓐᖏᑕᖓᒍᑦ 

ᑖᒃᑯᐊ ᑲᔪᓯᔪᓐᓇᕋᔭᕋᓗᐊᕐᒪᖔᑕᓘᓐᓃᑦ 

ᖃᐅᔨᒪᓐᖏᓇᑦᑕ. ᑕᐃᒫᒃ ᑕᕝᕙ ᐆᑦᑐᓚᐅᕐᓗᑎᒍ 

ᑭᓯᐊᓂ ᑲᔪᓯᒍᓐᓇᕐᓂᕈᑎᒃ 

ᖃᐅᔨᔪᓐᓇᖅᓯᑕᐃᓐᓇᕋᔭᖅᑐᒍᑦ. ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ 

ᐳᔫᖃᑦᑕᖅᑐᖅ ᓯᐅᖅᑲᒥᒃ 

ᐲᔭᑐᐃᓐᓇᔭᕐᓂᖏᑦᑐᕈᓘᒻᒪᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᒥᒃ 

ᖃᐅᔨᓴᐃᓂᖃᖅᓯᒪᒻᒪᖔᑕ, ᖃᓄᑎᒋ 

ᑲᔪᓯᓂᖃᑦᑎᐊᕋᔭᕐᒪᖔᖅ ᑖᓐᓇ ᐆᑦᑐᕋᕈᒪᔭᖓ 

ᐅᑭᐅᖅᑕᖅᑑᑉ ᓯᓚᖁᑖᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᓐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᓇᓗᓇᐃᕆᖅᑲᐅᒐᒪᐃᓛᒃ 

ᑖᓐᓇ ᑕᕝᕙ ᐃᓚᖓ ᕿᒥᕐᕈᔭᕗᑦ. ᑭᓯᐊᓂ 

ᐃᒪᓐᓇᓪᓚᑦᑖᖅ ᓂᕈᐊᖅᓯᓯᒪᓐᖏᑦᑐᒍᑦ 

ᖃᐅᔨᓴᖅᓯᒪᓐᖏᑦᑐᑕᓗ ᐅᑭᐅᖅᑕᖅᑐᒥ 

ᓂᒡᓚᓱᖃᑦᑐᒥᒃ ᑲᔪᓯᓂᖃᕈᓐᓇᕐᒪᖔᖅ. ᑭᓯᐊᓂ 

ᐅᖃᓚᐅᕋᒪᐃᓛᖅ ᐃᑉᐸᒃᓴᖅ ᒫᓐᓇᓗ ᑖᓐᓇ 

ᐃᓱᒪᓕᐅᕈᑎᒃᓴᐅᒻᒪᑦ ᑕᑯᓇᖃᓯᐅᑎᔭᕗᑦ. ᑖᒃᑯᐊ 

ᕿᒥᕐᕈᓇᒃᑕᕗᑦ ᐊᓂᒍᓚᐅᖅᑎᓪᓗᒋᑦ 

ᑐᑭᓯᓇᖅᓯᑦᑎᐊᓛᖅᑐᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᐃᒪᖃᐃ ᒥᓂᔅᑕ ᐅᖃᕈᓐᓇᖅᐹ ᖃᖓ 

ᐃᖅᑲᓇᐃᔭᕐᕕᖓ ᐸᕐᓇᒃᓯᒪᒻᒪᖔᑕ 

ᓯᕗᓂᔅᓴᐅᓂᐊᖅᑐᒥ ᑖᒃᑯᓂᖓ ᓄᑖᓂᒃ 

ᐳᔪᖅᑕᐃᓕᒪᒍᑎᒃᓴᐅᒐᔭᖅᑐᓂᒃ 

ᖃᐅᔨᓴᖅᓯᒪᒻᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᐱᔨᑦᑎᕋᖅᑎᑯᓐᓂᓪᓗ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐊᒻᒪ ᐃᒃᐸᔅᓴᖅ ᐅᖃᓚᐅᕐᒥᒐᒪ  

(ᑐᓵᔨᑎᒎᓕᖅᑐᖅ) ᑕᐃᒪᓐᓇᐃᑦᑐᓂᒃ ᓲᕐᓗ 

ᖃᕆᑕᐅᔭᒃᑯᑦ ᐴᖅᑕᐅᒍᓐᓇᖅᑐᓂᒃ 

ᑕᐃᒪᓐᓇᐃᑦᑐᓂᒃ ᖃᓄᖅᑑᕈᑎᔅᓴᐅᒐᔭᖅᑐᓂᒃ 

ᐊᔾᔨᒌᓐᖏᑦᑐᓂᒃ ᓄᓇᓕᓐᓄᑦ 

ᐊᑐᖅᑕᐅᒍᒪᒍᓐᓇᕋᔭᖅᑐᓂᒃ ᓴᖅᑭᑎᑦᑎᓯᒪᔪᒍᑦ.  

ᑕᐃᒪ ᐊᐅᔭᐅᓂᐊᖅᑐᒥ 

ᓄᓇᓕᓐᓄᐊᖅᐸᓪᓕᐊᓂᐊᕋᑦᑕ ᑕᐃᒪᓐᓇ 

ᐃᓕᓐᓂᐊᑎᑦᑎᒍᑎᔅᓴᐅᒐᔭᖅᑐᓂᒃ ᐅᖃᐅᓯᖃᕐᓗᑕ 

ᐳᔪᖅᑕᐃᓕᒪᒍᑕᐅᒐᔭᖅᑐᓂᒃ ᐊᖅᑯᑎᒃᑯᑦ. 

ᐃᓕᓐᓂᐊᖅᑎᓪᓗᒋᑦ ᑕᒪᒃᑯᐊ ᓄᓇᓕᓐᓂᒥᐅᑕᐅᔪᑦ 

ᖃᓄᖅ ᐃᓕᐅᖅᑲᐃᒍᓐᓇᕋᔭᕐᒪᖔᑕ ᑕᒪᒃᑯᓂᖓ 

ᖁᐊᖅᑕᖅᑐᓂᒃ ᑕᕆᐅᒐᓚᓐᓂᒃ ᐊᓯᖏᓐᓂᓪᓘᓐᓃᑦ.  

 

ᑕᐃᒪ ᖃᐅᔨᒪᒐᒪ ᓄᓇᓕᓐᓂ ᐊᒥᓱᓂᒃ ᑕᐃᒪᓐᓇ 

ᑖᓐᓇ ᐅᖃᐅᓯᕆᖅᑲᐅᔭᕋ ᑕᕆᐅᕈᔪᒃ ᐅᓪᓗᓄᑦ 

ᒪᕐᕉᓐᓄᒃ ᐱᖓᓱᓄᓪᓘᓐᓃᑦ ᓲᕐᓗ ᐊᑐᖅᑕᐅᒍᓐᓇᕐᒪᑦ 

ᑭᓯᐊᓂ ᐋᖅᑭᔅᓯᒪᑦᑎᐊᖅᑐᒃᑯᑦ ᐱᓇᓱᐊᕈᓰᓐᓄᒃ 

ᒪᕐᕉᓐᓄᒃ ᐊᑐᖅᑕᐅᒍᓐᓇᕋᓗᐊᖅᑐᓂ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᐱᖅᑯᑦ 337 - 4(2): ᐋᓐᓂᐊᕕᓕᐊᖅᓯᒪᔪᓄᑦ 

ᑐᔪᕐᒥᕕᓐᓄᑦ ᑳᓐᑐᕌᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑕᕝᕙᓂ 

ᓈᓚᒋᐊᖅᑐᖅᓯᒪᔪᑦ ᑐᙵᓱᒋᑦᓯ. 

 

ᐅᖃᖅᑎᑦᑎᔩ, ᐊᐱᖅᓱᕈᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ.  

 

ᐅᖃᖅᑎᑦᑎᔩ, ᐱᔨᑦᓯᕈᑎᐅᕙᑦᑐᑦ 

ᐋᓐᓂᐊᕕᓕᐊᖅᐸᑦᑐᑦ ᑐᔪᕐᒥᕕᖏᓐᓂ 

ᓄᓇᓕᐸᐅᔭᓂᒃ ᓲᕐᓗ ᑕᒫᓂ ᐃᖃᓗᓐᓂ, ᐋᑐᕚᒥ, 

ᐅᐃᓂᐸᐃᒡ ᐊᒻᒪᓗ ᔭᓗᓇᐃᕝᒥ 

ᑳᓐᑐᕌᒃᑰᖓᖃᑦᑕᕐᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑎᒍᑦ.  

 

ᓇᕗᒻᒥᐅᑦ ᐱᓗᐊᖅᑐᒋᑦ ᑖᒃᑯᐊ ᐃᓄᑐᖃᐃᑦ ᐊᒻᒪᓗ 

ᑎᒥᒥᒍᑦ ᐊᔪᕈᑎᓖᑦ ᐊᐅᓪᓚᖃᑦᑕᖅᑎᓪᓗᒋᑦ 

ᐋᓐᓂᐊᒥᒃ ᐱᔾᔪᑎᖃᖅᑎᓪᓗᒋᑦ 

ᑲᒪᒋᔭᐅᑦᑎᐊᖃᑦᑕᕆᐊᖃᖅᐸᒻᒪᑕ ᐊᒻᒪᓗ  

ᐃᒃᐱᒋᔭᐅᑦᑎᐊᕐᓗᑎᑦ ᐊᐅᓪᓚᖅᓯᒪᑎᓪᓗᒋᑦ 

ᑐᔪᕐᒥᕕᓂᓪᓗ ᑕᒻᒫᕋᐃᒻᒪᑕ. ᑖᒃᑯᐊ ᑐᔪᕐᒥᕕᒋᔭᖏᑦ 

ᓴᓇᒪᓴᖅᑕᖅᑎᓪᓗᒋᑦ ᐋᓐᓂᐊᕕᓕᐊᖃᑦᑕᖅᑐᑦ 

ᐊᒻᒪᓗ ᐃᑲᔪᖅᑎᒋᔭᖏᓐᓄᑦ ᒪᓕᑦᑐᐃᖃᑦᑕᖅᑐᓂᒃ. 

 

ᐊᐱᕆᔪᒪᔭᕋ ᒥᓂᔅᑕ ᓇᓗᓇᐃᔭᐅᒍᓐᓇᕐᒪᖔᑦ 

ᓱᓇᓂᒃ ᐋᖅᑭᓱᐃᓯᒪᒻᒪᖔᖅ ᐱᓕᕆᕕᒋᔭᖓ ᑖᒃᑯᐊ 

ᑳᓐᑐᕌᑎᐅᔪᑦ ᐊᐅᓚᑦᓯᔨᐅᕙᑦᑎᓪᓗᒋᑦ 

ᐋᓐᓂᐊᕕᓕᐊᖅᐸᑦᑐᑦ ᑐᔪᕐᒥᕕᖏᓐᓂ ᑖᒃᑯᐊ 

ᐱᐅᔪᒥᒃ ᐱᓕᕆᑦᑎᐊᕐᓂᖏᓐᓂ ᖃᐅᔨᓴᕈᑎᓂᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐊᑕᐅᓯᖅ ᐅᐸᒐᐅᕙᑦᑐᖅ ᓱᓕ 

ᐳᓚᕋᑲᐃᓐᓇᖅᓯᒪᔭᕋᓗᐊᕋ ᐋᑐᕚᒥ ᐊᒻᒪᓗ 

ᖃᐅᔨᓴᖃᑦᑕᖅᓯᒪᓪᓗᑎᑦᑕᐅᖅ ᓇᓕᐊ ᐊᔪᕈᑎᓕᒃ 

ᐃᓂᖃᑦᑎᐊᕈᓐᓇᕋᓗᐊᕐᒪᖔᖅ ᓇᒧᑦ 

ᐃᓪᓗᕈᓯᖃᑦᑎᐊᕆᐊᖃᕋᓗᐊᕐᒪᖔᖅ ᑖᒃᑯᐊ 

ᐊᑐᐃᓐᓇᐅᕕᐅᓯᒪᔪᑦ ᑕᐅᓇᓂ ᖃᐅᔨᒪᔭᒃᑯᑦ. 

ᐊᓯᖏᑦ ᓱᓕ ᐅᐸᒍᓐᓇᖅᓯᓚᐅᓐᖏᓇᒃᑭᑦ 

ᑭᐅᓪᓗᐊᕈᓐᓇᓐᖏᑕᒃᑲ. 

 

ᖃᐅᔭᒪᔭᒃᑯᓪᓗ ᖃᐅᔨᓴᖅᑕᐅᒋᐊᖃᖅᐸᑦᑐᑎᑦ. ᑕᒫᓂ 

ᐃᖃᓗᓐᓂ ᑖᒃᑯᐊ ᐅᐸᒐᐅᕙᑦᑐᑦ ᖃᑦᑎᕆᔨᒃᑯᓐᓄᑦ 

ᖃᐅᔨᓴᖅᑕᐅᓂᓚᐅᕐᒥᒻᒪᑕ ᓰᑏᕝᕙᒥ ᐊᒻᒪᓗ 

ᐋᖅᑭᒋᐊᕆᖃᑕᐅᓚᐅᖅᑐᑦ ᑖᒃᑯᐊ ᓇᓂᔭᒥᓂᒃ 26-

ᒥᓂᒃ ᐋᖅᑭᒋᐊᖅᑕᒥᓂᐅᓪᓗᑎᑦ. ᑕᐃᒫᒃ 

ᖃᐅᔨᒪᔭᒃᑯᑦ ᖃᐅᔨᓴᖅᑕᐅᕙᑦᑐᑦ ᐊᒻᒪᓗ 

ᒪᓕᑦᑎᐊᕋᓗᐊᕐᒪᖔᑕ ᒪᓕᒐᕐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᒥᓂᔅᑕ 

ᓇᓗᓇᐃᖅᓯᕋᑖᕐᒪᑦ ᖃᑦᑎᕆᔨᒃᑯᓐᓄᑦ ᑕᒪᒃᑯᐊ 

ᖃᐅᔨᓴᖅᑕᐅᒋᐊᖃᓲᖑᒻᒪᑕ. ᐊᐱᕆᒃᑲᓐᓂᕈᒪᕙᕋᓕ 

ᑐᑭᓯᑎᑦᑎᒋᐊᕈᓐᓇᖅᐸᓪᓗᑭᐊᖅ ᑖᒃᑯᐊ 

ᑐᔪᕐᒥᕕᐅᕙᑦᑐᑦ ᐋᓐᓂᐊᕕᓕᐊᖅᐸᑦᑐᓄᑦ 

ᑳᓐᑐᕌᒃᑰᖓᑎᓪᓗᒋᑦ. ᑖᒃᑯᐊ ᑳᓐᑐᕌᖑᔪᐃᑦ 

ᐱᕕᖃᕆᐊᓪᓚᑦᑎᑕᐅᕙᑦ ᓲᕐᓗ 

ᐱᓕᕆᕝᕕᒋᔭᖏᓐᓃᖔᖅᑐᓂᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ, ᐃᒻᒪᖄᖅ 

Environmental Health Officers ᑭᓲᒐᓗᐊᑭᐊᖅ 

ᐃᓄᒃᑎᑐᑦ? ᐅᕝᕙᓘᓐᓃᑦ ᐊᓯᖏᓐᓂᑦ ᒐᕙᒪᒃᑯᑦ 

ᐱᓕᕆᕝᕕᒋᔭᖏᓐᓂᑦ, 

ᖃᐅᔨᓴᕆᐊᖅᑐᖅᑐᖃᖅᐸᒻᒪᖔᖅ ᑖᒃᑯᐊ ᑐᔪᕐᒥᕖᒃ 

ᐊᐅᓚᓂᖓᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐅᑲᓕᖅ.  

 

ᐊᖔᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᑳᓐᑐᕌᒃᑯᑦ ᐊᒻᒪᓗ 

ᒪᓕᒐᒃᑯᑦ, ᒪᓕᒐᖃᕐᖓᑕ ᑕᐃᒪ ᑖᒃᑯᐊ 

ᒪᓕᒃᑕᐅᑦᑎᐊᕋᓗᐊᕐᒪᖔᑕ ᖃᐅᔨᓴᖅᑕᐅᕙᑦᑐᑦ, 

ᐊᒻᒪᓗ ᐃᖅᑯᓕᖅᑲᐅᒐᒪ ᖃᐅᔨᓴᖅᑕᐅᕙᑦᑐᑎᒃ 

ᒪᓕᒐᕐᓂᒃ ᒪᓕᑦᑎᐊᕋᓗᐊᕐᒪᖔᑕ, ᐊᒻᒪᓗ 

ᐋᖅᑭᒋᐊᕆᐊᖃᖅᐸᑦᑐᑎ. ᑕᒪᓐᓇ ᑕᕝᕘᓇ 

ᐊᑐᖅᑕᐅᕙᑦᑐᖅ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔩ. ᑭᖑᓪᓕᖅᐹᒥ 

ᒥᓂᔅᑕ ᐊᐱᕆᒍᒪᓕᕐᒥᔭᕋ, ᑖᒃᑯᐊ ᑳᓐᑐᕌᒃᑎᐅᕙᑦᑐᑦ 

ᐋᓐᓂᐊᕕᓕᐊᖅᐸᑦᑐᖅ ᑐᔪᕐᒥᕕᖏᓐᓂ 

ᐱᔭᕆᐊᖃᖅᐸᒻᒪᖔᑕ ᑳᓐᑐᕌᒥᑎᒍᑦ ᑖᒃᑯᐊ 

ᐃᖅᑲᓇᐃᔭᖅᑎᒋᔭᖏᑦ, ᓲᕐᓗ 

ᐱᓕᒻᒪᔅᓴᖅᑎᑕᐅᒋᐊᖃᖅᐸᒻᒪᖔᑕ, 

ᑐᔪᕐᒥᕕᓕᕆᓂᕐᒥᓘᓐᓃᑦ ᐅᕝᕙᓘᓐᓃᑦ 

ᐱᔨᒃᑎᕋᕐᓂᕐᒥᑦ ᑕᒪᒃᑯᓇᙵᑦ 

ᐃᖅᑲᓇᐃᔭᓚᐅᖅᑳᑎᓐᓇᒋᑦ? ᖁᔭᓐᓇᒥᒃ, 

ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ. . . 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ. (ᑐᓵᔨᑎᒍᑦ) . . . 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᐅᑲᓕᖅ.  

 

ᐊᖔᔪᖅᑳᖅ ᐸᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᓱᒻᒪᕆᑯᓘᑲᐃᓐᓇᕋᓗᐊᕐᒥᔪᖓ. 

ᐄᖅ!  

 

>>ᐃᓪᓚᖅᑐᑦ 

 

ᑖᒃᑯᐊᖏᓛ ᐃᖅᑲᓇᐃᔭᖅᑐᑦ ᐅᓄᒐᓚᒻᒪᑕ ᐊᒻᒪᓗ 

ᐊᔾᔨᒌᓐᖏᑦᑐᓂᑦ ᐃᖅᑲᓇᐃᔮᖃᖅᑐᑎᑦ, ᐃᓚᖏ 

ᐋᓐᓂᐊᓲᖅᑎᖃᕆᓪᓗᑎ, ᐃᓚᖏᑦ 

ᑐᓵᔨᖃᐅᕆᓪᓗᑎ, ᑕᒪᒃᑯᐊ ᐊᔾᔨᒌᓐᖏᑦᑐᒐᓚᐅᒻᒪᑕ, 

ᓇᓗᓇᓐᖏᑦᑐᖅ ᒪᓕᒋᐊᓕᒥᓂᒃ ᒪᓕᑉᐸᑦᑐᑦ 

ᓇᓪᓕᐊᖑᓪᓚᕆᒻᒪᖔᖅ ᐊᐱᖅᑯᑎ 

ᓇᓗᓇᐃᕈᓐᓇᖅᑲᒍ ᓯᕗᓂᑦᑎᓐᓂᖃᐃ ᑖᒃᑯᐊ 

ᖃᐅᔨᒋᐊᒃᑲᓐᓂᕈᓐᓇᓛᖅᑕᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 338 - 4(2): ᖃᓄᐃᓕᖓᓂᖓ 

ᐊᖏᖃᑎᒌᒍᑎᒥᒃ ᐊᑐᐃᓐᓇᐅᒍᑕᐅᓲᖅ 

ᓄᓇᕗᑦᒐᕙᒪᒃᑯᑦ ᐋᓐᓂᐊᕕᓕᐊᕈᔾᔭᐅᓂᕐᒧᑦ 

ᐊᒻᒪ ᐃᖅᑲᓇᐃᔮᒧᑦ 

ᐊᐅᓪᓚᖅᑎᑕᐅᖃᑦᑕᓂᕐᒧᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᖅᓱᕈᒪᔪᖓ ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᑕᐃᔅᓱᒪᓂ 2011-ᖑᑎᓪᓗᒍ ᒐᕙᒪᒃᑯᑦ 

ᓴᖅᑭᑦᑎᒪᐅᖅᓯᒪᒻᒪᑕ ᓈᓴᐅᑎᖃᖅᑐᖅ 2011-22, 

ᐆᑦᑐᕋᕈᒪᔪᓄᑦ ᑐᓴᕆᐊᕈᑎ 

ᐊᖏᖃᑎᒌᑕᖃᕈᓐᓇᕐᓂᐊᕐᒪᖔᑦ ᐋᓐᓂᐊᕕᓕᐊᖅᑐᑦ 

ᐊᐅᓚᖃᑦᑕᖅᑎᓪᓗᒋᑦ ᐋᓐᓂᐊᕕᓕᐊᖅᑐᑎᑦ 

ᖃᖓᑦᑕᐅᑎᖏᓐᓄᑦ, ᐋᒻᒪᓗ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕐᓗᑎᑦ ᐊᐅᓪᓚᖃᑦᑕᕐᓂᖏᓐᓄᑦ 

ᑖᒃᑯᑎᒎᓇ ᖃᐅᑕᒫᑦ ᖃᖓᑕᓲᖅᑎᒍᑦ 

ᐊᑐᖅᑕᐅᖃᑦᑕᖅᑐᑎᒍᑦ. ᑖᓐᓇ ᑐᓴᕈᒪᒃᔪᑦ  

ᐅᖃᖅᓯᒪᓚᐅᖅᓯᒪᒻᒪᑦ, ᐊᕐᕌᒍᓄᒡᒎᖅ ᑖᓐᓇ 

ᐱᖓᓱᓄᑦ ᐊᑐᕋᔭᕐᒪᑦ ᐊᒻᒪᓗ 

ᐱᑕᖃᑐᐃᓐᓇᕆᐊᖃᕐᒃᑐᓂ ᐊᕐᕌᒍᓄᑦ 

ᐱᖓᓱᒃᑲᓐᓂᕐᓄᑦ ᑲᔪᓯᔪᓐᓇᕐᕕᖃᕐᓗᓂ.  

 

ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ, ᐅᓪᓗᒥ ᐅᕙᓂ 

ᐃᓪᓗᒥ ᑐᓴᖅᑎᓚᐅᖅᑎᒍᑦ, ᑖᓐᓇ ᐆᑦᑐᕋᕈᒪᔪᓄᑦ 

ᑐᒃᓯᖃᐅᑕᐅᓚᖅᓯᒪᔪᖅ ᖃᓄᐃᓕᖓᓕᕐᒪᖔᖅ, 

ᑖᒃᑯᐊ ᖃᖓᑕᖃᑦᑕᕐᓃᒃ ᒪᕐᕉᒃ ᐱᓪᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᒃᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔭᖓ ᒫᓐᓇ 

ᑐᑭᓯᒋᐊᑎᐊᑲᓐᓂᓚᐅᕐᓗᒍ 

ᑭᐅᑎᐊᕈᓐᓇᕋᔭᖅᑕᕋᓗᐊᕋ, ᒫᓐᓇ ᑕᐃᓐᓇ 

ᐊᐱᖅᑯᑎᒋᓪᓚᑦᑖᖅᑕᖓ ᐱᓯᒪᓐᖏᓐᓇᒃᑯ ᓵᓐᓂ 

ᑕᕝᕙᓂ, ᐅᒡᒍᐊᕐᓇᐅᒐᓗᐊᖅ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᒃᑲᓐᓂᕈᒪᕕᐅᒃ? 

ᒪᒥᐊᒃᑲᓗᐊᖅᐳᖓ ᑖᓐᓇ (ᑐᓵᔨᑎᒎᓕᖅᑐᖅ) ᒥᓂᔅᑕ 

ᑖᓐᓇ ᖃᐅᔨᒋᐊᕐᓂᐊᕐᓂᕋᖅᑲᐅᖕᒪᑦ 

ᒪᒥᐊᓇᐅᒐᓗᐊᖅ ᐱᖃᑖᓄᑦ 

ᐊᐱᕆᔪᒪᔪᒨᕐᓂᐊᓕᖅᐳᖓ. (ᑐᓵᔨᑎᒎᕈᓐᓃᖅᑐᖅ) 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ.  

 

ᐊᐱᖅᑯᑦ 339 - 4(2): ᕿᑭᖅᑖᓗᒻᒥ 

ᑐᑦᑐᓕᕆᓂᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, 

ᓯᕗᓪᓕᕐᒥ ᐊᐱᕆᔪᒪᔪᖓ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᑕᐃᒪ ᐃᓚᖓᓂ ᐊᐱᖅᑯᓯᐅᖅᑲᐅᔫᒐᓗᐊᖅ ᑭᓯᐊᓂ 

ᐊᐱᕆᒃᑲᓐᓂᕈᒪᔪᖓ ᑐᑦᑐᓕᕆᓂᖅ ᐱᔾᔪᑎᒋᓪᓗᒍ 

ᑐᑦᑐᒐᓱᐊᕐᓂᖅ. ᐊᔾᔨᒌᓐᖏᑦᑐᒥᒃ ᑐᑭᓯᔭᐅᓯᒪᒻᒪᑦ 

ᐱᓗᐊᖅᑐᒥᓪᓗ ᐅᕙᖓ ᑭᒡᒐᑐᖅᑕᖓᓂᒃ 

ᓄᓇᓕᖁᑎᒋᔭᓐᓂ. ᓯᕗᓪᓕᕐᒥ ᐊᐱᕆᔪᒪᔪᖓ,  

ᐅᖃᖅᑏ, ᑐᑦᑐᒐᓱᓐᓂᖅ ᒫᓐᓇ 

ᒪᑐᓪᓚᑖᖅᓯᒪᒻᒪᖔᖅ? ᑖᓐᓇ ᐊᔾᔨᒌᓐᖏᑦᑑᓐᓂᒃ 

ᒪᕐᕉᓐᓂᒃ ᑐᑭᓯᔭᐅᓯᒪᒻᒪᑦ. ᒥᓂᔅᑕ ᐊᐱᕆᔪᒪᔭᕋ 

ᒫᓐᓇ ᒪᑐᓯᒪᓪᓚᕆᑉᐹ? 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐄ, ᑕᐃᒪ ᑖᓐᓇ ᓇᓗᓇᐃᕋᑦᑎᒍᑦ ᑕᐃᒪ 

ᑐᑦᑐᑦᑕᐃᓕᑲᐃᓐᓇᕐᓂᐅᓂᐊᖅᑐᖅ ᑕᒫᓂ 

ᑭᑭᖅᑖᓘᒻᒥ ᔮᓐᓄᐊᕆ 1-ᒥ ᒪᑐᓚᐅᖅᑐᖅ. ᑕᒪᓐᓇ 

ᑐᑦᑐᑦᑕᐃᓕᓂᖅ ᒪᑐᓯᒪᔪᖅ ᒫᓐᓇ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᐅᒐᓗᐊᖅ 

ᓂᐱᓗᑦᑐᐊᓘᒐᒪ, ᐅᖃᖅᑏ. 

 

ᐅᖃᖅᑏ, ᑎᑎᖅᑲᑎᒍᑦ ᒪᑐᓯᒪᓂᕐᒥᒃ 

ᓇᓗᓇᐃᖅᓯᒪᕚ ᓄᓇᓕᓐᓄᑦ, ᐱᓗᐊᖅᑐᒥᓕ 

ᓄᓇᑦᑎᓐᓂᓕ ᐆᒪᔪᕐᓂᐊᖅᑎᖃᓐᖏᓇᑦᑕ. 

ᐅᖃᐅᓯᑐᐃᓐᓇᒃᑯᑦ ᒪᑐᔭᐅᓯᒪᑎᓪᓗᒍ ᐊᓯᕙᖅᑎᓄᑦ 

ᐅᑉᐱᕆᔭᐅᓐᖏᒻᒪᑦ ᐃᓚᖏᓐᓄᑦ ᐊᒥᓱᓄᑦ. 

ᑎᑎᖅᑲᓂᒃ ᓴᖅᑭᔮᖅᑐᖃᕋᓂ ᐃᒪᓐᓇ 

ᒪᑐᓯᒪᓂᐊᖅᑐᖅ. 

 

ᐆᒪᔪᕐᓂᐊᑎᒃᑯᓪᓗ ᑲᑎᒪᔨᖏᑦ 

ᐊᐱᕆᓯᒪᒐᓗᐊᖅᑐᒋᑦ ᓄᓇᑦᑎᓐᓂ ᑎᑎᖅᑲᓂᒃ 

ᓴᖅᑭᑦᑎᕕᐅᓯᒪᓐᖏᓐᓂᕋᖅᑐᑎᒃ ᑕᒪᓐᓇ 

ᑐᑦᑐᒐᓱᓐᓂᐅᑉ ᒪᑐᓯᒪᓂᕆᓂᐊᖅᑕᖓ  

ᑭᓪᓕᖃᓪᓚᑖᕐᓂᖓᓂᒃ ᑎᑎᖅᑲᑎᒍᑦ 

ᑕᑯᓯᒪᓐᖏᓐᓂᕋᖅᑐᑎᑦ. 

 

ᓱᒻᒪᒃᑭᐊᖅ ᒐᕙᒪᒃᑯᑦ ᐆᒪᔪᕐᓂᐊᑎᒃᑯᑦ ᒥᓂᔅᑕᖓᑦ 

ᑕᒪᑐᒥᖓ ᑎᑎᖅᑲᒥᒃ ᓴᖅᑮᓚᐅᓐᖏᓚᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᑖᒃᑯᐊ ᕿᑭᖅᑖᓗᒻᒥ ᐆᒪᔪᕐᓂᐊᖅᑏᑦ ᑕᒪᓐᓇ 

ᐃᓱᒫᓘᑎᒋᓯᒪᔭᖓ ᑐᑦᑐᑭᓐᓂᖅ ᓴᖅᑭᓯᒪᔭᖓ. 

ᑕᒪᓐᓇ ᑕᐃᒫᒃ ᐊᑐᕆᐊᒻᒪᕆᓛᓕᖅᑎᓪᓗᒍ 

ᑲᑎᒪᐅᑕᐅᖃᑦᑕᓚᐅᖅᑎᓪᓗᒍ ᑐᑦᑐᑭᓐᓂᖅ 

ᕿᑭᖅᑖᓘᒻᒥ ᑖᒃᑯᐊ ᓇᓕᐊᒃ ᐱᖓᓱᑦ 

ᓇᓖᕌᕈᑎᕈᔪᐃᑦ ᑐᑦᑐᑦᑕᐃᓕᓂᕐᓘᓐᓃᑦ ᐊᑐᓕᕐᓗᓂ 

ᐅᕝᕙᓘᓐᓃᑦ ᑐᑦᑐᒐᓛᒍᓐᓇᕐᓗᑎᑦ ᐅᕝᕙᓘᓐᓃᑦ 

ᐊᓯᐊᒍᑦ ᒪᐅᓇ ᐋᖅᑭᓯᒪᔪᒥᒃ ᐱᔪᓐᓇᕐᓗᑎᑦ ᑖᒃᑯᐊ 

ᓴᖅᑮᓯᒪᓚᐅᕐᖓᑕ. ᑕᒪᒃᑯᐊᓗ ᓴᖅᑭᑕᐅᒻᒪᑕ 

ᑕᐃᒪᐃᑦᑐᑦ ᑲᑎᒪᓂᒃᑯᑦ ᑕᕝᕙᓂ 

ᐅᑭᐊᔅᓵᖑᓚᐅᖅᑐᖅ.  

 

ᑕᒪᓐᓇ ᑕᐃᒪᐃᓕᖓᓕᖅᑎᓪᓗᒍ ᐊᓱᐃᓪᓛᒃ 

ᒪᓕᒐᓕᐅᖅᑎᓂᒃ ᐅᖄᓚᐅᑎᒃᑯᑦ ᑕᐃᒃᑯᐊ 

ᒪᓕᒐᓕᐅᖅᑏᑦ ᑲᑎᒪᖃᑎᒋᓚᐅᖅᑕᒃᑲ. ᑖᒃᑯᐊ 

ᐅᖅᑯᕐᒥᐅᑦ ᒪᓕᒐᓕᐅᖅᑎᖃᓚᐅᓐᖏᒻᒪᑕ 

ᖁᕕᐊᓱᕝᕕᐅᑉ ᐅᓪᓗᖏᓐᓂ. ᑕᐃᒪ ᑖᓐᓇ 

ᑐᓄᓂᕐᒥᐅᖅ ᒪᓕᒐᓕᐅᖅᑎᖓ ᑕᐃᑯᖓ 

ᑭᒡᒐᖅᑐᓚᐅᖅᑐᖅ ᐅᖅᑯᕐᒥᐅᓄᑦ ᐊᖏᖅᓯᒪᓚᐅᕐᖓᑦ. 

ᑕᒪᓐᓇ ᑕᐃᒪᐃᓕᖓᓚᐅᖅᑐᖅ ᐊᒻᒪᓗ ᑕᒪᒃᑯᐊ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦᑕᐅᖅ ᑖᓐᓇ 

ᑐᑦᑐᑦᑕᐃᓕᓂᐅᓂᐊᖅᑐᖅ ᓇᓗᓇᐃᕐᓂᐊᓕᖅᑎᓪᓗᒍ 

QWB-ᑯᓪᓗ ᑕᕝᕘᓇ ᐃᓚᐅᑎᑦᑎᐊᓚᐅᖅᑕᕗᑦ 

ᑐᓴᖅᑎᑎᑦᑎᐊᖅᑐᒋᑦ.  

 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑎᑎᖅᑲᒥᒃ ᑕᐃᑯᖓ 

ᓯᕗᒧᐊᖅᓯᒪᔪᖃᓐᓂᖏᒻᒪᖔᖅ 

ᓯᕗᒧᐊᑦᑕᐅᔪᖃᓐᓂᕐᒪᖔᕐᓗ ᑖᓐᓇ 

ᖃᐅᔨᒋᐊᕆᐊᖃᕐᓂᐊᖅᑕᕗᑦ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑐ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᐅᓪᓗᒥᐅᓕᖅᑐᖅ ᖃᐅᔨᒪᔪᐃᓐᓇᐅᒐᑦᑕ ᑎᑎᖅᑲᑎᒍᑦ 

ᑭᓯᐊᓂ ᐅᑉᐱᕆᔭᐅᔪᓐᓇᓕᕋᑦᑕ ᐅᕙᒍᑦ 

ᐃᓄᑐᐃᓐᓇᐅᔪᑎᒍᑦ ᒐᕙᒪᒃᑯᓐᓄᑦ ᕿᓄᓂᐊᕈᑦᑕ, 

ᒐᕙᒪᒃᑯᑦ ᐅᑉᐱᕈᓱᒍᓐᓇᖏᒻᒪᑕ ᑎᑎᖅᑲᒥᒃ 

ᑕᑯᓐᖏᑐᐊᕈᑎᒃ. 

 

ᐅᕙᒍᑦᑕᐅᖅ ᐃᓄᒃᑎᒍᑦ 

ᑕᐃᒪᐃᑉᐸᓪᓕᐊᑐᐃᓐᓇᕐᖓᑕ ᐃᓄᐃᑦ, ᐱᓗᐊᖅᑐᒥᒃ 

ᐅᕙᑦᑎᓐᓄᑦ ᓄᑲᖅᑎᐅᔪᑦ ᑎᑎᖅᑲᒥᒃ 

ᑕᑯᓐᓈᓐᖏᑐᐊᕋᒥᒃ ᐅᑉᐱᕈᓱᖃᑦᑕᖏᒻᒪᑕᑦᑕᐅᖅ 

ᐃᓚᖓᒍᑦ ᐊᑐᖁᔭᐅᔫᒐᓗᐊᓂᒃ. 

 

ᓄᓇᑦᑎᓐᓂ ᓴᖅᑭᔮᖅᑐᖃᓚᐅᓐᖏᑦᑎᐊᕐᖓᑦ 

ᑎᑎᖅᑲᓂᒃ ᑐᑦᑐᒍᓐᓇᐃᓕᓂᕐᒧᑦ ᑐᑭᖃᖅᑐᓂᒃ. 

ᑕᐃᒪᐃᓐᓂᖓᓄᑦ ᐊᒥᓱᓄᑦ 

ᒪᑐᓯᒪᔭᐅᓐᖏᓐᓇᕋᖅᑕᐅᖃᑦᑕᕐᖓᑦ ᐊᓯᕙᖅᑎᓄᑦ, 

ᑎᑎᖅᑲᓂᒃ ᑕᑯᖃᑦᑕᓐᖏᓐᓇᒥᒃ 

ᑐᑦᑐᒋᐊᖃᓐᖏᓐᓂᕐᒧᑦ ᐅᖃᖅᓯᒪᔪᓂᒃ. 

 

ᑕᒪᓐᓇ ᑕᐃᒪᐃᑎᓪᓗᒍ ᐋᖅᑭᓯᐊᖅᓯᒪᒃᑲᓂᖅᑐᒥᒃ 

ᑐᓴᖃᑦᑕᕈᒪᔫᒐᓗᐊᑦ ᑖᒃᑯᐊ ᑭᒡᒐᑐᖅᑕᒃᑲ ᑕᐃᒪᓐᓇᒃ 

ᒪᑐᔭᐅᓯᔪᖃᓐᓂᐊᖅᑲᑦ ᑎᑎᖅᑲᓂᒃ 

ᑕᑯᓐᓈᖅᑎᑕᐅᓗᑎᒃ ᐃᓄᐃᑦ ᒪᓕᒋᐊᖃᖅᑕᖏᓐᓂᒃ. 

ᑕᒪᓐᓇ ᐅᖃᐅᓯᐅᖁᔭᐅᖃᑦᑕᖅᓯᒪᒻᒪᑦ ᐊᒥᓱᓄᑦ 

ᐃᓄᓐᓄᑦ. ᒥᓂᔅᑐᖃᐃ ᑭᖑᓪᓕᕐᒥ ᒪᑐᓯᒋᐊᓕᕈᓂ  

ᖃᓄᐃᑦᑐᑐᐃᓐᓇᕐᓂᒃ ᐆᒪᓂᒃ ᑎᑎᖅᑲᓂᒃ 

ᓴᖅᑭᔮᖅᑎᑦᑎᔪᓐᓇᓂᖅᓴᐅᒐᔭᖅᑲ ᑕᒪᒃᑯᓄᖓ 

ᐊᓯᕙᖅᑎᐅᔪᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑏ. ᐄ, 

ᑕᒪᓐᓇ ᐃᓱᒪᖅᓴᖅᓯᐅᕈᑎᒋᒋᐊᒃᑲᓐᓂᕈᓐᓇᖅᑐᖅ. 

 

ᐅᖃᖅᑲᐅᒐᒪ ᑕᐃᒪ ᑖᒃᑯᐊ ᑐᑦᑐᐃᑦ 

ᒪᑐᓯᒪᓂᐊᕐᓂᖓ ᒪᓕᒐᓕᐅᖅᑏᑦ 

ᐅᖄᓚᖃᑎᒋᓪᓗᒋᑦ ᓄᓇᓐᖑᐊᒥᒃ ᑭᓪᓕᓕᐅᖅᓯᒪᔪᒥᒃ 

ᐊᒻᒪᓗ ᖃᓄᖅᑑᕈᑎᔅᓴᒥᓂᕐᒥᒃ ᑕᕝᕙᓂ 

ᐃᓗᓕᖃᖅᑐᒋᑦ. ᑕᒪᒃᑯᐊ ᐆᒪᔪᕐᓂᐊᑎᒃᑯᓪᓗ 

ᑲᑎᒪᔨᖏᑦ ᑲᑎᒪᖃᑕᐅᑎᓪᓗᒋᑦ ᐅᖄᓚᐅᑎᒃᑯᑦ, 

QWB-ᑯᓪᓗ ᑕᒪᒃᑯᐊ ᓄᓇᕗᑦ ᑐᓐᖓᕕᒃᑯᓪᓗ 

ᐆᒪᔪᓕᕆᔨᕐᔪᐊᑯᓪᓗ ᑖᓐᓇ ᑐᑭᑖᕈᑕᐅᔪᖅ 

ᐃᒫᑐᐃᓐᓈᓚᐅᓐᖏᒻᒪᑦ. 

 

ᐸᐃᑉᐹᑎᒍᑦ ᑕᑯᔅᓴᖅᑕᖃᐃᓐᓇᓚᐅᖅᑐᖅ 

ᑕᒪᒃᑯᓂᖓ, ᑭᓯᐊᓂ ᑎᑎᖅᑲᓪᓚᑦᑖᒥᒃ 

ᓇᓗᓇᐃᕈᑎᒥᒃ ᑖᔅᓱᒪ ᒥᔅᓵᓅᖓᔪᒥᒃ ᑖᓐᓇ 

ᖃᐅᔨᒋᐊᑦᑎᐊᕆᐊᖃᕐᓂᐊᖅᑐᒍ ᐅᖃᖃᑖᖅᑐᖓ. 

ᑖᒃᑯᐊᓕ ᑭᓯᐊᓂ ᑕᒪᒃᑯᐊ ᓄᓇᓐᖑᐊᓪᓗ 

ᐱᔭᐅᓯᒪᑦᑎᐊᓚᐅᖅᑐᑦ ᖃᐅᔨᒪᔭᒃᑲ, ᓇᐅᒃᑯᑦ 

ᒪᑐᓯᒪᓂᕆᓂᐊᖅᑕᖓ ᕿᑭᖅᑖᓘᑉ ᑐᑦᑑᑉ 

ᑭᓪᓕᓕᐅᖅᓯᒪᓂᖓ ᑕᒪᒃᑯᐊᓗ ᑎᑎᖅᑲᐃᑦ 

ᓇᓗᓇᐃᖅᑎᖅᓯᒪᔪᑦ ᑕᐃᒪᐃᓕᖓᔪᒥᒃ 

ᐱᑕᖃᐃᓐᓇᓚᐅᖅᑑᒐᓗᐊᖅ. 

 

ᑕᐃᒪ ᑖᓐᓇ ᒪᓕᒐᓕᐅᖅᑎ ᐅᖅᑯᒻᒥᐅᓄᑦ ᑖᓐᓇ 

ᖃᐅᔨᒋᐊᕐᓂᐊᕋᒃᑯ ᑎᑎᖅᑲᒥᒃ ᑎᑎᖅᑲᓪᓚᑦᑖᒥᒃ 

ᓴᖅᑭᖅᑐᖃᓚᐅᕐᒪᖔᖅ ᐅᕝᕙᓗ 

ᓴᖅᑭᑦᑐᖃᓚᐅᓐᖏᒻᒪᖔᖅ 

ᑐᓴᖅᑎᑦᑎᒋᐊᒃᑲᓐᓂᕈᓐᓇᓂᐊᖅᑐᖓ. ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᒪᑉᓴᓛᒃ. 

 

ᐊᐱᖅᑯᑦ 340 - 4(2): ᓄᓇᓕᓐᓂ 

ᐊᑭᓕᖅᓱᖅᑕᐅᖏᑦᑐᑦ ᖃᑦᑎᕆᔩᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᒥᓂᔅᑐ 

ᕼᐋᒻᓚᓕᕆᔨᒃᑯᓐᓄᑦ. 

 

ᐅᖃᖅᑎᑦᑎᔩ, ᖃᒃᑯᐊ ᖃᑦᑎᕆᔨᐅᔪᑦ ᓄᓇᓕᓐᓂ 

ᑮᓇᐅᔭᓕᐅᕋᑎᒃ ᐃᑲᔪᕋᓱᑐᐃᓐᓇᖅᑐᑎᒃ ᐃᒻᒥᓂᒃ 

ᐊᑎᖏᓐᓂᒃ ᓴᕝᕙᓲᖑᒻᒪᑕ 

ᑐᐊᕕᕐᓇᖅᑐᓕᕆᖃᑦᑕᖅᓱᑎᒃ ᐊᒻᒪᓗ 

ᐊᒃᓱᕈᕐᓇᖅᑐᒥᒃ. 

 

ᐅᖃᖅᑎᑦᑎᔩ, ᑐᑭᓯᒋᐊᕈᑎᒥᒃ ᐊᐱᕆᔪᒪᔪᖓ 

ᑕᒪᒃᑯᐊ ᖃᑦᑎᕆᔩᑦ ᑭᒃᑯᓐᓄᑦ ᑲᒪᒋᔭᐅᓲᖑᕙᑦ, 

ᕼᐋᒻᓚᒃᑯᓐᓕᓘᕝᕙ ᐅᕝᕙᓘᕝᕙ ᒐᕙᒪᒃᑯᓐᓄᑦ 

ᑕᒪᒃᑯᐊ ᖃᑦᑎᕆᔩᑦ ᑲᒪᒋᔭᐅᓲᖑᕙᑦ ᑭᒃᑯᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐄ, ᑕᒪᒃᑯᐊ ᖃᑦᑎᕆᔨᑦ ᐃᒻᒥᓐᓂᒃ 

ᐱᓕᕆᖃᑕᐅᔪᒪᓪᓗᑎᒃ ᐱᓲᖑᒻᒪᑕ, ᑭᓯᐊᓂ ᑕᒪᒃᑯᐊ 

ᖃᑦᑎᕆᕝᕖᑦ ᖃᑦᑎᕈᑏᓪᓗ ᕼᐋᒻᓚᒃᑯᓐᓂ 

ᐊᐅᓪᓛᖅᑕᐅᓲᖑᒻᒪᑕ. ᐅᕙᒍᑦ 

ᑮᓇᐅᔭᖃᖅᑎᑉᐸᒃᑲᑦᑎᒍᑦ ᕼᐋᒻᓚᒃᑯᑦ ᖃᑦᑎᕈᑎᓂᒃ 

ᖃᑦᑎᕆᔪᓐᓇᖁᑉᓗᒋᑦ ᐊᐅᓪᓛᕐᕕᔅᓴᖏᓐᓂᒃ 

ᑐᓂᕙᒃᑲᑦᑎᒍᑦ ᑮᓇᐅᔭᓂᒃ. ᑭᓯᐊᓂ ᕼᐋᒻᓚᒃᑯᓐᓂᒃ 

ᐊᐅᓪᓛᖅᑕᐅᓪᓚᑦᑖᓲᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪᓕ 

ᑐᑭᓯᔭᒃᑯᑦ, ᑐᑭᓯᔫᔮᖅᑕᒃᑯᑦ ᑖᒃᑯᐊ ᖃᑦᑎᕆᔨᐅᔪᑦ 

ᓄᓇᓕᖕᒥ, ᖃᑦᑎᕈᑎᒃᓴᖏᓐᓂᑦ 

ᐊᑐᕆᐊᖃᖅᑕᖏᓐᓂᑦ ᑐᑭᓯᔪᖓ ᒐᕙᒪᒃᑯᓐᓂᑦ 

ᑕᒪᒃᑯᐊ ᐃᑲᔫᓯᐊᖅᑖᓲᑦ ᑕᐃᒪᓐᓇᐃᑦᑐᒥᒃ 

ᐊᑐᕋᔭᖅᑕᒥᓂᒃ ᒐᕙᒪᒃᑯᓐᓂᑦ ᐃᑲᔪᖅᑕᐅᖔᓲᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓂ 

ᒐᕙᒪᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᓄᓇᓖᑦ ᖃᑦᑎᕆᔩᑦ, 

ᐅᕝᕙᓘᓐᓃᑦ Hᐋᒻᓚᒃᑯᑦ ᑐᒃᓯᕋᕋᔭᖅᐸᑕ 

ᐃᑲᔪᖅᑕᐅᔪᒪᓗᑎ ᐃᓕᓐᓂᐊᕐᓂᒃᑯᓪᓘᓐᓃᑦ, 

ᐊᕐᕌᒍᑕᒫᑦ ᐃᓕᓐᓂᐊᖅᑎᑦᑎᕙᖕᒪᑕ ᑖᒃᑯᐊ 

ᖃᑦᑎᕆᔨᖁᑎᕗᑦ, ᒐᕙᒪᒃᑯᑦ ᖃᑦᑎᕆᔨᖏᓐᓂᑦ 

ᐱᓕᕆᕙᒃᑐᑦ ᐃᓕᓐᓂᐊᖅᑎᑦᑎᐅᕙᒃᑐᑦ, 

ᐃᓕᓐᓂᐊᖅᑎᑦᑎᕙᖕᒪᑕ ᐊᕐᕌᒍᑕᒫᑦ ᑕᒪᒃᑯᓂᖓ, 

ᑕᐃᒪᓐᓇ ᐃᑲᔪᓲᖑᔪᒍᑦ, ᐊᒻᒪᓗ ᐊᖅᑯᑎᖃᖅᑐᑕ 

MTO, ᑕᐃᒃᑯᐊ 

ᐃᓕᓐᓂᐊᖅᑎᑦᑎᔭᖅᑐᕈᓐᓇᖃᑦᑕᕐᒪᑕ ᓇᒧᑐᐃᓐᓇᖅ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᐊᐱᖅᑯᑎᒋᓗᐊᖅᑕᕋ ᐱᔾᔪᑎᒋᓪᓗᒍ ᑐᓴᓚᐅᕋᒪ 

ᖃᑦᑎᕆᔨᓂᒃ ᐃᑲᔪᖅᑕᐅᒍᒪᔪᓂᑦ, 

ᐃᑲᔪᖅᑐᖅᑕᐅᒍᒪᔪᓂᑦ ᓄᓇᓕᖁᑎᒥᖕᓄᑦ. 

ᑮᓇᐅᔾᔭᒃᓴᕈᒪᓪᓗᑎ 

ᖃᑦᑎᕉᑎᒋᒃᑲᓐᓂᕈᓐᓇᕋᔭᖅᑕᖓᓄᑦ 

ᐊᑐᕋᔭᖅᑕᒥᖕᓄᑦ. ᑕᐃᒪᓐᓇᐃᑦᑑᓂᖓᓄᑦ ᑖᓐᓇ  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᓗᐊᕋᒃᑯ ᒥᓂᔅᑕᒧᑦ 

ᐃᑲᔪᖅᑕᐅᔪᓐᓇᖏᑦᑕᕆᐊᒃᓴᖏᓐᓂᑦ ᒐᕙᒪᒃᑯᓐᓂᑦ 

ᑕᒪᒃᑯᓂᖓ ᐊᑐᕆᐊᖃᓪᓚᕆᑦᑕᒥᖕᓂ, 

ᐊᒃᓱᕈᓪᓚᕆᒃᑐᑎᒃ ᐱᓕᕆᓇᓱᓲᖑᖕᒪᑕ. 

 

ᑕᐃᒪᓕ ᑕᒪᒃᑯᐊ ᓇᓗᓇᐃᕐᕕᐅᓯᒪᑦᑎᐊᕋᓗᐊᖅᐹ 

ᖃᑦᑎᕆᔩᑦ ᑕᐃᒪᓐᓇᐃᑦᑐᒥᒃ ᐊᑐᕆᐊᖃᕌᖓᒥ 

ᒐᕙᒪᒃᑯᓐᓂᑦ ᐃᑲᔪᖅᑕᐅᔪᓐᓇᕐᓂᖏᓐᓂ, ᐅᕝᕙᓘᕝᕙ 

Hᐋᒻᓚᒃᑯᓐᓄᑦ ᖃᑦᑎᕆᔩᑦ ᑕᒪᑐᒥᖓ 

ᖃᐅᔨᒪᑎᑕᐅᓪᓚᕆᓲᖑᒐᓗᐊᖅᐳᖅᑲᐃ 

ᐃᑲᔪᖅᑕᐅᔪᓐᓇᕐᓂᕐᒥᓂᒃ ᒐᕙᒪᒃᑯᓐᓂᑦ ᑕᒪᒃᑯᓂᖓ 

ᐊᑐᕆᐊᖃᖅᑕᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᐃᓛᒃ ᐅᖃᖅᑲᐅᒐᒪ 

ᐃᑲᔪᕈᓐᓇᕋᑦᑎᒍ 

ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᓘᓐᓃᑦ 

ᐃᓕᓐᓂᐊᕈᒪᔭᖏᓐᓂᑦ, ᐊᒻᒪᓗ ᐃᓛᓐᓂ ᓄᑖᓂᑦ 

ᖃᑦᑎᕈᑎᓂᒃ ᐊᔾᔨᒌᓐᖏᑦᑐᓂᑦ 

ᓴᖅᑭᑦᑐᖃᖅᐸᓪᓕᐊᓲᖑᖕᒪᑦ ᑕᒪᒃᑯᓂᖓ ᓄᑖᓂᒃ 

ᐃᓕᓐᓂᐊᕈᒪᒃᐸᑕ ᑕᐃᑯᓄᖓ ᐃᑲᔪᕈᓐᓇᖅᑐᑎᒍ. 

ᐃᓕᓐᓂᐊᖅᑎᑕᐅᓗᑎᓪᓗ ᑕᒪᒃᑯᓂᖓ, 

 

ᐊᒻᒪᓗ ᑐᓴᐅᒪᑎᑕᐅᖃᑦᑕᖅᑐᑦ, 

ᐃᓕᓐᓂᐊᖅᑎᑕᐅᓕᕌᖓᑕ ᑐᓴᐅᒪᑎᑕᐅᖃᑦᑕᖅᑐᑦ 

ᖃᓄᖅ ᒐᕙᒪᒃᑯᑦ ᐃᑲᔪᕈᓐᓇᕐᒪᖔᑕ, ᐃᓛᒃ 

ᐃᑲᔫᓯᐊᕆᒍᓐᓇᖅᑕᖏᓐᓂᑦ ᒐᕙᒪᒃᑯᓐᓂᑦ, ᑕᐃᒃᑯᐊ 

ᐃᓕᓐᓂᐊᖅᑎᑦᑎᔪᑦ ᑐᓴᐅᒪᑎᑦᑏᓐᓇᓲᖑᒐᓗᐊᑦ 

ᑕᒪᒃᑯᓂᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 341 - 4(2): ᒪᓕᖃᑦᑕᕐᓂᖅ 

ᐃᖅᑲᓇᐃᔮᑎᒍᑦ ᐊᐅᓪᓚᖃᑦᑕᓂᕐᒧᑦ 

ᑎᓕᐅᕈᑎᒥᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒃᓴᖃᖅᑐᖓ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐅᖃᑏ, ᑖᒃᑯᐊ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓂᑦ 

ᑮᓇᐅᔭᓕᕆᓂᕐᒧᑦ ᐊᑐᐊᒐᖅᑕᖃᕐᒪᑦ, ᖃᓪᓗᓈᑎᑐᑦ 

Financial Administration Manual ᑕᕝᕙᓂᓗ 

ᑎᑎᕋᖅᓯᒪᔪᖃᖅᑐᓂᒃ ᓇᓗᓇᐃᖅᓯᒪᔪᖅ ᑕᐃᓐᓇ, 

ᑖᓐᓇ ᑐᑭᓕᐊᕈᑎ ᓈᓴᐅᑎᖃᖅᑐᖅ 820.1, 

ᑕᕝᕙᓂᓗ ᑎᑎᕋᖅᓯᒪᔪᖃᖅᖢᓂ ᓇᓗᓇᐃᖅᓯᓪᓗᓂ 

ᑕᒪᒃᑯᐊ ᐃᖅᑲᓇᐃᔭᕐᓗᑎᒃ ᖃᖓᑕᓲᒃᑯᑦ 

ᐊᐅᓪᓚᕆᐊᓖᑦ ᐊᐅᓪᓚᖅᓯᒪᔭᕆᐊᓖᑦ, ᖃᓄᖅ 

ᐋᖅᑭᒃᓯᒪᓂᖃᕆᐊᖃᕐᒪᖔᑕ. ᑕᕝᕙᓂ ᑎᑎᕋᖅᓯᒪᔫᑉ 

ᐃᓗᐊᓂ ᓇᓗᓇᐃᖅᓯᒪᖕᒪᑦ ᐅᖃᖅᓯᒪᖕᒪ ᑎᓕᐅᕈᑦ 

ᐅᖃᖅᓯᒪᔪᖅ, ᖃᖓᑕᔪᖃᕆᐊᖃᕈᓂ 

ᖃᖓᑕᓲᒃᑰᖃᑦᑕᕐᓂᐊᖅᑐᒍᑦ ᐊᑭᑭᓐᓂᖅᐹᖅ 

ᐊᑐᕐᓗᒍ, ᐊᔪᕐᓇᓐᖏᑐᐊᖅᐸᑦ ᑕᐃᒪᐃᓕᖓᖕᒪᑦ. 

 

ᒥᓂᔅᑕᒧᑦ ᐊᐱᕆᔪᒪᔪᖓ ᐅᖃᖅᑏ ᖃᓄᖅ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᓯ ᑖᓐᓇ ᑎᓕᐅᖅᑑᑎᓯ 

ᖃᓄᖅ ᖃᐅᔨᓴᖃᑦᑕᖅᐱᓯᐅᒃ 

ᐊᑐᖅᑕᐅᑦᑎᐊᕋᓗᐊᕐᒪᖔᑦ ᐃᖅᑲᓇᐃᔭᕐᕕᐅᔪᓕᒫᓄᑦ 

ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᓐᓄᑦ ᒐᕙᒪᒃᑯᑦ 

ᓯᓚᑎᑦᑎᐊᖓᓃᑦᑐᓄᑦ. ᐱᔾᔪᑎᖃᕐᓗᓂ 

ᐃᖏᕐᕋᔭᕆᐊᖃᕐᓂᖅ ᐃᖅᑲᓇᐃᔭᕐᓂᖅ ᒪᓕᒡᓗᒍ. 

ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑖᐅᔪᖅ ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐊᐱᖅᑯᑎᒋᕋᑖᕐᒪᒍ ᒥᔅᑕ ᐃᓄᒃ, ᑐᓄᓂᕐᒧᑦ. ᐊᒻᒪᓗ 

ᑖᒃᑯᐊ ᐊᑭᑭᓛᖑᓂᕋᖅᑕᐅᖃᑦᑕᖅᑐᐃᑦ ᑖᒃᑯᐊ 

ᐋᖅᑭᒃᑕᐅᓚᐅᖅᓯᒪᖕᒥᔪᐃᑦ ᐊᕐᕌᒍᐃᑦ ᕿᒪᒃᑕᑦᑎᓐᓂ. 

 

ᑕᐃᒫᒃ ᐊᖏᕈᑎᑕᖃᕐᒪᑦ ᑖᒃᑯᓄᖓ ᑕᒪᒃᑮᓄᑦ 

ᖃᖓᑕᓲᖅᑐᓕᕆᔨᒃᑯᓐᓄᑦ ᐊᒻᒪ ᐃᓗᓕᕈᓘᔭᖃᐅᕐᒪᑦ 

ᐊᖏᕈᑏᑦ. ᑭᓯᐊᓂ ᐊᕕᒃᑐᖅᓯᒪᔪᑎᒍᑦ 

ᑕᖅᑭᕆᕋᑖᖅᑕᑦᑎᓐᓂᖃᐃ ᑕᒪᓐᓇ ᓱᑲᔪᒥᒃ 

ᐅᖃᐅᔾᔪᖅᑕᐅᓯᒪᓂᑰᓪᓗᖓᓗᑦ ᑖᓐᓇ ᐱᔾᔪᑎᒋᓪᓗᒍ 

ᐊᒻᒪᓗ ᖃᖓᑕᓂᕆᔭᖏᑕ ᐃᖅᑲᓇᐃᔭᖅᑏᑦ  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑮᓐᓂᒃ ᐊᑐᕈᓐᓇᖃᑦᑕᕐᓂᕆᔭᖏᑦ ᑭᓯᐊᓂ ᑕᕝᕙ 

ᓵᓐᖓᒍᓐᓇᖏᓐᓇᒪᑦ ᐅᖃᐅᓯᒃᓴᕆᔭᐃᑦ. 

 

ᑖᓐᓇ ᑭᓯᐊᓂ ᑐᖏᓕᕆᔭᖅ ᑮᓇᐅᔭᓕᕆᓂᕐᒧᑦ 

ᑕᒪᓐᓇ ᐃᒻᒪᖄ ᑐᒃᓯᕋᐅᑎᒋᔪᓐᓇᖅᑕᕗᑦ 

ᐊᕕᑦᑐᖅᓯᒪᓗᒋᑦ ᑖᒃᑯᐊ ᐃᖅᑲᓇᐃᔮᕆᔭᑦ 

ᓇᓪᓕᐊᓐᓄ ᖃᓄᕐᓗ ᐋᖅᑭᒃᑕᐅᓯᒪᖃᑦᑕᕐᒪᖔᑦ 

ᑕᒪᓐᓇ ᑭᓯᐊᓂ ᓇᓪᓕᐊᒃᑯᑦ ᖃᖓᑕᓲᖅ 

ᐊᑐᖅᑕᐅᓂᐊᕌᖓᑦ ᐊᔾᔨᒌᖏᑦᑑᑕᐅᒻᒪᖔᑕ 

ᐊᕕᑦᑐᖅᓯᒪᔪᐃᑦ ᑖᒃᑯᐊ ᐊᑐᓂ ᐊᑐᖅᑕᐅᑎᓪᓗᒋᑦ 

ᖃᖓᑕᓲᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᐅᖃᐅᑎᔪᓐᓇᖅᐹᑎᒍᑦ ᖃᐅᔨᒪᕖᑦ ᐅᕝᕙ ᐅᓇ 

ᐅᖃᐅᑎᔪᓐᓇᖅᐱᑎᒎᑦ ᑖᒃᑯᐊ ᒐᕙᒪᒃᑯᑦ ᐃᓗᐊᓂ 

ᐱᓕᕆᕝᕕᓕᒫᑦ ᐊᒻᒪᓗ ᑎᒥᖁᑎᖏᑦ ᒐᕙᒪᒃᑯᑦ, 

ᒐᕙᒪᒃᑯᑦ ᓯᓚᑎᑦᑎᐊᖓᓃᑦᑐᑦ. ᑖᔅᓱᒪ 

ᐊᑐᑦᑎᐊᖅᑐᐃᓐᓇᐅᒐᓗᐊᕐᒪᖔᑕ ᑎᓕᐅᖅᑑᑎᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᑕᒪᓐᓇ ᑖᒃᑯᐊ ᖃᓄᖅ 

ᐊᑐᖅᑐᐃᓐᓇᐅᖕᒪᖔᑕᓘᓃᑦ ᐃᒻᒪᖃ 

ᑐᓴᐅᒪᔭᕋᓗᐊᕗᓪᓗ ᐊᒻᒪᓗᑦᑕᐅᖅ ᐊᖏᕈᑎ ᑖᓐᓇ 

ᐃᖏᕐᕋᔾᔪᑕᐅᓂᕐᒧᑦ ᑐᕌᖓᔪᖅ ᐃᖅᑲᓇᐃᔭᖅᑎᓄᑦ. 

ᑕᒪᒃᑯᐊ ᐊᑐᖅᑕᐅᓂᐊᕌᖓᑕ 

ᓈᓴᖅᑕᐅᒋᐊᖃᕐᓂᖏᑕ ᖃᖓᑦᑕᕐᓂᕆᔭᖓᓂ 

ᑐᓴᐅᒪᑦᓯᐊᖅᑑᒐᓗᐊᑦ ᐊᒻᒪᓗ ᑖᒃᑯᐊ 

ᑕᐃᒪᐃᓕᑐᐃᓐᓇᕈᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅ 

ᓂᐊᖁᓐᖒᑦ. ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 342 - 4(2): 

ᖃᓄᐃᓐᖏᓯᐊᖅᑐᓕᕆᓂᕐᒧᑦ ᐃᖅᑲᖅᑐᐃᕖᑦ 

ᐊᒻᒪᓗ ᐋᖅᑭᒋᐊᕈᔾᔭᐅᓂᖏᑦ ᐱᕋᔭᒃᑐᒥᓃᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᒪᓕᒐᓕᕆᔨᒃᑯᑦ. 

 

ᑕᐃᒃᑯᐊ ᔫᑳᓐᒥ ᓄᓇᑦᑎᐊᕐᒥᓪᓗ ᐃᓗᐃᑦᑑᓈᕐᓗᒍ 

ᒪᒥᓴᐃᔾᔪᑎᒃᓴᒥᒃ ᐃᓱᒪᒥᑎᒍᑦ ᐋᓐᓂᐊᕈᑎᖃᖅᑐᓄᑦ 

ᐊᔪᓕᕈᑎᖃᖅᑐᓄᓪᓗ. ᑕᒪᒃᑯᓂᖓ ᐋᖓᔮᖅᖢᑎᒃ 

ᐊᖁᖃᑦᑕᓂᒃ ᒪᒥᓴᕐᕕᖕᒥ. 

 

ᐋᒃᑑᕝᕙ 30, 2014-ᖑᑎᓪᓗᒍ ᒥᓂᔅᑕ 

ᐅᖃᓚᐅᖅᓯᒪᖕᒪᑦ ᐱᓕᕆᕝᕕᖓᒡᒎᖅ ᕿᓂᓕᕐᒪᑦ, 

ᖃᓄᖅ ᑕᒪᓐᓇ ᐃᖅᑲᖅᑐᐃᕕᒃᑰᖅᑎᓪᓗᒋᑦ 

ᐃᓗᓯᕐᓗᒃᑐᑦ ᓄᓇᕗᒥ ᐱᔭᐅᒐᔭᕐᒪᖔᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᓕᐅᖅᓯᒪᓕᕐᒪᖔᑕ ᐱᓕᕆᕕᖓ 

ᕿᓂᖅᑎᓪᓗᒋᑦ, ᐊᑐᓕᖅᑎᑦᑎᔪᓐᓇᕐᒪᖔᑕ ᑕᒪᒃᑯᐊ 

ᐃᓗᓯᕐᓗᒃᑐᑦ ᓄᓇᕗᒥ 

ᐃᖅᑲᖅᑐᐃᕕᒃᑰᕈᑕᐅᖃᑦᑕᕐᓂᐊᖅᑐᓂᒃ. ᖁᔭᓐᓇᒦᒃ. 

 

ᐅᖃᖅᑎ: ᐃᖅᑲᑐᐃᕕᓕᕆᓂᕐᒧᑦ ᒥᓂᔅᑕ. ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐃᖅᑲᓇᐃᔭᖅᑎᒃᑲ 

ᕿᒥᕐᕈᕙᓪᓕᐊᓯᒪᔪᑦ ᖃᓄᒃᑲᓐᓂᖅ 

ᐊᓚᒃᑲᐃᑎᑦᑎᕙᓪᓕᐊᒍᓐᓇᕐᒪᖔᑕ ᐊᒻᒪᓗ ᓱᓕ 

ᑕᒪᓐᓇ ᑲᔪᓯᕙᓪᓕᐊᑐᐃᓐᓇᖅᑐᑦ ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓕᐊᓇᐃᑦ ᑐᓴᖅᑎᑕᐅᒃᑲᓐᓂᓛᕋᒪ ᑖᔅᓱᒥᖓ 

ᖃᓄᐃᓕᐅᓕᕐᒪᖔᑕ. ᑕᐃᒃᑯᐊ ᐃᓗᓯᕐᓗᑦᑐᓂᒃ 

ᐃᖅᑲᖅᑐᐃᕕᒃᑰᕈᑕᐅᖃᑦᑕᖅᑐᓂᒃ. 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐃᓱᒪᒥᒍᑦ ᐃᓗᓯᕐᓗᒃᑐᑦ 

ᐊᔪᓕᕈᑎᖃᖃᑦᑕᖅᑐᓪᓗ ᑕᐃᑰᓇ ᓄᓇᕗᒻᒥ 

ᐃᖅᑲᖅᑐᐃᕕᒃᑰᖅᑎᑕᐅᖃᑦᑕᕐᒪᑕ. ᐃᒻᒪᖃ ᑕᐃᒃᑯᐊ 

ᐃᖅᑲᖅᑐᐃᕕᒃᑰᖅᑎᓪᓗᒋᑦ ᐃᖅᑲᖅᑐᐃᕕᒻᒥ 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᖃᑦᑕᕆᐊᓖᑦ 

ᑕᒪᒃᑯᓂᖓ ᐃᓱᒪᓕᕆᔨᐅᔪᓂᒃ ᐱᓕᕆᖃᑎᖃᕐᓗᑎᑦ.  

 

ᒥᓂᔅᑕ ᓇᓗᓇᐃᖅᓯᔪᒪᔪᓐᓇᖅᐹ 

ᖃᓄᐃᓕᖅᓯᒪᓕᕐᒪᖔᑕ ᐱᓕᕆᕕᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔮᖃᖅᑎᓪᓗᒋᑦ ᑕᒪᒃᑯᐊ 

ᓯᕗᒻᒧᐊᒍᑕᐅᑎᓪᓗᒋᑦ ᐃᓗᓯᕐᓗᒃᑐᑦ 

ᐃᖅᑲᖅᑐᐃᕕᒃᑰᕈᑎᒋᖃᑦᑕᓂᐊᖅᑕᖏᓐᓂᒃ 

ᐱᕋᔭᒃᓯᒪᔪᕕᓃᑦ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᖓᑦ ᒪᓕᒐᓕᕆᔨᒃᑯᑦ, 

ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐊᓪᓚᕝᕖᑦ 

ᐃᖅᑲᓇᐃᔭᖃᑎᒌᑦᑎᐊᖅᑐᑦ ᐊᒻᒪᓗ 

ᑲᑎᖃᑎᒌᑉᐸᑦᑐᑎᑦ ᓱᓖᓛᒃ 

ᐊᓐᖑᑎᓯᒪᑦᑎᐊᖏᓐᓇᑦᑕ ᑕᒪᒃᑯᓄᖓ 

ᓵᓚᐅᓯᒪᕙᑦᑐᓄᑦ ᖃᓄᒃᑲᓐᓂᖅ 

ᐃᑲᔪᕆᐊᒃᑲᓐᓂᕈᓐᓇᕐᒪᖔᑦᑕ ᓱᓕ 

ᐸᕐᓇᐸᓪᓕᐊᒋᐊᖃᕋᑦᑎᒍ ᑕᕝᕘᓇᓗᐊᖅ 

ᐊᓐᖑᑎᓯᒪᓐᖏᓂᑦᑎᓐᓄᑦ ᕿᒥᕐᕈᑲᓐᓂᕆᐊᖃᕋᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒃᐸᔅᓴᖅ ᑲᑎᒪᔾᔪᐊᖅᑎᓪᓗᑕ ᒥᓂᔅᑕ ᑭᐅᓚᐅᕐᒪᑦ 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᐊᓄᓪᓚᔅᓰᕕᑦ 

ᐱᓪᓗᒋᑦ ᐊᒻᒪᓗᑦᑕᐅᖅ ᐊᓄᓪᓚᓯᖅᑕᐅᒃᑲᓐᓂᖅᐸᑦᑐᑦ 

ᒪᒥᓴᐃᓂᕐᓗ ᐱᓪᓗᒍ ᓴᖅᑭᑕᐅᓚᐅᕐᒪᑦ. ᐱᓕᕆᕕᖓ 

ᑎᒍᔭᐅᓯᒪᕝᕕᓕᕆᔨᖓᑦ ᐊᓄᓪᓚᔅᓰᕕᓕᕆᕕᖓ 

ᑕᐃᓐᓇ ᒫᓐᓇ ᖃᐅᔨᓴᐃᔪᓐᓇᖏᒻᒪᑦ 

ᖃᐅᔨᓴᐃᓇᓱᑦᑎᓪᓗᒋᑦ ᖃᔅᓯᐅᒻᒪᖔᑕ 

ᐱᕋᔭᒃᑲᓂᖃᑦᑕᖅᑐᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᖅᓯᒪᓕᕐᒪᖔᑕ ᐱᐅᓯᒋᐊᖁᓪᓗᒋᑦ  

ᐃᖅᑲᓇᐃᕐᔭᑎᖏᑦ ᐅᓄᖅᓯᒋᐊᕐᓗᒍ ᑕᐃᒪᓐᓇ 

ᐊᑑᑎᖃᑦᑎᐊᖅᑐᒃᑯᑦ ᖃᐅᔨᓴᐃᔪᓐᓇᓂᐊᕐᒪᑕ 

ᒪᒥᓴᐃᔾᔪᑕᐅᖃᑦᑕᖅᑐᓂᒃ 

ᐋᖅᑭᒃᓱᐃᔾᔪᑕᐅᖃᑦᑕᖅᑐᓂᒃ ᑎᒍᔭᐅᖅᑲᔪᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᖓᑦ ᒪᓕᒐᓕᕆᔨᒃᑯᑦ, 

ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᑲᒪᒋᕙᓪᓕᐊᔭᕗᑦ 

ᑭᓯᐊᓂᑦᑕᐅᖅ ᐊᓐᖑᑎᓯᒪᓐᖏᑦᑎᐊᓚᐅᕋᑦᑕ ᖃᓄᖅ 

ᑎᒍᔭᐅᖅᑲᕙᑦᑐᓄᑦ. ᑖᓐᓇ ᐃᓕᕙᓪᓕᐊᔫᒥᓕᕐᖓᑦ 

ᑕᐃᓐᓇ ᒪᑭᒋᐊᕐᕕᒃ ᒪᑐᐃᓚᐅᖅᑎᓪᓗᒍ ᑕᒪᒃᑯᐊ 

ᑐᐊᕕᕐᓇᓗᐊᖅᐸᑦᑐᑦ ᐸᓚᖅᓯᒥᑉᐸᑕ ᑖᒃᑯᓄᖓ 

ᓵᑉᐸᓪᓕᐊᒍᓐᓇᓂᐊᖅᑐᒍᑦ ᓇᓗᓇᓐᖏᑦᑐᖅ. ᑕᒪᓐᓇ 

ᑲᒪᒋᕙᓪᓕᐊᓂᐊᖅᑕᕗᑦ ᓯᕗᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ 

ᐃᓱᓕᒻᒪᑦ ᐊᒻᒪ ᐱᕕᖃᕈᓐᓃᖅᖢᑕ.  

 

(ᑐᓵᔨᑎᒍᑦ) 8. ᑎᑎᖅᑲᑎᒍᑦ ᐊᐱᖅᑯᑏᑦ. 9. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 10. 

ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 11. ᑭᐅᔾᔪᑏᑦ 

ᐅᖃᐅᓯᕐᖓᐅᑕᐅᓚᐅᖅᑐᑦ ᑮᓇᐅᔭᖅᑐᕈᑎᔅᓴᓄᑦ. 

12. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 13. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᐅᓚᐅᖅᑐᓄᑦ. 14. 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ 

ᐱᖁᔭᒃᓴᓂᒃ ᐊᒻᒪᓗ ᐊᓯᖏᓐᓂ. 15. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐋᖁᐊᖅ.  

 

ᑲᑎᒪᔾᔪᑎᒃᓴᖅ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 094 - 4(2): 

ᐱᖁᔨᕗᖔᕈᑎᓕᐊᖑᓚᐅᖅᑐᑦ 2014-ᒥ 

ᐊᕐᕌᒍᑕᒫᖅᓯᐅᕐᓂᖓᓂ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᔪᒪᔪᖓ ᐅᓪᓗᒥ ᐅᓄᑲᓪᓚᑦᑐᓂᒃ 

ᑕᐃᒃᑯᓂᖓ ᓴᖅᑭᑕᐅ 2014 ᐊᕐᕌᒍᑕᒫᖅᓯᐅᑏᑦ 

ᑲᑎᒪᔾᔪᑎᒋᓚᐅᖅᑕᖏᓐᓂ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑕ. ᐅᖃᖅᑏ, 

ᑲᑎᒪᖃᑕᐅᔪᓐᓇᓚᐅᕋᒪ ᑕᕝᕙᓂ ᐱᒻᒪᕆᐅᔪᒥ 

ᐊᒻᒪᓗ ᑎᓕᐅᕆᕗᖓ ᐅᖃᓕᒫᖅᑕᐅᖁᓪᓗᒋᑦ 

ᑖᒃᑯᐊ. ᐅᖃᖅᑏ, ᐊᐱᖅᑯᑎᔅᓴᖃᕐᓂᐊᖅᑐᖓ ᑖᒃᑯᐊ 

ᐱᖁᔨᕗᖔᕈᑏᑦ ᒥᔅᓴᓄᑦ ᒥᓂᔅᑕᐅᔪᓄᑦ ᐅᑭᐅᒃᑯᑦ 

ᑲᑎᒪᕐᔪᐊᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ 

ᑎᑎᖅᑲᑦ. ᑕᕝᕙᓂᑦᑕᐅᖅ ᓴᖅᑭᑦᑎᔭᔅᓴᖃᕋᒪ 

 

ᓴᖅᑭᑕᐅᔪᖅ ᑎᑎᖅᑲᒃ 095 - 4(2): 2015-18 

ᐊᐅᓚᑦᑎᓂᕐᒧᑦ ᐸᕐᓇᐅᑎᒃ ᒪᓕᒐᓕᐅᕐᕕᑉ 

ᑎᑎᕋᕐᕕᐊᓄᑦ (ᐅᖃᖅᑎ) 

 

2015-2018 ᐱᓕᕆᐊᔅᓴᓄᑦ ᐸᕐᓇᐅᑎᒋᔭᖏᓐᓄᑦ 

ᑎᑎᕋᕐᕕᖓᑕ ᒪᓕᒐᓕᐅᕐᕕᐅᑉ. ᖁᔭᓐᓇᒦᒃ. 

 

(ᑐᓵᔨᑎᒍᑦ) ᓴᖅᑭᑕᐅᓂᖏᑦ. 16 

ᑲᑎᒪᔾᔪᑎᒃᓴᑦᑎᓐᓂᒃ ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᓄᑦ. 17 ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 17: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2015-2016 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ 

ᐅᓪᓗᑐᐃᓐᓇᕐᒥ ᕖᕝᕗᐊᕆ 27, 2015-ᖑᓕᖅᐸᑦ 

ᒪᓕᒐᒃᓴᖅ 16, ᑮᓇᐅᔭᐃᑦ ᑐᓂᐅᖅᑲᖅᑕᐅᓂᖏᓐᓄᑦ 

ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᒪᓕᒐᖓᑦ 

2015-16-ᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 18. (ᑐᓵᔨᑎᒍᑦ) 

ᐱᖁᔨᕗᖔᕈᑏᑦ. 19. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ 

ᐊᑐᓐᖏᑲᐃᓐᓇᕈᒪᓪᓗᒍ ᒪᓕᒐᖅ ᑕᐃᓐᓇ ᐅᓪᓘᓐᓄᑦ 

ᒪᕐᕉᓐᓄᒃ ᖃᐅᔨᒃᑲᐅᔾᔪᑎ. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 16, 

ᑮᓇᐅᔭᖅᑐᕈᑎᒃᓴᓄᑦ ᐊᐅᓚᔾᔪᑎᒃᓴᐃᑦ ᒪᓕᒐᖓᑦ, 

2015-2016. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔫᒐᓗᐊᖅ ᐅᓪᓘᓐᓄᑦ ᒪᕐᕉᓐᓄᑦ 

ᐅᑕᖅᑭᔾᔪᑎᐅᖃᑦᑕᖅᑐᖅ 

ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᐊᑐᓐᖏᑲᐃᓐᓇᖁᓪᓗᒍ. 

ᐊᖏᖅᑐᐃᓐᓇᐅᕕᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᓐᓇᐅᖕᒪᑕ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2015-2016 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᓅᒃᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᐸᓐᓂᖅᑑᖅ ᒪᓕᒐᒃᓴᖅ 16 

ᑮᓇᐅᔭᐃᑦ ᑐᓂᖅᑲᖅᑕᐅᔾᔪᑎᒋᑦ ᐊᐅᓚᔾᔪᑎᒃᓴᓄᑦ 

ᐋᖅᑭᐅᒪᐃᓐᓇᕈᑎᒃᓴᓄᓪᓗ ᒪᓕᒐᖅ 2015-16-ᒧᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᓈᖕᒪᒃᓴᖅᑐᑦ. 

 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ.  ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. 

 

20. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2015-2016 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᒃᑎᒋᐊᖅᐳᖓ ᐊᐃᒃᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐸᓐᓂᖅᑑᑉ ᒪᓕᒐᒃᓴᖅ 16 

ᑮᓇᐅᔭᐃᑦ ᑐᓂᐅᖅᑲᖅᑕᐅᓂᖏᑦ ᐊᐅᓚᔾᔪᑎᒃᓴᑦ 

ᐋᖅᑭᒪᐃᓐᓇᕈᑏᑦ ᐱᖁᔭᕐᔪᐊᖓ. 2015-16-ᒧᑦ 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐊᖏᖅᓯᔪᖅ ᓄᓇᕘᑦ 

ᒐᕙᒪᒃᑯᖏᑕ ᐊᐅᓚᔾᔪᑎᓄᑦ ᐋᖅᑭᐅᒪᓐᓇᕈᑏᒡᓗ 

ᐊᑭᓕᖅᓱᖅᑕᐅᔪᓐᓇᖁᓪᓗᒍ ᑮᓇᐅᔭᓕᕆᓂᐅᑉ 

ᐊᕐᕌᒍᐊ ᑎᑭᓪᓗᒍ ᒫᔅᓯ 31, 2016. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔭᔨᕗᖔᕈᑦ ᓈᖕᒪᒻᒪᑦ. 

ᐱᔾᔪᑎᖓᓄᑦ ᐱᖁᔨᕗᖔᕈᑎᐅᑉ. ᓈᖕᒪᒃᓴᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 

16 ᑲᑎᒪᑐᐃᓐᓇᖅᑐᓄᑦ ᑐᓂᔭᐅᕗᖅ. 21. 

ᑲᑎᒪᑐᐃᓐᓇᕆᐊᓕᖕᓂ ᑲᑎᒪᔾᔪᑎᖃᕐᓗᑎᒃ. 

ᒪᓕᒐᒃᓴᖅ 16, ᒥᔅᑕ ᐃᓄᒃ ᐃᒃᓯᕙᐅᑕᕐᒦᓪᓗᓂ.  

 

ᐱᒋᐊᓚᐅᖏᓂᑦᑎᓂᒃ ᑲᑎᒪᑐᐃᓐᓇᕐᓂᕐᒧᑦ 20 

ᒥᓂᔅᓯᒥᒃ ᕿᑲᑲᐃᓐᓇᕐᓂᐊᖅᐳᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:23ᒥ 

ᑲᑎᒪᑐᐃᓐᓇᓯᓪᓗᑎᓪᓗ 15:46ᒥ 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ, 

ᐅᓐᓄᓴᒃᑯᑦ ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ ᐊᒻᒪᓗ 

ᑕᓚᕖᓴᒃᑯᑦ, ᑲᑎᒪᕕᖁᑎᑦᑎᓐᓄᑦ ᑐᓐᖓᓱᒋᑦᑎ. 

 

ᒫᓐᓇ ᑲᑎᒪᓂᖅ ᐱᒋᐊᖅᑎᓐᓂᐊᕋᒃᑯᑦ. 

ᐱᓕᕆᐊᒃᓴᖃᖅᑎᑕᐅᔪᒍᑦ ᑲᑎᒪᔨᑐᐃᓐᓇᐅᑎᓪᓗᑕ 

ᑖᓐᓇ ᐱᖁᔭᒃᓴᖅ 16. ᒫᓐᓇ ᖃᓄᐃᓕᖓᔪᒪᖕᒪᖔᑦ 

ᑲᑎᒪᔩᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᓪᓗ. ᐃᒃᓯᕙᐅᑖᖅ, ᐱᓕᕆᐊᖃᕈᒪᔪᒍᑦ 

ᕿᒥᕐᕈᓇᒡᓗᑎᒍᑦ ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᑦ 

2015-16-ᒧᑦ ᐱᒋᐊᕐᕕᒋᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑖᓐᓇ ᓯᕗᓪᓕᖅᐹᒥᒃ 

ᐱᓕᕆᐊᕆᔪᒪᓪᓗᒍ 2015-16 

ᐊᑐᖅᑕᐅᔪᒪᒐᔭᓐᖑᐊᖅᑐᑦ 

ᖃᓂᒪᖃᕐᓇᖏᑦᑐᓕᕆᔨᒃᑯᓐᓂᑦ 

ᐱᓕᕆᐊᕆᖅᑳᕈᒪᓪᓗᑎᒍᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2015-2016 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑐᓐᖓᓱᒋᑦ. ᒫᓐᓇ 

ᐱᒋᐊᖅᐸᓪᓕᐊᓂᐊᖅᑎᓪᓗᑕ ᐱᒋᐊᕈᑎᓂᒃ 

ᐱᒋᐊᓚᐅᖏᓐᓂᕐᓂᒃ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᕖᑦ? ᒥᓂᔅᑕ ᐅᑲᓕᖅ. 

 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑏᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓯ 

ᑖᓐᓇ ᒥᓂᔅᑕ ᐅᑲᓕᖅ ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᑲᑎᒪᕕᐅᑉ ᐃᓗᐊᓅᕈᓐᓇᖁᓪᓗᓯᐅᒃ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ ᑖᒃᑯᐊ 

ᐃᕐᓇᐃᔭᖅᑏᑦ ᐃᓯᖅᑎᓚᐅᒃᑭᑦ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ 

ᓇᓗᓇᓐᖏᑦᑎᐊᖁᓪᓗᒍ ᑎᑎᕋᖅᓯᒪᓂᐊᕐᒪᓪᓗ 

ᑲᑎᒪᔾᔪᑎᑦᑎᓐᓂᒃ, ᑖᒃᑯᐊ ᑕᕝᕙᓃᖃᑎᒋᔮᒃᑭᒃ 

ᑭᒃᑰᖕᒪᖔᑎᒃ ᑭᓱᓕᕆᔨᐅᖕᒪᖔᑎᒡᓗ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᓐᓄᓴ 

ᑕᒫᓃᖃᑎᒋᓂᐊᖅᑖᒃᑲᒃ ᑕᓕᖅᐱᓐᓃᑦᑐᖅ ᑖᓐᓇ 

ᑐᖏᓕᕋᔭᕋ ᑳᓖᓐ ᓯᑖᒃᑭᓕ ᐊᒻᒪᓗ ᑖᓐᓇ 

ᓴᐅᒥᓐᓃᑦᑐᖅ ᑐᖏᓕᕆᔭᖓ ᕉᔅᒥᐊᕆ ᑮᓇᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᐊᒻᒪᓗ 

ᒥᔅ ᑮᓇᐃᓐᓇᖅ ᐊᒻᒪᓗ ᒥᔅ ᓯᑖᒃᑭᓕ, ᑐᓐᖓᓱᒋᑦᑎᒃ 

ᑲᑎᒪᕕᐅᑉ ᐃᓗᐊᓄᑦ. ᒫᓐᓇ 

ᑲᔪᓯᕙᓪᓕᐊᔪᓐᓇᓕᕋᑦᑕ ᐱᒋᐊᕈᑎᓂᒃ 

ᐅᖃᐅᓯᒃᓴᖃᕈᕕᑦ ᒥᓂᔅᑕ ᐱᕕᖃᖅᑎᓕᖅᐸᒋᑦ. ᒥᔅᑕ 

ᒥᓂᔅᑕ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ 

ᐅᓐᓄᓴᒃᑯᑦ. ᐱᒋᐊᓪᓚᕆᓚᐅᖏᓐᓂᓐᓂᒃ 

ᐃᓕᓴᖅᓯᖅᑳᕈᒪᔪᖓ ᑕᐃᓐᓇ ᒥᓂᔅᑕᐅᓚᐅᖅᑐᖅ 

ᒥᓂᔅᑕ ᐃᐊᓪ ᖁᔭᓐᓇᒦᕈᒪᑦᑎᐊᖅᑕᕋ. ᑖᒃᑯᐊ 

ᐸᕐᓇᑦᑎᐊᖅᓯᒪᔭᖏᑦ 

ᐃᓕᕙᓪᓕᐊᑐᐃᓐᓇᑲᐃᓐᓇᕋᒃᑭᑦ. ᒫᓐᓇ 

ᐊᑲᐅᓈᖅᓯᒪᓪᓗᑎᒃ ᐊᑲᕐᕆᔮᑦᑎᐊᖅᑐᓂᒃ 

ᐋᖅᑭᓱᐃᑲᐅᖅᑐᕐᓂᓚᐅᕐᖓᑦ ᐊᕐᕌᒎᑉ ᐃᓗᐊᓂ.  

ᑖᓐᓇ ᖁᔭᓐᓇᒦᖅᑳᕈᒪᔭᕋ ᒥᓂᔅᑕ ᐃᐊᓪ ᓯᕗᓂᓐᓂ 

ᒥᓂᔅᑑᓚᐅᖅᑐᖅ ᐱᒋᐊᓚᐅᓐᖏᓂᓐᓂ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᕝᕙ 

ᐊᑐᕈᒪᓂᐊᖅᑕᕗᑦ ᐊᕐᕌᒎᓂᐊᖅᑐᒥ 2015-16-ᒧᑦ 

ᐊᓚᒃᑲᕈᓐᓇᖅᓯᒻᒥᒐᑦᑎᒍᑦ. ᑖᒃᑯᐊᓗ 

ᐃᖅᑲᓇᐃᔭᖅᑎᒃᑲ ᑕᒫᓃᖃᑎᒋᓂᐊᖅᑐᒋᑦ.  

 

ᑕᐃᒪ ᐊᕐᕌᒎᓂᐊᖅᑐᒥᑦ ᐊᑐᕈᒪᓂᐊᖅᑕᕗᑦ 

ᐋᓐᓂᐊᖃᖅᑕᐃᓕᕆᔨᒃᑯᓐᓂᒃ ᑲᑎᖅᓱᕐᓗᒋᑦ $317.4 

ᒥᓕᐊᖑᓂᐊᖅᑐᑦ. ᑖᒃᑯᐊ ᐊᑭᑦᑐᕆᐊᕐᓂᐊᖅᑐᑎᑦ 

ᐊᕐᕌᓂ ᐊᑐᓚᐅᖅᑕᑎᓐᓂ $18.5 ᒥᓕᐊᓂᒃ 

ᐃᓛᓘᓐᓃᑦ ᓇᓚᐅᑦᑖᖅᓯᒪᓪᓗᒋᑦ 6.2 ᐳᓴᓐ. 100-

ᓂᓪᓗ ᐃᖅᑲᓇᐃᔭᖅᑎᔅᓴᓂᒃ ᓄᑖᓂᒃ 

ᐊᓚᒃᑲᐃᓂᐊᖅᑐᑕ. 

 

ᑕᕝᕙᓂ ᓯᕗᒧᑦ ᐊᑉᓗᖅᑕᓂᑦ ᐅᖃᖅᓯᒪᒐᑦᑕ 

ᓄᓇᓕᓐᓂ ᖃᓄᑭᐊᖅ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᒥᓂᔅᑕ. 

ᑕᕝᕙᖓᖅᑲᐃ ᐱᒋᐊᑦᑎᐊᒃᑲᓐᓂᕈᓐᓇᕈᕕᑦ 

ᒪᒥᐊᒃᑲᓂᖅᐳᖓ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᓛᒃ ᐱᒋᐊᓚᐅᓐᖏᓂᓐᓂ 

ᓯᕗᓪᓕᖅᐹᒥ ᖁᔭᓐᓇᒦᖅᑳᕈᒪᔪᖓ ᑕᐃᓐᓇ 

ᒥᓂᔅᑑᓚᐅᖅᑐᖅ ᑕᕝᕙᓂ 

ᐋᓐᓂᐊᖃᖅᑕᐃᓕᕆᔨᒃᑯᓐᓂ, ᒥᓂᔅᑕ ᐃᐊᓪ. 

ᐸᕐᓇᐃᓯᒪᑦᑎᐊᓚᐅᕐᖓᑦ ᑖᒃᑯᓂᖓ 

ᐊᑐᓕᕐᓂᐊᖅᑕᑦᑎᓐᓂᒃ ᐃᑲᔫᑎᖃᕕᔾᔪᐊᓂᐊᖅᑐᑦ 

ᓇᓗᓇᓐᖏᑦᑐᑦ ᓄᓇᕗᒻᒥᐅᑕᓄᑦ. 

 

ᑖᒃᑯᐊᓗ ᐃᖅᑲᓇᐃᔭᖅᑎᐅᖃᑎᒃᑲ ᑕᒫᓃᒻᒪᑕ 

ᖁᔭᓐᓇᒦᖅᑲᒃᑲ ᐊᒻᒪᓗ ᐋᖅᑭᓱᐃᕙᓪᓕᐊᓯᒪᒻᒪᑕ 

ᐊᑐᖅᐸᓪᓕᐊᓂᐊᖅᑕᑎᓐᓂ 

ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ 2015-16-ᒧᑦ.  

 

ᑖᒃᑯᐊ ᑲᑎᖅᓱᕐᓗᒋᑦ ᐊᑐᕈᒪᓂᐊᖅᑕᕗᑦ $317.4 

ᒥᓕᐊᖑᓂᐊᖅᑐᑦ ᐊᑭᑦᑐᕆᐊᕐᓂᐊᖅᑐᑦ $18.5 

ᒥᓕᐊᓂᑦ ᐃᓛᓘᓐᓃᑦ 6.2 ᐳᓴᓐ ᐊᕐᕌᓂ 

ᐊᑐᓚᐅᖅᑕᑎᓐᓂ. ᑖᒃᑯᐊ ᑲᑎᑦᑐᒋᑦ 100 ᓄᑖᑦ 

ᐃᖅᑲᓇᐃᔮᔅᓴᑦ ᐊᓚᒃᑲᓂᐊᖅᑐᑎᑦ.  

 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᓛᒃ ᓯᕗᒧᑦ ᐊᑉᓗᑕᕐᓂᑦ ᐅᖃᖅᓯᒪᒐᑦᑕ 

ᓄᓇᓕᓐᓂ ᐱᔪᒥᓇᕐᓂᖅᓴᓂᒃ ᑕᑯᔪᒪᓪᓗᑕ ᐊᒻᒪᓗ 

ᐊᐅᓚᑦᑎᐊᖁᔨᒃᑲᓂᖅᑐᑕ ᓄᓇᕗᓕᒫᒥ. ᑕᐃᒪ ᑖᒃᑯᐊ 

ᐊᑐᕈᒪᓂᐊᖅᑕᕗᑦ ᓇᓗᓇᓐᖏᑦᑐᖅ ᑖᒃᑯᓄᖓ 

ᑐᕌᕈᑎᑦᑎᓐᓄᑦ ᐅᐸᒍᒪᔭᑦᑎᓐᓄᑦ 

ᖃᓪᓕᔾᔪᑕᐅᒃᑲᓂᕐᓂᐊᖅᑐᑦ.  
 

ᐱᓗᐊᖅᑐᒥᖃᐃ ᑕᒪᒃᑯᐊ ᐃᓱᒪᖃᓗᐊᖅᐸᑦᑐᑦ ᐊᒻᒪᓗ 

ᓵᓚᐅᓯᒪᕙᑦᑐᑦ ᑕᒪᒃᑯᓄᖓ ᐃᒥᐊᓗᒻᒧᑦ 

ᐋᖓᔮᕐᓇᖅᑐᒧᑦ ᐃᑲᔪᖅᑕᐅᑲᓐᓂᕆᐊᖃᖅᐸᒻᒪᑕ. 

ᑖᒃᑯᐊ ᐊᓚᒃᑲᐸᓪᓕᐊᓂᐊᖅᑕᕗᑦ ᑕᕝᕙᓂ ᐃᓗᐊᓂ 

ᓄᓇᕗᒻᒥᐅᑕᓄᑦ ᑐᕌᖓᕕᔾᔪᐊᓂᐊᕐᖓᑕ. ᑖᒃᑯᐊ 

ᐊᑐᖅᐸᑦᑕᑎᓐᓄᑦ ᓇᓗᓇᓐᖏᑦᑐᖅ 

ᐃᑲᔫᑎᖃᕕᔾᔪᐊᓂᐊᖅᑐᑦ ᐊᒻᒪᓗ 

ᐊᑐᖅᑕᐅᑦᑎᐊᕐᓂᐊᕆᓪᓗᑎᑦ ᓄᓇᕗᒻᒥ. 
 

ᑖᒃᑯᐊᖏᓛᒃ ᐋᓐᓂᐊᖃᖅᑕᐃᓕᕆᔨᒃᑯᑦ 

ᐊᑐᓕᖅᑎᑎᑦᑕᐅᑎᒋᒍᒪᒻᒪᑕ ᐃᓚᖏᓐᓂᒃ 

ᐃᓱᒪᖃᓗᐊᖅᐸᑦᑐᓂᑦ ᐱᓗᐊᖅᑐᒥᒃ ᓄᑖᓂᒃ 

ᐊᓚᒃᑲᐃᕙᓪᓕᐊᑲᓐᓂᕈᒪᓪᓗᑕ. ᐅᓪᓗᒥ 

ᑐᔅᓯᕋᕐᓂᐊᖅᑐᒍᑦ $2.825 ᒥᓕᐊᓐᓂᒃ ᑖᒃᑯᓄᖓ 

ᐊᓚᒃᑲᐅᒪᔾᔪᑕᐅᓂᐊᖅᑐᓂᒃ 22-ᓂᒃ ᐃᖅᑲᓇᐃᔮᔅᓴᓂᒃ 

ᐱᓗᐊᖅᑐᒥᖃᐃ ᑕᐃᑲᓂ ᐃᖃᓗᒃᑑᑦᑎᐊᕐᒥ 

ᐊᓚᒃᑲᐃᔪᒪᒐᑦᑕ ᐅᐸᒐᐅᓂᐊᖅᑐᒥ ᑕᒪᒃᑯᓂᖓ 

ᐃᓱᒪᖃᓗᐊᖅᐸᑦᑐᓄᑦ ᐊᒻᒪᓗ ᐃᑲᔪᖅᑎᔅᓴᓂᒃ 

ᐊᓚᒃᑲᐃᔪᒪᒋᓪᓗᑕ ᐃᖃᓗᓐᓂ ᐊᒻᒪᓗ 

ᐋᓐᓂᐊᓯᐅᖅᑎᓂᒃ ᑕᒪᒃᑯᓄᖓ ᐃᓱᒪᖃᓗᐊᖅᐸᑦᑐᓄᑦ 

ᑐᕌᖓᔪᓂᒃ ᕿᑭᖅᑕᕐᔪᐊᒥ, ᑭᒻᒥᕈᒻᒥ, ᐃᖃᓗᓐᓂ, 

ᖃᐅᓱᐃᑦᑐᓂ, ᐊᐅᓱᐃᑦᑐᓂᓪᓗ ᐊᒻᒪᓗ ᒍᓇᖅᑑᒐᓗᐊᑦ. 
 

ᑭᓯᐊᓂ ᓱᓕ ᖃᓪᓗᓈᓂ ᐊᑐᖃᑦᑕᕐᓂᐊᕋᑦᑕ 

ᑕᒪᒃᑯᓂᖓ ᐅᐸᒐᐅᕙᑦᑐᓂᒃ ᐃᓱᒪᖃᓗᐊᖅᐸᑦᑐᓄᑦ. 

ᐱᖓᓱᓂᒃ ᐊᕐᕌᒍᓂᑦ ᑕᒪᒃᑯᓂᖓ 

ᐊᑐᖅᐸᓪᓕᐊᓯᒪᓕᕋᑦᑕ ᐃᓚᖏᓐᓂᒃ ᑖᒃᑯᐊ $2.3 

ᒥᓕᐊᓂᒃ ᐃᓚᒋᐊᒃᑲᓂᕐᓂᐊᖅᑐᑦ ᑐᕌᖓᒋᐊᕐᓗᑎᑦ 

ᑕᒪᒃᑯᓄᖓ ᐃᑲᔪᖅᑕᐅᑲᓐᓂᕆᐊᓕᓐᓄᑦ 

ᐱᓗᐊᖅᑐᒥᖃᐃ ᑕᒪᒃᑯᐊ ᐊᐅᓪᓚᕆᐊᖃᖅᐸᑦᑐᑦ 

ᐅᐊᑦᑎᔭᐅᑦᑎᐊᑲᓐᓂᕆᐊᖃᕐᖓᑕ ᐱᔭᕇᕐᕕᔅᓴᖏᑦ 

ᑎᑭᓕᕋᐃᒻᒪᑕ ᐊᖏᕐᕋᖅᑎᑕᐅᖃᑦᑕᕈᓐᓇᓂᐊᕐᖓᑕ 

ᓈᒻᒪᓯᔾᔭᐅᒐᐃᑉᐸᑕ. ᑕᒪᓐᓇ ᓇᓗᓇᓐᖏᑦᑐᖅ 

ᐃᑲᔫᑎᖃᕕᔾᔪᐊᓂᐊᖅᑐᖅ ᒪᒥᓴᕐᓂᕐᒧᑦ ᑕᒪᒃᑯᓄᖓ 

ᐅᑎᕈᒪᕙᑦᑐᓄᑦ ᓄᓇᓕᖏᓐᓄᑦ.  
 

ᑕᐃᒪᐃᓛᒃ, ᕿᒥᕐᕈᕙᓪᓕᐊᖏᓐᓇᕋᑦᑕ ᖃᓄᒃᑲᓐᓂᖅ 

ᐃᑲᔫᑎᔅᓴᓂᒃ ᑖᒃᑯᐊ ᓄᓇᕗᒻᒥᐅᑕᓄᑦ ᑐᕌᖓᔪᓂᑦ 

ᓄᑖᓂᓪᓗ ᐃᓕᐸᓪᓕᐊᖑᔭᐃᓐᓇᖅᑐᑕ ᖃᓄᒃᑲᓐᓂᖅ 

ᓱᒃᑲᓕᓂᖅᓴᓂᒃ ᓄᓇᓕᓐᓂ ᐃᑲᔫᑎᔅᓴᓂᒃ  

ᓴᖅᑮᕙᓪᓕᐊᔪᓐᓇᕐᒪᖔᑕ. ᐊᕐᕌᓂ ᐆᑦᑐᕋᓚᐅᕐᒥᒐᑦᑕ 

ᑕᒪᒃᑯᓂᖓ ᐋᓐᓂᐊᓲᖅᑎᓂᒃ ᐊᔪᓐᖏᓂᖅᓴᓂᒃ ᐃᓛᒃ 

ᓘᒃᑖᖑᓐᖏᑦᑑᒐᓗᐊᑦ ᐊᑯᓐᓂᖓᓃᑦᑐᓂ ᒥᑦᑎᒪᑕᓕᒻᒥ 

ᐆᑦᑐᕋᓚᐅᕐᒥᒐᑦᑕ ᖃᓄᒃᑲᓐᓂᖅ 

ᐃᑲᔫᑎᖃᕈᓐᓇᓂᐊᕐᒪᖔᑦ ᓄᓇᓕᓐᓂ.  

ᖃᐅᔨᕚᓪᓕᓚᐅᖅᑐᑕᓗ ᑕᒪᓐᓇ 

ᐃᑲᔫᑎᖃᕕᔾᔪᐊᖅᓯᒪᔪᖅ ᐊᒻᒪᓗ ᐱᔪᒥᓇᖅᑐᓂᒃ. 
 

ᑕᐃᒪᐃᒻᒪᑦ ᑕᒫᓂ ᐊᕐᕌᒎᓂᐊᖅᑐᒥᒃ 

ᐃᓚᒋᐊᒃᑲᓐᓂᕈᒪᓂᐊᖅᑕᕗᑦ $1.1 ᒥᓕᐊᒥᑦ ᑖᒃᑯᓄᖓ 

ᑐᕌᖓᓂᐊᖅᑐᓂᒃ ᓇᔭᓐᖑᐊᓂᒃ ᐋᓐᓂᐊᓲᖅᑎᓂᒃ 

ᐱᔪᓐᓇᐅᑎᖃᕐᓂᖅᓴᓂᒃ. ᑕᒪᒃᑯᓄᖓ 

ᓘᒃᑖᖃᓐᖏᑦᑐᓄᑦ. ᑖᒃᑯᓄᖓ ᑐᕌᖓᓂᐊᖅᑐᑦ 

ᑭᓐᖓᕐᓄᑦ, ᑲᖏᖅᑐᒑᐱᒻᒧᑦ, ᐃᒡᓗᓕᖕᒧᑦ, ᐸᓐᓂᖅᑑᒧᑦ, 

ᒥᑦᑎᒪᑕᓕᒻᒥ ᑕᐃᓐᓇ ᐊᓚᒃᑲᐅᒪᑦᑕᐅᑎᒋᔪᖅ ᐊᒻᒪᓗ 

ᐅᖅᓱᖅᑑᕐᒧᑦ. 
 

ᐅᓪᓗᒥᓗ ᑕᐃᒪ ᓱᓕ ᐃᓐᓇᑯᓗᐃᑦ ᐅᑕᖅᑭᕙᒻᒪᑕ 

ᐅᑕᖅᑭᒻᒪᑕ ᓇᒥ ᐃᓐᓇᒃᑯᕕᒃᑕᖃᓗᐊᓐᖏᒻᒪᑦ ᑕᒫᓂ 

ᓄᓇᕗᑦ ᐃᓗᐊᓂ, ᑕᐃᒪ 30-ᐅᔪᑦ ᓱᓕ ᐅᑕᖅᑭᒻᒪᑕ 

ᓇᒧᓐᖓᕕᔅᓴᖃᕋᑎᒃ, ᖃᓪᓗᓈᓅᖃᑦᑕᕆᐊᖃᕐᒪᑕ 

ᐃᓚᖏᑦ. ᐊᒻᒪᓗ ᐅᖓᓯᑦᑐᒨᖃᑦᑕᕆᐊᖃᕐᖓᑕ 

ᐊᖏᕐᕋᕆᓐᖏᑕᒥᓄᑦ. ᑕᐃᒪᐃᒻᒪ $2 ᒥᓕᐊᒥᒃ 

ᐊᓚᒃᑲᐃ…ᐊᑐᒃᑲᓐᓂᕈᒪᓂᐊᖅᑐᒍᑦ. ᑖᓐᓇ 

ᓴᓇᔭᐅᒋᐊᒃᑲᓐᓂᖁᓪᓗᒍ ᕿᑎᕐᒥᐅᓂᒃ ᐋᓐᓂᐊᕕᐅᔪᖅ 

ᑕᓐᓇ ᖁᓛᓃᑦᑐᖅ ᐊᑐᖅᑕᐅᓐᖏᓗᐊᕐᖓᑦ. ᑕᐃᒪ 18-

ᓂ ᐃᖅᑲᓇᐃᔭᖅᑎᓂᒃ ᐊᓚᒃᑲᐃᓗᑕ ᑖᒃᑯᓄᖓ 

ᑐᕌᖓᓂᐊᖅᑐᓄᑦ, ᑕᒫᓂ 

ᓄᓇᕗᒻᒦᖏᓐᓇᖃᑦᑕᓂᐊᕐᖓᑕ ᑲᒪᒋᔭᐅᑦᑎᐊᕐᓗᑎ. 
 

ᑕᐃᒪᓗ ᐃᓚᖓᑦ ᐅᒡᒍᓇᖅᑐᖅ ᑕᒪᓐᓇ ᐳᕙᓪᓗᓂᖅ 

ᐊᓚᒃᑲᐅᒪᓯᒪᓪᓚᕆᒻᒪᑦ ᐊᒻᒪᓗ ᐃᐲᖅᑎᑕᐅᓯᒪᓪᓗᓂ 

ᓄᓇᕗᒻᒥᐅᑕᓄᑦ, ᑕᐃᒪᐃᒻᒪᑕ ᐃᑲᔫᑎᒃᑲᓂᕐᓂᑦ 

ᐊᓚᒃᑲᐃᔪᒪᕗᒍᑦ $1.5 ᒥᓕᐊᓂᒃ 

ᐊᑐᕆᐊᖃᕐᓂᐊᖅᑐᒍᑦ. ᑕᒫᓂ 

ᐃᓕᓐᓂᐊᑎᑦᑎᑲᓐᓂᕈᒪᒐᑦᑕ ᓄᓇᕗᓕᒫᒥᒃ ᐊᒻᒪᓗ 

ᐱᓗᐊᖅᑐᒥᒃ ᐳᓚᕋᒃᑲᓐᓂᕈᒪᓪᓗᑕ. ᐋᓐᓂᐊᓲᖅᑎᓂᓪᓗ 

ᓱᓕ ᐊᓚᒃᑲᐃᑲᓐᓂᕆᐊᖃᓂᐊᕆᓪᓗᑕ ᑲᖏᖅᑐᒑᐱᒻᒥᑦ, 

ᐸᓐᓂᖅᑑᒥᑦ, ᕿᑭᖅᑕᕐᔪᐊᒥ ᐊᒻᒪᓗ ᒥᑦᑎᒪᑕᓕᒻᒥ. 

ᐱᓗᐊᖅᑐᒥᓪᓗ ᑕᑉᐹᓂ ᒥᑦᑎᒪᑕᓕᒻᒥᑦ 

ᐊᓚᒃᑲᐅᒪᓪᓚᕆᒻᒪ ᐳᕙᓪᓗᖃᑦᑕᕐᓂᖅ 

ᐋᓐᓂᐊᓲᑎᑲᓐᓂᕐᓂᒃ ᐊᓚᒃᑲᐃᔪᒪᓂᐊᖅᑐᒍᑦ ᑕᑉᐹᓂ. 

ᐊᒻᒪᓗ ᐳᓚᕋᖃᑦᑕᕈᓐᓇᕐᓂᐊᑐᒍᑦ ᑭᕙᓪᓕᕐᒥᒃ 

ᐊᓚᒃᑲᐃᔪᒪᓂᐊᕐᒥᔪᒍᑦ ᑖᒃᑯᓄᖓ 

ᖃᐅᔨᓴᑦᑎᐊᑲᓐᓂᖁᓪᓗᒋᑦ ᑕᒪᒃᑯᓄᖓ 

ᖃᕗᒍᑕᐅᕙᑦᑐᓂᒃ ᐊᒻᒪᓗ ᓱᒃᑲᓂᖅᓴᓂᒃ 

ᓇᓗᓇᐃᖅᓯᖃᑦᑕᖁᓂᐊᕋᑦᑎᒍᑦ ᑕᐃᓇᓂ. 

ᖃᐅᔨᓴᖅᑎᑲᓐᓂᒥᓪᓗ ᖃᐅᓴᐅᑎᒃᑲᓂᕐᓂᓪᓗ 

ᑐᓂᓯᒃᑲᕐᓗᒋᑦ. 

 

ᖃᐅᔨᒪᒐᑦᑕᐃᓛᒃ ᑕᒪᒃᑯᐊ 

ᖃᐅᔨᔭᐅᓴᕋᐃᓐᓂᖅᓴᐅᑎᓪᓗᒋᑦ ᐳᕙᓪᓗᐸᑦᑐᑦ 

ᓱᑲᖃᓗᐊᖅᐸᑦᑐᑦ ᐊᐅᖏᒍᑦ ᐊᒻᒪᓘᓐᓃᑦ 

ᖁᐱᕐᕆᐸᑦᑐᑦ ᐊᒻᒪᓗ ᐃᓛᓐᓂᒃᑯᑦ ᐱᓗᐊᖅᑐᒥ 

ᐋᓐᓂᐊᖃᖅᐸᑦᑐᑦ ᓯᕗᓂᒐᒍᑦ ᖃᐅᔨᒍᓐᓇᕈᑦᑎᒍᑦ 

ᑕᒪᓐᓇ ᐃᑲᔫᑎᖃᕕᔾᔪᐊᕈᓐᓇᕐᖓᑦ. 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᒻᒪᑦ ᑕᕝᕙ ᕿᑭᖅᑕᓂ ᐋᓐᓂᐊᕕᖓᓐᓂᑦ 

ᐊᔪᓐᖏᔾᔪᑎᔅᓴᑲᓐᓂᕐᓂᑦ ᐊᓚᒃᑲᐃᔪᒪᕗᒍᑦ 

ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᕐᒥ. ᑖᒃᑯᐊ ᑲᑎᖅᓱᖅᑐᒋᑦ 

$634,000-ᓂᒃ ᑮᓇᐅᔭᓂᒃ ᐊᑐᕆᐊᖃᒃᑲᓂᕐᓂᐊᖅᑐᒍᑦ 

ᑖᒃᑯᓄᖓ ᑐᕌᖓᓂᐊᖅᑐᓂᒃ ᖃᐅᔨᓴᖅᑎᓂᒃ ᐊᒻᒪᓗ 

ᑖᒃᑯᐊ ᐅᓄᕐᓂᖅᓴᓂᒃ ᐃᑲᔪᖅᑎᒃᓴᓂᒃ 

ᐱᔭᕆᐊᖃᕐᓂᐊᕐᒪᑕ.  
 

ᑭᓯᐊᓂᑦᑕᐅᖅ ᓇᓗᓇᐃᖅᓯᑲᓐᓂᕈᒪᔪᖓ ᑖᓐᓇ ᐃᒫᒃ 

ᖃᓄᑭᐊᖅ ᐃᓄᒃᑎᑐᑦ ᑕᐃᔭᐅᓲᖑᒐᓗᐊᖅ 

ᐊᑎᓕᐅᖅᑕᐅᒋᐊᖃᓛᖅᑐᖃᐃ CT Scanner-

ᓂᕋᖅᑕᐅᔪᖅ ᐊᔾᔨᓕᐅᕈᑎ ᑎᒥᐅᑉ ᐃᓗᓃᑦᑐᓄᑦ. ᑖᓐᓇ 

ᐊᑐᓕᕋᑦᑎᒍᑦ ᐃᑲᔫᑎᖃᕕᔾᔪᐊᖅᓯᒪᔪᖅ. ᐃᒫᑦ 460-

ᒦᕋᔭᑦᑐᑦ ᖃᓪᓗᓈᓅᖃᑦᑕᓐᓂᐊᓚᐅᖅᑐᑦ ᑕᒫᓂ 

ᐃᖃᓗᓐᓂ ᑲᒪᒋᔭᐅᒍᓐᓇᖅᓯᒪᔪᑦ. ᑖᓐᓇᓗ ᑲᑎᑦᑐᒋᑦ 

1300 ᖃᐅᔨᓴᖅᑕᖅᓯᒪᓕᖅᑐᑦ ᑕᕝᕙᓂᓗ 

ᐅᓪᓗᓴᐃᓐᓇᕐᒥᑦ ᖃᐅᔨᔭᐅᒍᓐᓇᖃᑦᑕᖅᓯᒪᓕᖅᑐᑎᑦ 

ᑭᓲᒻᒪᖔᑦ ᑭᓱᓂᑦ ᐋᓐᓂᐊᓂᑦ ᐱᑕᖃᕐᒪᖔᑕ. ᑭᓯᐊᓂ 

ᑭᓯᐊᓂᑦᑕᐅᖅ ᐊᑐᖅᑕᐅᓂᖓᓄᑦ ᒪᓕᑦᑐᒍ 

ᐃᑲᔪᖅᑎᑖᒃᑲᓐᓂᕆᐊᖃᕐᓂᐊᓕᒥᔪᑦ ᑲᑎᒪᑦᑐᒋᑦ 

$372,000-ᓂᒃ ᐊᑐᒃᑲᓐᓂᕐᓂᐊᖅᑐᑦ ᑖᓐᓇ 

ᐊᑐᖅᑕᐅᑎᐊᕐᓂᖓᓄᑦ ᒪᓕᑦᑐᑦ. 
 

ᓱᓖᓛᒃ ᑖᒃᑯᐊ ᐋᓐᓂᐊᖃᖅᑕᐃᓕᓕᕆᔨᒃᑯᑦ 

ᑐᒃᓯᕋᕐᓂᐊᕐᒥᔪᑦ ᑖᒃᑯᓂᖓ ᓄᐊᑦᑎᔨᓂᑦ, ᑕᒪᒃᑯᓂᖓ 

ᐋᓐᓂᐊᕕᓕᐊᖅᐸᑦᑐᓄᑦ, ᖃᓄᖅ 

ᖃᐅᔨᓴᖅᑕᐅᒋᐊᖃᖅᐸᑦᑐᓄᑦ ᑖᒃᑯᐊ 

ᓄᐊᑕᐅᒋᐊᖃᖅᐸᒻᒥᒻᒪᑕ ᖃᐅᔨᒪᔭᐅᑦᑎᐊᕐᓗᑎᑦ ᑖᒃᑯᐊ 

$850,000-ᑐᕐᓂᐊᕐᖓᑕ, ᑖᒃᑯᐊ ᑐᒃᓯᕋᕐᓂᐊᕐᒥᔭᕗᑦ. 

ᐱᓗᐊᖅᑐᒥᖃᐃ ᑕᒫᓂ ᐃᖃᓗᓐᓄᑦ ᐊᒻᒪᓗ 

ᕿᑭᖅᑖᓗᒻᒥ. ᑖᒃᑯᐊ ᖃᐅᔨᓴᖅᑕᐅᕙᑦᑐᑦ, ᐃᒫᒃ 

ᑐᖅᑯᖅᑕᐅᑦᑎᐊᕆᐊᖃᖅᐸᒻᒪᑕ, ᐊᒻᒪᓗ 

ᐊᑐᐃᓐᓇᐅᖃᑦᑕᕐᓗᑎᑦ ᑕᒪᒃᑯᓄᖓ ᐋᓐᓂᐊᓲᖅᑎᓄᑦ 

ᐊᒻᒪᓗ ᓘᑦᑖᓄᑦ ᕿᓚᒥᐅᓂᖅᓴᖅ ᖃᐅᔨᓴᐅᑎᐅᕙᒻᒪᑕ.  
 

ᑕᐃᒪᓕ ᓵᒋᐊᕈᒪᓕᕐᒥᔪᖓ ᖃᓄᖅ ᐊᐅᓚᑦᑎᐊᓂᕐᒧᑦ, 

ᑖᓐᓇᖃᐃ ᐃᓚᖓ ᐊᖏᓂᖅᐹᖑᓂᐊᖅᑐᖅ 

ᐱᒍᒪᔭᑦᑎᓐᓂ, $5.56 ᒥᓕᐊᖑᓂᐊᖅᑐᑦ, ᑖᒃᑯᓄᖓ 

ᑐᕌᖓᓂᐊᖅᑐᑦ ᐋᓐᓂᐊᕕᓕᐊᕆᐊᖃᖅᐸᑦᑐᑦ 

ᖃᖓᑐᐃᓐᓇᑦᑎᐊᖅ ᖃᐃᕙᒻᒪᑕ, ᐊᒻᒪᓗ 

ᒪᑐᐃᖓᕕᒌᓐᓇᕆᐊᖃᖅᑐᑎᒍᑦ. ᑕᐃᒪᐃᒻᒪᑦ ᑖᒃᑯᐊ 

ᑲᑎᑦᑐᒋᑦ ᐊᖏᓪᓕᒋᐊᕈᑕᐅᓂᐊᖅᑐᑦ 

ᐊᐅᓚᔾᔪᑎᑦᑎᓐᓄᑦ, ᐱᓗᐊᖅᑐᒥᖃᐃ ᑖᒃᑯᐊ ᐃᑲᕐᕋᖏᑦ 

ᓯᐊᒻᒪᕆᐊᒃᑲᓂᕐᓂᐊᕋᑦᑎᒍᑦ, ᐊᒻᒪᓗ ᑖᓐᓇ 

ᑮᓇᐅᔭᖅᑐᑲᓐᓂᐊᕐᔪᓐᓂᐊᖅᑐᓂ. ᐊᕐᕌᒍᑕᒫᑦ 

ᐊᑐᕆᐊᖃᑲᐃᓐᓇᖅᑲᑕ ᑕᒪᒃᑯᓂᖓ ᐋᓐᓂᐊᓲᖅᑎᓂᑦ, 

ᐊᒻᒪᓗ ᑕᒪᒃᑯᓂᖓ ᐊᑐᐃᓐᓇᐅᑲᐃᓐᓇᕆᐊᖃᖅᐸᑦᑐᓂᑦ 

ᐱᓗᐊᖅᑐᒥᓪᓗ ᑕᒪᒃᑯᐊ ᐃᑲᕐᕋᐃᑦ ᐅᖓᑖᒍᑦ 

ᐃᖅᑲᓇᐃᔭᕆᐊᖃᖅᐸᑦᑐᑦ ᐊᑭᑦᑐᖃᐅᑕᐅᕙᒻᒪᑕ 

ᑖᒃᑯᓄᖓ ᐊᐅᓚᔾᔪᑎᑦᑎᓐᓄᑦ. ᑖᒃᑯᐊᓗ ᖃᐅᔨᒪᒐᑦᑕ 

ᖃᖓᑐᐃᓐᓇᑦᑎᐊᖅ ᐃᖅᑲᓇᐃᔭᐃᓐᓇᕆᐊᖃᖅᐸᒻᒪᑕ 

ᐊᑐᐃᓐᓇᐅᓗᑎᒃ, ᕿᑲᕐᓇᐅᒐᓗᐊᖅᑎᓪᓗᒍ ᐊᒻᒪᓘᓐᓃᑦ  

ᑕᒪᒃᑯᐊ ᐃᖅᑲᓇᐃᔭᓐᖏᑦᑐᒐᓚᐅᓕᕋᓗᐊᖅᑎᓪᓗᒋᑦ 

ᐊᑐᐃᓐᓇᐅᖏᓐᓇᕆᐊᖃᕐᖓᑕ, ᐊᒻᒪᓗ ᑭᒃᑯᓕᒫᓄᑦ 

ᒪᑐᐃᖓᓇᓱᓪᓗᑎᒃ. ᑖᒃᑯᐊ ᑲᑎᖅᓱᕐᓗᒋᑦ 

ᓇᓗᓇᓐᖏᑦᑐᖅ ᐃᑲᔫᑎᖃᒃᑲᓂᕐᓂᐊᖅᑐᑦ 

ᓯᕗᓂᑦᑎᓐᓂ, ᒫᓐᓇ ᑮᓇᐅᔭᖅᑐᑲᐃᓐᓇᕋᓗᐊᖅᑎᓪᓗᒍ. 

ᖃᐅᔨᒪᒐᑦᑕᓗ ᓇᒥᓕᒫᖅ ᓄᓇᕗᑦᒥ ᐃᓗᐊᓂ ᑖᒃᑯᐊ 

ᑭᒃᑯᑐᐃᓐᓇᐃᑦ ᖃᐃᔪᑦ ᑖᒃᑯᓄᖓ ᐋᓐᓂᐊᓲᖅᑎᓄᑦ 

ᐃᑲᔪᖅᑕᐅᓂᐊᖅᑲᑕ ᑐᓵᔨᖃᕆᐊᖃᖅᐸᒥᒻᒪᑕ, 

ᑕᐃᒪᐃᑎᓪᓗᒍ ᑖᒃᑯᐊ ᐃᓕᑦᑎᐊᕈᒪᒐᑎᒍᑦ, 

ᐃᓕᓴᕆᑦᑎᐊᕐᓗᑎᒍᓪᓗ ᑕᐃᒫᒃ ᐊᑐᕐᓂᖏᑦ, ᐊᒻᒪᓗ 

ᐃᖅᑲᓇᐃᔭᖅᑎᒋᑦᑎᐊᕐᓗᑎᒍᑦ. ᐅᓪᓗᒥᒧᑦ ᑖᒃᑯᐊ 

ᐊᑐᖅᑑᔮᑐᐃᓐᓇᖅᓯᒪᒐᑦᑎᒍᑦ, ᐃᒫᒃ 

ᐃᖅᑲᓇᐃᔮᖃᓪᓚᕆᒐᑎᒃ ᑭᓯᐊᓂ, ᐊᒻᒪᓘᓐᓃᑦ 

ᐃᓕᓴᕆᓯᒪᑦᑎᐊᖏᓐᓇᑦᑎᒍᑦ ᐅᓪᓗᒥᒧᑦ. ᑕᐃᒫᒃ ᑖᒃᑯᐊ 

ᐃᓕᑦᑎᐊᕈᒪᓂᐊᕋᑦᑎᒍᑦ, ᐊᒻᒪᓗ ᐃᓕᓴᕆᑦᑎᐊᕐᓗᑎᒍᑦ 

ᐃᖅᑲᓇᐃᔭᖅᑎᒋᓪᓚᕆᓕᕐᓗᑎᒍᑦ, ᑕᐃᒫᒃ ᑖᒃᑯᐊ 

ᑲᑎᓪᓗᒋᑦ $1.6 ᒥᓕᐊᕌᕐᓂᐊᕐᒥᔪᑦ. ᑖᒃᑯᐊ 

ᐃᖅᑲᓇᐃᔭᓪᓚᕆᓕᕐᓗᑎᒃ 16 ᑐᓵᔩᑦ, ᑲᖏᖅᑐᒑᐱᒻᒥᑦ, 

ᑭᒻᒥᕈᕐᒥᑦ, ᐸᓐᓂᖅᑑᒥ, ᒥᑦᑎᑕᒪᓕᒻᒥᑦ, ᕿᑭᖅᑕᕐᔪᐊᒥᑦ, 

ᐊᕐᕕᐊᓂᑦ, ᐃᓪᓗᓕᒑᕐᔪᒻᒥᑦ, ᓇᐅᔮᓂᑦ, ᓴᓂᑭᓗᐊᕐᒥᑦ, 

ᐅᖅᓱᖅᑑᒥᑦ, ᑰᒑᕐᔪᒻᒥᑦ, ᖁᕐᓗᑦᑑᒥᑦ, ᐊᒻᒪᓗ 

ᑕᓗᕐᔪᐊᒥᑦ, ᑎᑭᕋᕐᔪᐊᕐᓗ, ᐊᒻᒪᓗ ᑲᒪᓂᑦᑐᐊᖅ.  
 

ᖃᐅᔨᒪᒐᑦᑕᓗ ᐅᐸᑦᑕᐅᕙᒃᑲᑦᑕ 

ᐃᓱᒪᓇᓐᖏᑎᐊᖅᑐᓄᑦ, ᐊᑐᐃᓐᓇᐅᓇᓱᒋᐊᖃᖅᑐᑕᓗ 

ᓇᓕᐊᓐᓄᑐᐃᓐᓇᑦᑎᐊᖅ ᖃᐅᕙᓪᓕᐊᔪᓄᑦ. ᑕᐃᒫᑉ 

ᐸᕐᓇᐸᓪᓕᐊᓯᒪᒋᐊᖃᕐᓂᐊᕋᑦᑕ, ᐊᒻᒪᓗ ᑖᒃᑯᐊ 

ᐸᕐᓇᑕᐅᕙᓪᓕᐊᓂᐊᖅᑐᑦ ᐊᑭᖃᕐᓂᐊᕆᓪᓗᑎᒃ 

$245,000… ᒪᒥᐊᓇᖅ ᐊᒥᓱᕈᓗᐊᑲᓪᓚᑲᒃᑭᑦ. 
 

>>ᐃᓪᓚᖅᑐᑦ 
 

ᑖᓐᓇ ᐸᕐᓇᐅᑎᒥᑦ ᐃᓕᓯᒋᐊᖃᕐᓂᐊᕋᑦᑕ ᐊᒻᒪᓗ 

ᐋᖅᑭᔅᓱᐃᕙᓪᓕᐊᓗᓂ ᖃᑦᑎᕌᕐᓂᐊᕐᒪᖔᖅ 

ᓯᕗᓂᑦᑎᓐᓂ. ᑕᐃᒪᓕ ᑭᖑᓪᓕᖅᐹᒥᖃᐃ ᑖᓐᓇ, 

ᑕᒪᒃᑯᐊ ᐸᕐᓇᐃᕙᓪᓕᐊᓯᒪᓂᐊᕈᑦᑕ 

ᐊᑦᑕᓇᖅᑐᒦᑎᑦᑎᒍᒪᓐᖏᑦᑎᐊᕋᑦᑕ ᓇᓕᐊᓐᓂᑐᐃᓐᓇᖅ 

ᐃᖅᑲᓇᐃᔭᖅᑎᑎᓐᓂ. ᑖᓐᓇ ᐋᓐᓂᐊᕕᒻᒥ 

ᐃᖅᑲᓇᐃᔭᖃᑦᑕᕐᓂᖅ ᐊᑦᑕᓇᖅᑐᒦᓇᒥᒻᒪᑦ, ᑕᐃᒪᐃᒻᒪᑦ 

ᑖᒃᑯᐊᓗ ᐃᓚᓯᒪᔭᕗᑦ ᐋᓐᓂᐊᓲᖅᑏᑦ, ᐃᒫᒃ 

ᐅᖃᐅᔾᔪᕆᐊᒃᑲᓐᓂᕈᒪᒐᑦᑎᒍᑦ 

ᐊᑦᑕᓇᓐᖏᑦᑐᒦᑎᔾᔮᖏᓐᓇᑦᑎᒍᑦ ᑕᒫᓂ 

ᐃᖅᑲᓇᐃᔭᖅᑎᓪᓗᒋᑦ ᓄᓇᕗᑦᒥ. ᑖᒃᑯᐊ ᑲᑎᖅᓱᕐᓗᒋᑦ 

ᐊᑐᕈᒪᓂᐊᖅᑕᕗᑦ $140,000 ᑖᒃᑯᓄᖓ 

ᑐᕌᖓᓗᐊᕐᓂᐊᖅᑐᑦ 

ᐊᑦᑕᓇᖅᑕᐃᓕᒪᑎᑦᑎᔨᐅᓂᐊᖅᑐᒥᒃ ᑕᒪᒃᑯᓄᖓ 

ᐱᓗᐊᖅᑐᒥᖃᐃ ᐋᓐᓂᐊᖃᖅᑐᓄᑦ 

ᐋᓐᓂᐊᕕᓕᐊᖅᐸᑦᑐᓄᑦ ᖃᓄᒃᑲᓐᓂᖅ 

ᓴᐳᒻᒥᔭᐅᒃᑲᓐᓂᕈᓐᓇᕐᒪᖔᑕ ᐋᓐᓂᐊᓲᑏᑦ ᐊᒻᒪᓘᓐᓃᑦ 

ᓘᒃᑖᑦ, ᑕᒪᒃᑯᓂᖓ ᑲᒪᔭᕆᐊᖃᖅᐸᑦᑐᑦ. 

 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓗᐊᖅᑐᒥᓪᓗ ᐃᓕᓐᓂᐊᑎᑦᑎᒃᑲᓂᕐᓗᓂ ᑕᒪᒃᑯᓂᖓ 

ᐋᓐᓂᐊᓲᖅᑎᓂᑦ ᖃᓄᒃᑲᓂᖅ ᓴᐳᒻᒥᒐᓱᒍᓐᓇᕐᒪᖔᑕ 

ᑕᐃᒪᐃᑦᑐᓂᒃ ᐅᐸᑦᑕᐅᒐᐃᑉᐸᑕ. ᑖᒃᑯᐊ 

ᓇᓗᓇᓐᖏᑦᑐᑦ ᐱᔾᔪᑎᖃᕐᓂᐊᖅᑐᑦ ᐊᒻᒪᓗ 

ᐊᑦᑕᓇᖅᑐᒦᑎᑦᑎᔾᔭᐃᒃᑲᓐᓂᓐᓂᐊᕐᖓᑕ 

ᓄᓇᕗᒻᒥᐅᑕᓕᒫᓄᑦ, ᑕᐃᒫᒃ ᐊᑐᖅᑕᐅᑦᑎᐊᓕᕐᓂᖅᑲᑕ.  

 

ᑖᒃᑯᐊᓗᐊᑐᐃᓐᓇᖃᐃ ᑖᕝᕙ 

ᒪᑐᐃᕈᑎᒋᑲᐃᓐᓇᕈᒪᖅᑲᐅᔭᒃᑲ ᓇᓗᓇᓐᖏᑦᑐᖅ 

ᐊᐱᖅᑯᓯᔅᓴᖃᕕᔾᔪᐊᓂᐊᕐᒥᔪᓯ 

ᓂᕈᐊᖅᑕᐅᖃᑎᒋᓯᒪᔭᒃᑲ. ᖁᔭᓐᓇᒦᒃ, 

ᐅᓐᓄᓴᖃᑦᑎᐊᕆᔅᓯ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐊᒻᒪᓗ ᖁᔭᓐᓇᒦᒃ 

ᖃᐅᔨᒪᕙᒌᕋᕕᑦ ᐊᐱᖅᑯᑎᖃᕐᔪᐊᖅᑐᖃᕐᓂᐊᕐᒥᔪᖅ. 

ᖁᔭᓐᓇᒦᒃ, ᑲᔪᓯᕙᓪᓕᐊᓗᑕ ᑖᒃᑯᐊ ᐃᒃᓯᕙᐅᑕᖓ 

ᐃᓅᓯᓕᕆᓂᕐᒧᑦ ᑲᑎᒪᔨᕋᓛᑦ. ᑖᒃᑯᓄᖓ 

ᑭᐅᔾᔪᑎᓂᒃ ᐅᖃᐅᓯᒃᓴᖃᖅᐱ? ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓅᓯᕐᒥ 

ᖃᓄᐃᖏᑦᓯᐊᕋᓱᐊᕐᓂᒧᑦ ᑲᑎᒪᔨᕋᓛᑦ 

ᕿᒥᕐᕈᓇᓚᐅᖅᐳᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᒃᓴᕆᒍᒫᕐᓂᐊᖅᑕᖏᓐᓂ 2015-16-ᒥ 

ᐊᒻᒪ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂ. 

 

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 2015-16-ᒥ 

ᐊᑐᕈᒫᕐᓂᐊᖅᑐᖁᑎᖏᑦ ᐊᐅᓚᔾᔪᑏᑦ 

ᒪᑭᒪᐅᑎᓄᓪᓗ, $317 ᒥᓕᐊᖑᒻᒪᑕ 20 

ᐳᓴᖑᓪᓗᓂ ᒐᕙᒪᒃᑯᑦ ᐊᐅᓚᔾᔪᑎᓕᒫᖏᓐᓂᒃ 

ᒪᑭᒪᐅᑎᓕᒫᖏᓐᓂᓪᓗ ᑲᑎᑦᑐᒋᑦ ᐊᖏᓂᖅᐹᖑᔪᖅ. 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᒃᓯᕌᕆᔭᑦ 2015-

16-ᒥ ᐊᖏᓪᓕᒋᐊᒃᑲᓐᓂᖅᑎᓪᓗᒋᑦ $18.5 

ᒥᓕᐊᓂᒃ ᐃᓚᓪᓗᑎᒃ 2014-15-ᒥᓂᒃ 

ᑮᓇᐅᔭᖅᑖᕆᓚᐅᖅᓯᒪᔭᖏᓐᓂᒃ. ᒪᓕᒐᓕᐅᖅᑏᑦ 

ᖃᐅᔨᒪᔪᑦᓴᐅᕗᑦ ᐋᓐᓂᐊᖃᕐᓇᖏᑦᑐᓕᕆᔨᓂᕐᒧᑦ 

ᐱᔨᑦᓯᕈᑏᑦ ᖄᖏᐅᑎᓂᐊᑐᒃᓴᐅᒋᓪᓗᑎᑦ. 

ᐊᖏᖅᑕᐅᓯᒪᔪᑦ ᐊᒻᒪᓗ ᑮᓇᐅᔭᑦ ᐃᓚᒋᕈᖏᓐᓂ 

ᑐᒃᓯᕌᖃᓛᖅᑐᒃᓴᐅᒋᓪᓗᑎᒃ ᑕᐃᒪᐃᖏᓐᓇᐅᔭᕋᒥᑦ 

ᐊᕐᕌᒍᑕᒫᑦ.  

 

ᑲᑎᒪᔨᕋᓛᑦ ᖃᐅᔨᒪᔪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᓕᕆᔾᔪᐊᖃᑦᑕᓕᕐᓂᖏᑦ ᓲᕐᓗ ᐱᓗᐊᖅᑐᒥᒃ 

ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑎᒃᓴᒃᑲᓐᓂᕐᓄᑦ ᐊᒻᒪᓗ 

ᐋᖅᑭᒋᐊᖅᓯᖃᑦᑕᕐᓗᑎᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐱᔨᑦᓯᕈᑎᓂᒃ ᓄᓇᓕᓐᓂ ᐊᒻᒪᓗ ᐊᕕᑦᑐᖅᓯᒪᔪᓂᒃ 

ᐋᓐᓂᐊᕕᖕᓄᑦ. 
 

ᐃᓅᓯᕐᓂ ᖃᓄᐃᖏᑦᓯᐊᕋᓱᐊᕐᓂᒧᑦ ᑲᑎᒪᔨᕋᓛᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐊᔭᐅᖅᑐᐃᖏᓐᓇᖃᑦᑕᖅᑐᑦ ᓵᓐᖓᓂᖅᓴᐅᖁᓪᓗᒋᑦ 

ᐃᖅᑲᓇᐃᔭᖅᑎᒃᓴᖅᓯᐅᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᐊᒻᒪ 

ᐊᓯᔾᔨᑕᐅᓗᐊᓐᖏᓐᓂᖅᓴᐅᓪᓗᒋᑦ ᐃᓅᓕᓴᐃᔩᑦ 

ᓄᓇᓕᖕᓂᒃ ᐊᒻᒪ ᐊᕕᑦᑐᖅᓯᒪᔪᓂᒃ ᐋᓐᓂᐊᕕᓐᓂ. 

ᒪᓕᒐᓕᐅᖅᑏᑦ ᖁᔭᓐᓇᒦᕋᓗᐊᖅᐳᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓐᓄᐃᓇᓱᓐᓂᖏᓐᓂ 

ᐱᓗᐊᖅᑐᒥ ᐱᔨᑦᓯᕈᑕᐅᖃᑦᑕᖅᑐᓂᒃ ᐃᓚᓪᓗᒋᑦ 

ᐃᖅᑲᓇᐃᔮᒃᓴᑦ 100 ᐃᓂᖏᑦ ᐃᖅᑲᓇᐃᔭᕐᓂᐊᖅᑐᓂᒃ 

ᐃᓱᒪᓕᕆᓂᕐᒥᑦ ᐋᓐᓂᐊᓲᖅᑏᑦ ᓘᒃᑖᑎᑐᐸᓗᒃ 

ᐃᖅᑲᓇᐃᔮᓕᓐᓂ, ᑐᓵᔨᐅᖏᓐᓇᖃᑦᑕᕐᓂᐊᖅᑐᓂᒃ, 

ᐊᐅᖏᖅᓯᕕᒻᒥᑦ ᐃᖅᑲᓇᐃᔭᖅᑎᓂᒃ, ᐊᓪᓚᕝᕕᓐᓂᑦ 

ᑐᑭᒧᐊᖅᑎᑦᑎᔩᑦ, ᐸᕐᓇᐃᔩᑦ ᐊᒻᒪᓗ ᐊᓯᖏᑦ. 

ᐃᓱᒫᓘᑎᖃᐃᓐᓇᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓐᓄᐃᔭᐃᓐᓇᕆᖃᑦᑕᖏᒻᒪᒋᑦ ᐃᓚᖏᑦ, 

ᐃᖅᑲᓇᐃᔮᒃᓴᑦ ᐅᓪᓗᒥᒧᑦ ᑎᑭᑦᑐᒍ. 
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᑖᒥᒃ ᑎᒥᒧᑦ 

ᑕᕐᕋᖅᑑᒻᒥᒃ ᕿᑭᖅᑖᓘᑉ ᐋᓐᓂᐊᕕᖓᓂ ᐊᒻᒪᓗ 

ᒪᓕᒐᓕᐅᖅᑏᑦ ᓂᕆᐅᑉᐳᑦ ᐅᓂᒃᑳᖅᓯᒪᔪᓂᒃ 

ᑎᑭᑕᐅᖃᑦᑕᓂᐊᕐᓂᕐᒥᓂᒃ ᐱᔾᔪᑎᖃᕐᓗᒍ ᖃᓄᖅ 

ᐊᑑᑎᖃᑦᑎᐊᕐᒪᖔᖓ ᐊᒻᒪ ᐊᖏᕐᕋᒥ 

ᖃᓂᓐᓂᖅᓴᐅᓗᑎᒃ ᖃᐅᔨᓴᖅᑕᐅᔪᓐᓇᖅᓯᓂᖏᑦ 

ᐃᓄᐃᑦ ᐊᒻᒪᓗ ᑮᓇᐅᔭᖅᑐᖏᓐᓂᖅᓴᐅᓕᕐᓗᑎᒃ 

ᖃᖓᑦᑕᐅᓯᖅᓯᓂᕐᒧᑦ ᑮᓇᐅᔭᖅᑐᕈᑏᑦ.  
 

ᒪᓕᒐᓕᐅᖅᑏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐃᑲᔪᖅᓱᑦᑎᐊᖅᐳᑦ ᐱᐅᓂᖅᐹᒥ ᐃᓅᓕᓴᐃᔾᔪᓯᓂᒃ 

ᓴᖅᑭᔮᖅᑎᑦᑎᓇᓱᑦᑎᓪᓗᒋᑦ ᓄᓇᓖᑦ 

ᐋᓐᓂᐊᕕᓕᒫᖏᓐᓂ. ᐃᓱᒫᓘᑎᖃᖅᑐᖃᖃᑦᑕᓚᐅᖅᑐᖅ 

ᐃᖅᑲᓇᐃᔭᖅᑏᑦ ᐊᑐᐃᓐᓇᐅᖃᑦᑕᓐᖏᓐᓂᖏᑦ ᐃᑲᕐᕋᖅ 

ᓯᓚᑖᓂ ᑐᐊᕕᕐᓇᖅᑐᑕᖃᖅᑎᓪᓗᒍ ᐊᒻᒪᓗ ᐊᓯᖏᓐᓂ 

ᑐᐊᕕᕐᓇᖅᑐᓂᒃ ᐱᑕᖃᖅᑎᓪᓗᒋᑦ. ᐅᓪᓗᓕᒫᖅ 

ᐅᓐᓄᐊᓕᒫᖅ ᐊᒻᒪ ᐱᓇᓱᐊᕈᓰᑦ ᓈᓗᒍ 

ᐃᖅᑲᓇᐃᔭᖅᑎᖃᖃᐃᓐᓇᖃᑦᑕᕐᓂᖅ ᓄᓇᓕᓐᓂ 

ᐋᖅᑭᒋᐊᕈᑕᐅᓂᐊᖅᑐᖅ ᒥᒃᖠᒃᑲᓐᓂᕐᓂᐊᕐᒪᖔᒪᑕ 

ᐆᕗᑕᐃᒻᓯᐅᑏᑦ ᑮᓇᐅᔭᖅᑐᕈᑎᖏᑦ ᐊᒻᒪᓗ 

ᖃᐃᖁᔭᐅᔭᕌᖓᒥᒃ ᐊᑭᓖᑎᑦᑎᖃᑦᑕᕐᓂᖏᑦ 

ᐃᖅᑲᓇᐃᔭᖅᑏᓪᓗ ᐊᔅᓱᕉᓴᓗᐊᕈᓐᓃᕈᑎᑦ 

ᐋᓐᓂᐊᒃᑲᔪᓐᖏᓂᖅᓴᐅᓕᕐᓗᑎᑦ 

ᑕᖃᓗᐊᖃᑦᑕᕈᓐᓃᕐᓗᑎᓪᓗ ᓄᓇᖅᑲᑎᒌᓄᓪᓗ 

ᐊᑲᐅᓈᓂᖅᓴᐅᓕᐊᓕᕐᓂᐊᖅᖢᓂ 

ᐃᓱᒫᓗᓐᓇᓐᖏᓐᓂᖅᓴᐅᓕᕐᓂᖓ ᐱᔾᔪᑎᒋᓪᓗᒍ.  

 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᖁᕕᐊᓲᑎᖃᖅᐳᑦ 

ᐊᐃᑦᑐᕐᓘᑕᐅᔪᓐᓇᖅᑐᓅᖓᔪᓂᒃ ᐊᑐᐊᒐᓂᒃ 

ᓴᓐᖏᓂᖅᓴᓂᒃ ᐃᓕᐅᖅᑲᐃᓇᓱᓕᕐᒪᑕ 

ᐃᓅᓕᓴᐃᕕᓂᑦ ᐊᑐᖅᑕᐅᖃᑦᑕᓂᐊᖅᑐᓂᒃ. 

ᐊᐃᑦᑐᕐᓘᖃᑦᑕᕐᓂᖅ ᓴᖅᑭᔮᓕᖅᑎᓪᓗᒍ ᐊᔅᓱᐊᓗᒃ 

ᐊᑐᖅᑕᐅᓗᐊᒃᑲᓐᓂᓕᖃᑦᑕᖅᑐᑦ ᓴᓇᕐᕈᑎᕗᑦ 

ᐃᖅᑲᓇᐃᔭᖅᑎᕗᓪᓗ ᐊᒻᒪ 

ᐊᑦᑐᐃᓂᖃᓪᓚᕆᖃᑦᑕᖅᓱᓂ ᐃᓄᓐᓂ ᐊᒻᒪᓗ 

ᐃᓚᔮᕇᓐᓂᑦ.  

 

ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐃᑲᔪᖅᓱᐃᕗᑦ ᑕᒪᒃᑯᓂᖓ ᐱᓕᕆᐊᖃᕋᓱᐊᕐᒪᑕ 

ᐊᒻᒪᓗ ᑕᖅᑲᒃᑯᓄᖓ ᖃᐅᔨᒪᑎᑦᑎᓇᓱᓪᓗᑎᒃ 

ᐅᔾᔨᓱᖅᑎᑦᑎᓇᓱᑎᓪᓗᒋᓪᓗ. ᐃᒃᓯᕙᐅᑖᖅ, 

ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᑦ 

ᐋᓐᓂᐊᕖᑦ ᓯᓚᑖᒍᑦ ᐱᓕᕆᐊᕆᔭᐅᖃᑦᑕᕆᕗᑦ ᓲᕐᓗ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ 

ᑲᑎᒪᔨᖏᑎᒍᑦ. ᐃᓚᖏᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ 

ᐊᑑᑎᖃᑦᑎᐊᓂᖅᓴᐅᔪᑦ ᐃᓚᖏᓐᓂ ᓄᓇᓕᓐᓂ. 

 

ᐃᓚᖏᑦ ᐊᑑᑎᖃᓐᖏᓐᓂᖅᓴᐅᓪᓗᑎᑦ. 

ᑮᓇᐅᔭᖅᑖᕆᖃᑦᑕᖅᑕᖏᑦ ᐊᔾᔨᒌᒃᑲᓗᐊᖅᑎᓪᓗᒋᑦ 

ᐊᒻᒪ ᓱᕐᕋᑦᑕᐅᓚᐅᖅᓯᒪᓐᖏᓪᓗᑎᑦ. ᑲᑎᒪᔨᕋᓛᑦ 

ᒥᓂᔅᑕᒥᑦ ᐊᔭᐅᖅᑐᐃᕗᑦ 

ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ 

ᑲᑎᒪᔨᖏᓐᓂᒃ ᐊᒃᓱᕈᕐᓗᑎᑦ 

ᐊᑑᑎᖃᑦᑎᐊᑲᓐᓂᕋᓱᒻᒪᑕ ᐊᒻᒪ 

ᐃᓱᒪᔅᓴᖅᓯᐅᖁᓪᓗᒍ ᐃᒻᒪᖃ 

ᑮᓇᐅᔭᖅᑖᕆᖃᑦᑕᖅᑕᖏᑦ ᐅᓄᖅᓯᒋᐊᓚᐅᕐᓗᑎᑦ 

ᑕᐃᒃᑯᐊ ᑲᑎᒪᔨᕋᓛᑦ ᐱᕐᔪᐊᓂᒃ 

ᐱᒋᐊᖅᑎᑦᑎᖃᑦᑕᖅᑐᑦ ᐱᔾᔪᑕᐅᓪᓗᓂ 

ᐊᓐᓂᐊᖃᕐᓇᖏᑦᑐᓕᕆᓂᖅ ᐊᒻᒪᓗ ᓄᓇᓕᓐᓂ 

ᐃᓅᓯᖃᑦᓯᐊᕐᓂᖅ.  

 

ᐃᒃᓯᕙᐅᑖᖅ, ᓄᓇᕗᒻᒥᐅᑦ ᐅᓄᖅᑐᓄᑦ 

ᐱᓇᐃᓗᑕᓄᑦ ᓴᖅᑭᔮᕐᕕᐅᖃᑦᑕᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓪᓗᒍ ᓄᓇᕗᓕᒫᒥ. 

ᐊᕐᕌᒍᓂᒃ ᐊᓂᒍᓵᓚᐅᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᑦ 

ᑐᑭᓯᓚᐅᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑐᕌᖓᔪᑦ ᐱᓕᕆᐊᖑᑎᑕᐅᓯᒪᔪᑦ ᑮᓇᐅᔭᑎᒍᑦ  

ᐊᑦᑐᖅᑕᐅᖃᑦᑕᕐᓂᖏᓐᓂᑦ, ᐊᒻᒪ 

ᑮᓇᐅᔭᖅᑖᑎᑦᑎᑲᓐᓂᖃᑦᑕᖅᓯᒪᓪᓗᑎᒃ ᐅᑭᐅᖅᑕᑐᒥ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑮᓇᐅᔭᖁᑎᒋᔭᐅᔪᑦ 

ᕿᑐᕐᖏᐅᕈᑎᖏᑦ ᐊᑐᖅᑕᐅᓪᓗᑎ. ᑲᑎᒪᔨᕋᓛᑦ 

ᒥᓂᔅᑕᒥᑦ ᐊᔭᐅᖅᑐᐃᕗᖅ ᐃᖅᑲᓇᐃᔭᖃᑎᖃᖁᓪᓗᒍ 

ᐊᔭᐅᖅᑐᐃᖏᓐᓇᖃᑦᑕᖁᓪᓗᒍᓪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐅᓄᖅᓯᒋᐊᖅᑕᐅᓂᐊᕐᒪᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓅᓕᓴᐃᓂᕐᒧᓪᓗ 

ᐱᔨᑦᑎᕈᑎᓄᑦ ᐊᑐᖃᑦᑕᖅᑐᑦ ᑮᓇᐅᔭᑦ.  

 

ᑲᑎᒪᔨᕋᓛᑦ ᒥᓂᔅᑕᒥᑦ ᐊᔭᐅᖅᑐᐃᑲᓐᓂᖅᐳᑦ 

ᑲᓇᑕᐅᑉ ᒐᕙᒃᑯᖏᓐᓂᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ 

ᓇᓪᓕᐅᒃᑯᒫᖅᑖᖅᑕᐅᓴᓐᖏᑦᑐᓄᑦ 

ᐅᓄᖅᓯᒋᐊᖅᑕᐅᖁᓪᓗᒍ ᐱᓗᐊᕐᓗᒋᑦ 

ᖃᖓᑦᑕᐅᓯᖅᓯᒪᓂᕐᒧᑦ ᑮᓇᐅᔭᖅᑐᕈᑏᑦ, ᓂᕆᔾᔪᑏᑦ, 

ᐊᒻᒪᓗ ᓯᓂᒃᑕᐅᑏᑦ ᐊᑐᖅᑕᐅᖃᑦᑕᖅᑐᑦ 

ᓄᓇᓕᒋᔭᖏᑕ ᓯᓚᑖᓄᑦ ᐃᓅᓕᓴᖅᑕᐅᔭᖅᑐᖅᑐᑎᒃ, 

ᐊᒻᒪᓗ ᑲᒪᒋᔭᐅᔭᖅᑐᖅᑐᑎᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐃᑲᔪᖅᓱᐃᑎᐊᖅᐳᑦ ᐱᒋᐊᖅᑎᑦᑎᓯᒪᑎᓪᓗᒋᑦ 

ᑲᒪᒋᔭᐅᑯᑖᒋᐊᖃᓕᖅᑐᓄᑦ ᑐᕌᖓᔪᓂᑦ ᐊᒻᒪ 

ᐃᑲᔪᖅᓱᖅᑕᐅᓗᑎᑦ ᐃᓄᑐᖃᐃᑦ, ᐃᓄᐃᓪᓗ 

ᐋᓐᓂᐊᖃᐃᓐᓇᓕᖅᑐᑦ. ᒪᓕᒐᓕᐅᖅᑏᑦ 

ᐅᔾᔨᕆᓚᐅᖅᑐᑦ ᑕᐃᒪᐃᑦᑐᓂᑦ 

ᐱᕙᓪᓕᐊᑎᑦᑎᓕᕐᓂᖏᓐᓂᒃ ᕿᑎᕐᒥᐅᓂᑦ 

ᐃᑲᔪᖅᑕᐅᑲᓐᓂᖁᓪᓗᒋᑦ 

ᑲᒪᒋᔭᐅᖏᓐᓇᕆᐊᖃᓕᖅᑐᑦ. ᒪᓕᒐᓕᐅᖅᑏᑦ 

ᖁᕕᐊᓱᑉᐳᑦ ᑕᐃᒃᑯᐊ ᑲᒪᒋᔭᐅᖏᓐᓇᕆᐊᖃᓕᖅᑐᑦ 

ᓄᓇᕗᑦᒥ ᐸᖅᑭᔭᐅᔪᓐᓇᖅᓯᓂᐊᕐᒪᑕ, ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐊᔭᐅᖅᑐᐃᕗᑦ 

ᑕᐃᒪᐃᑦᑐᖅᑕᖃᕐᓂᐊᓕᕐᒥᒻᒪᑦ ᑭᕙᓪᓕᕐᒥ.  

 

ᑲᑎᒪᔨᕋᓛᑦ ᓂᕆᐅᑉᐳᑦ ᑐᓴᐅᒪᔪᑎᓂᑦ ᓂᕆᐅᑉᐳᑦ 

ᐱᔾᔪᑎᓕᓐᓂ ᐃᑲᔫᓯᐊᖅᑖᖑᖃᑦᑕᖅᑐᑦ 

ᐋᖅᑭᒋᐊᖅᑕᐅᓚᐅᕐᓂᖏᓐᓂᑦ 

ᕿᒥᕐᕈᓇᑦᑕᐅᓚᐅᖅᑎᓪᓗᒋᑦ ᐃᓅᓕᓴᖅᑕᐅᓂᕐᒧᑦ 

ᐃᑲᔫᑏᑦ ᐱᓕᕆᐊᓐᖑᖅᑎᑕᐅᓯᒪᔪᑦ, ᐊᒻᒪ 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᓂᑦ ᐊᔭᐅᖅᑐᐃᕗᑦ 

ᑖᒃᑯᐊ ᑲᒪᒋᔭᐅᔭᕆᐊᓖᑦ ᐃᓄᐃᑦ ᐃᑲᔪᖅᑎᓂᑦ 

ᐊᑐᖅᑎᑕᐅᖃᑦᑕᕐᓗᑎᒃ, ᑐᓴᐅᒪᑎᑕᐅᓗᑎᑦ, ᐊᒻᒪ 

ᖃᐅᔨᒪᔮᕆᔭᐅᓗᑎᒃ. 

 

ᐃᒃᓯᕙᐅᑖᖅ, ᐊᒥᒐᓐᖏᑦᑐᓂᑦ ᓂᕿᖃᕐᓂᖅ 

ᑕᐃᒪᙵᓕᒫᖅ ᐃᓱᒫᓘᑎᒋᔭᐅᖃᑦᑕᖅᑐᖅ  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦᒥᐅᓄᑦ. ᒥᓂᔅᑕ ᑲᑎᒪᔨᕋᓛᑦ ᓵᖓᓃᑦᑐᓂᒃ 

ᐅᓂᒃᑲᐅᓯᖃᓚᐅᖅᑐᖅ ᐱᓕᕆᕝᕕᐊᑕ ᑮᓇᐅᔭᑦ 

ᐊᑐᕈᒫᖅᑐᖁᑎᖏᓐᓂᑦ 2015-16-ᒥᑦ 

ᒪᓕᒐᓕᐅᖅᑎᓄᑦ ᐅᖃᐅᔭᐅᓚᐅᖅᑐᑎᑦ 

ᐃᓄᓕᕆᔨᒃᑯᑦ ᐱᓕᕆᕝᕕᐊ 

ᓯᕗᒃᑲᑕᖅᑎᒋᔭᐅᓂᐊᕐᓗᓂ ᒐᕙᒪᒃᑯᑦ 

ᓂᕿᖃᑦᑎᐊᓂᕐᒧᑦ ᐊᐅᓚᔾᔭᐃᔪᑏᑦ ᐸᕐᓇᐅᑎᖏᓐᓂ.  

 

ᑕᐃᒪᐃᒃᑯᓗᐊᖅᑎᓪᓗᒍ ᓱᓕ ᑕᒪᓐᓇ 

ᓇᓗᓇᐃᖅᑕᐅᓪᓚᕆᓚᐅᓐᖏᑦᑐᖅ ᐃᓄᓕᕆᔨᒃᑯᑦ 

ᒥᓂᔅᑕᖓᑦ ᑲᑎᒪᔨᕋᓛᑦ ᓵᖓᓄᐊᕋᓗᐊᕐᒪᑦ. 

ᑲᑎᒪᔨᕋᓛᑦ ᒥᓂᔅᑕᒥᑦ ᐊᔭᐅᖅᑐᐃᕗᑦ 

ᐃᖅᑲᓇᐃᔭᖃᑎᖃᖁᓪᓗᒍ ᒥᓂᔅᑕᐅᖃᑎᒥᓂᒃ 

ᑕᒪᓐᓇ ᐱᕐᔪᐊᖅ ᓄᖅᑲᐅᒥᓂᐊᖏᒻᒪᑦ 

ᑐᑭᒧᐊᖅᑕᐅᑦᑎᐊᖅᓯᒪᓐᖏᓗᐊᕐᓂᕐᒧᑦ 

ᓯᕗᒃᑲᑕᓐᖏᓗᐊᕐᓂᕐᒧᓪᓗ ᒥᓂᔅᑕ.  

 

ᐃᒃᓯᕙᐅᑖᖅ, ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᐅᖃᐅᓯᒃᑲ. ᓂᕆᐅᒃᑭᕗᖓᓗ ᒪᓕᒐᓕᐅᖅᑏᑦ ᐊᑐᓂ 

ᐊᐱᖅᑯᑎᖃᕐᓂᐊᑐᔅᓴᐅᒥᒻᒪᑕ ᐊᒻᒪᓗ 

ᓂᓪᓕᐅᑎᔅᓴᖃᕐᓂᐊᕐᓂᖏᑦ ᑲᑎᒪᔾᔪᑕᐅᑎᓪᓗᒋᑦ 

ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᐅᖃᓕᒫᑦᑎᐊᖅᐳᑎᑦ. ᒫᓐᓇ ᑲᔪᓯᕙᓪᓕᐊᓂᐊᕋᑦᑕ, 

ᑖᒃᑯᓄᖓ ᑖᔅᓱᒧᖓ ᑲᔪᓯᕙᓪᓕᐊᑎᓪᓗᑕ 

ᐅᖃᐅᓯᒃᓴᑐᐃᓐᓇᕐᓂᒃ ᐅᖃᐅᓯᒃᓴᖃᖅᐸ 

ᑲᑎᒪᔨᑐᐃᓐᓇᕐᓃᓐᖔᖅᑐᓂᒃ.  

 

ᐱᑕᖃᓐᖏᑉᐸᑦ, ᐅᑯᐊ ᑲᑎᒪᔨᑐᐃᓐᓇᐅᓪᓗᑕ 

ᑲᑎᒪᓇᓵᕋᑦᑕ ᐃᖅᑲᐃᑎᑲᐃᓐᓇᓚᐅᕐᓚᔅᓯᐊᐃ 

ᐃᖅᑲᐅᒪᓂᐊᕋᔅᓯ ᐊᒻᒪᓗ ᑕᐃᓐᓇ 

ᐃᓚᒋᓕᕋᑖᖅᑕᕗᑦ ᑐᓵᔭᕆᐅᕐᓂᐊᕐᒪᑦ 

ᒪᓕᒐᕆᔭᑦᑎᓐᓂᒃ ᐅᕙᓂ ᑲᑎᒪᔨᑐᐃᓐᓇᐅᑎᓪᓗᑕ. 

ᐃᖅᑲᐃᑎᓚᐅᕐᓚᔅᓯᐊᐃ ᐅᑯᓂᖓ.  

 

ᑖᓐᓇ ᒪᓕᒐᕆᔭᕗᑦ ᓈᓴᐅᑎᓕᒃ 77(1) ᑭᓇᑐᐃᓐᓇ 

ᐅᖃᓪᓚᒍᓐᓇᖅᑐᖅ 10-ᒥᓂᒥᒃ ᐊᒻᒪᓗ ᒪᓕᒐᕆᔭᕗᑦ 

ᓈᓴᐅᑎᓕᒃ 77(2) ᐃᒃᓯᕙᐅᑖᖅ ᐃᓱᒪᖅᓱᕐᓗᓂ 

ᑲᑎᒪᔨᐅᔪᖅ ᐅᖃᓪᓚᒃᑲᓐᓂᕈᒪᒍᓂ 

ᐅᖃᓪᓚᒃᑲᓐᓂᕈᓐᓇᖅᑎᑕᐅᔪᓐᓇᖅᑐᖅ ᑭᓯᐊᓂ  

ᐅᖃᓪᓚᒋᐊᖃᖅᓯᒪᔪᓕᒫᑦ ᐅᖃᓪᓚᒌᖅᓯᒪᓕᖅᐸ. 

 

ᑕᐃᒪᐃᓐᓂᖓᓄᑦ ᑖᒃᑯᐊ 

ᐊᑐᖅᑕᐅᑎᓐᓇᓱᖕᓂᐊᖅᖢᑎᒍᑦ 

ᐊᑐᖅᑕᐅᑎᓐᓇᓱᖕᓂᐊᖅᖢᒋᓪᓗ. ᒫᓐᓇ 

ᑲᔪᓯᕙᓪᓕᐊᓂᐊᖅᑎᓪᓗᑕ ᐃᖅᑲᐃᑎᓚᐅᕐᓚᔅᓯᐊᐃ 

ᑖᒃᑯᓄᖓ ᐊᑐᓂ 

ᒪᒃᐱᖅᑐᕋᖏᓐᓄᐊᓚᐅᖏᓐᓂᑦᑎᓐᓂ ᒪᕐᕈᐃᓂᒃ 

ᑎᑎᖅᑲᖁᑎᕋᑦᑕ ᐊᔾᔨᒌᓐᖏᑦᑑᖕᓂᒃ, ᐊᑎᖃᖅᑐᑦ 

ᑮᓇᐃᔭᑦ ᐊᑐᖅᑐᒃᓴᑦ ᐊᒻᒪᓗ ᐱᓕᕆᔾᔪᑎᒃᓴᓄᑦ 

ᐸᕐᓇᐅᑎᑦ. ᖃᐅᔨᒪᓇᖅᖢᓂᓗ ᑖᒃᑯᐊ ᑲᑎᒪᔩ 

ᐊᐱᖅᑯᑎᒃᓴᖃᖃᑦᑕᕐᓂᐊᕐᒪᑕ ᑖᒃᑯᐊ 

ᐃᓗᐊᓃᑦᑐᓄᑦ. ᓇᓕᐊᖕᓂᑐᐃᓐᓈᕐᓄᑦ 

ᐃᒃᓯᕙᐅᑕᕐᒧᑦ ᐊᒻᒪᓗ ᒥᓂᔅᑕᒧᑦ 

ᐃᑲᔫᑎᖃᓪᓚᕆᒃᑲᔭᖅᑐᖅ ᓇᓕᐊᖕᓃᑦᑐᓂᒃ 

ᒪᒃᐱᖅᑐᕋᖓᓃᓪᓘᓐᓃᑦ ᐅᕝᕙᓘᓐᓃᑦ 

ᓇᓕᐊᖕᓃᑦᑐᓂᒃ ᐅᖃᐅᓯᖃᕐᒪᖔᔅᓯ 

ᐊᐱᖅᑯᑎᒃᓴᖃᕐᒪᖔᔅᓯᓘᓐᓃᑦ ᑲᑎᒪᓂᕆᔭᕗᑦ 

ᑲᔪᓯᑦᑎᐊᖁᓪᓗᒍ. 

 

ᑕᐃᒪᐃᑦᑑᑎᓪᓗᒍ ᐅᕗᓐᖓᓚᐅᖅᑕ ᐃᓄᒃᑎᑑᖓᔪᓂ 

ᒪᒃᐱᖅᑐᕋᖓ ᓯ-4 ᖃᓪᓗᓈᑎᑑᖓᔪᓂᒃ H-4. 

ᐱᒋᐊᖅᐸᓪᓕᐊᓕᕐᓗᑕᓗ ᑖᒃᑯᓄᖓ 

ᑮᓇᐅᔭᓕᕆᔾᔪᑎᓄᑦ, ᑖᒃᑯᐊ ᑖᓐᓇ ᖃᓪᓗᓈᑦ 

ᐃᓄᒃᑎᑑᖓᔪᓂ ᓯ-4 ᐃᒪᐃᓕᖓᔪᖅ, ᐊᒻᒪ 

ᐊᐱᖅᑯᑎᒃᓴᖃᕈᔅᓯ ᐅᖃᓕᒫᕋᓗᐊᖅᑎᓪᓗᖓ 

ᐊᐱᖅᑯᑎᒃᓴᖃᕐᓂᐊᕈᔅᓯ ᐃᓵᒃᐸᒌᖃᑦᑕᕐᓂᐊᖅᐳᓯ 

ᐃᖅᑲᓇᐃᔭᖅᑎᑦᑎᓐᓂ 

ᐊᑎᓕᐅᖅᑕᐅᖃᑦᑕᕐᓂᐊᖅᐳᓯ.  

 

ᐃᒪᐃᓕᖓᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᕝᕕᐅᑉ ᓇᐃᓈᕈᑎᖓ ᐊᐅᓚᑦᑎᕕᒃ ᑲᑎᖦᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᒃᓴᑦ 

$27,280,000. ᐊᖏᖅᐱᓯᐅᒃ? ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ: ᐊᖏᑦᑕᐅᑎᒋᓐᖏᒻᒥᔪᖓᓕ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ 

ᑐᓐᖓᓱᒃᑎᒃᐸᒃᑲ ᑖᒃᑯᐊ ᐃᖅᑲᓇᐃᔭᖅᑎᖏᓪᓗ. 

ᐅᓇ ᐊᐱᖅᑯᑎᒋᔪᒪᔭᕋ ᓯᕗᓪᓕᖅᐹᖅ ᐅᑯᐊ 

ᐱᓕᕆᐊᕆᓂᐊᖅᑕᖏᒃᑕ ᐸᕐᓇᐅᑏᑦ ᑕᑯᓐᓇᖅᖢᒋᑦ 

ᑕᐃᓯᖅᑲᐅᒐᕕᑦ ᐊᑐᓕᖅᑎᑦᑎᕙᓪᓕᐊᓂᖅ  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓇᒃᑕᐅᓂᐊᕐᒪᑕ ᑕᐃᒃᑯᐊ 

ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑦ 

ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ ᐃᑲᔫᑏᑦ, ᑕᒪᓐᓇᓕ 

ᖃᓄᐃᓕᖓᓕᖅᐸ ᐅᓪᓗᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᕕᖃᖅᑎᑕᐅᒃᑲᓐᓂᕆᐊᖃᕐᓂᐊᖅᑐᒍᑦ 

ᐊᕐᕌᒍᓪᓗᐊᒧᑦ ᐅᖓᕙᕆᐊᕐᓂᐊᖅᑕᕗᑦ ᑕᒪᑐᒧᖓ 

ᑎᑭᖦᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᒻᒪᑦ ᐱᔭᕐᓂᖏᑦᑐᐊᓘᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᓐᓄᑦ 

ᑐᓐᓂᖅᑯᑎᒋᓂᐊᕋᒃᑯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᖏᓕᖓ 

ᓯᑖᑭᓕ.  

 

ᓯᑖᑭᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᕿᒥᕐᕈᓇᒋᐊᖃᕐᓂᐊᖅᑕᕗᑦ ᑕᐃᒃᑯᐊ. 

ᒐᕙᒪᐅᖃᑎᒌᑦ ᐃᒃᑯᐊ ᓄᓇᓐᖑᐊᖏᑦ 

ᐊᒡᒍᑐᖅᑕᐅᓯᒪᖃᑦᑕᕐᒪᑕ ᑕᐃᒃᑯᐊ 

ᐊᒥᖅᑳᖅᑕᐅᓕᖅᑎᓪᓗᒋᑦ ᖃᓄᖅ  

ᑲᒪᒋᔭᐅᓂᐊᕐᒪᖔᖅ ᑕᒪᓐᓇ 

ᕿᒥᕐᕈᓇᑦᑎᐊᕆᐊᖃᕐᓂᐊᖅᑕᕗᑦ.  

 

ᐊᔾᔨᒌᓐᖏᑐᕐᔪᐊᒻᒪᕆᐋᓘᓚᐅᕐᒪᑕᐃᒃᑯᐊ 

ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ ᒐᕙᒪᖃᕐᕕᓐᓂ 

ᓄᓇᖁᑎᖏᑦᑕᓗ ᐊᒡᒍᖅᑐᖅᓯᒪᓂᖏᓐᓂ. ᐃᓚᖏᑦ 

ᓲᕐᓗ ᒪᓕᓲᖑᒻᒪᑕ ᖃᔅᓯᓂᒃ ᐊᕐᕌᒍᖃᕐᒪᖔᑕ ᑖᓐᓇ 

ᑲᒪᒋᔭᐅᔪᖅ ᐅᕝᕙᓘᓐᓃᑦ ᑭᓱᓂᒃ 

ᐱᔨᑦᑎᕐᕕᐅᔪᓐᓇᕐᒪᖔᖅ ᐊᔾᔨᒌᓲᖑᓐᖏᑦᑐᑦ ᒪᑯᐊᓗ 

ᐊᐅᒻᒥᒍᑦ ᓱᑲᖃᓗᐊᖅᑐᑦ ᐊᔾᔨᒌᓐᖏᑦᑐᐋᓗᐃᑦ. 

ᒐᕙᒪᖃᕐᕖᑦ ᐊᔾᔨᒌᓐᖏᑦᑐᓂᒃ ᐊᑐᐊᒐᖃᐅᕐᒪᑕ 

ᒪᓕᒐᖃᐅᕐᒪᑕᓪᓗ. 

 

ᐃᑲᔫᓯᐊᖅᑖᖑᔪᓐᓇᖅᑐᓪᓗ ᐊᔾᔨᒌᓐᖏᒃᖢᑎᑦ. 

ᐱᑐᐃᓐᓇᐅᖏᑦᑐᕐᔪᐊᒻᒪᕆᐋᓗᒃ ᐃᓛᒃ 

ᐱᔭᕐᓂᖏᑦᑐᕐᔪᐊᒻᒪᕆᐋᓘᒻᒪᑦ ᑕᒪᒃᑯᐊ ᑭᓯᐊᓂ 

ᕿᒥᕐᕈᓇᑦᑎᐊᕐᓗᒋᐅᔭᕆᐊᖃᕐᓂᐊᖅᑐᑦ. 

ᐃᑲᔫᓯᐊᖅᑖᖑᔪᓐᓇᖅᑐᑦ ᐊᔾᔨᒌᓐᖏᓗᐊᕐᓂᖏᓐᓄᑦ 

ᑕᒪᒃᑯᐊ ᐅᕙᓂᓗ ᓄᓇᕗᒻᒥᐅᓄᑦ ᖃᓄᐃᑦᑐᓂᒃ 

ᐊᑐᐃᓐᓇᕈᐃᓐᓇᓂᐊᕐᒪᖔᑦ ᑕᐃᒪᐃᓕᖓᕗᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐃᑦᑖ ᑕᐃᒪᓐᓇ ᑐᓴᕋᒪ. ᑕᒪᓐᓇ 

ᓂᓪᓕᐅᑎᒋᖃᑦᑕᖅᓯᒪᒐᒃᑯ ᐊᑕᐅᓯᐊᕐᓇᒍ 

ᒪᓕᒐᓕᐅᕐᕕᐅᑉ ᐃᓗᐊᓂ ᐱᑕᖃᕆᐊᖃᓪᓚᑦᑖᕐᒪᑦ 

ᑕᒫᓂ. ᐊᑭᑭᑦᑐᐋᓗᐃᑦ $20-ᑖᖃᑦᑕᖅᑐᑦ ᐅᓪᓗ 

ᐊᑕᐅᓯᖅ ᑭᓱᑕᖃ ᒪᑯᓂᖓᓗ ᓇᒻᒥᓂᕐᓗ 

ᓇᓪᓕᐅᒃᑯᒫᖃᓐᖏᒃᖢᑎᑦ. ᖃᓄᐃᓕᐅᕐᓂᐊᖅᐱᑕ 

ᒫᓐᓇ ᖃᐅᔨᓴᕐᓂᔅᓯᓐᓂ ᑕᐃᒃᑯᐊ 

ᐱᔨᑦᑎᖅᑕᐅᔭᕆᐊᓖᑦ ᐅᓪᓗᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᒪᓐᓇ 

ᐊᑐᐃᓐᓇᕈᖅᑎᓯᒪᐃᓐᓇᓂᐊᖅᑕᕗᑦ ᑭᓯᐊᓂᓕ 

ᑕᐃᒃᑯᐊ ᐱᓕᕆᐊᕆᔭᕆᐊᖃᖅᑕᕗᑦ 

ᑲᔪᓯᑏᓐᓇᓂᐊᖅᑕᕗᑦ ᐸᕐᓇᐅᓯᐅᖅᓯᒪᓂᐊᕋᑦᑕ  

ᐸᕐᓇᐅᑎᑕᖃᕐᓂᐊᕐᒪᑦ ᓄᓇᕗᒻᒥ ᐊᑐᕋᔭᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᖏᕈᓗᑐᐃᓐᓇᔾᔮᖏᓐᓇᒃᑯ. ᓱᒻᒪᑦ 

ᑭᒃᑯᓕᒫᑦ ᐊᓯᕗᑦ ᐃᒪᐃᑦᑐᓂᓪᓕ 

ᐱᑖᕈᒪᔪᒍᓚᓯᒪᑎᓪᓗᒋᑦ ᓇᓗᒐᔅᓰ ᑭᓱᓂᒃ 

ᑭᓐᖑᒪᔭᖃᕐᒪᖔᑦᑕ ᓄᓇᕗᒻᒥᐅᑦ ᐃᓐᓇᐃᓪᓗ? 

ᑲᓇᑕᓕᒫᒥ ᑕᒪᒃᑯᐊ ᐋᖅᑭᑦᑕᐅᓯᒪᓕᖅᑎᓪᓗᒋᑦ 

ᓱᒻᒪᓪᓕ ᒫᓐᓇ ᐋᖅᑭᓯᒍᓐᓇᐃᓕᐅᖅᑲᕕᑕ? 

ᖃᓄᐃᒻᒪᑦ ᐱᔭᕐᓂᓐᖏᓗᐊᖅᑐᐋᓘᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒃᓱᕈᖅᑐᒍᑦ ᐱᐅᓂᖅᐹᓂᒃ 

ᐸᕐᓇᐅᑎᓂᒃ ᑕᒫᓂ ᓄᓇᕗᒻᒥ ᐱᑕᖃᕐᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙ ᐃᓐᓇᐃᑦ ᑕᐃᒪᓐᓇ ᓱᕐᕋᔾᔮᖏᓛᑦ 

ᑕᐃᒪᐃᑦᑐᓂᒃ ᐱᔨᑦᑎᕈᑎᓂᒃ 

ᐊᑐᐃᓐᓇᕈᐃᕕᐅᓂᐊᖅᐹᑦ ᐊᒃᓱᕈᖅᑐᐋᓘᓂᓯ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ, ᐱᐅᓂᖅᐹᓂᒃ ᐅᑭᐅᖅᑕᖅᑐᒥ  

ᐊᑐᖅᑕᐅᔪᔅᓴᐅᑕᐅᔪᓂᒃ ᐃᓐᓇᕐᓄᑦ ᕿᓂᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐃᓕᓐᓄᖅᑲᐃ ᑐᒃᓯᕋᕈᒪ ᑕᐃᒃᑯᐊ 

ᖃᐅᔨᓵᕕᓃᑦ ᐊᒡᒍᑐᖅᑕᐅᓯᒪᑉᐸᑕᖃᐃ ᓲᕐᓗ 

ᐊᓯᖏᓐᓂᒃ ᑐᓴᒃᑲᓐᓂᕈᒪᒍᕕᑦ ᐊᐅᒻᒥᒍᑦ 

ᓱᑲᖃᓗᐊᑦ, ᑭᓱᓪᓗ ᑕᐃᒃᑯᐊ ᑕᐃᖅᑲᐅᔭᑎᑦ, 

ᑕᒪᒃᑯᓂᖓ ᑐᑭᓯᒃᑲᓐᓂᕈᒪᒍᕕᑦ ᐃᒻᒪᖃ ᑕᐃᒃᑯᐊ 

ᐃᒻᒥᑰᖅᑎᓪᓗᒋᑦ. ᐃᓐᓇᐃᑦ ᑕᐃᒃᑯᐊ ᐅᓪᓗᒥ 

ᑲᒪᒋᔭᐅᑲᐅᑎᒋᔪᓐᓇᖅᐹᑦ ᐊᕐᕌᒍᓗᐊᕌᓗᒃ 

ᐅᑕᖅᑭᑯᑖᔾᔮᖏᓐᓇᑦᑕ ᐊᑐᓯᑲᐅᑎᒋᓂᐊᖅᑐᓂᒃ 

ᓴᖅᑮᔪᓐᓇᖏᓐᓇᔅᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒃᓱᕉᑎᒋᔭᕗᑦ 

ᕿᓈᖏᓐᓇᐅᔭᕐᓂᐊᖅᑐᒍᑦ ᓇᐅᒃᑯᑦ ᐱᔨᑦᑎᕈᑏᑦ 

ᐱᐅᓯᒃᑲᓐᓂᕈᓐᓇᓂᐊᕐᒪᖔᑕ ᑕᒫᓂ ᓄᓇᕗᒻᒥ 

ᖃᓄᖅᑑᕈᑎᒌᓐᓇᕐᓂᐊᖅᑕᕗᑦ. ᐊᕐᕌᒍ ᑐᖔᓂᑦ 

ᐋᖅᑭᒃᓯᔪᒥᓇᖅ. ᑕᐃᒪᐃᓕᐅᖅᐳᒍᑦ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᖅᑐᖓ ᐊᒃᓱᕉᑎᒋᒐᔅᓯᐅᒃ ᑕᒪᓐᓇ 

ᖃᐅᔨᓴᖅᑐᒍ. ᑭᓯᐊᓂᓕ ᐃᒪᓐᓇ ᐊᐱᕆᔪᖓ, 

ᑖᓐᓇᑐᐊᑯᓗᒃ ᕿᒥᕐᕈᒍᓐᓇᖅᐱᓯᐅᒃ ᑕᐃᒃᑯᐊ 

ᖃᐅᔨᓴᕈᒪᔭᓯ ᐊᒡᒍᖅᑐᕐᓗᒋᑦ ᖃᓄᖅᑑᕈᑎᒋᓗᒍ 

ᐅᓇ, ᑕᐃᒃᑯᐊ ᐃᓐᓇᐃᑦ ᐅᓪᓗᒥ ᑭᙴᒪᓕᖅᑕᖏᑦ  

ᓴᖅᑭᑕᐅᔪᓐᓇᕐᓂᐊᕐᒪᑕ. ᑕᐃᒪᓐᓇ ᐱᔪᓐᓇᖅᐱᓯ? 

ᐄᓘᓐᓃᑦ, ᐋᒡᒐᓘᓐᓃᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅᓴ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᖃᒃᑲᓐᓂᕆᐊᖃᕐᓂᐊᖅᑐᒍᑦ ᑕᒪᒃᑯᐊ 

ᐃᑲᔫᑏᑦ ᕿᒥᕐᕈᓇᕐᓂᐊᕈᑦᑎᒃᑯ, ᒫᓐᓇ ᐊᒥᒐᖅᓯᒐᑦᑕ 

ᑮᓇᐅᔭᓂᒃ. ᖃᓄᖅᑑᕈᑎᒋᒍᒪᔭᕗᑦ ᓄᑖᓂᑦ 

ᐸᕐᓇᐅᑎᓂᑦ ᐃᓕᓯᔪᒪᒐᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᐊᕈᑎᓂᑦ ᕿᒥᕐᕈᓇᒍᓐᓇᑦᑎᐊᖅᑐᖓ 

ᑕᐃᒪᐃᑦᑐᒪᒍᔅᓯ. 

 

ᐊᓯᐊᓄᑦ ᓅᓐᓂᐊᓕᕋᒪ. ᖃᓄᐃᑦᑐᓂᑦ 

ᑐᕌᒐᔅᓴᓕᐅᖅᓯᒪᕕᓯ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐸᕐᓇᐅᑏᑦ ᐱᔾᔪᑎᒋᓪᓗᒍ? ᐅᑯᐊ ᑐᑦᑕᕐᕕᖏᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑕᕝᕙᓃᖃᑕᐅᒻᒪᑦ. 

ᐊᕐᕌᒍᓂᑦ ᐊᓂᒍᖅᓯᒪᔪᓂᑦ, ᐃᓄᓐᓂᑦ 

ᐅᓄᕐᓂᖅᓴᓂᑦ ᐋᓐᓂᐊᓲᖅᑎᓂᑦ 

ᐱᔪᒪᖃᑦᑕᖅᓯᒪᒐᔅᓯ ᖃᓄᐃᓕᖓᓕᖅᐱᓯ? 

ᐅᕝᕙᓘᓐᓃᑦ ᖃᓄᐃᑦᑐᓂᑦ ᑐᕌᒐᖃᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. 

ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓕᐊᓐᓂᑭᐊᕐᖓᐃ 

ᐊᐱᖅᑯᑎᖃᕐᒪᖔᖅ ᓇᒻᒥᓂᖃᕐᓂᕐᒧᑦ ᐸᕐᓇᐅᑎᒥᑦ 

ᓇᓪᓕᐊᓐᓂᑦ ᒪᑉᐱᖅᑐᒐᖓᓃᑉᐸ, 

ᓇᓗᓇᐃᖅᓯᒍᓐᓇᖅᑲᑦ ᑕᕝᕘᓇ ᑐᐊᕕᕐᓇᓂᖅᓴᒃᑯᑦ  

ᑭᐅᔪᓐᓇᕐᓂᐊᕋᓗᐊᖅᑐᒍᑦ, ᓇᓕᐊᓐᓃᒻᒪᖔᖅ 

ᓇᓗᓇᕐᖓᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓯᔅ ᐊᕐᓇᒃᑲᖅ 

ᓇᓗᓇᐃᖅᓯᒋᐊᕈᓐᓇᖅᐲᑦ? 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᐊ ᐸᕐᓇᐅᑏᑦ ᕿᒥᕐᕈᓇᒃᑕᐅᓗᑎᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖏᑦ. 

ᕿᒥᕐᕈᓇᑦᑕᐅᓯᒪᓕᖅᐹ? ᐅᕝᕙᓘᓐᓃᑦ 

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᒥᓯᔅ ᐊᕐᓇᒃᑲᖅ, 

ᒪᑉᐱᒐᕐᖑᓇ ᑕᐃᓚᐅᕈᒃ. ᖁᔭᓐᓇᒦᒃ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. 

ᒪᑉᐱᒐᖅ 105 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 

ᐃᓗᓕᖏᓐᓂ 105. ᕿᒥᕐᕈᓇᑦᑕᐅᓂᐊᕐᒪᑕᒎᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖏᑦ. ᐅᕙᓂ 

ᑐᑦᑕᕐᕕᓂ ᐅᖃᐅᓯᖃᕐᒪᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᕙᓪᓕᐊᔪᓯᕐᓂᑦ ᑎᒍᒥᐊᖃᑕᐅᒻᒪᑕ. 

 

ᑕᐃᒪᐃᑦᑑᒻᒪᑦ ᑖᓐᓇ ᐊᐱᖅᑯᑎᒋᕙᕋ, ᖃᓄᐃᑦᑐᓂᑦ 

ᐃᓱᒪᖃᕋᔅᓯ? ᐅᕝᕙᓘᓐᓃᑦ ᖃᓄᐃᑦᑐᓂᑦ ᑐᕌᖓᓂᑦ 

ᐋᖅᑭᒃᓯᓯᒪᒐᔅᓯ ᐃᖅᑲᓇᐃᔭᖅᑐᓕᕆᓂᖅ 

ᐱᔾᔪᑎᒋᓪᓗᒍ. ᐋᓐᓂᐊᕕᒻᒥ ᐃᓄᐃᑦ ᐅᖃᐅᓯᖓ 

ᐊᑐᖅᑕᐅᓂᖅᓴᐅᖁᓪᓗᒍ ᐅᕝᕙᓘᓐᓃᑦ 

ᐱᓕᕆᕝᕕᓯᓐᓂ? ᑕᒪᓐᓇᖃᐃ 

ᐅᓂᒃᑲᐅᓯᕆᒃᑲᓐᓂᑲᐃᓐᓇᕈᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ, 

ᓇᓗᓇᐃᖅᓯᑦᑎᐊᕋᕕᓪᓗ ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐸᕐᓇᐃᕙᓪᓕᐊᖏᓐᓇᕋᑦᑕᐃᓛᒃ 

ᖃᓄᒃᑲᓐᓂᖅ ᐃᑲᔫᑎᔅᓴᓂᑦ ᐃᖅᑲᓇᐃᔭᖅᑎᓄᑦ, 

ᐊᒻᒪᓗ ᐱᓗᐊᖅᑐᒥᑦ ᐃᓄᓐᓂᑦ  

ᐃᖅᑲᓇᐃᔭᖅᑎᖃᖏᓗᐊᕋᑦᑕ, ᖃᓄᒃᑲᓐᓂᖅ 

ᐃᓄᓐᓂᑦ ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕐᒪᖔᑦᑕ 

ᖃᐅᔨᓴᒃᑲᓐᓂᕆᐊᖃᕋᑦᑕ. ᑕᕝᕘᓇ 

ᐸᕐᓇᐸᓪᓕᐊᒐᓱᒍᒪᔪᒍᑦ, ᐊᒻᒪᓗ ᐃᑲᔪᖃᑎᒌᓪᓗᑕ 

ᖃᓄᒃᑲᓐᓂᖅ ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ 

ᐃᓕᓐᓂᐊᖅᑎᒃᑲᓐᓂᕆᐊᖃᕋᑦᑎᒍ 

ᖃᐅᑕᒫᖅᓯᐅᑎᓂᑦ, 

ᐊᑦᑕᓇᓐᖏᑦᑐᒦᑎᑦᑎᒍᒪᑦᑎᐊᕋᑦᑕ ᓄᑖᓂᑦ 

ᐊᓚᒃᑲᐸᓪᓕᐊᔪᓂᑦ ᐃᓕᓐᓂᐊᖅᑎᒐᓱᑉᐸᑦᑐᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᓂᐊᓕᕐᒥᔭᕋ 

ᐃᖅᑲᓇᐃ.ᔭᖅᑐᓕᕆᓂᕐᒧᑦᑕᐅᖅ ᑐᕌᖓᔪᖅ. 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᓕᕆᓂᖅ 

ᐱᔾᔪᑎᒋᓪᓗᒍ ᖃᓄᐃᓕᖓᓕᖅᐱᓯ? ᖃᑦᑎᐅᕙᑦ 

ᐃᓱᒪᓕᕆᔩᑦ ᓄᓇᕗᑦᒥ, ᐊᒻᒪᓗ ᓇᓕᐊᓂᑦ 

ᓄᓇᓕᖕᓃᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᐅᑲᓕᖅ, 

ᑖᓐᓇ ᑭᐅᔪᓐᓇᖅᐱᐅᒃ? 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) ᑖᓐᓇ 

ᒪᓕᒐᓕᐅᖅᑎᐅᖃᑎᒐ, ᒥᔅ ᐃᐅᓪ, ᑖᓐᓇ ᑮᓇᐅᔭᓄᑦ 

ᐃᓚᒋᐊᕈᑎᖏᓐᓂᒃ ᑐᒃᓯᕌᓚᐅᕐᒪᑦ, ᐃᓱᒪᓕᕆᓂᕐᒨᑦ 

ᑐᕌᖓᔪᓂᒃ ᐋᓐᓂᐊᖅᓯᐅᑎᓂᒃ ᐱᑕᖃᓕᖅᑐᖅ 

ᓄᓇᓕᖕᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐅᑲᓕᖅ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕᕆᔭᐅᔪᖅ ᖃᓄᖅ ᐊᒥᒐᖅᓯᕕᑖ 

ᐅᕝᕙᓘᓐᓃᑦ ᐊᑕᐅᓯᕐᒥᒃ ᐃᓱᒪᓕᕆᔨᑕᖃᓕᖅᐸ  

ᐊᒻᒪᓗ ᖃᔅᓯᐅᕙᑦ ᐃᖃᓗᖕᓃᑦᑐᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. (ᑐᓵᔨᒃᑯᑦ) ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. (ᑐᓵᔨᒃᑰᓕᖅᑐᖅ) ᑖᓐᓇ 

ᐱᒋᐊᕈᑎᒃᓴᑦᑎᐊᕚᓗᒃ ᐅᓄᒃᑲᓐᓂᖅᑐᓂᒃ ᓱᓕ 

ᐱᓕᕆᔭᕆᐊᖃᕋᓗᐊᖅᑐᒍᑦ, ᐅᓄᖅᑑᖕᒪᖔᖅ. 

 

ᑕᒫᓂ ᐃᖃᓗᖕᓂ ᐊᑲᐅᓯᓴᕐᕕᖕᒥ ᐃᖅᑲᓇᐃᔭᖅᑏᑦ, 

ᐃᓱᒪᓕᕆᔩᑦ, ᒪᒃᑯᒃᑐᓂᒃ ᐃᓅᓯᓕᕆᔨ, ᐃᓱᒪᒃᑯᑦ 

ᐊᑲᐅᓐᖏᓕᐅᕈᑎᓕᕆᔨᓂᒃ ᐱᑕᓕᒃ. 

 

ᑕᒫᓂ ᐱᑕᖃᒃᑲᓐᓂᕆᐊᖃᕋᓗᐊᖅᑎᓪᓗᒍ ᓄᓇᕗᒥ. 

ᐅᓄᒃᑲᓐᓂᖅᑐᓂᒃ ᐱᓕᕆᐊᒃᓴᓕᐊᓘᔪᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐅᑲᓕᖅ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪ ᐊᖏᖃᑎᒋᓪᓗᑎᑦ ᐅᓄᒃᑲᓐᓂᖅᑐᓂᒃ 

ᐃᓱᒪᓕᕆᔨᓂᒃ ᐱᑕᖃᕆᐊᓕᒃ ᓄᓇᓕᓕᒫᓂ. ᖃᓄᖅ 

ᑕᒪᓐᓇ ᑲᒪᒋᔭᐅᕙ ᐱᓕᕆᕝᕕᔅᓯᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. (ᑐᓵᔨᒃᑰᓕᖅᑐᖅ) 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) 

ᐱᕕᖃᖅᑎᑕᐅᒃᑲᓐᓂᕆᐊᖃᕐᓂᐊᖅᑐᒍᑦ 

ᐸᕐᓇᐅᓯᐅᒃᑲᓐᓂᕐᓗᑕ, ᑭᓯᐊᓂᐅᓂᐊᕐᒪᑦ, 

ᒋᐊᖃᕐᓂᐊᕐᒪᑦ. ᑐᓐᖓᕕᖃᑦᑎᐊᖅᑐᐊᓘᔪᒍᓪᓕ 

ᑕᒫᓂ ᐃᖃᓗᖕᓂ, ᑕᐃᒪᐃᑦᑐᓂᒃ  

ᓴᖅᑭᑦᑎᕙᓪᓕᐊᒍᑦᑕ ᓄᓇᓕᖕᓂ 

ᐱᐅᓯᕚᓪᓕᖅᑐᓪᓚᕆᐅᓂᐊᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᒃᑯᑦ):ᖁᔭᓐᓇᒦᒃ ᒥᔅᑕ ᒥᓂᔅᑕ, 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑐ ᓇᓗᓇᐃᖅᓯᔪᓐᓇᖅᐹ ᐱᓕᕆᕝᕕᖓ 

ᐊᑐᒐᒃᓴᓕᐊᖃᖅᓯᒪᖕᒪᖔᑦ ᐸᕐᓇᐅᑎᒥᒃ 

ᐃᖅᑲᓇᐃᔭᖅᑎᑖᕋᓱᖃᑦᑕᕐᓂᐊᕐᓂᕐᒧᑦ ᖃᓄᕐᓗ 

ᐃᖅᑲᓇᐃᔭᖅᑎᑖᖃᑦᑕᕐᓂᐊᕐᒪᑕ. ᒫᓐᓇ 

ᐊᑐᒐᒃᓴᓕᐅᖅᓯᒪᕕᓰ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 

ᐃᓱᒪᓕᕆᓂᕐᒧᑦ, ᐋᓐᓂᐊᓯᐅᑎᐅᒍᑎᒃ ᐅᕝᕙᓘᓐᓃᑦ 

ᓘᒃᑖᖑᒍᑎᒃ. ᐄᓘᓐᓃᑦ ᐋᑳᓘᓐᓃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) ᐅᖃᖅᑲᐅᒐᒪᐃᓛᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᒐᑦᑕ ᐃᓱᒪᓕᕆᔨᓂᒃ. 

ᑖᓐᓇ ᐱᒋᐊᕈᑎᐅᖕᒪᑦ ᐱᓕᕆᐊᒃᓴᔅᓱᓕ ᐅᓄᕐᒪᑕ 

ᐱᕕᖃᒃᑲᓐᓂᕆᐊᖃᕐᓂᐊᖅᑐᒍᑦ ᑖᒃᑯᐊ 

ᐱᔭᕇᕋᓱᒡᓗᑎᒍᑦ. ᑖᒃᑯᐊ ᑭᓯᐊᓂ 

ᑲᒪᒋᔭᐅᓚᐅᕐᓗᑎᐅᖕᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᐅᑲᓕᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᐊᐃᑉᐸᖔᖓᓄᑦ 

ᑭᖑᓪᓕᖅᐹᒧᑦ ᐊᐱᖅᑯᑎᓐᓄᑦ ᑕᕝᕙᓃᑦᑐᒧᑦ 

ᐱᒋᐊᕐᓂᐊᖅᐳᖓ. ᖃᓄᖅ ᐃᓕᖅᑯᓯᖃᖅᐸ ᑕᐃᓐᓇ 

ᕿᑭᖅᑕᓂ ᐋᓐᓂᐊᕕᒡᔪᐊᑉ ᕿᒥᕐᕈᔭᐅᓚᐅᕐᓂᖓ 

ᖃᓄᕐᓗ ᐃᓕᖅᑯᓯᖃᖅᐹ? ᑭᓱᓪᓗ ᓴᖅᑭᑕᐅᓯᒪᕙᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ  

ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) ᐋᒃᑲ ᓱᓕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᒥᓂᔅᑐ ᐅᖃᐅᔾᔨᔪᓐᓇᖅᐹ 

ᖃᓄᑎᒋ ᐱᕕᖃᕆᐊᖃᕐᓂᐊᕐᒪᖔᑦ ᑖᓐᓇ 

ᐱᓕᕆᔪᒪᔭᖓ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᒃᑯᑦ): 

ᖃᐅᔨᒪᖅᑰᖅᑑᒐᓗᐊᖅ ᖃᔅᓯᒐᓚᖕᓂᒃ ᓵᓐᖓᔭᖃᕋᑦᑕ 

ᑐᐊᕕᕐᓇᖅᑐᓂᒃ ᐋᓐᓂᐊᖅᑐᓕᕆᓂᕐᒧᑦ, 

ᐱᕕᖃᒐᓛᒃᑐᒎᒐᓗᐊᖅ ᕿᒥᕐᕈᐃᒃᑲᓐᓂᕋᓱᒃᑐᒍᑦ 

ᐊᑕᐅᓯᕐᒥᒃ ᐋᓐᓂᐊᕕᓕᖕᒥ ᑕᕝᕙᓂ ᓄᓇᓕᖕᒥᑦ 

ᑭᓯᐊᓂ ᓄᓇᕘᓕᒫᖅ ᕿᒥᕐᕈᓪᓗᒍ 

ᐋᓐᓂᐊᖅᑐᓕᕆᓂᕐᒧᑦ ᑖᒃᑯᐊ ᐅᓄᖅᑐᑦ 

ᓵᓐᖓᔭᕆᐊᖃᖅᑕᕗᑦ ᐱᓕᕆᓂᐊᕋᑦᑎᒍᑦ 

ᒐᕙᒪᐅᓪᓗᑕ. ᑖᓐᓇ ᓯᕗᓕᐅᕆᓇᓱᒃᑕᕗᑦ ᖃᓄᕐᓗ 

ᑖᒃᑯᐊ ᑲᒪᒋᔪᓐᓇᕐᒪᖔᑦᑎᒍᑦ 

ᕿᒥᕐᕈᔭᕆᐊᖃᕐᓂᐊᕋᒃᑭᑦ ᑖᒃᑯᐊ ᑎᓕᐅᖅᓯᒪᓪᓗᒋᑦ 

ᐱᓕᕆᔨᒃᑲ, ᐊᓯᖏᓐᓂᑦᑕᐅᖅ ᐊᒃᑐᐊᔪᓂᒃ 

ᐱᓕᕆᐊᖃᕐᓂᐊᖅᑐᒍᑦ ᓲᕐᓗ ᕿᑭᖅᑕᓂᐅᑉ 

ᐋᓐᓂᐊᕕᒡᔪᐊᖓ ᐊᐅᓚᑕᐅᓂᖏᑦ ᕿᒥᕐᕈᔭᐅᓂᖏᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᒋᓪᓗᒍ ᑖᓐᓇ ᑭᐅᔭᖓ, ᑭᓯᐊᓂ ᐅᖃᕈᒪᔪᖓ 

ᑖᓐᓇ ᐋᓐᓂᐊᕕᒡᔪᐊᖅ ᐃᖃᓗᖕᓂᑐᐊᖅ 

ᐊᒃᑐᖅᓯᖃᑦᑕᓐᖏᒻᒪᑦ, ᕿᑭᖅᑖᓗᓕᒫᖅ 

ᐊᒃᑐᖅᑕᐅᓪᓗᑎᒃ ᐃᓚᖏᓪᓗ ᑭᕙᓪᓕᕐᒥᐅᑕᐃᑦ. 

ᑖᓐᓇ ᐊᖏᖃᑎᒌᓚᐅᖅᓯᒪᖕᒥᔪᒍᑦ ᐱᖁᔨᕕᖔᑎᒍᑦ 

ᑕᕝᕙᓂ ᑲᑎᒪᕝᕕᖕᒥ ᐅᑭᐊᒃᓵᒧᑦ ᐸᕐᓇᒃᑕᐅᓯᒪᓪᓗᓂ. 

ᑕᐃᒪᓐᓇᑎᒋᑦ ᐱᔭᕆᐊᑐᓂᐊᕈᓂ ᑖᒃᑯᐊ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᑦ 

ᐸᕐᓇᐅᑎᓕᐅᕋᓱᒃᑎᓪᓗᒋᑦ. 

ᐊᔭᐅᖅᑐᒃᑲᓐᓂᑐᐃᓐᓇᖅᐸᔅᓯ ᑖᓐᓇ  

ᕿᒥᕐᕈᔭᐅᒃᑲᓐᓂᖁᓪᓗᓂ ᒫᓐᓇ ᐊᒻᒪᑦᑕᐅᖅ 

ᑐᓴᕋᓱᐊᒃᑲᓐᓂᕐᓗᓯ ᓄᓇᓕᖕᓂᑦ ᑕᒪᒃᑯᐊ ᖃᓄᖅ 

ᐃᓱᒪᖃᕐᒪᖔᑕ. ᐊᒃᑐᖅᑕᐅᓕᒑᖕᒪᑕᐃᓛᒃ, ᑖᒃᑯᐊ 

ᓄᓇᓖᑦ ᐊᔭᐅᖅᑐᐃᓯᒪᖕᒪᑕ ᓴᖅᑭᑦᑎᖁᔨᓪᓗᑎᒃ. 

ᑕᐃᒪᓐᓇ ᐊᑐᐊᒐᖃᖁᓪᓗᒋᑦ, ᑕᕝᕙ ᑭᒡᒐᖅᓱᖅᖢᒋᑦ 

ᐅᖃᐅᓯᖃᕋᓱᒃᑲᓗᐊᖅᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓯᔅ ᐊᕐᓇᒃᑲᖅ, ᐊᐱᖅᑯᑎᒥᒃ 

ᑐᓴᖅᑰᖏᑦᑐᖓ. ᒥᓂᔅᑕ ᑖᔅᓱᒧᖓ 

ᓂᓪᓕᒃᑲᓐᓂᕈᒪᒍᕕᑦ ᐱᕕᖃᖅᑎᑉᐸᒋᑦ, 

ᓂᓪᓕᕈᒪᖏᒃᑯᕕᓪᓘᓐᓃᑦ ᐃᓱᒪᖅᓱᖅᑎᑉᐸᒋᑦ 

ᐊᐱᖅᑯᒻᒥᒃ ᑐᓴᓐᖏᓐᓇᒪ. 

ᑐᓴᖅᑎᑦᑎᒋᐊᕈᑎᑐᐃᓐᓇᐅᖅᑰᔨᔪᒥᒃ ᑐᓴᕋᒪ. ᒥᓯᔅ 

ᐊᕐᓇᒃᑲᖅ ᑖᔅᓱᒧᖓ ᑕᕝᕙᓂ ᐱᔭᕇᖅᐱ? 

ᖁᔭᓐᓇᒦᒃ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᓯᒐᓛᕐᔪᖕᓂᒃ ᐊᐱᖅᑯᑎᖃᕐᓂᐊᖅᐸᓪᓚᐃᔪᖓ. 

ᐱᒋᐊᕈᑎᒋᓗᒋᖅᑲᐃ ᑖᒃᑯᐊ ᓄᑖᑦ ᐃᖅᑲᓇᐃᔮᒃᓵᑦ 

ᑮᓇᐅᔭᖃᖅᑎᑕᐅᔪᒪᔪᑦ ᐃᓚᖏᑦ ᑎᑎᖅᑲᑎᒍᑦ 

ᐊᐱᖅᑯᑎᒋᓚᐅᖅᑖ ᐱᓕᕆᕝᕕᖕᒧᑦ ᑭᖑᓪᓕᖅᐹᒥᒃ 

ᑲᑎᒪᑎᓪᓗᑕ ᑮᓇᐅᔭᓕᕆᔨᐅᑉ ᒥᓂᔅᑕᖓᓄᑦ. ᑖᒃᑯᐊ 

ᐃᖅᑲᓇᐃᔭᖅᑎᖏᑕ ᐅᖓᑖᓄᑦ ᐃᑲᕐᕋᖏᓐᓄᑦ 

ᐃᖅᑲᓇᐃᔭᓗᐊᕐᓂᖏᓐᓄᑦ ᖃᔅᓯᐅᖕᒪᖔᑦ 

ᐅᖃᐅᔾᔭᐅᓚᐅᕋᑦᑕ ᐃᒻᒫᖄ $20 ᒥᓕᐊᓐ 

ᐊᕐᕌᒍᑕᒫᑦ ᐊᑐᖅᑕᐅᖃᑦᑕᖅᑐᑦ ᑕᒪᒃᑯᓄᖓ 

ᐃᑲᕐᕋᖏᑕ ᐅᖓᑕᐅᔾᔨᓂᖏᓐᓄᑦ ᑖᒃᑯᐊ 

ᐊᓐᓂᐊᖅᑐᓕᕆᔨᒃᑯᓐᓃᓐᖔᖅᖢᑎᒃ. 

 

ᖃᓄᕐᓕ ᒥᓂᔅᑕ ᑖᒃᑯᐊ ᐊᒃᑐᐃᓂᖃᕐᓂᐊᕋᓱᒋᕙᖏᑦ 

ᓴᖅᑭᑕᐅᓂᐊᖅᑐᑦ ᓄᑖᑦ ᐃᖅᑲᓇᐃᔮᑦ ᖃᓄᕐᓗ 

ᐃᑲᕐᕋᖏᑦ ᐅᖓᑕᐅᔾᔨᔪᓂᒃ ᑮᓇᐅᔭᓂᒃ 

ᐊᑐᖅᑎᒋᓂᐊᖅᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐅᑯᐊ ᐃᖅᑲᓇᐃᔮᒃᓵᑦ 

ᐃᑲᔪᓪᓚᕆᓐᓂᐊᖅᑐᑦ ᐊᒃᐸᓯᒋᐊᖅᐸᓪᓕᐊᓕᕐᓗᓂ 

(ᑐᓵᔨᑎᒍᑦ) ᑖᒃᑯᐊ ᓴᓇᔭᐅᖃᑦᑕᖅᑐᑦ 

ᐊᒃᓱᕉᑕᐅᖃᑦᑕᖅᑐᑦ. ᐊᑕᐅᑦᑎᒃᑯᑦᑕᐅᖅ 

ᕿᓂᖃᓯᐅᑎᓂᐊᕐᒥᔪᒍᑦ ᖃᓄᖅ 

ᐊᒃᐸᓯᖅᐹᓪᓕᕈᓐᓇᕐᒪᖔᑎᒍᑦ ᐊᕐᕌᒍᒐᓴᐃᑦ  

ᑕᐅᑐᒃᑎᓪᓗᑎᒋᑦ. ᑕᐃᓐᓇᐃᓛᒃ ᐱᑐᐃᓐᓇᐅᖏᒻᒪ 

ᐱᔭᕆᐊᑐᐊᕐᔪᓐᓂᐊᑐᒃᓴᐅᔪᖅ 

ᐃᖅᑲᓇᐃᔭᖅᑎᕗᑦᑕᐅᖅ ᐋᔩᖃᑎᒌᒻᒥᖕᒪᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑖᓐᓇᑦᑕᐅᖅ 

ᐱᔭᕇᖅᑕᐅᓇᓱᒋᐊᖃᕐᓂᐊᖅᑐᒃᓴᐅᒋᓪᓗᓂ. ᑖᓐᓇ 

ᐆᒃᑐᕋᐅᑎᐅᓯᒪᔪᖅ ᑖᕝᕙ ᐱᓕᕆᐊᕆᓇᓱᒃᖢᑎᒍᑦ 

ᐃᑲᕐᕋᖏᑕ ᐅᖓᑕᐅᔾᔨᓗᐊᖃᑦᑕᕐᓂᖏᑦ 

ᐊᒃᐸᓯᖅᑕᐅᓇᓱᒃᖢᑎᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ 

ᕼᐃᒃᔅᒧᐊᓚᐅᖏᓐᓂᓐᓂ ᐅᖃᕆᐊᑐᐃᓐᓇᕐᓗᖓ 

ᐃᖅᑲᓇᐃᔭᖅᑎᑎᓪᓗ ᐅᖃᖃᑎᒌᒍᒪᔭᕌᖓᔅᓯ 

ᓱᖁᑕᐅᖏᑦᑐᖅ ᐊᐱᖅᑯᑎᒥᒃ ᑭᐅᑦᑎᐊᖁᓇᕋᔅᓯ. 

ᑭᓯᐊᓂ ᓂᐱᖃᓐᖏᔾᔪᑎᖓ ᓇᕿᖃᑦᑕᕈᔅᓯᐅᒃ 

ᑐᓴᖅᐸᒌᖃᑦᑕᕐᓂᐊᖏᓐᓇᑦᑕ 

ᑭᐅᔾᔪᑎᒋᓂᐊᖅᑕᔅᓯᓐᓂᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓵᔪᒪᒐᒪᓕ ᓂᐱᑭᓪᓕᒋᐊᓐᖏᑲᓚᐅᕈᒃ 

ᓱᖁᑕᐅᓐᖏᑦᑐᖅ. 

 

>>ᐃᓪᓚᖅᑐᑦ 

 

ᐊᕐᓇᒃᑲᖅ: ᖃᓄᐃᔅᓴᖏᒻᒥᔪᒍᑦᑕᐅᖅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᓴᐅᓯᕆᓪᓛᑲᐅᖅᑐᖅᑐᖓ ᓇᕿᑦᑕᐅᑎᒐ 

ᐱᕋᑖᓐᖏᑕᕋᓗᐊᕋ ᑕᐃᓐᓇ ᒥᔅᑕ ᐲᑕᓴᓐ 

ᑕᑯᖃᑦᑕᖅᑕᖓ ᑮᓇᐅᔭᐃᑦ ᐱᓪᓗᒋᑦ ᑖᒃᑯᐊ 

ᐋᓐᓂᐊᑐᓕᕆᓂᕐᒥᑦ. ᑖᓐᓇ 

ᐊᑐᒃᑲᓐᓂᕈᒪᓐᖏᑲᓗᐊᖅᖢᒍ ᐅᖃᐅᓯᖅ 

ᐃᓱᒪᓕᐅᕆᓯᒪᓂᖅ. ᑖᒃᑯᐊ ᐃᖅᑲᓇᐃᔭᖅᑏᑦ 

ᐅᖓᑕᐅᔾᔨᓂᖏᑦ ᐃᑲᕐᕋᐃᑦ 15 ᐳᓴᓪᓗᐊᖑᖕᒪᑕ 

ᑖᔅᓱᒧᖓ ᑮᓇᐅᔭᖅᑑᑎᒋᓂᐊᖅᑕᑦᑎᓐᓂᒃ. 

 

ᑖᒃᑯᓄᖓᑐᐊᑦᑎᐊᖅ ᐃᖅᑲᓇᐃᔭᖅᑏᑦ ᐃᑲᕐᕋᖏᑕ 

ᐅᖓᑕᐅᔾᔨᓂᖏᓐᓄᑦ. ᑕᐃᒃᑯᐊ ᐱᓗᐊᖅᑐᒥ 

ᐋᓐᓂᐊᑐᓕᕆᓃᑦ ᓄᓇᓕᖕᓂ ᒥᑭᓐᓂᖅᓴᓂ  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᖓᕕᖃᓪᓚᕆᓕᖃᑦᑕᕐᒪᑕ ᑮᓇᐅᔭᓕᐊᒥᓂᒃ. 

ᐃᒻᒪᖄ ᓂᕆᐅᒋᔭᖃᒻᒪᕆᓕᖅᖢᑎᒃ ᐅᓇ 

ᑮᓇᐅᔭᓕᐊᕆᒃᑲᓐᓂᕐᓂᐊᖅᑕᖓ ᐃᑲᕐᕋᖏᑕ 

ᐅᖓᑕᐅᔾᔨᓂᐊᑕ. ᑕᐃᒪᓕ 

ᐅᖃᖅᑕᐅᖅᑲᐅᒐᓗᐊᕐᒥᔪᖅ 

ᓇᓗᓇᐃᖅᑕᐅᖅᑲᐅᓪᓗᓂᓗ ᑖᒃᑯᐊ ᑲᔪᓰᓐᓇᖅᑐᑦ 

ᐃᓱᒫᓗᖕᓇᕐᒪᑕ ᐱᓗᐊᖅᑐᒥᒡᓗ 

ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑎᒃ 

ᓇᓗᓇᐃᖅᑕᐅᓯᒪᔪᑦ ᐃᓂᖃᖅᑎᑕᐅᓯᒪᔪᑦ 

ᓄᓇᓕᖕᓂ. ᐅᕝᕙᓘᓐᓃᖅᑲᐃ 

ᐃᖅᑲᓇᐃᔭᑲᐃᓐᓇᖅᑐᒥᒃ 

ᐋᓐᓂᐊᕕᖃᑲᐃᓐᓇᖃᑦᑕᖅᑐᑦ 

ᐃᖅᑲᓇᐃᔭᑲᐃᓐᓇᖅᑐᓪᓗ ᐋᓐᓂᐊᕕᖕᒥ. ᑕᒪᓐᓇ 

ᐊᒃᑐᐃᓂᖃᕐᓂᐊᖅᐹ 

ᐃᖅᑲᓇᐃᔭᖅᑎᑖᕋᓱᐊᕐᓂᔅᓯᓐᓂᑦ ᑖᒃᑯᐊ 

ᐃᖅᑲᓇᐃᔭᖅᑎᓪᓚᕇᑦ ᑕᒪᒃᑮᕋᓱᖕᓂᕈᔅᓯᓗ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᑖᓐᓇ ᑐᖏᓕᕆᔭᕋ 

ᑭᐅᑎᑲᐃᓐᓇᕐᓂᐊᕋᒃᑯ ᑕᒪᑐᒥᖓ. 

 

ᐃᒃᓯᕙᐅᑕᖅ: ᑭᐅᑎᓚᐅᕐᓚᒍᐊᐃᑦ. ᒥᔅ ᓯᑖᑭᓕ. 

 

ᓯᑖᑭᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᑯᑎᒋᒐᕕᐅᒃ 

ᑖᓐᓇ. ᐃᒃᑯᐊ ᖃᑦᓯᒐᓚᐃᑦ ᐃᓗᓕᑰᓘᔭᖏᑦ 

ᕿᒥᕐᕈᔭᕆᐊᖃᕋᑦᑎᒍᑦ ᐃᑲᕐᕋᐃᑦ ᐃᖅᑲᓇᐃᔮᖏᑕ 

ᐅᖓᑕᐅᔾᔨᖃᑦᑕᕐᓂᖏᑦ. ᑖᒃᑯᐊ 

ᑐᑭᓯᕚᓪᓕᕈᑎᒋᒐᔭᖅᑎᒍᑦ ᓄᓇᓕᖕᓂ ᖃᓄᕐᓗ 

ᐃᑲᕐᕋᓂ ᐅᖓᑕᐅᔾᔨᖃᑦᑕᕐᒪᖔᑕ. ᐃᓚᖓᒍᑦ 

ᐃᖅᑲᓇᐃᔭᖅᑎᑭᒃᓴᕐᓂᖏᓐᓄᑦ ᑖᒃᑯᐊ 

ᐃᖅᑲᓇᐃᔭᖅᑎᐅᔪᐃᑦ 

ᐃᖅᑲᓇᐃᔭᐃᓐᓇᖃᑦᑕᕆᐊᖃᕐᒪᑕ ᐃᑲᕐᕋᖏᑦ 

ᐅᖓᑕᐅᔾᔨᖃᑦᑕᖅᑐᑎᑦ.  

 

ᑖᒃᑯᐊᓗ ᐱᔨᑦᑎᕋᕆᐊᖃᕋᒥᒃ ᓄᓇᓕᖕᓂ 

ᐋᓐᓂᐊᕕᖕᒧᐊᖃᑦᑕᖅᑐᓂᒃ 

ᐃᖅᑲᓇᐃᔭᖅᑎᑭᒃᓴᖅᑎᓪᓗᒍ ᑕᒪᓐᓇ 

ᐳᖅᑐᓂᖅᓴᐅᖃᑦᑕᖅᑐᖅ ᑭᓯᐊᓂ 

ᐃᓱᒪᓕᐅᕈᓘᔭᕋᓱᒃᑐᒍᑦ ᖃᓄᖅ ᑖᒃᑯᐊ 

ᓵᙵᔭᐅᔪᓐᓇᕐᓂᐊᕐᒪᖔᑦ ᖃᓄᕐᓗ ᓄᓇᓕᖕᓂ 

ᐱᓕᕆᔪᖃᒃᑲᓐᓂᕈᓐᓇᕐᒪᖔᑕ ᑖᒃᑯᐊ 

ᐅᖓᑕᐅᔾᔨᓗᐊᖃᑦᑕᖁᓇᒋᑦ ᐃᑲᕐᕋᖏᑦ. ᑖᒃᑯᐊ 

ᑕᕝᕙ ᕿᒥᕐᕈᕙᓪᓕᐊᕙᕗᑦ ᐃᓱᒪᓕᕆᓂᕐᒧᑦ 

ᐋᓐᓂᐊᓯᐅᖅᑎᐅᓂᐊᖅᑐᐃᑦ 

ᐃᖅᑲᓇᐃᔭᖅᑎᖃᑦᑕᕐᓂᐊᖅᑕᕗᓪᓗ ᓲᕐᓗᖃᐃ  

ᐱᒋᐊᕈᑎᒋᒍᑦᑎᒍᑦ ᐃᖃᓗᒃᑑᑦᑎᐊᕐᒥ 

ᐆᒃᑑᑎᒋᓪᓗᑎᒍᑦ ᑖᒃᑯᐊ ᑕᑯᕙᓪᓕᐊᔭᓯ 

ᐋᓐᓂᐊᖅᑐᓕᕆᓂᒃᑯᑦ ᑮᓇᐅᔭᖅᑑᑎᖏᓐᓂ 

ᐱᔭᐅᓯᒪᔪᒪᔪᑦ. ᑕᒪᒃᑯᓄᖓ 

ᐃᖅᑲᓇᐃᔭᑲᐃᓐᓇᖅᑐᓄᑦ ᑐᕌᒐᖃᕐᒪᑕ 

ᐱᓕᕆᐊᕆᕙᓪᓕᐊᔭᕋᓗᐊᕗᑦ 

ᒪᑐᐃᖅᓯᔾᔪᑎᕙᓪᓕᐊᓇᓱᒃᑐᑎᒍᓪᓗ 

ᐱᒋᐊᖅᓯᒪᓕᕈᑦᑕ ᐃᖅᑲᓇᐃᔭᑲᐃᓐᓇᕐᓗᑎᑦ 

ᐃᖅᑲᓇᐃᔮᓪᓚᑦᑖᒧᑦ ᓅᒍᓐᓇᕐᓗᑎᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓯᑖᑭᓕ. 

ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᖃᓄᖅ ᐅᖃᑦᑎᐊᓂᐊᕐᒪᖔᒃᑯ ᖃᕋᓴᐅᒃᑯᑦ 

ᐃᓱᒪᓕᐅᕆᓇᓱᑲᐃᓐᓇᕋᑖᕋᒃᑯ 

ᓂᓪᓕᓐᖏᑲᐃᓐᓇᖅᐳᖓ, ᐃᒃᓯᕙᐅᑖᖅ. 

 

ᑖᓐᓇ ᑕᑯᓇᑦᑎᓪᓗᒍ ᐊᖏᓪᓕᒋᐊᓇᓱᓪᓗᒍ 

ᐱᓕᕆᓂᕆᓂᐊᖅᑕᖏᑦ ᓄᓇᓕᐅᑉ ᐃᓗᐊᓂ 

ᐅᖃᐅᓯᖃᖃᑦᑕᕋᕕᑦ 

ᐃᖅᑲᓇᐃᔭᖅᑎᑖᕐᓂᐊᕐᓂᕋᖅᑐᓯ ᓄᓇᓕᓐᓂ. ᐅᓇ 

ᐅᖃᓕᒫᕋᑖᓚᐅᕋᒪ ᐅᖃᓕᒫᒐᓂ 

ᐱᕙᓪᓕᐊᔪᓕᕆᔨᓄᑦ ᑕᒪᒃᑯᓂᖓ ᐋᓐᓂᐊᓯᐅᖅᑎᐅᑉ 

ᒥᔅᓵᓄᑦ. ᑕᐃᒃᑯᐊ ᑐᑭᓯᐅᒪᔭᒃᑯᑦ 

ᐱᔨᑦᑎᕋᖅᑕᐅᖃᑦᑕᖅᑐᑦ ᐃᓚᖏᑦ 

ᐱᐅᔪᒻᒪᕆᕐᔪᐊᕌᓗᒻᒪᑕ 

ᓇᓕᒧᒻᒪᕆᖃᑦᑕᖅᑐᑎᓪᓘᓐᓃᑦ ᐋᓐᓂᐊᕕᐅᑉ 

ᐱᔨᑦᑎᐅᑎᖏᓐᓄᑦ. ᑖᒃᑯᐊ ᑕᒪᐃᓐᓄᑦ 

ᐋᓐᓂᐊᓯᐅᑎᓕᕆᓂᕐᒧᑦ ᐃᖅᑲᓇᐃᔮᔅᓴᐅᕚᑦ 

ᐅᕝᕙᓘᓐᓃᑦ ᓴᓂᕌᒍᑦ 

ᐋᓐᓂᐊᓯᐅᑎᓪᓚᑦᑖᖑᓐᖏᑦᑑᒐᓗᐊᒧᑦ 

ᐃᑲᔪᖅᑎᔅᓴᒥᒃ ᑐᕌᖓᔪᖃᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᒪᑐᐃᕐᖓᐅᑎᓐᓂᒃ 

ᐅᓂᒃᑳᖅᑎᓪᓗᖓ ᑖᒃᑯᐊ ᐋᓐᓂᐊᓯᐅᖅᑎᐅᖑᐊᖅᑐᑦ 

ᐃᑲᔪᐃᓂᐊᕐᒪᑕ ᐊᖏᓂᖅᓴᒥᒃ 

ᐱᔨᑦᑎᖅᑎᑕᐅᔪᓐᓇᖅᓯᓗᑎᑦ ᓄᓇᓕᓐᓂ 

ᐃᑲᔪᐃᓐᓇᖃᑦᑕᓪᓚᕆᓐᓂᐊᖅᑐᖅ ᑭᓯᐊᓂ ᑖᒃᑯᐊ 

ᓄᓇᓕᓐᓃᖔᕋᔭᖅᑐᑎᑦ ᐃᑲᔪᖅᑏᑦ 

ᐊᑉᐸᓯᖅᐹᓪᓕᕈᓐᓇᕋᔭᖅᑐᖅ ᓵᙵᔭᐅᖃᑦᑕᖅᑐᒥᒃ 

ᐊᒻᒪ ᐃᑲᕐᕋᖏᓐᓄᑦ. ᑖᓐᓇ ᐱᒋᐊᕈᑎᐅᒻᒪᑦ  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1722 

ᒥᑦᑎᒪᓕᒻᒥ ᐆᑦᑑᑎᒋᔭᐅᓚᐅᕐᒪᑦ 

ᑲᔪᓯᓂᖃᑦᑎᐊᓚᐅᕐᒪᑦ ᑕᐃᒪᓐᓇ ᑭᖑᓂᐊᒍᑦ 

ᒪᓕᓐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᔅᑕ 

ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᑲᕐᕋᐃᑦ ᐅᖓᑕᐅᔾᔨᔪᑦ ᕿᒪᑲᐃᓐᓇᕐᓗᒍ 

ᐅᑎᕐᕕᒋᓂᐊᖅᑕᔅᓴᕆᒐᓗᐊᖅᐸᕋ ᓯᕗᓂᑦᑎᓐᓂ. 

 

ᐅᓇ ᐊᑕᐅᓯᖅ ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᑕᕋ 

ᑭᖑᓪᓕᖅᐹᒥ ᑲᑎᒪᑎᓪᓗᑕ ᑖᒃᑯᓄᖓ 

ᐋᓐᓂᐊᖅᑐᓕᕆᔨᒃᑯᓐᓄᑦ. ᐊᐱᕆᔭᖃᓚᐅᕋᒪ ᑖᒃᑯᐊ 

ᐃᖅᑲᓇᐃᔭᑲᐃᓐᓇᖅᑐᑦ ᐃᖅᑲᓇᐃᔭᖅᑎᓪᓚᕇᑦ 

ᑳᓐᑐᕌᑕᐅᔪᓪᓗ ᑕᒪᒃᑯᓄᖓ ᓱᓕᓪᓚᑦᑖᕐᓗᖓ 

ᐃᓱᒫᓘᑎᖃᓪᓚᕆᒃᑲᒪ. ᓇᓗᓇᓐᖏᑦᑑᒐᓗᐊᖅ 

ᐱᓕᕆᕝᕕᐅᑉ ᐃᓗᐊᓂ ᑎᓕᓯᖃᑦᑕᕐᓂᖅ 

ᐃᑲᔫᑎᖃᖅᑑᒐᓗᐊᖅ ᐱᓕᕆᓯᒪᕙᒌᖅᑐᓂᒃ 

ᓅᑕᐅᑐᐃᓐᓇᖅᑐᑎᑦ ᒐᕙᒪᐅᑉ ᐃᓗᐊᓂ. ᑖᒃᑯᐊ 

ᐃᓚᖏᑦ ᓵᙵᔭᐅᔪᑦ ᐱᔭᕆᑐᔪᑦ 

ᐊᑉᐸᓯᕚᓪᓕᒍᓐᓇᖁᓪᓗᒋᑦ ᑭᓯᐊᓂ ᐊᑕᐅᑦᑎᑯᑦᑕᐅᖅ 

ᑖᓐᓇ ᒐᕙᒪᐅᑉ ᐃᖅᑲᓇᐃᔭᖅᑑᑉ ᐃᓗᐊᓂ 

ᓄᑦᑎᕋᐃᑐᐃᓐᓇᕐᓂᖅ ᐊᑲᐅᓐᖏᓕᐅᕈᑎᖃᕐᒥᒻᒪᑦ.  

 

ᑕᕝᕙᓂ ᐅᖃᓕᒫᓚᐅᕋᒪ ᖁᓖᑦ ᐃᓃᑦ 

ᐃᖃᓗᓐᓂᑐᐊᖅ ᓅᑕᐅᓯᒪᔪᑦ ᐊᓯᖏᑦ ᓄᓇᓖᑦ 

ᐅᖃᐅᓯᕆᓐᖏᑎᐊᕐᓗᒋᓪᓘᓐᓃᑦ. ᑖᒃᑯᐊ 7-ᖑᔪᑦ 

ᐊᖓᔪᖅᑲᐅᑎᐅᓂᖅᓴᐃᑦ ᐃᓂᖏᑦ ᓲᕐᓗ 

ᑮᓇᐅᔭᓕᕆᔩᑦ ᑐᑭᒧᐊᑦᑎᖓ ᐊᔫᖅᑭᑦᑐᓄᑦ 

ᑐᑭᒧᐊᑦᑎᔩᑦ ᓄᓇᕗᒻᒧᑦ ᑐᕌᖓᔪᑦ ᓯᕗᓕᖅᑎᖓ 

ᑐᑭᒧᐊᑦᑎᑦᑎᔨᖓ ᐱᔨᑦᑎᕋᖅᑎᓂᕐᒧᑦ 

ᐃᖅᑲᓇᐃᔭᖅᑏᑦ ᐊᑐᐊᒐᓕᕆᓂᕐᒧᑦ. ᑖᒃᑯᐊ 

ᖁᑦᑎᓂᖅᓴᒻᒪᕆᐅᒻᒪᑕ ᐃᖅᑲᓇᐃᔮᔅᓴᐅᔪᑦ. 

 

ᖃᓄᐃᑦᑐᒥᒃ ᐊᑐᐊᒐᒃᓴᓕᐅᖅᓯᒪᕙᑦ ᐱᓕᕆᕝᕕᔅᓯ 

ᐃᖅᑲᓇᐃᔭᖅᑎᓪᓚᑦᑖᓂᒃ ᓇᓪᓕᖅᓯᔾᔫᒥᔪᓐᓇᖁᓪᓗᓯ 

ᐊᒻᒪᓗ ᑲᔪᓰᓐᓇᖅᑐᒥᒃ 

ᐃᖅᑲᓇᐃᔭᖅᑎᑦᑎᔨᖃᕈᓐᓇᕐᓂᐊᖁᓪᓗᒍ. ᑖᒃᑯᐊ 

ᐅᖃᐅᓯᕆᕙᓪᓕᐊᒐᑦᑎᒍᑦ ᑲᔪᓯᕙᓪᓕᐊᔪᑦ 

ᐱᓕᕆᐊᕆᔭᓯ ᐊᒻᒪᑦᑕᐅᖅ ᐱᓕᕆᐊᔅᓴᓯᓐᓂᒃ  

ᖃᐃᑦᑎᖃᑦᑕᕋᑦᑕ ᐱᓕᕆᖃᑎᖃᑲᐃᓐᓇᕌᖓᑦᑕ 

ᑖᓐᓇ ᐊᔪᕐᓇᖅᓯᕚᓪᓕᑎᑦᑎᖃᑦᑕᕐᒪᑦ 

ᐱᔭᕇᖅᑎᐅᑎᖃᑦᑕᕐᒪᓂᓛᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᑕᒋᑦ ᑖᓐᓇᐃᓛᒃ 

ᑲᔪᓰᓐᓇᑦᑎᐊᕆᐊᖃᕐᒪᑦ 

ᐃᖅᑲᓇᐃᔭᖅᑎᖃᑲᐃᓐᓇᕐᓗᓂ. 

ᐃᖅᑲᓇᐃᔭᖅᑎᓕᒫᕗᓪᓗ ᐊᓐᓂᕆᔭᐃᓐᓇᕆᒐᑦᑎᒍᑦ 

ᐱᓕᕆᖃᑦᑕᕐᓂᖏᑦ ᐱᓗᐊᖅᑐᒥ 

ᐃᖅᑲᓇᐃᔭᖅᑎᓪᓚᕆᐅᑎᓪᓗᒋᑦ. 

ᐱᓕᕆᖃᑎᒋᕙᓪᓕᐊᔭᕗᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᑦ ᑖᒃᑯᐊ ᑮᓇᐅᔭᖃᑦᑎᐊᕈᓐᓇᖁᓪᓗᒋᑦ 

ᐃᖅᑲᓇᐃᔭᖅᑎᓪᓚᕇᑦ, ᐃᓂᒃᓴᖅᑖᕈᓐᓇᖁᓪᓗᒋᑦ, 

ᐊᒻᒪ ᑖᒃᑯᐊ ᐃᖅᑲᓇᐃᔮᖃᓕᕈᑎᒃ ᑕᐅᕗᖓᓕᒫᖅ 

ᐃᖅᑲᓇᐃᔮᕆᔭᐅᔪᓐᓇᖁᓪᓗᒋᑦ. ᑕᐃᒪᓐᓇ ᑕᕝᕙ 

ᐸᕐᓇᐃᓯᒪᕗᒍᑦ, ᓂᕆᐅᒃᐳᖓᓗ ᐅᓄᕐᓂᖅᓴᓂᑦ 

ᐃᖅᑲᓇᐃᔭᖅᑎᓪᓚᕆᖕᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᕋᑦᑕ ᑖᒃᑯᓇᙵᑦ 

ᐃᖅᑲᓇᐃᔭᑲᐃᓐᓇᖃᖅᐸᒃᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ 

ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐃᓂᖃᖅᑐᑦ ᒫᓐᓇᐅᔪᖅ ᑕᐃᒃᑯᐊ 

ᓇᕐᕈᒋᓐᖏᑕᕋᓗᐊᒃᑲ ᑭᓯᐊᓂ 

ᑲᔪᓯᑦᑎᐊᖁᔭᒃᑲᑦᑕᐅᖅ ᐃᖅᑲᓇᐃᔮᕆᔭᖏᑦ. 

 

ᑕᕝᕙᓂᔅᓴᐃᓐᓇᖅ ᒥᓂᔅᑕ ᐅᖃᖅᑲᐅᖕᒪᑦ 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᓂᑦ ᐊᑐᖃᑦᑕᕐᒪᑕ.  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᕐᕕᐅᓚᐅᕋᒪ ᑎᑎᖅᑲᑎᒍᑦ ᐊᐱᖅᑯᑎᖃᖅᑐᖓ 

ᒥᓂᔅᑕᒥᑦ, ᑕᒪᑐᒪ ᒥᒃᓵᓄᑦ.  

 

ᐃᖃᓗᐃᑦ ᐆᒃᑑᑎᒋᓂᐊᕆᕙᕋ ᑭᒡᒐᖅᑐᕋᒃᑯ 86-

ᖑᖕᒪᑕ ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. ᑕᕝᕙᙵᑦ 1 

ᑯᐊᑕᒋᔭᖏᓪᓘᓐᓃᑦ ᐊᖓᔪᖅᑲᐅᑕᐅᓪᓗᑎᒃ, ᑕᒪᒃᑯᐊ 

ᐊᐅᓚᑦᑎᔩᑦ ᐃᒡᓗᕐᔪᐊᓂ, ᐊᐅᓚᑦᑎᔩᑦ ᐊᑯᓂᐅᔪᒃᑯᑦ 

ᐋᓐᓂᐊᖅᑐᓕᕆᔭᐅᓂᖅ 

ᐋᓐᓂᐊᖅᑐᓕᕆᔭᐅᖃᑦᑕᖅᑐᓂᑦ, ᐊᒻᒪᓗᑦᑕᐅᖅ 

ᐊᐅᓪᓚᕆᐊᖃᖃᑦᑕᖅᑐᓄᑦ ᑕᒪᒃᑯᐊ ᑲᒪᔨᐅᔪᑦ, 

ᑖᒃᑯᐊ ᑕᐃᒪᐃᕈᓘᔭᕐᒪᑕ. ᑖᒃᑯᐊ 

ᐊᖓᔪᖅᑲᐅᑎᐅᒐᓚᐃᓐᓇᖅᑐᑎᒡᓗ ᑕᒪᒃᑯᐊ 

ᖃᐅᔨᒪᒋᐊᖃᕐᒪᑕ ᐱᓕᕆᐊᕆᔭᕐᒥᓂᖏᓛᒃ. 

ᑕᐃᒪᓐᓇ ᑕᕝᕙᙵ ᐱᒋᐊᕐᓗᒍ, ᑕᐃᒪᓐᓇ 

ᐱᔨᑦᑎᕋᐅᑎᑦ ᑕᒪᒃᑯᐊ ᓄᖑᒍᓐᓇᖏᒻᒪᑕ 

ᐃᓱᓕᒍᓐᓇᖏᒻᒪᑕ 

ᐱᓕᕆᐊᕆᔭᐅᒋᐊᖃᐃᓐᓇᓲᖑᒻᒪᑕ. 

 

ᒥᓂᔅᑕ ᐅᖃᖅᑲᐅᒻᒪᑦ ᑕᐃᒪᓐᓇ 

ᐱᕙᓪᓕᐊᑎᑦᑎᒐᓱᐊᖅᑐᒍᑦ ᑕᒪᒃᑯᓂᖓ 

ᐃᖅᑲᓇᐃᔭᕈᓐᓇᕋᔭᖅᑐᓂᑦ. ᑕᐃᒪᙵᓕᒫᖅ 

ᐱᓇᓱᐊᕋᓗᐊᖅᑐᒍᑦ. ᑕᐃᒪ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒪᓐᓇ ᐱᓕᕆᔨᒃᓴᓂᑦ 

ᕿᓂᖁᒐᓗᐊᖅᑕᓯ ᑭᓯᐊᓂ ᖃᐅᔨᒪᓐᖏᓐᓇᒪ ᓲᕐᓗ 

ᑐᓵᑦᑎᐊᖏᑦᑐᓂᑦ ᑲᒪᔨᐅᔪᓂᑦ ᖃᐅᔨᒪᓐᖏᓐᓇᒪ 

ᑕᒫᓂ ᐃᖃᓗᖕᓂ. ᑕᐃᒪᓐᓇᓗ ᑕᒪᒃᑯᐊ 

ᐃᖅᑲᓇᐃᔭᖅᑎᑖᕋᓱᐊᕐᓂᖅ 

ᑕᐃᒪᐃᑦᑐᓕᕆᔨᐅᖃᑦᑕᖅᑐᓂᑦ, ᑕᐃᒪᓐᓇ 

ᓯᕗᓪᓕᖅᐸᐅᔪᒃᑯᑦ ᓄᓇᕗᑦᒥᐅ 

ᐱᓕᕆᐊᒃᓴᖅᑖᖅᑎᑕᐅᖃᑦᑕᕆᐊᖃᕐᒪᑕ 

ᓯᕗᓂᒃᓴᐅᓂᐊᖅᑐᒥᑦ ᑕᐃᒪᐃᑦᑐᖃᕐᓂᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᑦ  

ᐊᑐᕐᓂᐊᖅᑕᕗᑦ  

ᐱᔾᔪᑎᒋᓪᓗᒋᑦ 16-ᓂᑦ 

ᐃᖅᑲᓇᐃᔭᐃᓐᓇᕐᓂᐊᖅᑐᓂᑦ ᑐᓵᔨᓂᑦ 

ᐱᓂᐊᖅᑐᒍᑦ, ᑖᒃᑯᐊ 

ᐃᖅᑲᓇᐃᔭᓚᐅᐱᓪᓚᖃᑦᑕᓂᐊᖅᑐᓂᑦ ᑖᒃᑯᐊ 

ᐃᑲᔪᕐᓂᖃᕐᓂᐊᖅᐳᑦ ᑕᐃᒪᓐᓇ 

ᐊᒃᓱᕈᓗᐊᖅᑕᐃᓕᒪᔪᓐᓇᖁᓪᓗᒋᑦ 

ᐃᖅᑲᓇᐃᔭᓚᐅᐱᓪᓚᖃᑦᑕᑐᐃᓐᓇᖅᑐᓂᑦ.  

 

ᑖᒃᑯᐊ ᐅᖃᐅᓯᕆᔭᖏᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᒪᓐᓇ 

ᐋᓐᓂᐊᓲᖅᑎᓂᑐᐊᖅ ᐃᖅᑲᓇᐃᔭᖅᑎᑖᖃᑦᑕᖅᑐᒍᑦ 

ᐱᓕᕆᖃᑎᖃᖅᑐᑕ ᑮᓇᐅᔭᓕᕆᔨᒃᑯᓐᓂᑦ. ᑕᒪᓐᓇ 

ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒌᓐᓇᖅᑕᕗᑦ 

ᐋᓐᓂᐊᖅᓲᖅᑎᓂᑦ, ᐋᓐᓂᐊᖅᑐᓕᕆᔨᓂᓪᓗ 

ᐃᖅᑲᓇᐃᔭᖅᑎᑖᕐᓂᐊᓕᕌᖓᑦᑕ 

ᐃᖅᑲᓇᐃᔭᕐᕕᑎᓐᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. ᑖᒃᑯᐊ ᑮᓇᐅᔭᑦ 

ᒪᓕᓪᓗᒋᑦ ᑕᐃᒪᓐᓇ ᐱᔪᓐᓇᕐᓂᐊᖅᐳᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᔅᑕ 

ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐸᕐᓇᐅᑎᒋᔭᐅᔪᑦ 104-ᒥ ᒪᑉᐱᒐᕐᒥ, 

ᓯᕗᓪᓕᖅᐸᐅᑎᑕᐅᒋᐊᖃᖅᑐᑦ (2014-15) 

ᑭᖑᓪᓕᖅᐹᑦᑎᐊᖅ ᐅᖃᐅᓯᖃᕐᒪᑕ, 

ᕿᓂᕐᓂᐊᕐᒪᑕᒎᖅ ᐃᒪᓐᓇ 

ᐱᓕᕆᑦᑎᐊᕈᓐᓇᖁᓪᓗᒋᑦ ᑕᒪᒃᑯᐊ 

ᐱᓕᕆᐊᕆᔭᒥᓂᒃ. ᑖᒃᑯᐊ 

ᑎᑎᕋᖅᓯᒪᔪᖅᑕᖃᓕᖅᑐᓂᓗ, ᐊᒻᒪᓗ ᒪᒥᐊᓇᖅ, 

ᓯᐊᕈᐊᐃ. ᑕᐃᒪᓐᓇ ᒪᓕᑦᑐᒋᑦ ᑖᒃᑯᐊ ᑎᑎᕋᖅᓯᒪᔪᑦ 

ᐃᖅᑲᓇᐃᔮᒐᒃᓴᐃᑦ ᐱᓪᓗᒋᑦ.  

 

ᑖᒃᑯᐊ ᑎᑎᕋᖅᓯᒪᔪᑦ, ᐃᓛᖃᐃ ᒥᓂᔅᑕ 

ᐅᓂᒃᑳᕌᕐᔪᒍᓐᓇᖅᐹ ᖃᓄᖅ ᖃᐅᔨᒪᑦᑎᐊᕐᓂᐊᕋᒪ 

ᖃᓄᖅ ᐅᖃᐅᓯᖃᕐᒪᖔᑕ, ᐱᓕᕆᑦᑎᐊᕐᓂᐅᑉ 

ᒥᒃᓵᓄᑦ, ᓵᑕᐅᔪᒃᓴᐅᓂᐅᑉ ᒥᒃᓵᓄᓪᓗ ᑖᒃᑯᐊ 

ᐱᔾᔪᑎᒋᓪᓗᒋᑦ ᐅᓂᒃᑳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, 

ᐃᖅᑲᓇᐃᔭᖅᑎᑖᓚᐅᖅᑐᒍᑦ ᑐᑭᒧᐊᒃᑎᑦᓯᔨᒥᒃ ᑕᒪᑐᒪ 

ᒥᒃᓵᓄᑦ ᓄᑖᓂᒃ ᐱᓕᕆᖃᑦᑕᕐᓂᐊᖅᖢᓂ 

ᐃᖅᑲᓇᐃᔭᖅᑎᑖᖅᑎ ᐃᖅᑲᓇᐃᔭᖅᑎᑖᖃᑦᑕᕐᓗᓂ 

ᑕᒪᒃᑯᓂᖓ ᐃᓄᖕᓂᒃ ᐊᒻᒪᓗᑦᑕᐅᖅ 

ᐅᓗᕆᐊᓇᖅᑐᒦᑦᑕᐃᓕᖁᓪᓗᒋᑦ ᑕᒪᒃᑯᐊ 

ᐃᖅᑲᓇᐃᔭᖅᑎᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᖃᓕᒫᕈᓐᓇᖅᓯᕋᑖᓐᖏᓐᓇᒃᑭᑦ ᑎᑎᖅᑲᑎᒍᑦ 

ᑭᐅᔭᐅᔾᔪᑎᒋᓚᐅᖅᑕᒃᑲ ᑖᒃᑯᐊ ᐊᐅᓪᓛᑦᓯᐊᕋᓗᐊᖅᐳᑦ. 

ᐃᒃᓯᕙᐅᑖᖅ, ᑕᐃᒪᖃᐃ ᐊᐱᕆᒍᒪᒐᒪ 

ᐋᓐᓂᐊᕕᖕᒧᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐊᑏᒃ 

ᑕᐃᒪᓐᓇ ᐅᖃᐅᑎᓚᓐᖓ ᐊᐱᕆᒍᓐᓇᕐᒪᖔᕐᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᓐᖏᓐᓇᒪ ᐊᓯᐊᒍᑦ, 

ᐊᑏᒃ ᑕᐃᒪ ᐅᒃᑐᑐᐃᓐᓇᕆᑦ. ᓈᖕᒪᒋᓐᖏᒃᑯᒃᑭᑦ 

ᐅᖃᐅᑎᓂᐊᖅᐸᒋᑦ. ᐊᑏᒃ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᖅᑲᐅᖏᓐᓇᒪ ᑖᒃᑯᐊ ᐊᑖᒍᑦ 

ᐊᐱᕆᒋᐊᖃᕐᒪᖔᒃᑭᑦ ᖃᐅᔨᒪᕋᑖᓐᖏᓐᓇᒪ. ᑖᒃᑯᐊ 

ᐋᓐᓂᐊᕐᕕᓕᐊᖃᑦᑕᖅᑐᓂᒃ ᑲᒪᔨᐅᔪᖅ ᐱᓪᓗᒋᑦ 

ᑕᐃᒪᓐᓇ ᐅᐸᒃᑎᑕᐅᖃᑦᑕᕐᒪᑕ ᑖᔅᓱᒧᖓ, ᐃᓚᒃ 

ᐊᑲᖅᓴᖏᒃᑳᖓᒥᒃ. 

 

ᒥᓂᔅᑕᒥᒃ ᑐᓴᕈᒪᔪᖓ ᖃᓄᖅ ᖃᐅᔨᓴᖃᑦᑕᖅᐱᓰ 

ᖃᑦᓰᖅᑕᖅᖢᑎᒃ ᐅᖃᓗᒡᕕᐅᖃᑦᑕᕐᒪᖔᑕ ᑕᐃᒃᑯᐊ 

ᐊᑲᖅᓴᖏᑦᑐᓄᑦ, ᖃᓄᐃᑦᑐᓂᒡᓗ ᑲᒪᖃᑦᑕᖅᐸᑦ 

ᑕᐃᒃᑯᐊ ᐅᖃᐱᓗᒡᕕᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᓐᖏᓯᐊᒻᒪᕆᑦᑕᕋ ᐊᑏ 

ᐆᑦᑐᕋᓱᓚᐅᕆᑦ ᐃᒃᓯᕙᐅᑕᕐᒧᑦ ᓄᖅᑲᖅᑎᑕᐅᓂᐊᕋᕕᑦ. 

 

>>ᐃᓪᓚᖅᑐᑦ 

N4KusSaSsasuGutᐊᑏᒎᖅ ᒥᔅᑕ ᕼᐃᒃᔅ. 
 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᓗᑐᐃᓐᓇᖅᑐᖓ ᑕᕝᕙᓃᒻᒪᖔᖅ 

ᐅᖁᒪᐃᓐᓂᓂᐊᖅᑎᒃᑯᓐᓄᐊᖓᒻᒪᖔᕐᓘᓐᓃᑦ. 

 

ᑕᐃᒃᑯᐊ ᐋᓐᓂᐊᔪᓕᕆᔨᒃᑯᑦ ᐊᓪᓚᕝᕕᖃᓕᖅᑐᑦ 

ᐊᑯᓂᕈᓘᓐᖏᑦᑐᖅ. ᓂᕈᐊᖅᑎᖁᑎᓐᓂᒃ  

ᑕᑯᓄᖓᑎᑦᑎᖃᑦᑕᖅᓯᒪᒐᓗᐊᖅᑐᖓ 

ᖁᕕᐊᓱᐃᓐᓇᖅᐸᒐᑎᓪᓗ ᑭᐅᔾᔪᓯᐊᒥᓂᒃ 

ᐱᔨᑦᑎᖅᑕᐅᓂᕐᒥᓂᒃ ᖁᕕᐊᓱᒃᑲᓗᐊᖅᑐᑎᒃ. ᐃᒫᒃ 

ᑐᓴᕈᒪᒐᓗᐊᖅᑐᖓ ᒥᓂᔅᑕᒥᒃ: ᖃᓄᖅ ᐊᓪᓚᑦᑐᐃᕙᑉᐸᑦ 

ᑕᐃᑲᓂ ᐊᓪᓚᕕᒻᒥ ᐅᖄᓚᕕᐅᖃᑦᑕᕐᓂᖏᓐᓂᒃ ᐊᒻᒪᓗ 

ᑭᓱᓂᒃ ᑲᒪᓗᐊᓐᖑᐊᐸᑉᐸᑦ ᑕᐃᑲᓂ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐄᐳᓘ 1-

ᑕᐃᒪᓐᓇ ᖃᐅᔨᓴᖅᑕᐅᓯᒪᔪᑦ ᐅᖃᐱᓗᒃᓯᒪᔪᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᒃᑲᓐᓂᕈᓐᓇᖅᐸᑦ ᐊᑏᒃ ᑭᓱᓂᒃ 

ᐅᖃᐅᓯᖃᖃᑦᑕᕐᒪᖔᑕ ᐅᖄᕐᔪᒍᓐᓇᖅᐹ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᐅᖃᐅᓯᕆᓗᒃᑖᕈᓐᓇᓐᖏᑕᕋᓗᐊᒃᑲ ᐃᓗᓕᖏᑦ 

ᐱᓗᐊᖅᑐᒥᒃ ᑖᒃᑯᐊ ᐊᐅᓪᓛᕐᓂᕆᖃᑦᑕᖅ… 

ᖃᓪᓗᓈᑦ ᓄᓇᖓᓐᓄᐊᕈᑎᒋᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ ᐅᖃᐱᓗᖃᑦᑕᖅᑐᑦ ᐱᓗᐊᖅᑐᒥᒃ. 

ᑕᐃᒫᒃ ᐊᓯᖏᓐᓂᒃ ᐅᖃᕈᓐᓇᖏᒃᑲᓗᐊᖅᑐᖓ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐊᐅᓪᓚᖃᑦᑕᖅᑐᑦ ᖃᓪᓗᓈᑦ ᓄᓇᖓᓐᓄᑦ 

ᐋᓐᓂᐊᖅᑐᓕᕆᔭᐅᓂᐊᕐᓗᑎᒃ ᐅᖃᐱᓗᖃᑦᑕᕐᓂᖏᑦ. 

ᐄ, ᐊᐱᕆᒃᑲᓐᓂᕈᒪᓕᕆᕗᖓ ᑕᕝᕙ, ᑕᒪᐃᑎᒍᑦ 

ᐊᑐᐊᒐᐃᑦ ᑕᒪᒃᑯᐊ ᐊᐅᓪᓚᖅᑎᑦᓯᓂᕐᒧᑦ ᖃᓪᓗᓈᑦ 

ᓄᓇᖓᓐᓄᑦ ᐱᔾᔪᑎᒋᓪᓗ. ᑕᐃᒪ ᓄᑖᖅ ᑖᓐᓇ 

ᐊᑐᐊᒐᖅ ᐱᓪᓗᒍ ᓲᕐᓗ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᕚ ᐊᒻᒪᓗ ᐱᔨᑦᓯᕋᑦᓯᐊᖅᐹ 

ᓄᓇᕗᒻᒥᐅᑕᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᕼᐃᒃᔅ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᐅᖃᓗᒡᕕᐅᖃᑦᑕᕋᒪ ᐊᐅᓪᓛᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ ᑕᐃᒫᒃᑕᐅᖅ ᑕᒪᓐᓇ 

ᐱᓕᕆᐊᕇᓐᓇᕋᓱᒋᐊᖃᕐᓂᐊᖅᑕᕗᑦ ᐊᒻᒪᓗ 

ᓂᕆᐅᒃᐳᒍᑦ ᑕᐃᒫᒃ ᐋᖅᑭᒍᑎᒃᓴᓂᒃ 

ᓇᓂᓯᒍᒪᒐᓗᐊᖅᐳᒍᑦ 

ᐃᖢᐃᓪᓕᐅᕈᑎᒋᔭᐅᖃᑦᑕᖅᑐᑦ ᐱᓪᓗᒋᑦ. ᑖᓐᓇ 

ᐱᓕᕆᐊᕆᒍᒪᓪᓗᒋᓪᓗ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᑲᓕᖅ. ᑕᐃᒪ ᐱᕕᒃᓴᖃᒃᑲᓐᓂᕋᕕᑦ ᒥᔅᑕ ᕼᐃᒃᔅ, 

ᐊᑕᐅᓯᒃᑲᓐᓂᕐᒥᒃ ᐊᐱᕆᔪᓐᓇᖅᐳᑎᑦ. 

 

Hᐃᒃᔅ (ᑐᓵᔨᑎᒍᑦ): ᐊᓯᓐᓄᑦ ᑲᒪᒋᔭᐅᓕᕐᓕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᒃᑲᑦᑕ 

ᐃᓄᒃᑎᑑᖓᔪᓂᒃ ᓯ-4 ᖃᓪᓗᓈᑎᑑᖓᔪᓂ H-4. 

ᐃᒪᐃᓕᖓᔪᖅ ᐋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᕝᕕᐅᑉ ᓇᐃᓈᕈᑎᖓ ᐊᐅᓚᑦᑎᕕᒃ. ᑲᑎᖦᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᒃᓴᑦ 

$27,280,000. ᐊᖏᖅᐱᐅᓯᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 

ᐊᐃᑉᐸᖓᓄᐊᕐᓗᓯ. ᒪᒃᐱᖅᑐᕋᖓ ᐃᓄᒃᑎᑐᑦ ᓯ-5. 

ᖃᓪᓗᓈᑎᑐᑦ H-5. ᐅᖃᓕᒫᕐᓂᐊᖅᑐᖓ 

ᐊᐱᖅᑯᑎᒃᓴᖃᕈᔅᓯ ᐃᓵᒃᐸᒌᕈᓐᓇᕐᓂᐊᖅᑐᓯ. 

ᐱᓕᕆᕝᕕᐅᑉ ᓇᐃᓈᕈᑎᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᖁᒪᐃᓐᓂᕐᓂᐊᕐᕕᒃ. 

ᑲᑎᖦᖢᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᒃᓴᑦ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᐊᕐᔪᖕᓂᐊᖅᑕᕋ ᑖᓐᓇ 

ᓂᕿᖃᑦᑎᐊᖃᑦᑕᖏᓐᓂᐅᑉ ᒥᒃᓵᓄᑦ. ᑖᒃᑯᐊ 

ᐊᖏᖃᑎᒌᓐᖏᑦᑑᓚᓐᖏᒃᑲᓗᐊᖅᑐᖓ ᑭᓯᐊᓂ 

ᑭᒃᑯᑦ ᓯᕗᓕᖅᑎᐅᖕᒪᖔᑕ 

ᓂᕿᖃᑦᑎᐊᖃᑦᑕᖏᑦᑐᓄᑦ ᑕᒪᓐᓇ 

ᖃᐅᔨᒪᓐᖏᓐᓇᒃᑯ. ᖃᓄᕐᓗ ᑐᓴᐅᒪᖃᑦᑕᐅᑎᕕᓯ 

ᐃᓄᓕᕆᔨᒃᑯᓪᓗ ᐊᓯᖏᓐᓂᓪᓗ ᑕᒪᓐᓇ 

ᐱᕙᓪᓕᐊᑎᑕᐅᑦᑎᐊᕈᓐᓇᖁᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᕐᕕᕗᑦ ᐃᒪᓐᓇ 

ᑎᑎᖅᑲᓕᕆᔨᐅᖃᑦᑕᖅᑐᑦ ᐊᓯᖏᓐᓂᓪᓗ 

ᖃᐅᔨᒪᑎᒋᔭᐅᖃᑦᑕᖅᑐᑦ ᑕᒪᒃᑯᓄᖓ 

ᓂᕿᖃᑦᑎᐊᖏᑦᑐᓂᒃ ᑕᐃᒪᓐᓇ 

ᑲᔪᓰᓐᓇᕐᓂᐊᖅᖢᑕᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᑲᓕᖅ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᓂᒃ ᑭᐅᔫᒐᓗᐊᖅ ᒥᓂᔅᑕ. ᑕᒪᒃᑯᐊ 

ᐃᓚᒋᔭᐅᖃᑕᐅᔪᑦ ᐃᓄᓕᕆᔨᒃᑯᓐᓂ ᑲᑎᒪᖃᑦᑕᕐᒪᑕ 

ᑕᒪᓐᓇ ᐱᒋᐊᒃᑲᓐᓂᕈᓐᓇᖁᓪᓗᒍ 

ᓂᕿᖃᑦᑎᐊᖃᑦᑕᖏᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐅᒪᒐᒪ ᒫᓐᓇᓵᖅ ᐱᓇᓱᐊᕈᓰᒃ 

ᒪᕐᕉᓚᐅᖅᑐᓂᒃ ᑲᑎᒪᓵᓚᐅᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ. ᒥᔅᑕ 

ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐃᓚᖓᓂᒃ ᑭᐅᒃᑲᓐᓂᕐᒥᔫᒐᓗᐊᖅ 

ᑕᒪᕐᒥᓗᒃᑖᖅ ᑭᐅᓐᖏᑕᖏᑦ. 

 

>>ᐃᓪᓚᖅᑐᑦ 

 

ᖃᑦᑏᑕᖅᖢᑎᒃ ᖃᐅᔨᒪᓗᒃᑖᕋᓗᐊᖅᑐᒍᑦ ᑕᐃᒃᑯᐊ 

ᓂᕿᖃᑦᑎᐊᖏᑦᑐᑦ ᑕᒪᓐᓇ 

ᐅᖃᐅᓯᕆᔭᐅᖏᓐᓇᖃᑦᑕᕐᒪᑕ ᐊᔾᔨᒌᓐᖏᑦᑐᓪᓗ 

ᑲᑎᒪᔨᒋᔭᐅᒧᑦ ᐅᖃᐅᓯᕆᔭᐅᓪᓗᑎᑦ ᒪᓕᒐᓕᐅᕐᕕᐅᑉ 

ᐃᓗᐊᓂ. ᖃᐅᔨᒪᒐᒪ ᒥᓂᔅᑕ ᐅᖃᖅᑲᐅᖕᒪᑦ 

ᖃᑦᑏᑕᖅᖢᓂᓗ ᐅᖃᖅᑲᐅᖕᒪᑦ 

ᖃᓄᐃᓕᐅᖅᐸᓪᓕᐊᖕᒪᖔᑕ ᐃᖅᑲᓇᐃᔭᖅᑎᖏᑦ 

ᑕᒪᑐᒪ ᒥᒃᓵᓄᑦ ᐊᒻᒪᓗ ᒥᓯᔅ ᐊᕐᓇᒃᑲᖅ 

ᐅᖃᐅᓯᕆᖅᑲᐅᒋᓪᓗᓂᐅᒃ ᑕᐃᒪᓐᓇ ᖃᓄᖅ 

ᐱᓕᕆᐊᕆᔭᐅᓚᑦᑖᒃᑲᓐᓂᕆᐊᕈᓐᓇᕋᔭᕐᒪᖔᖅ 

ᐱᔾᔪᑎᒋᓪᓗᒍ. 

 

ᖃᑦᑏᑕᖅᖢᑎᒃ ᑕᐃᒪ ᐃᖅᑲᓇᐃᔭᖅᑎᖏᑦ 

ᐱᓕᕆᐊᖃᖅᑐᓪᓗ ᑕᒪᑐᒪ ᒥᒃᓵᓄᑦ 

ᑲᑎᒪᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑎᑎᖅᑲᓕᕆᔨᐅᓪᓗᑕ 

ᐊᓯᖏᓐᓂᓪᓗ ᐱᓕᕆᐊᖃᖃᑦᑕᑐᐃᓐᓇᖅᑐᒍᑦ 

ᐃᑲᔪᕈᒪᓪᓗᒋᓪᓗ ᐃᓄᓕᕆᔨᒃᑯᑦ ᐃᑲᔪᖅᑎᖃᕌᖓᑕ 

ᑕᐃᒪᓐᓇ ᐃᑲᔪᖃᑦᑕᖅᑐᒍᑦ. ᖃᐅᔨᒪᓐᖏᑦᑐᖓ 

ᖃᑦᑏᑕᖅᖢᑎᒃ ᑲᑎᒪᖃᑦᑕᕐᒪᖔᑕ. ᑕᐃᒪ  

ᐅᑎᕐᕕᒋᓂᐊᖅᐸᒋᑦ ᖃᑦᑏᑕᖅᖢᑎᒃ 

ᑲᑎᒪᖃᑦᑕᕐᒪᖔᑕ ᐃᓚᐅᖃᑦᑕᕐᒪᖔᑦᑕ 

ᐅᖃᕈᓐᓇᕐᓂᐊᖅᑐᖓ ᓯᐊᕈᒃᑲᓐᓂᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᑲᓕᖅ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕐᒪᑕ ᑕᕝᕙᓂ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂᒃ ᐊᓯᖏᑦ ᑖᒃᑯᐊ 

ᐅᖁᒪᐃᓐᓂᕐᓂᐊᖅᑎᓕᕆᔨᒃᑯᑦ ᑕᒪᒃᑯᓂᖓ 

ᖁᐱᕐᕆᒍᑕᐅᖃᑦᑕᖅᑐᑎᑦ ᐊᐃᑦᑐᖅᑕᐅᒍᓐᓇᖅᑐᓂᒃ 

ᐋᓐᓂᐊᓂᒃ ᐱᔾᔪᑎᖃᖅᑐᓂᒃ. ᕿᒥᕐᕈᓪᓗᒋᑦ ᑖᒃᑯᐊ 

ᒪᒃᐱᒐᖅ ᐊᑐᕈᒫᕐᓂᐊᖅᑐᑦ A-4-2, ᐃᒪᓐᓇ 4-ᕋᓛᖅ 

ᑐᓄᐊᓂ, ᐱᓯᒪᕕᓯᐅᒃ? ᐱᓯᒪᔭᓯ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

ᓇᒦᒻᒪᖔᖅ ᒪᑉᐱᖓᖅ ᐅᖃᐅᑎᓚᐅᕈᒃ? 

 

ᐊᕐᓇᒃᑲᖅ (ᑐᓵᔨᑎᒍᑦ): ᐊᑐᕈᒫᕐᓂᐊᖅᑐᓃᑦᑐᑦ, 

ᑕᕝᕙᓂ ᓇᓗᓇᐃᖅᓯᒪᔪᓂᑦ ᑐᓄᐊᓂ. 8-4-2 

ᒪᑉᐱᒐᖓᓂᑦ ᐅᐃᒍᒋᐊᕈᑎᖓᓃᑦᑐᖅ.  

 

ᐃᒃᓯᕙᐅᑕᖅ: ᐱᓯᒪᔪᑑᔪᑎᓪᓕᖃᐃ. 

 

>>ᐃᓪᓚᖅᑐᑦ 

 

ᑕᑯᖑᐊᖏ A-4-4? A-4-2. ᐱᓯᒪᓐᓂᕐᒥᒐᒃᑯ 

ᓇᓂᕙᕋ. ᓇᓂᕕᓯᐅᒃ? ᐊᖓᔪᖅᑳᖅ ᒥᓂᔅᑕ 

ᐱᓯᒪᔭᓯ? ᒪᒥᐊᓇᖅ. ᒥᓯᔅ ᐊᕐᓇᒃᑲᖅ, ᐊᑏ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᓇᓗᓇᐃᕈᒪᓗᐊᑲᐃᓐᓇᕋᒃᑯ, ᑖᒃᑯᐊ 

ᐱᓗᐊᖅᑐᒥᑦ ᓱᑲᖃᓗᐊᕐᓂᕋᖅᑕᐅᓲᑦ ᑎᒥᖓᒍᑦ. 

ᑕᒪᓐᓇ ᖃᐅᔨᓴᕐᓂᐅᖃᑦᑕᑎᓪᓗᒍ 2014-ᒥᑦ, 

$62,000-ᖑᔪᓂᑦ ᓴᓂᕐᕙᐃᓯᒪᓚᐅᕋᔅᓯ, ᐊᒻᒪᓗ  

ᑕᐃᒪᙵᓂᑦ ᑖᒃᑯᐊ ᐊᕐᕌᒍᖓᑦ 2013-14 

ᑖᒃᑯᐊᑦᑕᐅᖅ ᑮᓇᐅᔭᐃᑦ ᐃᓪᓗᓕᖅᓯᒪᓐᖏᒻᒪᑕ. 

ᖃᓄᐃᒻᒪᑦ ᑕᐃᒪᐃᒻᒪᖔᖅ? ᓇᓗᓇᐃᕆᒍᓐᓇᖅᐲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᖁᔭᓐᓇᒦᒃ 

ᓇᓗᓇᐃᕋᕕᑦ. ᐊᒻᒪᓗ ᑖᒃᑯᐊ ᐊᓯᐊᓅᖓᒻᒪᑕ 

ᑖᒃᑯᐊ ᑐᒃᓯᕌᕆᔭᐅᖃᑦᑕᕐᖓᑕ ᐊᓯᐊᓂᖔᖅ ᑖᒃᑯᐊ 

ᓇᓗᓇᐃᓗᐊᒃᑲᓐᓂᕈᓐᓇᓐᖏᓐᓇᒃᑭᑦ. ᑕᐃᒪ 

ᑐᓂᔭᐅᔭᕌᖓᑦᑕ ᐊᑐᓕᖃᑦᑕᕋᑦᑎᒍ ᑕᐃᒪᓐᓇ 

ᐊᑐᕆᐊᖃᖅᑕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇᖃᐃ 

ᐊᐱᖅᑯᑎᒋᔭᕋᖃᐃ ᓱᖅᑯᐃᓗᐊᑲᐃᓐᓇᖏᓐᓇᒃᑯ 

ᐊᐱᕆᒐᓱᐊᖅᑐᖓ ᖃᓄᐃᑦᑐᒥᑦ, ᓱᓇᒥᓪᓗ 

ᐱᓕᕆᓗᐊᕋᓱᑉᐱᓰ ᑕᒪᒃᑯᐊ 

ᐱᔨᒃᑎᕋᐅᑕᐅᖃᑦᑕᖅᑐᐃᑦ, ᑕᒪᓐᓇ 

ᐊᐅᖃᓗᐊᖅᑐᓄᑦ ᓱᑲᖃᓗᐊᖅᑐᓄᑦ ᑖᓐᓇ 

ᐆᑦᑐᑎᒋᑐᐃᓐᓇᖅᑐᒍ ᑕᒪᓐᓇ ᖃᓄᖅ 

ᑲᔪᓯᒃᑲᓐᓂᕈᓐᓇᕐᓂᐊᕐᒪᖔᑦ, ᑖᒃᑯᐊ 

ᓴᓂᕐᕙᒃᑕᐅᑐᐃᓐᓇᖃᑦᑕᖅᐹᑦ? ᑖᒃᑯᐊ 

ᖁᔭᓈᖅᑕᐅᕚᑦ, ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᒫᓐᓇ 

ᐊᐅᓚᒃᔪᓯᕆᔭᖏᑕ ᐊᑖᓃᑉᐸ? ᖃᓄᐃᑉᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᐅᖓᒍᑦ ᓱᑲᖃᓗᐊᖃᕐᓂᖅ 

ᑕᒪᓐᓇ ᐊᖑᒻᒪᑎᓐᖏᑕᕗᑦ, ᑕᒪᓐᓇ ᐊᒻᒪ 

ᐊᑲᐅᓐᖏᑑᒻᒪᖔᑦ. ᑭᓯᐊᓂ ᓈᒻᒪᑦᑐᒦᑦᑐᒍᑦ, ᓲᕐᓗ 

ᐱᓕᕆᐊᕆᔭᐅᓂᖓ ᑖᓐᓇ ᐅᐱᒋᒃᔪᑎᒋᔪᓐᓇᖅᑕᕗᑦ  

ᐊᖑᒻᒪᑎᒐᑦᑎᒍ ᑕᒫᓂ, ᐊᒻᒪᓗ ᐊᕕᒃᑐᖅᓯᒪᔪᑎᒍᑦ 

ᑖᒃᑯᐊ ᐱᓕᕆᐊᕆᔭᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ, ᐊᖏᖃᑎᒋᒐᓗᐊᖅᑕᒋᑦ ᑖᒃᑯᐊ ᐊᑉᐸᓯᒃᑑᒻᒪᑦ 

ᐊᐅᒥᒍ ᓱᑲᖃᓗᐊᖅᑐᐃᑦ ᐊᑉᐸᓯᒃᑐᒦᑎᒍᑎᒍᑦ 

ᑭᓯᐊᓂ ᐅᔾᔨᕆᔭᕆᐊᖃᕋᑦᑎᒍ ᑕᒪᓐᓇ 

ᖃᓄᐃᑦᑑᒻᒪᖔᖅ, ᒪᑯᐊ ᐱᓕᕆᐊᕆᔭᐅᓂᒃᑯᑦ, 

ᐱᔨᒃᓯᖅᑕᐅᓂᖏᑎᒍᑦ. ᑭᓯᐊᓂ ᓱᒋᐊᕈᑎᓂᒃ 

ᑕᐃᒪᓐᓇ ᖃᐅᔨᒪᒋᐊᕈᑦᑎᒍᑦ 

ᖃᓄᐃᑦᑐᒦᑦᑕᐃᓕᖁᓂᑦᑎᓐᓂ ᓯᕗᓂᑦᑎᓐᓂ 

ᑕᐃᒪᐃᖁᔨᒐᓗᐊᕋᑦᑕ. 

 

ᐊᐱᖅᑯᑎᒋᔪᒪᓗᐊᖅᑕᕋᖃᐃ ᑖᒃᑯᐊ 

ᐊᕕᑦᑐᖅᓯᒪᔪᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 

ᐊᒻᒪ ᑮᓇᐅᔭᐃᑦ ᐊᑉᐸᓯᖅᐹᓪᓕᖅᓯᒪᒻᒪᑦ, 

ᑮᓇᐅᔭᐃᓪᓗ ᐊᑉᐸᓯᖅᐹᓪᓕᖅᓯᒪᒻᒪᑕ. 

ᓇᓗᓇᐃᒃᑲᓐᓂᕈᓐᓇᖅᐲᑦ ᑭᓱᒧᑦ 

ᐊᑐᖅᑕᐅᓗᐊᕐᒪᖔᑕ, ᐊᒻᒪᓗ ᓱᒻᒪᑦ 

ᐊᑉᐸᓯᖅᐹᓪᓕᖅᓯᒪᓕᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. ᒥᓂᔅᑕ 

ᐅᑲᓕ.  

 

ᐊᖓᔪᖅᑲᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇᐃᓛᒃ 

ᐅᖃᐅᓯᕆᖅᑲᐅᒐᒃᑯ ᒐᕙᒪᑐᖃᒃᑯᑦ ᑮᓇᐅᔭᓂᑦ 

ᑐᒃᓯᕋᖅᑕᐅᓂᒃᑯᑦ ᑎᒍᔭᐅᖃᑦᑕᕐᒪᑕ ᒐᕙᒪᒃᑯᓐᓄᑦ. 

ᖃᓄᐃᒻᒪᑦ ᐊᑉᐸᖅᐹᓪᓕᖅᓯᒪᒻᒪᖔᑕ ᐅᕝᕙᓘᓐᓃᑦ 

ᐲᖅᓯᒪᒻᒪᖔᑕ ᓱᖅᑯᐃᕈᓐᓇᖏᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᑐᑭᓯᒐᓱᐊᕋᓱᕖᖓᕋᓗᐊᕋᒪ ᑖᓐᓇ 

ᓱᖅᑯᐃᓪᓚᕆᓐᖏᓇᒃᑯᑦ ᒐᕙᒪᑐᖃᒃᑯᑦ 

ᐊᖏᖃᑎᒌᒍᑎᒃᑰᑦ ᑕᐃᒫᒃ ᓱᒻᒪᓪᓕ  

ᑐᑭᓯᑎᑦᓯᓚᐅᖏᒻᒪᖔᑕ ᑕᒪᓐᓇ ᓱᕐᕋᐅᑎᒻᒪᖔ 

ᑮᓇᐅᔭᐃᑦ ᐊᒻᒪᓗ ᑐᖏᓕᕆᔭᖓᖃᐃ ᐃᒻᒪᖄ 

ᑐᑭᓯᐅᒪᓂᖅᓴᐅᕙᖃᐃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓯᔅ ᐊᕐᓇᒃᑲᖅ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑖᓐᓇ 

ᐄᓛᒃ, ᑭᐅᒍᓐᓇᖅᑐᖅ ᑐᖏᓕᕆᔭᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓯᑖᑭᓕ. 

 

ᓯᑖᑭᓕ (ᑐᓵᔨᑎᒍᑦ): ᓇᑯᒃᒦᒃ, ᐊᐱᖅᑯᑎᒋᒐᕕᐅᒃ. 

ᑖᒃᑯᐊᖃᐃ ᒐᕙᒪᑐᖃᒃᑯᓐᓃᖔᓲᑦ ᐱᔨᑦᓯᖅᑕᐅᒍᑏᑦ 

ᓄᓇᕗᒻᒧᑦ ᑮᓇᐅᔭᐃᑦ ᐊᐅᓚᔾᔪᓯᕆᔭᖏᑦ ᑕᐃᒫᒃ 

ᐊᑐᖅᑕᐅᒋᐊᖃᕐᓂᕆᔭᖏᑦ ᐱᔨᒃᓯᖅᑕᐅᒍᑎᓄᑦ 

ᑐᕌᖓᒑᖓᑕ ᐊᑐᖅᑕᐅᓲᖑᖕᒪᑕ. ᑭᓱᒧᑦ 

ᑭᒡᓕᖃᕐᓂᖏᓐᓄᑦ ᑐᑭᓕᐊᖅᓯᒪᔪᓂᒃ 

ᒪᓕᒃᑎᐊᕆᐊᖃᓲᖑᒐᑦᑕ ᐊᒻᒪᓗ ᓱᓇᒧᑦ ᑖᒃᑯᐊ 

ᐊᒻᒪ ᐊᕐᕌᒍᑕᒫᑦ ᑲᔪᓯᓂᖃᖃᑦᑕᕐᒪᑕ ᑖᒃᑯᐊᑦᑕᐅᖅ 

ᓯᕗᒧᐊᖃᑦᑕᕐᒪᑕ ᐊᕐᕌᓂᓴᐃᑦ ᑮᓇᐅᔭᐃᑦ. 

 

ᐊᒻᒪᓗᑦᑕᐅᖅ ᐆᑦᑑᑎᒋᕋᑖᕋᕕᐅᒃ ᑖᒃᑯᐊ ᐊᐅᒻᒥᒍᑦ 

ᓱᑲᕋᓗᐊᓲᑦ, ᑕᒪᓐᓇ ᐱᔨᑦᓯᖅᑕᐅᓕᕌᖓᑕ 

ᓱᖅᑯᐃᖅᑕᐅᒑᖓᑕᓗ ᓇᓗᓇᐃᖅᑕᐅᖅᓯᐊᖅᑐᑎᒃ. 

ᑕᒪᓐᓇ ᐱᓗᐊᖅᑐᒥᑦᑕᐅᖅ ᐊᔪᕈᑎᓕᖕᓂᒃ 

ᐋᓐᓂᐊᓖᑦ ᑕᒪᓐᓇ ᖃᐅᔨᓴᖅᑕᐅᓂᒃᑯᓪᓗ ᑕᒪᓐᓇ 

ᐋᓐᓂᐊᓯᐅᖅᑎᓄᑦ ᑕᒪᓐᓇ ᐃᓚᐅᓯᖃᑦᑕᕐᖓᑦ 

ᐋᓐᓂᐊᓯᐅᑏᑦ ᐃᖅᑲᓇᐃᔮᒥᒍᑦ. ᑖᓐᓇ ᐊᐱᖅᑯᑎᒐ 

ᐊᐱᖅᑯᒋᔭᐃᑦ ᑭᐅᒋᐊᕋᒃᑯᑦ ᑐᑭᓯᓇᖅᐹ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓯᑖᑭᓕ. ᒥᓯᔅ 

ᐊᕐᓇᒃᑲᖅ, ᑭᐅᔭᐅᕖᑦ? 

 

ᐊᕐᓇᒃᑲᖅ (ᑐᓵᔨᑎᒍᑦ): ᐃᓛᒃ, ᐃᒻᒪᖄ ᐃᓚᖓᒍᓪᓗ 

ᑭᐅᖏᑖᖓ ᐊᒻᒪ ᐊᐱᖅᑯᑎᒋᔭᖃᐃ 

ᓇᓗᓇᐃᒃᑲᓐᓂᐊᕐᔪᒍᓐᓇᕈᕕᖃᐃ ᑖᒃᑯᐊ ᓄᓇᕘᒥ 

ᓱᓇᒧᑦ ᐊᑐᖅᑕᐅᓗᐊᑕᖃᑦᑕᕐᒪᖔᑕ, 

ᓇᓗᓇᐃᕆᒃᑲᓐᓂᕈᓐᓇᕈᕕᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᒃᒦᒃ, ᒥᓯᔅ ᐊᕐᓇᒃᑲᖅ. 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᓪᓗᐊᑕᖅᑐᐃᑦ 

ᑐᒃᓯᕋᖅᑐᖃᕐᓂᕌᖓᑦ ᐊᒻᒪ 

ᐱᓕᕆᐊᕆᔭᐅᓂᐊᖅᑐᓄᑦ ᐋᖅᑭᑕᐅᓯᒪᔪᓄᑦ 

ᑐᒃᓯᕋᐅᑎᖏᑎᒍᑦ. ᐆᒃᑑᑎᒋᓗᒍ ᐋᕐᕌᒍᐃᑦ ᐱᖓᓱᑦ 

ᓯᐊᒻᒪᖅᑎᑕᐅᓂᐊᖅᑐᐃᑦ, ᐋᓐᓂᐊᖃᕐᓂᕐᒧᑦ ᑖᒃᑯᐊ 

ᐊᒻᒪ ᓄᑕᕐᓄᓪᓗ ᐆᒃᑑᑎᒋᓗᒋᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᑖᓐᓇ ᖁᔭᓐᓇᒦᒃ 

ᓇᓗᓇᐃᕆᒐᕕᑦ ᐊᒻᒪᓗ ᑭᓯᐊᓂ ᑐᑭᓯᓯᒪᒐᒪ 

ᑕᔅᓱᒪᓂᖃᐃ ᒫᓐᓇᒫᒃᑯᑦ ᐱᔭᕆᐊᑐᔪᒥᑦ 

ᐋᔩᕈᑕᐅᒐᓚᒐᓱᓚᐅᖅᓯᒪᖕᒪᑦ ᑕᒪᓐᓇ ᑮᓇᐅᔭᖅ 

ᓴᖅᑭᑕᐅᓇᓱᒃᑎᓪᓗᒍ. ᓇᓗᓇᐃᖅᑰᓚᐅᖅᓯᒪᒐᕕᑦ 

ᐱᖓᓱᓅᑦ ᐊᕐᕌᒍᓅᑦ ᐋᖅᑭᒃᓯᒪᕚ, 

ᓇᓗᓇᐃᖅᑎᐊᕈᓐᓇᖅᐱᐅᒃ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ:ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᕐᓇᒃᑲᖅ. 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᒪᑯᐊ 

ᐊᐃᑦᓱᕐᓂᕐᒧᑦ ᐊᐃᑦᓱᓗᒃᑕᐅᓂᕐᒧᑦ ᐋᓐᓂᐊᑦ 

ᐱᔾᔪᑎᒋᓪᓗᒋᑦ ᐅᖃᐅᓯᕆᒍᑦᑎᒍ ᑖᒃᑯᐊ 

ᐊᑉᐸᓯᒃᑐᐹᓘᓕᕐᒥᖕᒪᑕ ᖁᕝᕙᖅᐸᓪᓕᐊᑐᐃᓐᓇᑐᐃᑦ 

ᑕᒃᑯᐊ ᐳᕙᓪᓗᖕᓂᒃ. ᖃᓄᕐᓕ 

ᐱᓕᕆᐊᕆᓯᒪᕕᓯᐅᒃᑕᐅᖅ ᐊᒻᒪᓗ ᖃᑦᓯᓂᒃ ᑖᒃᑯᐊ 

ᐊᐃᑦᑐᖅᑕᐅᓯᒪᓕᖅᑐᐃᑦ ᐳᕙᓪᓗᓂᒃᑯᑦ 

ᓇᓗᓇᐃᕆᒍᓐᓇᖅᐱᐅᒃ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐊᕐᓇᒃᑲᖅ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇᖃᐃ 

ᖃᐅᔨᒪᓇᓕᕐᒪᑦ ᐊᒥᓱᕈᖅᐹᓪᓕᖅᓯᒪᓕᖅᑐᐃᑦ ᑖᒃᑯᐊ 

2014-ᒥ 83-ᖑᓚᐅᖅᑐᐃᑦ. ᑖᒃᑯᐊᑦᑕᐅ ᐅᓪᓗᒥᒧᑦ 

ᑎᑭᓪᓗᒍ ᑖᓐᓇ ᐊᑕᐅᓯᖅ 

ᓇᓗᓇᐃᖅᑕᐅᓯᒪᒃᑲᓐᓂᕆᓪᓗᓂᓗ ᐊᒻᒪᓗ 

ᓱᖅᑯᐃᖅᑕᐅᓯᒪᓕᖅᑐᐃᑦ ᐱᓗᐊᖅᑐᒥᒃ 

ᐋᓐᓂᐊᓯᐅᖅᑎᓂᒃ ᐊᑐᐃᓐᓇᐅᑎᒃᓯᓇᓱᐊᖃᑦᑕᖅᑐᒍᑦ 

ᐊᒻᒪ ᑕᒪᓐᓇ ᐃᖅᑲᓇᐃᔮᕆᔭᐅᖁᓪᓗᒍ 

ᐳᕙᓪᓗᓐᓂᖅ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᑖᒃᑯᐊ ᐊᕐᕌᒍᐃᑦ 

ᕿᒪᑦᑕᑎᓐᓂ ᐊᖏᓪᓕᕚᓪᓕᖅᓯᒪᒻᒪᑦ ᑕᒪᓐᓇ 

ᐋᓐᓂᐊᕆᔭᐅᑎᓪᓗᒍ. ᓄᖅᑲᐅᒥᑦᑎᑕᐅᔪᓐᓇᕐᒪᖔᖅ 

ᒫᓐᓇ ᐅᕝᕙᓘᓐᓃᑦ ᒪᔪᖅᐸᓪᓕᐊᑐᐃᓐᓇᖅᑲᑦ ᑖᒃᑯᐊ 

ᐊᐃᑦᑐᖅᑕᐅᓯᒪᔪᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓯᔅ ᐊᕐᓇᒃᑲᖅ. 

ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ 

ᐱᓕᕆᐊᕆᓇᓱᓪᓚᕆᒃᑲᓗᐊᖅᑕᕗᑦ ᑕᒪᓐᓇ 

ᐱᑕᖃᕈᓐᓃᐹᓪᓕᖁᓪᓗᒍ ᐊᒻᒪᓗ ᑖᒃᑯᐊ 

ᐊᑉᐸᖅᐹᓪᓕᕈᓐᓇᕐᒪᖔᑕ ᑐᑭᓯᐅᒪᒐᓱᐊᖅᑐᒍᓪᓗ 

ᓇᒥ ᐋᓐᓂᐊᕋᔪᓐᓂᖅᓴᐅᒻᒪᖔᑕ ᑕᒪᓐᓇ 

ᐊᐃᑦᑐᖅᑕᐅᓯᒪᔪᐃᑦ ᑖᒃᑯᐊ ᓇᒦᒻᒪᖔᑕᓗ. 

ᒪᓕᑦᑎᐊᕋᓱᑦᑕᕗᑦ ᓱᖅᑯᐃᒪᒐᓱᑦᑕᕗᑦ ᐊᒻᒪᓗ 

ᑮᓇᐅᔭᖅᑎᒍᓪᓗ ᐊᑐᐃᓐᓇᐅᑎᑦᑎᔪᒍᑦ ᑕᒪᓐᓇ  

ᓄᖅᑲᐅᒥᖁᓪᓗᒍ. ᑕᒪᓐᓇ ᓲᖃᐃᒻᒪ ᑕᒫᓂ 

ᓄᓇᕗᒻᒥ ᑕᐃᒪᐃᑦᑐᖅᑕᖃᕆᐊᖃᓐᖏᒃᑲᓗᐊᕐᒪᑦ 

ᐊᒻᒪᓗ ᐲᑦᑎᐊᒻᒪᕆᓪᓗᒍ ᓄᖑᓪᓗᑎᓪᓗ ᑕᐃᒫᒃ 

ᐋᓐᓂᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐᖃᐃ ᑭᖑᓪᓕᖅᐹᖅ ᐳᕙᓪᓗᓂᕐᒧᑦ 

ᑐᕌᖓᔪᖅ. ᑕᒪᓐᓇ ᓄᓇᕗᒻᒥ ᑖᒃᑯᐊᑦᑕᐅᖅ 

ᑕᐃᒪᐃᑦᑐᑑᕚᑦ? ᓯᐊᒻᒪᖅᓯᒪᒋᕚᑦ ᑲᓇᑕᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇᖃᐃ ᓄᓇᕗᒥᓗᐊᖅ 

ᐱᓗᐊᖅᑐᒥ ᖁᓖᕌᕐᓗᒍ ᐊᒥᓲᓂᖅᓴᓂᒃ ᑕᐃᒪᓐᓇ 

ᑕᑯᓐᓈᖅᑐᒍᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᑲᓕᖅ. ᐅᕙᓃᑦᑐᒍᑦ ᖃᓪᓗᓈᑎᑑᖓᔪᓂᒃ H-5. 

ᐃᓄᑦᑎᑐᑦ ᓯ-5. ᐱᓕᕆᕝᕕᐅᑉ ᓇᐃᓈᕈᑎᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᐅᖁᒪᐃᓐᓂᕐᓂᐊᕐᕕᒃ 

ᑲᑎᒃᖢᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᔅᓴᑦ $18,575,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᖃᓪᓗᓈᑎᑐᑦ 

ᕼ-6. ᐃᓄᑦᑎᑐᑦ ᓯ-6. ᒥᔅᑕ ᒪᑉᓴᓛᖅ.  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐅᖃᐅᓯᖃᕈᓐᓇᖅᑰᕋᒪ ᑕᒪᒃᑯᓄᖓ 

ᐋᓐᓂᐊᕐᕕᓕᐊᖅᐸᑦᑐᓄᑦ Medical Travel. ᑕᕝᕙᓂ  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᖃᕈᓐᓇᖏᒃᑯᒪ ᐅᖃᐅᑎᓂᐊᕆᕙᙵ, 

ᐃᒃᓯᕙᐅᑖᖅ, ᑭᓯᐊᓂ ᑕᕝᕙᓂᐅᖅᑰᕐᒪᑦ ᑖᓐᓇ.  

 

ᐃᒃᓯᕙᐅᑖᖅ, ᐊᐱᕆᔪᒪᓪᓗᖓ. ᑕᐃᒪᙵᓂᒃ ᓇᐅᔮᑦ 

ᐊᑕᐅᓰᓐᓇᕐᒥᒃ ᑎᒻᒥᓲᕐᒥᒃ ᑎᑭᑕᐅᕙᓕᖅᑎᓪᓗᒍ 

ᐋᖅᑭᐅᒪᔪᓐᓃᕐᓚᑦᑖᒻᒪᕆᔅᓯᒪᒻᒪᑦ ᐊᒻᒪ 

ᑕᑯᓯᒪᓐᓇᖅᖢᓂ ᐋᖅᑭᐅᒪᔪᓐᓃᓚᑦᑖᒻᒪᕆᓐᓂᖓᓂ 

ᑕᒪᒃᑯᐊ ᐋᓐᓂᐊᕐᕕᓕᐊᕋᓱᑦᑐᑦ. ᐃᓛᓐᓂᒃ 

ᑭᖑᕙᖅᑎᑕᐅᓚᐅᐸᓕᖅᖢᑎᑦ 

ᐃᓃᕈᔾᔭᐅᓕᖅᐸᖅᖢᑎᑦ ᑕᐃᒪᓐᓇᐃᑦᑑᓯᒪᒻᒪᑦ 

ᐊᒻᒪᓗ ᐃᓅᓴᓐᖏᑑᓪᓗᑎᑦ ᓇᐅᔮᕐᒦᑦᑐᐃᑦ ᒫᓐᓇ 

1,000 ᐅᖓᑖᓂ ᐃᓄᖃᕐᒪᑦ. ᑕᐃᒪᓐᓇᐃᑦᑑᑎᓪᓗᒍ 

ᐊᑕᐅᓯᑐᐊᑦᑎᐊᒻᒪᕆᒻᒥᒃ Calm Air-ᒥᒃ 

ᑎᑭᑕᐅᓲᖑᒐᑦᑕ.  

 

ᑭᓯᐊᓂ ᐅᓇ ᐊᐱᖅᑯᑎᒋᔪᒪᔭᕋ ᖃᓄᖅ ᑕᕝᕙᖓᑦ 

ᓄᓇᕗᑦ ᒐᕙᒪᒃᑯᑦ ᑳᓐᑐᕌᒥᒃ ᑐᓂᓯᖃᑦᑕᕐᒪᖔᑕ 

ᑕᒪᒃᑯᓄᖓ ᖃᖓᑦᑕᐅᓯᖅᑕᐅᕙᓪᓕᐊᓂᐊᖅᑐᑦ 

ᐅᕝᕙᓘᓐᓃᑦ ᑖᓐᓇᖃᐃ ᑕᕝᕙᓃᖃᑕᐅᕗᖓᐃ 

ᐅᕝᕙᓘᕝᕙ ᐊᑭᑐᔫᑎᓄᑦ ᐱᖁᑎᓄᑦ ᑖᓐᓇ 

ᐊᑕᖔᖅᐸ? ᓯᕗᓪᓕᖅᐹᕐᒥᖃᐃ ᑖᓐᓇᖃᐃ 

ᑖᔅᓱᒧᖓᓗᑭᐊᖅ ᑭᐅᔭᐅᔪᓐᓇᕋᔭᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᑦᑎᐊᕙᐃᑦ 

ᑕᕝᕙᓃᑦᑐᑎᓪᓗ ᑖᒃᑯᐊ ᐊᐱᖅᑯᑎᒋᔪᒪᔭᖏᑦ. ᑖᓐᓇ 

ᑳᓐᑐᕌᖃᖅᑐᒍᑦ ᑖᒃᑯᓄᖓ ᖃᖓᑕᓲᓕᕆᕙᑦᑐᓄᑦ 

ᐊᐅᓪᓚᕆᐊᓕᓐᓄᑦ ᐋᓐᓂᐊᕕᓕᐊᕆᐊᓕᓐᓄᑦ 

ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ, 

ᒥᓂᔅᑕ ᐅᑲᓕᖅ. ᒥᔅᑕ ᒪᑉᓴᓛᖅ.  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅ 

ᑕᕝᕙᓂ ᐊᐱᕆᔪᓐᓇᕋᒪ. ᐃᓛᒃ ᑕᐃᒪᙵᓂᒃ  

ᐊᑕᐅᓯᕐᒥᒃ ᑎᒻᒥᓲᕐᒥᒃ ᑎᑭᑕᐅᕙᓕᖅᑎᓪᓗᑕ Calm 

Air-ᑐᐊᑦᑎᐊᒻᒪᕆᒻᒥᒃ 

ᐃᓱᐊᓐᖏᒃᑐᒦᓯᒪᓪᓚᑦᑖᒻᒪᕆᒻᒪᑦ ᑖᒃᑯᐊ ᓇᐅᔮᕐᒥᐅᑦ 

ᐱᓗᐊᖅᑐᒥ. 

 

ᑕᐃᒪᙵᓂᑦ ᐊᑕᐅᓯᓐᖑᖅᑎᑕᐅᓯᒪᓕᕐᖓᑦ, 

ᐊᑕᐅᓰᓐᓇᐅᓕᕐᒪᑦ ᑕᐃᑯᙵᖅᑕᖅᑐᖅ ᕘᔅᑦ ᐃᐅᕐ 

ᓄᖅᑲᑐᐊᕐᒪᑦ, ᐃᒪᓐᓇᓪᓚᑦᑖᕐᖏᓛᒃ ᑕᕝᕙᖓᑦ 

ᑕᐃᓐᓇᓪᓚᕆᒃ ᓄᖅᑲᕆᐊᑐᐊᕐᒪᑦ ᑭᖑᓪᓕᖅᐹᖅᓱᕐᒧᑦ 

ᐅᑐᐱᕆ 30-ᖂᖅᑐᕐᖏᓐᓇ ᕘᔅᑦ ᐃᐅᕐ-ᑯᑦ 

ᖃᖓᑕᒍᓐᓃᑎᓪᓗᒋᑦ ᖃᖓᑕᒍᓐᓃᖅᑎᓪᓗᒋᑦ 

ᓇᐅᔮᓂ, ᑕᐃᒪᙵᓂᑦ ᐱᒋᐊᖅᑐᒍ ᐃᑲᕐᕋᓄᑦ 

ᐱᖓᓱᓄᑦ, ᓯᑕᒪᓄᑦ ᑕᒪᐅᖓ ᑭᖑᕙᖅᑕᕐᒪᑦ. 

ᑕᐃᒪᓐᓇᐃᓕᕌᖓᓪᓗ ᐃᓚᖏᑦ 

ᐋᓐᓂᐊᕐᕕᓕᐊᕋᓱᑦᑑᒐᓗᐊᑦ ᑖᒃᑯᐊ ᑎᒻᒥᓲᓕᕆᔨᖏᑦ 

ᐃᑲᕐᕋᐃᕈᑎᒑᖓᑕ ᐋᓐᓂᐊᕐᕕᓕᐊᕋᓱᒃᑑᒐᓗᐊᑦ 

ᓱᕙᓕᑭᐊᑦᑎᐊᓕᖅᑐᑎᑦ ᓯᕗᒧᖃᑦᑕᕐᒪᑕ. 

 

ᐊᒻᒪᓗ ᐅᓇ ᑖᒃᑯᐊ ᑎᒻᒥᓲᑦ Calm Air ᒫᓐᓇ 

ᐃᓄᑑᓕᕋᒥ ᐱᖁᑎᓂᒃ, ᐱᖁᑎᒻᒪᕆᐊᓗᓐᓂᑦ 

ᐅᓯᓪᓗᑎᒃ ᑎᑭᖃᑦᑕᓕᕐᒪᑕ, ᑖᒃᑯᐊ ᐃᒃᓯᕙᐅᑕᖏᑦ 

ᐃᓄᐃᓴᒃᑐᒻᒪᕆᑯᓗᒋᓪᓗᓂᒋᑦ ᐊᑐᖅᑕᐅᔪᒃᓴᓄᑦ, 

ᑕᐃᒪᓐᓇ ᐃᓃᕈᔾᔭᐅᕙᓕᖅᑐᑎᓪᓗ.  

 

ᑖᓐᓇ ᑕᐃᒪᓐᓇᐃᑦᑑᑎᓪᓗᒍ ᖃᓄᖅ 

ᐃᓱᐊᖅᓯᒋᐊᒃᑲᓐᓂᕈᓐᓇᕐᒪᖔᖅ ᑕᒪᒃᑯᐊ 

ᐋᓐᓂᐊᕐᕕᓕᐊᕋᓱᒃᑐᓪᓗ ᑭᖑᕙᖅᑕᖁᓇᒋᑦ, ᐊᒻᒪᓗ 

ᐋᓐᓂᐊᕕᓕᐊᕋᓱᒃᑑᒐᓗᐊᑦ ᐃᓃᕈᔭᐅᖃᑦᑕᖁᓇᒋᑦ. 

ᑕᐃᒪᓐᓇᐃᑦᑐᒥ ᐋᖅᑭᐅᒪᔪᖃᓐᖏᓚᖅᑲᐃ ᑖᒃᑯᐊ 

ᑳᓐᑐᕌᒃᒥᑦ ᑖᔅᓱᒪ ᒥᔅᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᖏᓛ ᑲᑎᖃᑎᒋᕙᒃᑲᑦᑎᒍ 

ᖃᖓᑕᓲᓕᕆᔩᑦ, ᖃᓄᐃᓕᐅᖅᐸᓕᐊᒻᒪᖔᑕ ᐊᒻᒪᓗ  

ᑖᓐᓇ ᐃᖅᑯᓪᓕᐅᑕᐅᒍᓐᓇᓛᖅᑐᖅ ᓇᓗᓇᓐᖏᑦᑐᖅ 

ᑲᑎᒪᒃᑲᓐᓂᓕᖅᑲᑕ. ᐊᑲᐅᓐᖏᓕᐅᕈᑎᒋᓯᒪᔪᑦ 

ᑕᒪᒃᑯᐊ ᐊᓪᓚᒃᑲᑎᐊᕐᖓᒋᑦ, ᐊᒻᒪᓗ 

ᐋᖅᑭᒋᐊᕆᐊᖃᓪᓚᕆᑦᑑᔮᖅᑐᓂ. ᑖᓐᓇ 

ᐃᓕᔭᐅᖁᓂᐊᖅᑲᕋ ᐃᖅᑲᓇᐃᔭᖅᑎᓐᓄᑦ 

ᑲᑎᖃᑎᖃᓕᖅᑲᑕ ᖃᖓᑕᓲᓕᕆᔨᒃᑯᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᐅᐊᑦᑎᐊᖅ ᒥᓂᔅᑕ 

ᒪᑐᐃᕆᐊᕈᑎᖏᓐᓂ ᐅᖃᐅᓯᖃᖅᑲᐅᒻᒪᑦ 24 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐅᓪᓗᓕᒫᖅ, 

ᐅᓐᓄᐊᓕᒫᖅ ᐸᖅᑭᔭᐅᖃᑦᑕᕐᓇᖅᑐᑦ ᓄᓇᕗᓕᒫᒥ 

ᑖᒃᑯᐊ ᐅᓪᓗᓕᒫᖅ, ᐅᓐᓄᐊᓕᒫᖅ 

ᒪᑐᐃᖓᖃᑦᑕᕐᓂᐊᓕᖅᐹᑦ ᓄᓇᕗᑦᓕᒫᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓘᓐᓇᖏᑦ ᐋᓐᓂᐊᕕᓕᒫᑦᑎᐊᑦ 

ᐱᓇᓱᐊᕈᓯᓕᒫᖅ, ᐃᑲᕐᕋᓄᑦ 24 

ᒪᑐᐃᖓᐃᖏᓐᓇᐅᔭᖅᑐᑦ ᑐᐊᕕᕐᓇᖅᑐᖃᓕᖅᐸᑦ 

ᒪᑐᐃᖓᐃᖏᓐᓇᐅᔭᕆᐊᓖᑦ. ᑖᒃᑯᐊᓗ 

ᐊᑐᐃᓐᓇᖅᑕᐅᓂᐊᖅᑐᑦ ᑕᐃᒪᐃᓕᖓᐃᓐᓇᕐᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᕐᓕ ᐆᑦᑐᑎᒋᓂᐊᖅᐸᕋ ᓄᓇᓕᖁᑎᒐ 9-5 

ᒪᑐᐃᖓᖃᑦᑕᕐᒪᑦ ᐅᓐᓄᒃᑯᓪᓗ ᐋᓐᓂᐊᓲᖅᑏᑦ 

ᐊᑐᐃᓐᓇᐅᑎᑕᐅᓇᓱᑉᐸᑦᑐᑎ. ᑕᐃᒪᓕ ᐃᑲᕐᕋᓄᑦ 

24-ᓄᑦ ᒪᑐᐃᖔᖃᑦᑕᓕᖅᐸᑕ, ᐋᓐᓂᐊᓲᖅᑏᑦ 

ᒪᑐᐃᖔᖅᑎᑦᑎᖃᑦᑕᓕᖅᐸᑕ ᐋᓐᓂᐊᕕᓐᓂ 

ᐅᓐᓄᒃᑯᑦ, ᖃᑦᑎᑲᓐᓂᕐᓂᒃ 

ᐋᓐᓂᐊᓲᖅᑎᑖᑲᓐᓂᕆᐊᖃᕐᓂᐊᖅᐱᑕ ᓄᓇᓕᖕᓂ 

ᑖᓐᓇ ᐊᑐᖅᑕᐅᔪᓐᓇᖁᓪᓗᒍ, ᐃᓛᒃ 

ᐊᑐᓕᖅᑕᐅᔪᓐᓇᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᒪᑐᐃᖓᖃᑦᑕᖅᑐᑦ 

24-ᓂᑦ ᐃᑲᕐᕋᓂ ᑐᐊᕕᕐᓇᖅᑐᓄᑦ 

ᒪᑐᐃᖓᐅᕐᕕᔅᓴᖃᑦᑎᐊᕆᓪᓗᑎ ᐅᓪᓗᒃᑯᑦ. 

ᐃᖅᑲᓇᐃᔭᕈᑎᖏᑦ ᐃᑲᕐᕋᖏᑦ ᑖᒃᑯᐊ 

ᐋᖅᑭᒃᓱᖅᑕᐅᑲᓐᓂᕐᓗᑎ. ᐃᑲᕐᕋᐃᑦ 

ᐃᖅᑲᓇᐃᔭᕐᕕᖏᑦ ᐋᖅᑭᒋᐊᖅᑕᐅᓗᑎᑦ 

ᐱᔨᒃᑎᑦᑎᐊᕐᓂᖅᓴᐅᓂᐊᕐᒪᑕ ᓄᓇᓕᖕᓄᑦ ᑕᒪᒃᑯᐊ 

ᐅᖃᐅᑎᒋᔭᐅᕙᓪᓕᐊᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐋᖅᑭᒋᐊᖅᑕᐅᓯᒪᑎᓪᓗᒋᑦ ᐃᑲᕐᕋᖏᑦ 

ᐃᖅᑲᓇᐃᔭᖅᑏᑦ, ᐋᓐᓂᐊᓲᖅᑎᓄᑦ ᓂᕆᐅᑉᐱᓰ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᐊᕋᓱᒋᕕᓰ? 

ᐆᑦᑐᑎᒋᓗᒍ ᓴᓂᑭᓗᐊᕐᒥ ᐱᖓᓲᒻᒪᑕ 

ᐋᓐᓂᐊᓲᖅᑏᑦ, ᐋᓐᓂᐊᓲᖅᑎᒋᒐᔪᑦᑕᕗᑦ. ᑕᐃᒪᓕ 

ᐃᑲᕐᕋᖏᑦ ᐃᖅᑲᓇᐃᔭᕐᓂᕆᔭᖏᑦ ᑕᒪᒃᑯᐊ 

ᓂᑭᑦᑖᖃᑦᑕᕐᓂᐊᓕᖅᐸᑕ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᐊᖅᐱᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔪᒃᓴᐅᕗᓯ ᐃᓚᒋᐊᕈᑎᒃᓴᓂᒃ 

ᑮᓇᐅᔭᓂᒃ ᓴᖅᑭᑦᑎᒐᔪᒃᑲᑦᑕ ᐱᔾᔪᑎᒋᓪᓗᒍ 

ᒪᑐᐃᖔᖏᓐᓇᐅᔭᕆᐊᖃᕐᒪᑕ ᐋᓐᓂᐊᕕᒃ 

ᐊᑐᐃᓐᓇᓗᓂ ᑕᖅᑲᒃᑯᓄᖓ ᐃᑲᕐᕋᓄᑦ 24-ᓄᑦ. 

ᖃᐅᔨᒪᔪᓐᓇᖃᑦᑕᖏᓐᓇᑦᑕ ᖃᑦᑎᒥ ᐋᓐᓂᐊᓲᖅᑎᑦ 

ᖃᐃᖁᔭᐅᓂᐊᕐᒪᖔᑕ ᐅᓐᓄᐊᒃᑯᑦ.  

 

ᐃᒪᓐᓇᓕ ᕿᒥᕐᕈᓇᓕᖅᑐᒍᑦ ᐃᓛᒃ 

ᕿᒥᕐᕈᓇᓚᐅᖅᑕᕗᑦ, ᐃᑲᕐᕋᐃᑦ ᑕᐃᒃᑯᐊ 

ᐱᓕᕆᓂᖅᐹᕆᖃᑦᑕᖅᑕᖏᑦ ᐆᒃᑑᑎᒋᔭᖏᑦ 5-ᒥᑦ 

8-ᒧᑦ ᐅᓐᓄᒃᑯᑦ ᑕᐃᒃᑯᐊ 

ᐃᖅᑲᓇᐃᔮᒃᓴᖃᕐᓂᖅᐹᖑᖃᑦᑕᕐᒪᑕ ᐋᓐᓂᐊᓲᑎᖏᑦ 

ᐃᓅᓕᓴᐃᒡᓗᑎᒃ ᐋᓐᓂᐊᖅᑐᓂᒃ. 

ᐋᖅᑭᒋᐊᕈᓐᓇᖅᑕᕗᑦ ᑖᓐᓇ ᐃᑲᕐᕋᖓᑦ 

ᐃᖅᑲᓇᐃᔭᕐᕕᖓ ᑕᐃᓐᓇ ᐅᐸᒃᑕᐅᒐᔪᓂᖅᐹᖑᒻᒪ  

ᑖᒃᑯᓇᓂ ᑖᒃᑯᐊ ᐃᖅᑲᓇᐃᔭᕐᕕᒋᓕᕐᓗᓂᖏᑦ 

overtime-ᖃᖏᓐᓂᖅᓴᐅᓂᐊᕐᒪᑦ. ᑕᐃᒪᓐᓇ 

ᐃᖅᑲᓇᐃᔭᓯᑲᐅᑎᖏᓪᓗᓂ ᐃᓚᖓ ᐋᓐᓂᐊᓯᐅᖅᑎ 

ᐅᐊᑦᑎᕈᓐᖑᑲᓐᓂᖅᐸᑦ 

ᐃᖅᑲᓇᐃᔭᕆᐊᓕᑕᐃᓐᓇᕐᓗᓂ, ᑕᐃᒪᓐᓇᐃᒃᑐᓂᒃ 

ᕿᒥᕐᕈᓇᖅᑐᒍ ᐋᖅᑭᒃᓱᐃᓇᓱᒃᑐᖢᑕᓗ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᒻ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᐋᓐᓂᐊᕕᖁᑎᒃᑎᓐᓂ 

ᐋᓐᓂᐊᕕᓕᐊᕆᐊᖅᑐᑦ ᐊᒻᒪᓗᒃᑕᐅᖅ ᑕᐃᒃᑯᐊ 

ᑕᑯᔭᐅᔭᖅᑐᖃᑦᑕᖅᑐᑦ ᖃᐅᑕᒫᑦ ᓲᕐᓗ ᐃᑲᔪᖅᑎᖏᑦ 

ᐋᓐᓂᐊᓲᑎᑦ. ᐅᓐᓄᐊᒃᑯᑦ ᐅᓪᓛᒃᑯᑦ 

ᐃᖅᑲᓇᐃᔭᓂᖏᓐᓂᑦ ᓂᑭᒃᑖᓕᖅᐸᑕ 

ᐅᓐᓄᒃᑰᖃᑦᑕᕐᓂᐊᓕᖅᐸᓗ ᐋᓐᓂᐊᓯᐅᑏᑦ. 

 

>>ᐃᓪᓚᖅᑐᑦ 

 

ᑕᐃᒃᑯᐊᑦᑕᐅ ᐋᓐᓂᐊᕕᓕᐊᕆᐊᓖᑦ 

ᓂᑭᑦᑖᓕᕐᒥᓗᑎᒃᑕᐅᖅ ᐅᓐᓄᒃᑯᑦ 

ᐋᓐᓂᐊᕕᓕᐊᖃᑦᑕᓕᕐᒥᓗᑎᒃ. ᑭᓯᐊᓂ 

ᓱᖅᑯᐃᖅᓯᓇᓱᒃᑲᓗᐊᕋᒪ ᐃᑲᕐᕋᓄᑦ 24-ᓄᑦ 

ᒪᑐᖓᔪᓐᓇᕐᒪᖔᖅ ᐋᓐᓂᐊᕕᒃ 

ᖃᐅᔨᒪᓗᐊᓐᖏᓐᓇᒪ 

ᐋᓐᓂᐊᓯᐅᑎᑖᒃᑲᓐᓂᖏᑎᓪᓗᒋᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐋᓐᓂᐊᓯᐅᑎᐅᑉ ᐅᓄᕐᓂᖏᑦ 

ᓱᕐᕋᒃᑕᐅᖏᓪᓗᑎᒃ ᑕᐃᒪᓐᓇ ᐋᖅᑭᒃᓯᓂᐊᖅᐱᓰ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓄᖅᓯᒋᐊᔾᔮᖏᑕᕗᑦ 

ᐋᓐᓂᐊᓲᑏᑦ. ᑕᐃᒪᓐᓇᐃᑦᑐᓂᒃ ᕿᒥᕐᕈᓇᓐᖏᑦᑐᒍᑦ. 

ᑭᓯᐊᓂ ᐃᑲᕐᕋᖏᑦ 

ᐃᖅᑲᓇᐃᔭᕐᓂᕆᖃᑦᑕᕐᓂᐊᖅᑕᖏᑦ 

ᐊᓯᔾᔨᖔᕋᓱᒃᑕᕗᑦ, ᐅᓄᖅᑐᐊᓗᐃᑦ 

ᐋᓐᓂᐊᕕᓕᐊᕆᐊᖃᖃᑦᑕᕐᒪᑕ 5-ᒥᑦ 8-ᒨᕋᓱᓐᓂᑦ 

ᐅᓐᓄᒃᑯᑦ. ᑖᒃᑯᐊ ᕿᒥᕐᕈᓇᒃᑕᕗᑦ ᐃᑲᕐᕋᖏᑦ 

ᐊᓯᔾᔨᕆᐊᕈᓐᓇᕐᒪᖔᑕ ᐱᔨᑦᓯᕋᐃᓗᑎᒃ. ᑖᒃᑯᐊᓗ 

ᐋᓐᓂᐊᕖᑦ ᒪᑐᐃᖓᐃᓐᓇᐅᔭᖃᑦᑕᒪ ᑕᒪᓐᓇ 

ᓱᕐᕋᔾᔮᖏᑦᑕᖅ ᐊᑐᐃᓐᓇᐅᖃᑦᑕᕐᓗᑎᒃ ᐋᓐᓂᐊᕕᒃ 

ᑐᐊᕕᕐᓇᖅᑐᖃᓕᕌᖓᑦ  

ᐃᖅᑲᓇᐃᔭᕐᓇᐅᔪᓐᓃᑦᑎᓪᓗᒍ 

ᐅᐸᒍᑎᖃᑦᑕᕈᓐᓇᕐᓂᐊᕐᒪᑕ. ᑕᐃᒪᓐᓇ 

ᐃᓅᓕᓴᐃᖃᑦᑕᕐᓂᐊᕐᒥᔪᑦ. ᕿᒥᕐᕈᓇᓐᖏᑦᑐᒍᑦ 

ᐃᑲᕐᕋᓄ 24-ᓄᑦ ᐱᔨᔅᓯᕋᕐᓂᕐᒥᒃ ᑭᓯᐊᓂ 

ᕿᒥᕐᕈᓇᒃᑐᒍ ᐱᐅᓂᖅᓴᒃᑯᑦ ᐱᔨᔅᓯᕋᐃᓂᕐᒥᒃ 

ᐅᓐᓄᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖄᒃᑲᓐᓂᐊᒍᑦ ᐃᖅᑲᓇᐃᔭᖅᑎᑖᔾᔮᖏᒃᑐᓯ 

ᐃᑲᕐᕋᖏᓪᓗ ᐃᖅᑲᓇᐃᔭᖅᑏᑦ ᓂᑭᑦᑖᕐᓂᐊᖢᑎᒃ 

ᐋᓐᓂᐊᓯᐅᑏᑦ. ᓇᓗᓇᐃᖅᓯᔪᓐᓇᐲᑦ ᖃᓄᐃᒻᒪᑦ 

ᐱᓕᕆᕕᓯ $5.5 $6 ᒥᓕᐊᓐᑲᓂᕐᓂᒃ ᐱᔪᒪᕕᓯ 

ᐱᔨᔅᓯᕈᑎᒋᓂᐊᖅᑎᒃᓯᓐᓂ ᐱᔨᔅᓯᕋᕈᑎᒋᓕᕇᖅᑕᓯ 

ᖄᖓᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑖᒃᑯᐊ 

ᐅᖃᐅᓯᕆᔭᐅᕙᓪᓕᐊᔪᑦ ᒫᓐᓇ 

ᐊᖏᖅᑕᐅᔭᕆᐊᖃᕐᓂᐊᖅᑐᑦ ᐋᓐᓂᐊᓯᐅᑎᒃᑯᓐᓂᑦ 

ᑮᓇᐅᔭᒃᑲᓐᓃᑦ ᑕᕝᕙ ᐊᑐᖅᑕᐅᔭᕆᐊᖃᕐᓂᐊᖅᑐᑦ 

ᐱᔨᔅᓯᕈᑕᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᓯᕗᓪᓕᐹᖅ ᑕᕝᕙᓂ. 

ᐃᓅᓕᓴᖅᑕᐅᔭᖅᑐᖅᑐᑦ ᐅᓐᓂᕐᓗᒃᓴᕐᕕᖔᑦ, 

ᐅᓂᒃᑳᕆᒍᓐᓇᖅᐱᑦ ᖃᔅᓰᑦ ᐊᑐᖅᓯᒪᖕᒪᑖ 

ᑎᑎᕋᕐᕕᖕᒥ ᑕᐃᒃᓱᒥᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᔭᕇᕋᑖᕋᑦᑎᒍ ᒪᒃᐱᒑᖅ ᒪᕐᕉᒃ  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓂᒍᖅᑑᒃ. ᑕᐃᒪᐃᒻᒪᑦ ᐅᑉᐱᕈᓱᑦᑐᖓ 147-

ᖑᓚᐅᖅᑐᑦ ᐃᓱᒫᓘᑎᒥᓂᒃ ᓴᖅᑭᑦᑎᔪᑦ 

ᐅᓐᓂᓗᒃᓴᖅᑐᑦ ᑕᖅᑭᓂᒃ ᔮᓐᓄᐊᕆᒥᒃ 

ᐱᒋᐊᖅᖢᑎᒃ. ᑖᓐᓇ ᐱᓕᕆᒌᖅᑲᐅᔭᕗᑦ. ᐊᐃᐳᕈ 1, 

2014-ᒥᒃ ᔮᓐᓄᐊᕆ 2015-ᒧᑦ 147-ᖑᓚᐅᖅᑐᑦ 

ᐅᓐᓂᓗᒃᓴᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐃᑦᑖ ᑐᓴᕐᓂᖏᓐᓇᒃᑯ. ᐊᓯᐊᓅᕐᓗᖓ, ᑖᒃᑯᓂᖓ 

147-ᖑᔪᓂᑦ ᐅᖄᓚᐅᔪᓂᒃ ᐅᓐᓂᓗᒃᓴᕈᑕᐅᔪᓂᒃ 

ᖃᓄᐃᑦᑐᓂᒃ ᓇᐅᑦᑎᖅᓱᕈᑎᖃᖅᐱᓯ ᑖᒃᑯᐊ 

ᐅᓐᓂᓗᒃᓴᕈᑕᐅᔪᑦ ᑭᐅᔭᐅᑦᑎᐊᖁᓪᓗᒋᑦ 

ᐋᖅᑭᑦᑕᐅᖁᓪᓗᒋᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᐅᖃᖅᑲᐅᒐᒪ ᓴᖅᑭᑕᐅᒻᒪᑦ ᑭᖑᓪᓕᖅᐹᒥ 

ᐅᓄᕐᓂᖅᓴᐃᑦ ᐊᐅᓪᓚᖃᑦᑕᖅᑐᓄᑦ 

ᐃᓄᓕᓴᖅᑕᐅᔭᖅᑐᖅᖢᑎᑦ ᐅᓐᓂᕐᓗᒃᓴᖃᑦᑕᖅᑐᑦ 

ᐊᒻᒪᓗᑦᑕᐅᖅ ᐅᖃᖃᑎᒌᓐᓂᕐᒧᑦ 

ᑐᓴᐅᒪᖃᑎᒌᑦᑎᐊᖏᓐᓂᕐᒧᑦ ᐱᔾᔪᑏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᕋᕐᕕᒃ ᑕᐃᓐᓇ ᐅᓐᓂᓗᒃᓴᕐᕕᐅᔭᕌᖓᑦ 

ᑎᑎᕋᖅᑕᐅᖃᑦᑕᖅᐹᑦ ᑎᑎᕋᖅᑕᐅᕙᓪᓕᐊᖃᑦᑕᖅᐸᑦ 

ᐊᕐᕌᒍᒧᑦ ᕿᒥᕐᕈᓇᑦᑕᐅᓕᕐᓗᑎᑦ? ᖃᔅᓯᓂᒃ 

ᐅᖄᓚᕕᐅᓚᐅᖅᐱᑕ ᑭᓱᓂᓪᓗ 

ᐅᓐᓂᓗᒃᓴᕈᑎᖃᕐᓂᖅᐹᖑᓚᐅᖅᐸᑦ 

ᐋᖅᑭᑦᑕᐅᓚᐅᖅᐸᓪᓘᓐᓃᑦ? ᑐᑭᓯᓇᓱᑐᐃᓐᓇᖅᑐᖓ 

ᑕᐃᓐᓇ ᑭᐅᑐᐃᓐᓇᖅᖢᓂ ᑭᐅᖃᑦᑕᖅᐸ 

ᐋᙵᑐᐃᓐᓇᖅᖢᓂ ᑭᐅᖃᑦᑕᖅᐸ ᐅᕝᕙᓘᓐᓃᑦ 

ᐱᓕᕆᕕᓯ… 

 

>>ᐃᓪᓚᖅᑐᑦ 

… ᑕᐃᓐᓇ ᐊᑐᖃᑦᑕᖅᐱᓯᐅᒃ ᐱᓕᕆᕕᓯ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᖓᔪᖅᑳᖃᕐᕕᒻᒧᑦ 

ᐱᓕᕆᐊᖃᖅᑎᓪᓗᑕ ᑲᒪᒋᖅᑲᐅᔭᕗᑦ. 

ᑎᑎᕋᖅᐸᓪᓕᐊᖃᑦᑕᖅᑕᕗᑦ ᑕᐃᒃᑯᐊ 

ᓇᐅᑦᑎᖅᓱᐊᕆᓪᓗᑎᒍᓪᓗ ᑕᐃᒃᑯᐊ 

ᐅᖄᓚᖃᑦᑕᖅᑐᑦ ᓴᖅᑭᑦᑐᓐᓇᖏᓐᓇᒃᑭᑦ ᐅᓄᖅᑐᑦ 

ᐃᓗᓕᕆᔭᖏᑦ ᑖᔅᓱᒧᖓ ᐅᖃᐅᑕᐅᔪᓐᓇᖏᒻᒪᑕ 

ᑲᓐᖑᓇᖅᑑᒻᒪᑕ. ᐱᔾᔪᑎᒋᓪᓗᒍ ᑕᒪᓐᓇ 

ᐊᒻᒪᓗᑦᑕᐅᖅ ᓄᓇᓕᖏᑦ ᐊᑐᖅᑕᐅᓪᓗᑎᑦ 

ᑕᐃᒪᓐᓇ ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ 

ᐱᔾᔪᑎᒋᔭᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒡᓚᓈᕐᔪᑦᑐᒥᒃ ᓂᓪᓕᕋᑖᕋᒪ ᐊᔅᓱᕈᕐᓇᖅᑐᐋᓗᒻᒥᒃ 

ᐅᖃᐅᓯᖃᕋᑦᑕ. 

 

ᐊᖏᕐᕋᒥ ᐸᖅᑭᔭᐅᖃᑦᑕᖅᑐᓂ ᐅᖃᐅᓯᖃᓚᐅᕐᓚᖓ 

ᐅᓄᑲᓪᓚᑦᑐᑦ ᑕᐃᒃᑯᐊ ᓂᕈᐊᖅᑎᒋᔭᒃᑲ 

ᐃᓐᓇᑐᖃᐅᒻᒪᑕ. ᐃᖃᓗᓐᓂ ᒫᓐᓇᕋᑖᖑᔪᖅ 

ᐱᔨᑦᓯᕈᑎᓂᒃ ᑕᐃᒃᑯᐊ ᐃᓄᐃᓴᓪᓕᒋᐊᖅᑕᐅᒻᒪᑕ 

ᑮᓇᐅᔭᖅᑐᕈᑎᖓ ᓱᕐᕋᖏᒃᑲᓗᐊᖅᖢᓂ. ᑕᐃᒪᓕ 

ᐅᖃᐅᔾᔨᔪᓐᓇᕐᒪᖔᖅᐱᑦ ᖃᓄᐃᒻᒪᒃᑭᐊᕐᖓᐃ 

ᐊᖏᕐᕋᒥ ᐸᖅᑭᓕᔾᔪᑎᐅᖃᑦᑕᖅᑐᑦ 

ᐃᓄᐃᓴᓪᓕᒋᐊᖅᑕᐅᒻᒪᑕ ᓲᕐᓗ ᐃᓚᖏᑦ 

ᐱᓇᓱᐊᕈᓯᒃ ᐱᖓᓱᐊᖅᑎᐅᖃᑦᑕᓚᐅᕋᓗᐊᕐᒪᑕ 

ᐸᖅᑭᔭᐅᓪᓗᑎᑦ ᐊᑕᐅᓯᐊᑐᐃᓐᓇᖅᖢᑎᑦ 

ᐅᐸᑦᑕᐅᖃᑦᑕᓕᕐᒪᑕ. ᑐᓴᕈᒪᑦᑕᕋᓗᐊᖅᐳᖓ 

ᖃᓄᐃᓕᖓᓕᕐᒪᖔᖅ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓯᐅᒐᒪ ᓇᓃᓕᖅᐸᑕ? ᐅᑎᓕᖅᐱᑖ? 

ᐊᖓᔪᖅᑳᖃᕐᕕᒻᒥ ᑐᕌᖓᔪᓂᒃ? 6-ᒥ ᒪᒃᐱᒐᕐᒦᒃᑲᑦᑕ 

ᐊᓯᖏᑦ ᐊᖏᕇᖅᑲᐅᒐᑦᑎᒍ. 

ᓇᓗᓇᐃᕐᕕᐅᓚᐅᕐᓚᖓ ᓇᓃᓕᕐᒪᖔᑦᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᕼ-6-ᒥᒻᒪᑦ. ᐊᖏᕐᕋᒥ 

ᐸᖅᑭᔭᐅᖃᑦᑕᖅᑐᓄᑦ ᐱᔨᑦᓯᕈᑏᑦ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᒪᒥᐊᓇᖅ. (ᑐᓵᔨᑎᒍᑦ) 

ᐅᐊᑦᑎᐊᕈᐊᐃ ᐅᑕᖅᑭᐊᕐᔪᑲᐃᓐᓇᕆᔅᓯ. 

 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊ ᐅᖃᐅᔾᔭᐅᕋᑖᖅᑐᖓ ᑖᒃᑯᐊ 

ᐊᖏᕐᕋᒥ ᐸᖅᑭᑎᔾᔪᑏᑦ ᓱᕐᕋᑦᑕᐅᖏᑦᑐᒡᒎᖅ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᑦᑕᐅᖅ, ᐃᒃᓯᕙᐅᑖᖅ. ᐊᓕᐊᓇᐃᕌᓐᓄᖔ 

ᑐᓴᕋᒃᑯ ᑕᐃᒪᓐᓇ. ᐅᑎᕐᓂᐊᓕᕋᒪ ᓂᕈᐊᖅᑎᒋᔭᕐᓄᑦ 

ᑕᐃᒃᑯᐊ ᐊᖏᕐᕋᕆᔭᖓᓐᓂ ᐸᖅᑭᑎᔾᔪᑎᐅᖃᑦᑕᖅᑐᑦ 

ᐃᓄᐃᓴᓪᓕᒋᐊᖅᑕᐅᒻᒪᑦ 

ᕿᒥᕐᕈᓇᑦᑎᐊᑲᓐᓂᓂᐊᖅᐸᕗᑦ 

ᐅᑎᕐᕕᒋᒃᑲᓂᕐᓂᐊᕐᓗᒋᑦ ᑕᐃᒃᑯᐊ ᐃᒪᓐᓇ ᓲᕐᓗ 

ᓇᑲᑕᐅᔪᕕᓂᖅᑎᑐᓪᓗ ᐱᒻᒪᑦ. ᐃᒻᒪᖄ 

ᑐᓴᐅᒪᖃᑎᒌᑦᑎᐊᖏᑐᐃᓐᓇᖅᑑᖓᐃ ᑎᑎᕋᕐᕖᓪᓗ 

ᐊᒻᒪᓗ ᑕᐃᒃᑯᐊ ᐱᔨᑦᑎᕋᖅᑐᑦ ᐊᖏᕐᕋᖓᓂ 

ᐸᖅᑭᑐᖃᑦᑕᖅᑐᑦ.  

 

ᐊᐱᖅᑯᑎᒋᓂᐊᖅᑕᓐᓄᑦ ᐊᓯᐊᓄᐊᕐᓗᖓ, ᐃᒻᒪᖄ 

ᐊᑖᓃᑦᑐᖅᑕᐅᖅ ᑖᔅᓱᒪ ᒪᒃᐱᒐᖅ H-6. ᓯᕕᑭᑦᑐᒧᑦ 

ᓯᕕᑐᔪᒧᓪᓗ ᖃᓄᐃᑦᑐᓄᑦ ᐸᕐᓇᐅᑎᖃᖅᐱᓯ 

ᐊᖏᕐᕋᓂ ᐸᖅᑭᒃᖠᔾᔪᑕᐅᖃᑦᑕᖅᑐᓂᒃ ᐃᓐᓇᕐᓂᒃ 

ᑕᐃᒪᐃᒃᑐᓂ ᐸᖅᑭᒃᖠᔾᔪᑎᐅᖃᑦᑕᖅᑐᖅ. 

ᓴᖅᑭᑕᐅᖏᓐᓇᖃᑦᑕᕐᒪᑦ ᑕᒪᓐᓇ ᒥᓂᔅᑕᓪᓗᑎ 

ᓄᑖᖑᓪᓗᑎᒃ, ᐅᓂᒃᑳᕈᓐᓇᕐᒪᖔᖅᐱᑦ ᖃᓄᖅ 

ᐃᓱᒪᒋᖕᒪᖔᐱᐅᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐃᒻᒪᖄ 

ᐅᖃᐅᓯᕆᖅᑰᖅᑲᐅᔭᕋᓗᐊᕋ ᒪᑐᐃᕆᐊᕈᑎᓂᒃ 

ᐅᓄᖅᓯᒋᐊᕋᑦᑎᒍᑦ ᐱᔨᔅᓯᕋᐅᑎᕗᑦ ᑕᒪᒃᑯᓄᖓ 

ᑭᓐᖒᒪᒃᖠᖅᑐᓄᑦ ᐊᒻᒪᓗ ᐅᑎᖅᑎᓐᓇᓱᒡᓗᑎᒍᑦ 

ᑕᒫᓂ ᐊᕐᕌᒍᒋᔭᑦᑎᓐᓂ ᐃᖅᑲᓇᐃᔭᕐᓂᐊᕐᓗᑕ 

ᐊᓯᖏᓪᓗ ᐸᕐᓇᐅᑏᑦ ᐊᑐᕐᓗᒋᑦ  

ᐃᖅᑲᓇᐃᔭᖅᑎᖃᖅᑎᐊᕐᓂᖅᓴᐅᖁᓪᓗᑕ 

ᐃᓐᓇᑐᖃᐃ ᐸᖅᑭᔭᐅᓂᖅᓴᐅᖁᓪᓗᒋᑦ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᒥᓂᔅᑕ ᐅᓂᒃᑳᕈᓐᓇᑉᐸ 

ᖃᖓᒃᑯᑦ ᐱᓕᕆᔭᐅᓐᓂᕐᒪᖔᑦ ᓲᕐᓗ ᐃᖃᓗᐃᑦ 

ᑭᒡᒐᖅᑐᕋᒃᑯᑦ ᓂᐊᖁᓐᖒᓪᓗ, ᖃᖓ 

ᐃᓂᒃᓴᖃᕈᒫᖅᐸᑦ ᐊᖏᕐᕋᖓᓃᑦᑐᓐᓇᐃᓪᓕ 

ᐃᖃᓗᖕᒥᐅᓄᑐᐊᖅ ᐊᑐᖅᑕᐅᖃᑦᑕᖏᒻᒪᑦ ᑕᐃᓐᓇ 

ᐃᓐᓇᒃᑯᕕᐅᖃᑦᑕᖅᑐᓂᒃ ᐊᔪᖅᑐᓄᑦ ᓇᔪᒐᑦ. 

ᐃᖃᓗᖕᒥᐅᓂᒡᓕ ᐃᓐᓇᕐᓄᑦ ᓇᔪᒐᕐᒥ ᐃᒻᒥᓂᒃ 

ᐸᖅᑭᔪᓐᓇᐃᓪᓕᖅᑐᓄᑦ ᖃᖓ ᐱᓛᖅᐱᑕ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇᐃᓕᐅᕋᓱᒃᑐᒍᑦ ᒫᓐᓇ 

ᕿᒥᕐᕈᓇᒃᑐᒍᑦ ᑭᓐᖒᒪᔭᐅᔪᓂᒃ ᓄᓇᕗᑦ ᐃᓗᐊᓂ. 

ᕿᒥᕐᕈᓇᒃᑐᒍᓪᓗ ᐅᐸᓗᖓᐃᔭᐅᑎᓕᐅᕐᓗᑕ 

ᑮᓇᐅᔭᓂᒃ ᐊᑐᕈᓐᓇᕐᓂᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᐅᕙᑦᑎᓐᓂᒃ ᖃᖓ ᑖᓐᓇ 

ᐸᕐᓇᐅᑎ ᖃᖓ ᓴᖅᑭᑕᐅᓛᕐᒪᖔ ᖃᖓ 

ᐱᔭᕇᖅᑕᐅᓛᕐᒪᖔᑦ ᐊᒻᒪᓗ ᖃᖓ ᖃᐅᔨᔭᒥᓂᕐᓂᒃ 

ᑐᓴᖅᑎᑕᐅᓛᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᒫᓐᓇ  

ᐅᑭᐅᒃᓵᖅ ᐱᖃᓕᕈᒪᓛᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑳᑯᓗᒃ ᑖᓐᓇ ᑐᓴᕈᒥᓇᕕᐅᑎᑦᑐᖅ, 

ᑐᓴᕈᒪᓪᓚᕆᑦᑐᖓ ᖃᓄᖅ ᑐᓴᕈᒪᓪᓚᕆᓛᖅᑐᖓ 

ᖃᓄ ᖃᐅᔨᓐᓂᕐᒪᖔᔅᓯ. ᐊᐱᕆᒃᑲᓐᓂᕐᓗᖓ ᑖᓐᓇ 

ᓄᓇᕗᒻᒥ ᐋᓐᓂᐊᕕᒃ ᐃᖃᓗᓐᓃᑦᑐᖅ ᑖᒃᑯᐊ 

ᐊᖏᕐᕋᒥ ᐃᑲᔪᖅᑕᐅᔭᕆᐊᓕᓐᓂ 

ᐃᑲᔪᖃᑦᑕᖅᑎᐅᕙᑦᑕᐅᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᒪᑯᓂᖓ 

ᖁᓚᕆᔭᐅᓕᖅᑐᓂᒃ ᐃᑲᔪᖃᑦᑕᖅᑐᑦ 

ᐃᓂᓪᓚᖓᐃᓐᓇᕆᐊᖃᓕᖅᑐᓄᑦ 

ᓇᔪᒐᓪᓚᕆᖃᕐᒪᖔᑦᑕ ᖃᐅᔨᒪᓐᖏᑦᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐊᓯᐊᓄᖔᖅ 

ᐊᐱᖅᑯᑎᖃᕐᓂᐊᕋᒪ. ᑖᓐᓇ 

ᓴᖅᑭᖅᑕᐅᖃᑦᑕᖅᓯᒪᒻᒥᔫᒐᓗᐊᖅ ᐃᓛᒃ, 

ᐅᖃᐅᓯᐅᖃᑦᑕᖅᓯᒪᒻᒥᔫᒐᓗᐊᖅ 

ᐊᔾᔨᒋᑦᑎᐊᓐᖏᑕᖓᒍᑦ ᐅᖃᐅᓯᕆᓂᐊᕋᒃᑯᑦ. 

ᐱᔾᔪᑎᖃᖅᑐᑦ ᑕᐃᒃᑯᐊ ᓇᔪᒐᐅᖃᑦᑕᖅᑐᐃᑦ 

ᐋᓐᓂᐊᕕᓕᐊᖅᓯᒪᔪᓄᑦ ᑳᓐᑐᕌᒃᕆᖃᑦᑕᖅᑕᖏᑦ. 

ᐱᓕᕆᕕᓯᓕ ᖃᓄᑎᒋ ᖃᑦᑎᐊᖅᑎᖅᑐᖅ 

ᐅᖃᖃᑎᖃᑉᐸᑉᐱᓯ ᑕᐃᒃᑯᓂᖓ ᐊᐅᓚᑦᑎᔨᐅᔪᓂᒃ 

ᑐᔪᕐᒥᕕᓐᓄᑦ ᐋᓐᓂᐊᕕᓕᐊᖅᓯᒪᔪᓄᑦ? 

 

ᐃᒃᓯᕙᐅᑕᖅ: ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᒪᒥᐊᓇᖅ 

ᑲᑎᒪᕋᓛᑲᐃᓐᓇᕋᑖᕋᑦᑕ. ᖃᓄᑎᒋ ᖃᓂᒌᑎᒋᔪᓂᒃ 

ᑲᑎᒪᓂᖃᖅᐸᒻᒪᖔᑦᑕ ᐊᐱᖅᓱᑲᐃᓐᓇᕋᑖᕋᒃᑭᑦ. 

ᖃᐅᔨᒪᓪᓚᕆᓐᖏᑦᑐᖓ ᑭᓯᐊᓂ ᑳᓐᑐᕌᒃᑕᐅᓯᒪᔪᓄᑦ 

ᑐᓴᖅᑎᑕᐅᖃᑦᑕᖅᑐᒍᑦ ᐋᑐᕚᒦᑦᑐᒨᔪᒐᒪ 

ᒫᓐᓇᕈᓘᔪᔪᖅ ᐊᒻᒪ ᐱᐅᒋᔪᔭᕋ ᐊᐅᓚᓂᖓ. 

ᐅᑎᕐᕕᒋᓛᖅᑲᔅᓯ ᒪᓕᒐᓕᐅᕐᕕᒻᒧᑦ  

ᐅᖃᕆᐊᖅᑐᒃᑲᓐᓂᓛᖅᑯᖓ ᖃᓄᑎᒋ 

ᖃᓂᒌᑎᒋᔪᓂᒃ ᑲᑎᒪᖃᑎᒋᕙᒻᒪᖔᑦᑎᒍᑦ ᑖᒃᑯᐊ 

ᑐᔪᕐᒥᕕᐅᖃᑦᑕᖅᑐᓄᑦ ᐋᓐᓂᐊᕕᓕᐊᖅᑐᓄᑦ 

ᐊᐅᓚᑦᑎᔨᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᑲᓐᓂᕐᓚᖓ ᑖᔅᓱᒪ ᒥᒃᓵᓄᑦ 

ᐱᓯᒪᓐᖏᑐᐃᓐᓇᕆᐊᓕᒐᓗᐊᓯ ᑭᐅᔾᔪᑎᖓ 

ᑭᖑᓂᐊᒍᑦ ᑭᐅᒍᓐᓇᕋᔭᕋᔅᓯ. ᑖᒃᑯᐊᓕ 

ᐋᓐᓂᐊᖅᑕᐃᓕᓕᕆᔨᒃᑯᑦ ᖃᓄᖅ ᐱᓕᕆᓯᒪᕙᑦ 

ᖃᐅᔨᓴᕋᓱᓪᓗᑎᑦ ᑕᐃᒃᑯᐊ ᑐᔪᕐᒥᕕᐅᖃᑦᑕᖅᑐᐃᑦ 

ᐃᑲᔪᕐᓂᕆᒋᐊᓕᒥᓂᒃ ᐱᔨᑦᑎᕋᕐᓂᕆᕙᑦᑕᒥᓂᒃ 

ᓈᒻᒪᑦᑐᓂᒃ ᐱᔨᑦᑎᕋᖅᐸᒃᑲᓗᐊᕐᒪᖔᑕ 

ᖃᐅᔨᓴᖅᑕᐅᓯᒪᕚᑦ ᐅᐊᑦᑎᔭᐅᕚ 

ᓇᐅᑦᑎᑐᖅᑎᖃᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑳᓐᑐᕌᖏᒍᑦ ᐊᖏᖃᑎᒌᒍᑎᑎᒍᑦ 

ᐊᖏᖃᑎᒌᒍᑎᓕᐊᕆᓯᒪᔭᖏᓐᓂ ᑳᓐᑐᕌᖏᓐᓂᒃ 

ᒪᓕᒋᐊᖃᖅᐸᑕ ᐃᓗᓕᖏᓐᓂᒃ 

ᐋᓐᓂᐊᕕᓕᐊᖅᓯᒪᔪᓂᑦᑕᐅᖅ ᑕᐃᒍᐃᓯᒪᒻᒪᑦ 

ᑳᓐᑐᕌᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᓐᓇ ᖃᐅᔨᒪᔭᕋ ᒪᓕᒋᐊᖃᕐᖓᑕ 

ᑳᓐᑐᕌᖏᓐᓂ. ᐊᐱᕆᔪᖓᓕ ᒪᓕᖃᑦᑕᖏᓐᓂᕋᕐᓗᒋᑦ 

ᐅᖃᓐᖏᒃᑲᓗᐊᖅᑐᖓ ᑭᓯᐊᓂ ᐅᖃᑐᐃᓐᓇᖅᑐᖓ 

ᑕᐃᒃᑯᐊ ᓵᙵᔭᔅᓴᐅᒻᒪᑕᐃᓛᒃ 

ᑮᓇᐅᔭᖅᑖᖅᑎᑕᐅᕙᒻᒪᑕ 

ᐱᔨᑦᑎᕋᑦᑎᐊᐸᒃᑲᓗᐊᖅᑳᑦ 

ᐱᔨᑦᑎᖃᐅᑎᒋᓂᐊᕐᓂᕋᖅᓯᒪᔭᖏᓐᓂ? ᑭᒃᑯᓪᓗ 

ᖃᐅᔨᓴᖅᐸᑉᐸᐃᑦ ᐱᔨᑦᑎᕋᕐᓂᐊᕐᓂᕋᖅᓯᒪᔭᖏᓐᓂ 

ᓴᖅᑮᕙᒃᑲᓗᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᑲᓕᖅ.  

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᑦ ᐊᕕᑦᑐᖅᓯᒪᓂᖏᑕ 

ᐊᐅᓚᑦᑎᔨᖏᑦ ᒐᕙᒪᒃᑯᖏᓛᒃ ᐃᖅᑲᓇᐃᔭᖅᑎᖏᑦ 

ᑳᓐᑐᕌᖏᓐᓂ ᖃᐅᔨᓴᖃᑦᑕᖅᑐᐃᑦ 

ᒪᓕᑦᑎᐊᐸᒃᑲᓗᐊᕐᒪᖔᑕ ᑕᐃᒃᑯᐊ ᐊᐅᓚᑦᑎᔩᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. 

ᐊᓯᐊᓄᖔᖅ ᓅᒋᐊᑲᐃᓐᓇᕈᒪᒐᒪ. 

ᐅᑎᕆᐊᑲᐃᓐᓇᕐᓗᖓ ᕼ-6-ᒧᑦ ᑕᐃᒃᑯᐊ 

ᐃᓱᒪᓕᕆᓂᕐᒥᒃ ᐱᔾᔪᑎᓖᑦ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᒥᒃ ᐅᖃᖃᑎᖃᓚᐅᕋᑦᑕ ᑕᒪᓐᓇ ᐱᓪᓗᒍ 

ᐃᓱᒪᓕᕆᔩᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ. 

ᐊᐱᕆᓚᐅᕋᒃᑯᑦ ᓱᒻᒪᑦ ᑖᓐᓇ ᓱᒻᒪᑦ 

ᐱᑕᖃᕈᓐᓃᕐᒪᖔ ᓯᓚᑦᑐᓴᕐᕕᒻᒥ 

ᐃᓕᓐᓂᐊᕈᑕᐅᖃᑦᑕᔪᔪᖅ, 

ᐃᖅᑲᓇᐃᔭᖅᑎᖃᕆᓕᕕᔾᔪᐊᕌᓘᑎᓪᓗᒋᑦ ᓄᓇᓕᓐᓂ 

ᑕᐃᒪᐃᑦᑐᓂᒃ ᐱᑕᖃᕈᓐᓃᖓᒡᒎᑦ ᐊᒻᒪ 

ᓯᓚᑦᑐᓴᕐᕕᐅᑉ ᒥᓂᔅᑕᖓᑦ ᐅᖃᓚᐅᕐᖓᑦ ᑖᒃᑯᐊ 

ᐋᓐᓂᐊᖅᑕᐃᓕᓕᕆᔨᒃᑯᒡᒎᖅ ᑳᓐᑐᕌᒃᓯᖃᑦᑕᓂᕐᖓᑕ 

ᓯᓚᑦᑐᓴᕐᕕᑯᓐᓂ, ᐃᓕᓐᓂᐊᑎᑦᑎᔭᐅᑎᓪᓗᑎ. 

ᑭᓯᐊᓂᓕ ᑖᓐᓇ ᐲᖅᑕᐅᓂᖓᒡᒍᖅ ᑳᓐᑐᕌᒃ 

ᐊᖏᖃᑎᒌᒍᑏᓛᒃ. ᐱᓕᒻᒪᔅᓴᖅᑎᑎᖃᑦᑕᖅᑐᒥᓂᖅ 

ᐃᓕᓴᑎᑦᑎᔾᔪᑕᐅᖃᑦᑕᖅᑐᒥᓂᖅ ᐃᓱᒪᓕᕆᔨᔅᓴᓄᑦ 

ᐃᖅᑲᓇᐃᔭᖅᑎᓄᑦ. ᓱᒻᒪᓄᓇ ᑲᑕᑦᑎᑕᐅᓂᖅᑲ 

ᔭᒐᑦᑎᑕᐅᓂᖅᑲ ᐱᑕᖃᕆᐊᖃᕕᐅᑎᑦᑎᓪᓗᒍ? 

ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᑭᐅᔪᓐᓇᖏᑦᑕᕋ ᑖᓐᓇ ᒫᓐᓇ, 

ᐱᖃᑕᐅᕕᒋᓐᖏᓇᑦᑎᒍᑦ ᐃᓚᐅᕕᒋᓐᖏᓇᑦᑎᒍᑦ 

ᐃᓚᐅᕕᒋᓚᐅᖅᓯᒪᓐᖏᓇᑦᑎᒍᑦ. 

ᐅᖃᖃᑎᒋᕙᑦᑕᕋᓗᐊᕗᑦ ᓯᓚᑦᑐᓴᕐᕕᒻᒥᐅᑉ 

ᐱᒋᐊᓕᖅᑭᑦᑎᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᓇᓗᓇᐃᑦᑎᐊᕈᓐᓇᖅᑭᐅᒃ  

ᐅᕙᓐᓄᑦ ᐱᓕᕆᕕᓯ ᐱᓕᕆᐊᖃᖅᑎᐅᒻᒪᖔᑕ 

ᐃᒻᒥᓃᖅᑕᐃᓕᒪᓂᕐᒧᑦ ᐃᓕᓴᑎᑦᑎᓂᐅᖃᑦᑕᖅᑐᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᑮᓇᐅᔭᖃᖅᑎᑦᑎᕙᒃᑐᒍᑦ ᑕᐃᒃᑯᓄᖓ ᑕᐃᒃᑯᐊᓕ 

ᐃᓕᓴᑎᑦᑎᑕᖅᑯᑦ ᑮᓇᐅᔭᖅᑖᖅᑎᑦᑎᓯᒪᔭᕗᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᖕᓇᒃᑲᖅ (ᑐᓵᔨᑎᒍᑦ): ᑖᓐᓇ ᑳᓐᑐᕌᒃᖑᔪᖅ 

ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ASIST-ᒥ 

ᐃᒻᒥᓃᖅᑕᐃᓕᒪᓂᕐᒧᑦ ᐃᓕᓴᐃᔨᐅᓂᕐᒧᑦ 

ᐃᓕᓴᑎᑦᑎᓂᐅᕙᑦᑐᖅ ᑲᔪᓯᑎᑕᐅᓂᐊᕋᓗᐊᖅᑳ? 

ᖁᔭᓐᓇᒦᒃ, ᐃᒃᓯᕙᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᑮᓇᐅᔭᖃᖅᑎᓂᐊᖅᑕᕗᑦ ᔫᓂ 30-ᕈᕋᓱᐊᕐᓂᖓᓂ 

ᐊᒻᒪᑦᑕᐅᖅ ᐅᖃᖃᑎᒌᓐᓇᕐᒥᔭᕗᑦ 

ᑲᔪᓰᓐᓇᖅᑎᑕᐅᒍᓐᓇᕐᓂᐊᕐᒪᖔᖅ 

ᐃᓂᔅᓴᖃᓛᕐᒪᖔᖅ. ᑕᐃᒫᒃ ᐅᖃᖃᑎᒋᔭᕗᑦ 

ᓯᓚᑦᑐᓴᕐᕕᒻᒥᐅᑕᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓱᒪᓕᕆᓂᒧᑦ 

ᐱᖁᔭᖅ ᓇᓗᓇᐃᖅᑕᐅᓯᒪᒻᒪᑦ 

ᐱᑐᖃᐅᓗᐊᓕᕐᖓᒡᒎᖅ, 

ᐅᐊᑦᑎᐊᕈᕐᓂᓴᐅᓗᐊᓕᕐᖓᑦ ᑕᕝᕙᓂ 

ᐸᕐᓇᐅᑎᓕᐊᕆᓯᒪᔭᔅᓯᓐᓂ. ᖃᓄᐃᓕᖓᓕᖅᑲ 

ᕿᒥᕐᕈᓂᕆᔭᓯ, ᑖᔅᓱᒥᖓ ᐱᖁᔭᕐᒥᑦ ᐃᓱᒪᓕᕆᓂᕐᒧᑦ 

ᐋᓐᓂᐊᖅᑕᐃᓕᓕᕆᓂᕐᒧᑦ ᐱᖁᔭᕐᒥ? ᖃᓄᕐᓗ 

ᐋᖅᑭᒋᐊᖅᑕᐅᓂᐅᓴᕙ? ᐋᖅᑭᒋᐊᖅᑕᐅᓂᐅᓴᑉᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᖁᔭᖅ  

ᐱᓕᕆᐊᕆᒃᑲᓐᓂᕆᐊᖃᖅᑕᕗᑦ, ᑕᒪᐅᖓ 

ᓄᓇᕗᑦᒥᐅᑕᕐᓄᑦ ᖃᐅᔨᒋᐊᕈᓘᔭᖃᑦᑕᕐᓂᐊᖅᑐᒍᑦ 

ᖃᓄᖅ ᐃᓱᒪᒋᔭᐅᒻᒪᖔᖅ, ᐋᖅᑭᒋᐊᕆᐊᖃᕐᒪᖔᕐᓗ, 

ᐅᕙᒍᑦ ᐱᒍᒪᔭᖏᓐᓂᑦ, ᐱᒋᐊᓕᖏᓐᓂᓪᓗ 

ᐱᔾᔪᑎᔅᓴᐅᒐᓗᐊᕐᒪᖔᖅ ᖃᐅᔨᓴᕋᔭᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᖅᑯᑕᐅᖅᑲᐅᔫᒐᓗᐊᒧᑦ ᐅᑎᒃᑲᓐᓂᐊᕐᔪᒍᒪᓪᓗᖓ, 

ᐃᒃᓯᕙᐅᑕᐅᓐᖏᓚᐅᑲᒐᓱᒻᒪᕆᓕᖅᐳᖓ. 

ᑐᑭᓯᒋᐊᒃᑲᓐᓂᕈᒪᓗᐊᑐᐃᓐᓇᖅᑐᖓ ᐅᕙᓂ 

ᒪᒃᐱᖅᑐᒐᖓᓂ 110, ᖁᓪᓕᖅᐹᖅ ᑕᑉᐱᑉᓇ 

ᑐᙵᕕᒋᓂᐊᖅᑕᕋ ᐋᓐᓂᐊᕕᓕᐊᖃᑦᑕᖅᑐᓄᑦ 

ᐊᐅᓪᓚᖃᑦᑕᖅᑐᓄᑦ.  

 

ᐃᓐᓇ ᐊᕐᕌᓂᓗᑭᐊᖅ ᐅᖃᐅᓯᕆᖃᑦᑕᓚᐅᕋᑦᑎᒍᑦ 

ᑕᐃᓐᓇ ᐊᑐᓕᓚᐅᖅᓯᒪᔪᖅ ᑐᙵᕕᐅᓕᓚᐅᖅᓯᒪᔪᖅ 

ᐊᑲᐅᖏᓐᓂᖃᐅᓪᓚᕆᒃᑐᐊᓘᓕᓚᐅᕐᒪᑦ 

ᐱᓗᐊᖅᑐᒥᑦ ᐃᓐᓇᕐᓄᑦ, ᐃᓐᓇᓪᓚᕆᖕᓄᓪᓗ 

ᐅᖃᖅᓯᒪᔪᖃᓕᖅᑎᓪᓗᒍ ᐃᓐᓇᐅᒐᓗᐊᑦ 

ᐃᓄᑑᑎᑕᐅᖃᑦᑕᕈᓐᓇᖅᓯᓚᐅᖅᓯᒪᖕᒪᑕ. ᑕᒪᓐᓇ 

ᐃᓅᖃᑎᑦᑎᓐᓄᑦ ᐊᒃᓱᕈᕐᓇᓪᓚᕆᓚᐅᕐᒪᑦ 

ᐃᓐᓇᖁᑎᑦᑎᓐᓄᑦ, ᐊᒻᒪ ᖃᐅᔨᒪᔪᓯ ᐅᕙᓂ 

ᐊᐱᖅᓲᑎᒋᖃᑦᑕᖅᓯᒪᒐᒃᑯ. ᑕᐃᔅᓱᒪᓂ 

ᒥᓂᔅᑕᐅᓚᐅᖅᑐᒧᑦ ᐃᓱᒪᒋᔭᐅᓚᐅᖅᓯᒪᖕᒪᑦ ᐃᓛᒃ 

ᐅᖃᐅᓯᐅᓚᐅᖅᓯᒪᖕᒪᓪᓗ 

ᐱᕕᖃᖅᑎᑕᐅᑲᐃᓐᓇᕆᐊᖃᕐᒪᒡᒎᖅ ᑖᓐᓇ 

ᐋᖅᑭᒋᐊᕈᑕᐅᔪᖅ. ᑕᒪᒃᑯᐊ ᓱᓕ ᐊᓯᐅᓐᖏᒻᒪᑕ 

ᐃᓗᐊᓐᖏᔪᑎᓪᓚᕆᐊᓗᐃᑦ ᐃᓄᑐᐃᓐᓇᕐᓄᑦ, ᓲᕐᓗ 

ᐅᕙᑦᑎᓐᓄᑦ ᐃᓄᑐᐃᓐᓇᐅᓂᖅᓴᐅᔪᑎᒍᑦ.  

 

ᐸᕐᓇᒃᓯᒪᔪᖃᖅᐸᖃᐃ ᑕᒪᓐᓇ, ᐃᓛᒃ 

ᑭᐅᖅᑰᖅᑲᐅᔭᕋᓗᐊᑦ ᐃᓚᖓᒍᑦ 

ᐃᒃᓯᕙᐅᑕᐅᓪᓗᖓᓗ, ᐊᓯᖏᓐᓂᑦ 

ᐱᓕᕆᑯᓘᔭᕐᓇᓲᖑᖕᒥᖕᒪᑦ. 

ᑐᑭᓯᑎᒃᑲᓐᓂᕈᓐᓇᖅᐱᑎᒍᖅᑲᐃ ᒫᓐᓇᒧᑦ ᑎᑭᖦᖢᒍ 

ᑖᓐᓇ Medical Travel ᐱᔾᔪᑎᓕᒃ 

ᐋᖅᑭᒋᐊᕆᐊᖓᓂᑦ ᑕᑯᓇᒋᐊᕆᐊᖓᓂᑦ 

ᐅᖃᐅᓯᕆᓯᒪᕕᓯᐅᒃ? ᑖᓐᓇ 

ᑐᑭᓯᒋᐊᑦᑎᐊᒃᑲᓐᓂᓚᐅᕐᓚᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᒥᕐᕈᕙᓪᓕᐊᔭᕗᑦ, ᐊᒻᒪᓗ 

ᑲᔪᓯᓂᐊᕈᑦᑕ ᐋᖅᑭᒋᐊᕈᑎᔅᓴᓂᑦ ᑖᒃᑯᐊ Cabinet-

ᑰᕆᐊᖃᕐᓂᐊᒥᒻᒪᑕ. ᑕᐃᒫᒃ ᑭᐅᔪᓐᓇᓗᐊᓐᖏᑕᕋ 

ᒫᓐᓇᒃᑯᑦ, ᓯᕗᓂᑦᑎᓐᓂ ᓇᓗᓇᓐᖏᑦᑐᖅ 

ᑲᒪᒋᒋᐊᕋᓱᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒨᓇ ᓱᓕ 

ᐊᐅᓪᓚᖃᑦᑕᕐᓂᕐᒧᑦ, ᐃᒻᒪᖄ ᑲᑎᒪᔨᐅᖃᑎᒪ ᒥᔅᑕ 

ᒪᑉᓴᓚᒃ ᐅᖃᐅᓯᕆᖅᑲᐅᔭᖓᑕ ᐃᓚᕐᓚᕋᓗᐊᖓ. 

ᖃᐅᔨᒪᔭᓐᓂᑦ ᑐᑭᓕᐅᔾᔨᓗᖓ. ᓄᓇᑦᑎᓐᓂᑦ 

ᖃᖓᑕᓲᖅᑕᐅᖃᑦᑕᕋᑦᑕ ᖃᐅᑕᒫᑦ ᒪᕐᕉᖕᓄᒃ, 

ᑎᑭᓐᖏᑦᑕᕌᖓᑕ ᐅᕝᕙᓘᓐᓃᑦ 

ᑎᑭᖃᑦᑕᖏᑦᑕᕌᖓᑕᓘᓐᓃᑦ ᓯᓚᕈᔪᕐᒧᓪᓘᓐᓃᑦ 

ᐊᐅᓪᓚᕈᓐᓃᖅᑐᖃᖃᑦᑕᕐᒪᑦ 

ᐋᓐᓂᐊᕕᓕᐊᕆᐊᖃᖅᑲᐅᔫᒐᓗᐊᓂᒃ.  

 

ᐃᓛᓐᓂᓪᓗᒎᖅ ᐋᓐᓂᐊᕕᓕᐊᕆᐊᖃᖅᑲᐅᔫᒐᓗᐊᑦ 

ᐊᐅᓪᓚᖏᓐᓇᒥᒃ ᑕᑯᔭᐅᕕᒃᓴᖓ ᖄᖏᑲᐅᑎᒋᓪᓗᓂ, 

ᖃᖔᓗᖕᒧᑦ ᑕᐃᒪ ᐅᑕᖅᑭᔭᕆᐊᖃᕐᓂᐊᓕᕆᓪᓗᓂ. 

ᑕᒪᓐᓇᖃᐃ ᒥᑦᑎᒪᑕᓕᖕᒥᑑᓇᓱᒋᓐᖏᑕᕋ ᖃᖓᑕᓲᑦ 

ᑎᑭᓐᖏᓚᐅᓲᖑᖕᒪᑕ ᓇᒥᑐᐃᓐᓇᖅ.  

 

ᑕᒪᓐᓇᖃᐃ ᐱᓕᕆᐊᖑᑲᐅᑎᒋᓲᖑᕙ? 

ᐊᖏᕐᓂᐊᖅᑐᒃᓴᐅᒐᓗᐊᖅᑐᓯ ᑭᓯᐊᓂ 

ᖃᐅᔨᒪᓪᓗᖓ ᒥᑦᑎᒪᑕᓕᖕᒥᓕ 

ᐅᑕᖅᑭᔭᕆᐊᖃᓕᖃᖅᑐᖃᖃᑦᑕᖅᓯᒪᔪᖅ 

ᐊᑯᓂᒻᒪᕆᐊᓗᒃ ᐱᑕᖃᓐᖏ, ᖃᖓᑕᓲᑉ  

ᑎᑭᓐᖏᓐᓂᖓ ᐱᓪᓗᒍ. ᐃᓗᐊᓐᖏᓕᐅᕈᑎᑦᑕ 

ᐃᓚᖓ ᑕᒪᑐᒧᖓ 

ᓂᓪᓕᐊᔭᐅᕌᕐᔪᒍᒪᖦᖤᕋᓗᐊᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇᐃᓛᒃ ᑭᐅᑦᑕᐅᑎᒋᔪᓐᓇᓐᖏᑕᕋ, 

ᐃᓛᓐᓂᒃᑯᑦ ᑎᑭᑕᐅᑲᐃᓐᓇᐃᓲᖑᒻᒥᒐᑦᑕ 

ᑕᒪᒃᑯᓄᖓ ᕿᒥᕐᕈᔨᓪᓚᕆᓐᓄᑦ, ᐃᔨᓕᕆᓂᐅᑉ 

ᑕᒪᒃᑯᓄᖓ ᓘᒃᑖᓄᑦ ᑕᒪᒃᑯᓄᖓᓪᓚᕆᒃ ᑲᒪᔨᓄᑦ. 

ᐃᓛᓐᓂᒃᑯᑦ ᑕᒫᓃᖏᓐᓇᕈᓐᓇᓲᖑᖏᒻᒪᑕ, ᑕᕝᕗᓇ 

ᐊᐳᕈᑎᒋᓲᕗᑦ ᓇᓗᓇᓐᖏᑦᑐᖅ ᑖᓐᓇ 

ᐊᑲᐅᓈᖅᓯᒪᕙᓐᖏᑦᑐᖅ ᐃᓚᖏᓐᓄᑦ. ᖃᓄᓪᓚᕆᒃ 

ᑭᐅᔪᓐᓇᒻᒪᖔᒃᑯ ᒫᓐᓇ ᐊᑐᐃᓐᓇᐅᓐᖏᑲᓚᐅᖅᑐᖓ 

ᑭᓯᐊᓂ ᑖᓐᓇ ᐊᐱᖅᑯᑎᑦᑎᐊᕙᒃ. ᖁᔭᓐᓇᒦᒃ 

ᐃᒃᓯᕙᐅᑖ*. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ 

ᐅᖃᐅᓯᕆᔭᐃᑦ, Honourable Minister, 

ᑎᑭᑕᐅᖃᑦᑕᒻᒥᒐᑦᑕᑦᑕᐅᖅ ᓄᓇᓕᖕᓄᑦ ᐃᓛᓐᓂᑦ, 

ᓲᓪᓗ ᐃᔨᓕᕆᔩᑦ, ᑭᓱᓕᕆᔩᑦ, ᑭᓱᓕᕆᔩᑦ. ᑕᒪᓐᓇ 

ᐊᖏᖃᑎᒋᑦᑎᐊᒻᒪᕆᒃᑕᕋᓕ ᐅᕙᖓ. 

ᐊᔪᓐᓇᓐᖏᑐᐊᖅᐸᑦ ᑮᓇᐅᔭᓂᒃ ᐊᒃᓱᐋᓗᒃ 

ᐊᑐᓐᖏᑉᐹᓪᓕᕈᑕᐅᔪᖅ ᖃᐅᔨᒪᒐᒃᑯ, ᐊᑕᐅᓪᓗᓂᓗ. 

 

ᑭᓯᐊᓂ ᐅᓇᑦᑕᐅᖅ 

ᐅᖃᐅᓯᕆᖃᑦᑕᐃᓐᓇᐅᔭᖅᓯᒪᒐᒃᑯᑦ ᐊᒻᒪᓗ ᐊᓯᓐᓄᑦ 

ᐅᖃᐅᓯᐅᖃᑦᑕᖅᓯᒪᔪᖅ. 

ᑕᑯᔭᐅᔭᕆᐊᖃᕋᓱᒋᓪᓚᑦᑖᖅᑑᒐᓗᐊᑦ 

ᑕᑕᓗᐊᕈᔾᔭᐅᓯᒪᐃᓐᓇᐅᔭᖅᑐᑦ.  

ᑎᑭᑦᑐᖃᖃᑦᑕᕋᓗᐊᖅᑎᓪᓗᒍ ᐊᑯᓂᐋᓗᒃ 

ᑕᑯᔭᐅᓐᖏᑦᑐᖃᓪᓕᓲᖑᒻᒥᔪᖅ.  

 

ᑕᒪᓐᓇ ᐃᓱᒪᒋᔭᐅᒃᑲᓐᓂᕈᓐᓇᖅᐸᐅᒐᓗᐊᖅ 

ᐊᑯᓂᐅᓂᖅᓵᔾᔪᓪᓘᓐᓃᑦ ᓄᓇᓕᖕᓃᖃᑦᑕᕈᓐᓇᖅᐸᑕ. 

ᑕᑯᔭᐅᔭᕆᐊᓖᑦ, ᐃᒪᓐᓇ ᐃᓗᐊᖃᑦᑕᓐᖏᒻᒪᑦ, 

ᑎᑭᓯᒪᔪᒡᒐᐅᑎᑕᖃᕋᓗᐊᖅᑎᓪᓗᒍ ᑖᓐᓇ 

ᑕᑯᔭᐅᔪᒪᔪᖅ ᐊᐅᓚᖅᓯᒪᖔᓪᓗᐊᓐᓂᖅᖢᓂ 

ᐊᖑᓇᓱᒋᐊᖅᓯᒪᓪᓗᓂᓘᓐᓃᑦ, 

ᓇᒧᓐᖓᖅᓯᒪᓂᖅᖢᓂᓗᓐᓂ. ᑕᑯᔭᐅᔪᓐᓃᕋᒥ 

ᖃᖔᓗᒃᑕᐅᒪ ᑕᑯᔭᐅᔪᒫᓕᖅᐳᖅ. ᑖᓐᓇ 

ᑎᓕᐅᕈᑎᒋᑐᐃᓐᓇᖅᑕᕋ ᑕᒪᓐᓇ 

ᑕᑯᓇᒃᑕᐅᒃᑲᓂᕈᓐᓇᒻᒪᖔᑦ ᖃᐅᔨᒪᓪᓗᖓ 

ᑮᓇᐅᔭᓂᒃ ᐊᑐᖏᓐᓂᖅᓴᓪᓚᕆᐋᓘᖃᑦᑕᖅᑐᖅ 

ᒐᕙᒪᒋᔭᕗᑦ ᑕᒪᒃᑯᐊ ᓄᓇᓕᓐᓄᐊᖔᖃᑦᑕᕌᖓᑕ 

ᓘᒃᑖᑦ ᐊᔾᔨᒌᖏᑦᑐᓄᑦ ᐱᓕᕆᔩᑦ. 

 

ᐆᒥᖓ ᐅᖃᐅᓯᖃᕈᒪᖅᑲᐅᔪᖓ, 

ᑕᑯᓇᒃᑕᐅᔭᕆᐊᖃᕋᓱᒋᓪᓗᒍ. ᓯᕗᓪᓕᒻᒥ 

ᐅᖃᐅᓯᕆᖅᑲᐅᔭᓐᓄᑦ ᐅᑎᓪᓗᖓ, Honourable 

Minister, ᐱᑕᖃᒻᒪᑦ ᖃᐅᔨᒪᓪᓚᑦᑖᖅᖢᖓᓗ 

ᐃᓐᓇᒻᒥᒃ, ᐅᖃᔾᔮᖏᑦᑐᖓ ᑭᓱᒧᑦ ᖃᓄᓪᓘᓐᓃᑦ, 

ᐊᐅᓪᓚᕈᒪᔪᓐᓃᖅᑐᖅ 

ᐊᐃᑉᐸᖃᖅᑎᑕᐅᔪᓐᓇᖏᓐᓇᒥ. ᐊᐃᑦᑖᖑᒐᓗᐊᖅ. 

ᐃᒪᓐᓇ ᐃᓗᐊᓐᖏᑎᒋᕗᖅ.  

 

ᑕᑯᔭᐅᔭᕆᐊᖃᓪᓚᑦᑖᖅᑐᖅ ᓘᒃᑖᒧᑦ 

ᐊᐅᓪᓚᕈᒪᔪᓐᓃᖅᑐᖅ ᐊᑕᐅᓯᐊᕋᓂ 

ᐊᐱᕆᕙᒃᑲᓗᐊᖅᖢᓂ ᐊᐃᑉᐸᖃᕆᐊᖃᖅᑐᖓ 

ᐃᓄᑑᔪᒪᓐᖏᑦᑐᖓ. ᐊᖏᖅᑕᐅᔪᓐᓇᖏᓐᓇᒥ 

ᐊᐅᓪᓚᕈᒪᔪᓐᓃᖅᑐᖅ. ᐊᐃᑦᑖᖑᒐᓗᐊᖅ. 

ᑕᒪᔾᔭ ᐱᓪᓚᕆᐊᓘᓂᖏᓐᓄᑦ 

ᑎᓕᐅᖅᑑᑎᑐᐃᓐᓇᑦᑎᐊᕋ ᑭᐅᔪᒪᓐᖏᒃᑯᕕᖓ 

ᓱᖁᑕᐅᓐᖏᑦᑐᖅ ᑐᓴᖅᑕᐅᔪᖓ ᖃᐅᔨᒐᒪ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᐅᖃᖅᑲᐅᒐᒪᐃᓛᒃ ᑕᒪᓐᓇ 

ᑲᒪᒋᕙᓪᓕᐊᔭᕗᑦ ᐊᒻᒪᓗ 

ᐊᑐᐃᓐᓇᕈᖅᐸᓪᓕᐊᓇᓱᒃᑲᓗᐊᖅᑐᒍ. 

ᖃᓄᐃᓛᖅᑯᑭᐊᖅ ᑭᐅᔪᓐᓇᖅᓯᓛᕋᒪ ᑭᓯᐊᓂ 

ᐊᓂᒍᐃᑦᑎᐊᓚᐅᖅᑎᓪᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑐ ᓱᔪᒃ. 

 

ᓱᔪᒃ: ᓇᐃᓈᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᒃ 

ᑖᓐᓇ ᐃᓗᐊᓐᖏᓪᓚᑦᑖᒻᒪᑦ 

ᐋᓐᓂᐊᕕᓕᐊᖃᑦᑕᓐᓂᖅ ᑎᖕᒥᓲᑐᐊᖃᖅᖢᓂ. 

 

ᑕᑲᓇᓐᖓᑦ ᖃᐅᔨᓱᐃᑦᑐᒥᓐᖔᖅᖢᖓ ᑕᕝᕗᖓ 

ᑲᔪᓯᓚᐅᖅᓯᒪᒐᒪ. ᑕᕝᕙᓂ ᖃᖓᑕᓲᒃᑯᕕᑦᑎᓐᓄᑦ 

ᒥᓐᓇᑦᑕ, 8-ᖑᓪᓗᑎᒃ ᐋᓐᓂᐊᕕᒻᒧᑦ 

ᐊᐅᓪᓚᖅᑐᒃᓴᐃᑦ, ᐃᓚᖓᓪᓗ ᑎᒥᒥᒍᑦ 

ᐊᔪᕈᑎᖃᓪᓚᑦᑖᖅᖢᓂ ᐊᐅᓪᓚᕆᐊᓕᒃ. 

ᐃᓂᒃᓴᖃᓐᖏᒻᒪᑕ ᐅᑎᖅᑎᑕᐅᑯᐃᓐᓇᓚᐅᖅᓯᒪᔪᑦ. 

 

ᑕᒪᓐᓇ ᑎᖕᒥᓲᑐᐊᖃᖅᖢᓂ ᐃᒃᐱᐊᔾᔪᒃ 

ᖃᐅᓱᐃᑦᑐᖅ ᐊᑕᐅᑦᑎᒥᒃ ᖃᖓᑕᓲᖃᒻᒪᑎᒃ. ᒪᑯᐊ 

ᐳᓚᕋᑏᑦ ᐃᖏᕋᔮᓪᓚᒑᖓᑕ ᑕᐃᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᑦ ᐃᓂᒃᓴᖃᕈᓐᓃᖃᑦᑕᒻᒪᑕ. 

ᑕᒪᓐᓇ ᐃᓱᒫᓘᓇᓪᓚᑦᑖᖅᑐᖅ. ᑕᐃᓐᓇ 

ᑕᑯᓚᐅᖅᑕᕋᓕ ᑎᒥᒥᒍᑦ ᐊᔪᕈᑎᓕᒃ ᑭᖑᕙᕋᓂ  

ᐊᐅᓪᓚᕐᕕᔅᓴᖃᕈᓐᓃᓚᐅᑲᒃᖢᓂ ᑕᒪᓐᓇ 

ᐃᓗᐊᓐᖏᓪᓚᑦᑖᕐᒪᑦ 

ᐋᖅᑭᒋᐊᖅᑕᐅᔭᕆᐊᖃᓪᓚᑦᑖᖅᑑᒐᓗᐊᖅ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ ᒥᔅᑐ ᓲᔪᖅ. 

ᒥᓂᔅᑐ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᑖᓐᓇᐃᓛᒃ ᖃᐅᔨᒪᑦᑎᐊᖅᑕᕗᑦ 

ᐊᒻᒪᓗ ᐃᓇᑦᑎᕙᑦᑐᒍᖏᓛᖅ ᑭᒃᑯᓕᒫᑦ ᑕᒪᒃᑯᐊ 

ᖃᖓᑕᓲᓕᕆᔨᓂᒃ ᐆᑦᑐᖁᔨᓪᓗᑕ ᐆᑦᑐᕈᓐᓇᖏᒻᒪᑕ 

ᖁᕕᐊᓱᑉᐸᑦᑐᒍᑦ, ᑭᓯᐊᓂ ᑕᒪᒃᑯᐊ ᓇᒻᒥᓂᖃᕐᒥᒻᒪᑕ 

ᐊᐅᓚᑦᑐᑎᒃ ᓇᐅᒃᑰᕝᕕᖃᓗᐊᓐᖏᓇᑦᑕ. ᑭᓯᐊᓂ 

ᖃᓄᒃᑲᓐᓃᕈᒥᓇᓪᓚᕆᑦᑑᒐᓗᐊᖅ. ᑖᓐᓇ 

ᐊᖏᕈᑎᐅᔪᖅ ᓄᖑᑉᐸᓪᓕᐊᓛᓕᕐᒥᒻᒪᑦ 

ᓯᕗᓂᑦᑎᓐᓂ ᖃᓄᒃᑲᓐᓂᖅ ᕿᒥᕐᕈᔾᔪᑎᔅᓴᒃᑲᓐᓂᕐᓂᑦ 

ᕿᓂᕋᓱᒋᐊᖃᓛᖅᑐᒍᑦ ᑕᒪᒃᑯᓄᖓ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐅᑲᓕᖅ. 

ᑲᑎᒪᔨᐅᖃᑎᒃᑳ ᒪᓕᓪᓗᒍᐃ ᒪᓕᒐᖁᑎᕗᑦ 6(1), 

ᐅᐊᔅᓯ ᐅᔾᔨᕆᔪᒪᓕᕋᒃᑯ ᐊᒻᒪᓗ 

ᐅᓂᒃᑳᕐᓂᐊᓕᖅᖢᖓ ᐅᖃᖅᑎᒧᑦ. ᖁᔭᓐᓇᒦᒃ 

ᒥᓂᔅᑐ ᐊᒻᒪᓗ ᐃᖅᓱᖅᑏ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ 

ᐊᓂᑎᑲᐃᓐᓇᕈᕕᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 22. ᐅᓂᒃᑳᖅ 

ᑲᑎᒪᑐᐃᓐᓇᖅᑐᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ ᑲᑎᒪᖃᑖᕐᒪᑕ 

ᐱᓕᕆᐊᖃᖅᖢᑎᒃ ᐱᖁᔭᔅᓴᖅ ᓇᐃᓴᐅᑎᓕᒃ 16,  



ᐱᖓᑦᓯᖅ, ᕕᕝᕗᐊᕆ 25, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1740 

ᑮᓇᐅᔭᑦ ᐊᑐᖅᑕᐅᔪᒪᔪᔅᓴᑦ ᐱᔭᕇᖅᐸᓪᓕᖅᖢᑕᓗ. 

ᐅᖃᖅᑏ, ᐊᒻᒪᓗ ᐱᒋᐊᖅᑎᑦᑎᕗᖓ ᑖᓐᓇ 

ᐅᓂᒃᑳᖅ ᑲᑎᒪᔨᑐᐃᓐᓇᕐᓂ ᐱᓕᕆᐊᖑᖃᑖᖅᑐᖅ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᒥᔅᑕ ᕼᐃᒃᔅ. 

ᐱᒋᐊᖅᑎᑕᖅ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 

 

23. ᐅᖃᓕᒫᕐᓂᖅ ᒪᓕᒐᒃᓴᓂᑦ ᐱᖓᔪᔅᓵᓐᓂᒃ. 24. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᓂᖃᓛᕐᒪᑦ ᖃᐅᑉᐸᑦ ᐅᓪᓛᒥ 

10:00-ᒧᐊᖅᐸᑦ ᑐᒃᑐ ᑲᑎᒪᕕᐊᓂ ᐊᐅᓚᑦᑎᓂᕐᒧᑦ 

ᐱᔨᑦᑎᕋᐅᑎᓂᓪᓗ ᑲᑎᒪᔨᖏᓐᓂᒃ. 

 

ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 26-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᔅᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 19 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᓕᕐᒥᔪᒍᑦ ᕿᑎᖅᑰᓐᖑᓇᓱᓐᓂᖓᓂ, 

ᕕᕝᕗᐊᕆ 26, 2015-ᖑᕋᓱᓐᓂᖓᓂ 1:30-

ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:02ᒧᐊᖅᑎᓪᓗᒍ



 

 

 


